
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒫᔾᔨ 17, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ ᑖᓐᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕙᓐ ᐃᖕ, ᒋᓕᓐ ᒪᒃᓖᓐ, 
ᒥᓂᔅᑕ ᑭᐊᕙᓐ ᐅᐳᕋᐃᔭᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᖅ 
 
ᐅᖃᖅᑎ (`ᐅᐳᕋᐃᔭᓐ): ᒥᔅᑕ ᐳᑭᕐᓇᖅ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᒃᓴᒃᑯᑦ, ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᔅ ᑖᒻᓴᓐ. 

 
ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 

 
ᒥᓂᔅᑕᐃᑦ ᐅᖃᐅᓯᖓᑦ 130-1(6): ᓄᓇᕗᒻᒥ ᕿᓂᖅᑎᐅᔪᑦ ᑲᑎᒪᓂᖓᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐃᑦ ᐅᖃᐅᓯᖏᓐᓂᒃ 
ᐅᖃᐅᓯᖃᕐᓂᐊᖅᑐᖓ ᓄᓇᕗᒻᒥ ᕿᓂᖅᑎᐅᔪᓂᒃ. ᐅᖃᖅᑎ, ᓄᓇᕗᒻᒥᐅᑦ ᖃᐅᔨᒪᔪᐃᓐᓇᐅᒻᒪᑕ ᖃᓄᑎᒋ 
ᐱᒻᒪᕆᐅᓂᖓᓂᒃ ᑕᒪᓐᓇ ᓄᓇᒃᑯᑦ ᐃᖏᕐᕋᖃᑦᑕᕐᓂᐅᔪᖅ ᐊᒻᒪᓗ ᐃᒫᒍᑦ ᑕᒪᓐᓇ ᐃᓚᒋᒻᒪᔾᔪᒃ ᐃᓕᖅᑯᓯᕆᔭᑦᑕ. 
 
ᐃᑲᕐᕋᒐᓵᓗᓐᓂᒃ ᐊᖑᓇᓱᒃᐸᑦᑐᒍᑦ, ᐃᖃᓗᒐᓱᐊᖅᐸᒃᑐᑕ ᐊᐅᓪᓚᖅᐸᒃᑐᑕᓗ ᓄᓇᑦᑎᓐᓂᒃ ᓯᓚᑎᑦᑎᓐᓄᑦ 
ᓄᓇᓕᕋᓛᓄᑦ. ᑭᓯᐊᓂᓕ, ᐊᕐᕌᒍᑕᒫᑦ ᐊᖅᑯᓴᕐᓯᓂᐅᓴᑐᐃᓐᓇᖅᐸᒃᑐᒍᑦ ᐊᒥᓱᑲᓪᓚᐅᔪᓂ ᕿᓂᕐᓂᕐᒧᑦ 
ᔭᒐᐅᖅᑲᔪᓂᒃ. ᑕᐃᒪᓕ, ᕿᓂᖅᑎᐅᔪᑦ ᐊᐅᓚᓂᖏᑦ ᐱᒻᒪᕆᐅᕗᑦ ᓄᓇᕗᒻᒥᐅᓄᑦ. 
 
ᐅᖃᖅᑎ, ᒥᓂᔅᑕᐅᓪᓗᖓ ᑲᒪᓪᓗᖓ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑐᓴᖅᑎᑦᑐᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ 
ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᕕᒋᔭᕐᓂ ᐱᓕᕆᖃᑎᖃᕐᒪᑕ ᓄᓇᓕᐅᔪᓂ ᐅᐸᓗᐊᖓᐃᔭᕐᓂᕐᒧᑦ ᐊᒻᒪᓗ 
ᑲᒪᔪᓐᓇᕐᓂᕐᒧᑦ ᑕᒪᒃᑯᓂᖓ ᑐᐊᕕᕐᓇᖅᑐᓂᒃ ᐃᑲᔪᖅᑕᐅᕙᒃᑐᑕ ᑲᓇᑕᐅ ᒐᕙᒪᒃᑯᖏᓐᓂᑦ 
ᑐᐊᕕᕐᓇᖅᑐᓕᕆᔨᒃᑯᓐᓂᑦ ᐋᖅᑭᒃᑕᐅᓯᒪᔪᓂᒃ ᐅᖃᖃᑎᖃᖃᑦᑕᓚᐅᖅᑐᑎᒃ ᓄᓇᓕᐅᔪᓂ ᕿᓂᖅᑎᐅᔪᓂᒃ ᐊᒻᒪᓗ 
ᐅᒥᐊᕐᔪᐊᑯᓐᓂᑦ. 
 
ᐅᖃᖅᑎ, ᐃᓚᖃᖃᑦᑕᖅᑐᑕ ᐸᓖᓯᒃᑯᓐᓂᑦ ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓂᑦ, ᓄᓇᕗᒻᒥ 
ᑐᐊᕕᕐᓇᖅᑐᓕᕆᔨᒃᑯᑦ ᐃᑲᔪᕋᓱᐊᕐᒪᑕ ᐋᖅᑭᒃᓱᐃᓂᕐᒧᑦ ᓯᕗᓪᓕᖅᐸᐅᔪᒥᒃ ᓄᓇᕗᒻᒥ ᕿᓂᖅᑐᓕᕆᔨᒃᑯᑦ 
ᑲᑎᒪᕕᔾᔪᐊᕐᓂᖓᓂᒃ. ᑲᑎᒪᓂᖃᓛᖅᑐᑦ ᑲᖏᖅᖠᓂᕐᒥ, ᐄᐳᕈᓪ 16-ᒥᑦ 18-ᒧᑦ, 2003. ᑕᒪᓐᓇ 
ᑭᖑᓂᖓᓂᐅᒐᔭᕐᒪᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓄᑦ ᐃᓕᓐᓂᐊᖅᑎᑦᑎᓂᖓᓂᒃ ᒫᑦᓯ 24-ᒥ 28-ᒧᑦ, 2003, 
ᖃᒪᓂᑦᑐᐊᕐᒥ. 

ᐅᖃᖅᑎ, ᑕᐃᒃᑯᐊ ᐃᓚᐅᓂᐊᖅᑐᑦ ᓄᓇᓕᓐᓂᖓᕐᓯᒪᓪᓗᐊᑕᖅᑐᑦ ᐊᒻᒪᓗ ᐊᕕᒃᑐᕐᓯᒪᔪᓂ ᑲᑐᑦᔨᖃᑎᒌᖑᔪᓂᒃ 
ᖃᐅᔨᒪᓂᖃᑦᑎᐊᖅᑐᑦ ᕿᓂᕐᓂᕐᒧᑦ ᐊᔾᔨᒌᓐᖏᑦᑐᓂᒃ ᐊᕕᒃᑐᕐᓯᒪᔪᓂ ᓄᓇᕗᒻᒥ. 
 
ᑕᐃᒃᑯᐊ ᐅᖃᐅᓯᒃᓴᐅᔪᑦ ᑕᕝᕙᓂ ᑲᑎᒪᓂᐅᔪᒥᒃ ᐱᖃᓯᐅᑦᔨᓂᐊᖅᑐᑦ ᐃᒪᐃᑦᑐᓂᒃ ᔭᒐᑦᑕᐃᓕᒪᓂᕐᒧᑦ, 
ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᔭᕆᐊᖃᖅᑐᓂᒃ ᐊᒻᒪᓗ ᐃᓕᓐᓂᐊᕐᓂᕐᒧᑦ. ᑕᒪᓐᓇ ᑲᑎᒪᔨᐅᔪᖅ 
ᐱᕕᖃᖅᑎᑦᑎᓂᐊᖅᑐᖅ ᑕᒪᒃᑯᐊ ᖃᐅᔨᒪᔪᑦ ᐃᒻᒥᓐᓂᒃ ᐃᓕᑉᐸᓕᖃᑦᑕᐅᑎᔪᓐᓇᕐᓗᑎᒃ. 
 
ᐅᖃᖅᑎ, ᐃᖅᑲᐃᑎᒋᐊᒃᑲᓐᓂᕈᒪᕙᒃᑲ ᓄᓇᕗᒻᒥᐅᑕᐅᔪᑦ ᑕᒪᓐᓇ ᑭᓱᑐᐃᓐᓇᕐᒧᑦ ᑐᐊᕕᕐᓇᖅᑐᖃᖅᑎᓪᓗᒍ 
ᐅᐸᓗᖓᐃᔭᕐᓯᒪᒥᖅ ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᔭᕆᐊᖃᕐᒪᑦ ᐊᒻᒪᓗ ᐱᓕᕆᖃᑎᒌᒃᑯᑕ 
ᐊᒃᑕᕐᓇᖏᑦᑐᒥᒃᑲᓐᓂᕈᓐᓇᖅᑐᓄᑦ ᐊᒻᒪᓗ ᐃᓄᓯᕗᑦ ᐊᒃᑕᕐᓇᓐᖏᓂᕐᓴᐅᒥᓪᓗᓐᓂ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒥᓂᔅᑕᐃᑦ ᐅᖃᐅᓯᖓᑦ 131-1(6): ᓄᓇᕗᒻᒥ ᓯᓚᑦᑐᓴᕐᕕᒻᒥ ᓇᓗᓇᐃᒃᑯᑕᖅ̀ᑕᕐᓂᖅ ᓄᔭᓕᕆᓂᕐᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ 
ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᓪᓗᒋᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᒥ ᓇᓗᓇᐃᒃᑯᑕᖅᑖᕐᓂᖏᓐᓂᒃ ᓄᓇᔨᓕᕆᓂᕐᒧᑦ 
ᑕᒫᓂ ᐊᕐᕌᒍᒥ ᐃᓕᓐᓂᐊᖅᑕᐅᔪᖅ ᓄᓇᑦᑕ ᓯᓚᑦᑐᓴᕐᕕᖓᓂ. 8-ᖑᒻᒪᑕ ᐃᓕᓐᓂᐊᖅᑐᑦ ᒪᑯᓇᓐᖔᕐᓯᒪᔪᑦ 
ᓄᓇᓕᐅᔪᓂᒃ. 
 
ᐅᖃᖅᑎ ᐃᕝᕕᑦ ᓄᓇᖓᓃᖔᕐᓯᒪᔪᑦ ᐊᕐᕕᐊᓂᑦ: ᓯᓯᐅᓪ ᒋᐸᓐᔅ ᐊᒻᒪᓗ ᓈᓐᓯ ᓴᒥ, ᐃᖃᓗᓐᓂ: ᐃᓕᓴᐱ ᖁᐊᓴ 
ᐊᒻᒪᓗ ᑲᓚᐃ ᔫᓇ, ᕿᒻᒥᕈᕐᒥᑦ; ᑕᐃ-ᓘᓯ ᐱᑦᓯᐅᓛᖅ ᐊᒻᒪᓗ ᓴᐅᓪᓗᖅ ᑯᑑᖅ, ᓴᓂᕋᔭᒻᒥ, ᓕᐊ ᒪᓕᑭ, ᐃᓪᓗᓕᒃ; 
ᑎᓚᐃᓚ ᑲᓕᒐᖅ. 
 
ᓄᔭᓕᕆᕕᐅᔪᖅ ᐊᖅᑭᒃᑕᐅᓯᒪᔪᖅ ᓇᑎᖓᓂ ᓯᕗᓪᓕᖅᐹᒥ ᓄᓇᑕ ᓯᓚᑦᑐᓴᕐᕕᖓᑕ ᐊᖏᕐᕋᕆᕙᒃᑕᖓᓂ. 
ᕿᑎᖅᑯᒻᒥ ᐅᓐᓄᒃᑯᑦ ᑕᐃᓐᓇ ᒪᑐᐃᖓᓱᖑᔪᖅ ᐃᓂᒃᓴᓕᐅᕐᓯᒪᓗᓂ. ᑕᒪᒃᑯᐊ ᐃᓕᓐᓂᐊᖅᑐᑦ ᑕᐃᒫᒃ 
ᐱᕕᖃᕈᓐᓇᖅᑎᑕᐅᕙᒃᐳᑦ ᑲᑐᑦᔨᓗᑎᒃ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᓱᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ 
ᐱᓕᕆᕕᖃᕐᓂᕐᒧᑦ ᓄᔭᓕᕆᕕᐅᔪᒥᒃ. ᑕᒪᓐᓇ ᐊᔪᕈᓐᓂᕐᓴᐅᓂᐅᔪᖅ ᐊᒃᓱᐊᓗᒃ ᐃᑲᔪᖅᐸᓕᕐᓂᐊᕐᒪᑦ ᐊᖏᕐᕋᖅᐸᑕ 
ᐊᒻᒪᓗ ᓄᔭᓕᕆᖃᑦᑕᓕᕐᓂᖏᓐᓄᑦ. ᑕᒪᓐᓇ ᐃᓕᓐᓂᐊᕐᓇᐅᔪᖅ ᐃᒪᐃᑦᑐᓂᒃ ᐱᖃᓯᐅᔾᔨᔪᖅ ᑭᔾᔭᐃᓂᕐᒥᒃ, 
ᐊᖅᑭᒃᓱᐃᓂᕐᒥᒃ, ᐃᖅᑭᓱᓪᓕᖅᑎᕆᓂᕐᒥᒃ ᐊᒻᒪᓗ ᐃᑦᑕᑎᕐᓯᓂᕐᒥᒃ. ᐃᓕᓐᓂᐊᖅᑎᐅᔪᑦ ᑕᕝᕙᓂ ᐊᒃᓱᐊᓗᒃ 
ᐱᑦᑎᐊᖅᑐᑦ. 
 
ᐅᖃᖅᑎ, ᐅᓪᓗᒥᐅᔪᖅ ᖁᕕᐊᓱᑦᑎᐊᖅᐳᖓ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐃᖁᓪᓗᒋᑦ ᒫᑦᓯ 20 7:00 
ᐅᓐᓄᒃᑯᑦ ᓄᓇᑦᑕ ᐃᓪᓗᖁᑎᖓᓂᒃ ᑭᐱᔭᐅᔪᒪᒍᑎᒃ ᐃᑦᑕᖅᑎᑕᐅᔪᒪᒍᑎᒃ, ᑕᐃᒪᐃᓕᐅᖅᑕᐅᓂᐊᕐᒪᑕ 
ᐃᓕᓐᓂᐊᖅᑎᐅᔪᓂᑦ. ᒪᓕᒐᓕᐅᖅᑎᐅᔪᑦ ᐱᔪᓐᓇᕐᓂᓐᖏᑉᐸᑕ ᐊᑎᕐᓯ ᑐᓂᔪᓐᓇᖅᑕᓯ ᐃᖅᑲᓇᐃᔭᖅᑎᓐᓄᑦ ᐊᒻᒪᓗ 
ᐊᖅᑭᒃᓱᐃᔪᓐᓇᕐᓂᐊᖅᐳᒍ ᐊᑭᖃᓐᖏᑦᑐᒥᒃ ᑭᐱᔭᐅᔪᓐᓇᕐᓂᐊᕋᑦᓯ ᐃᓕᒃᓯᓐᓄᑦ ᐊᑲᐅᓇᓕᖅᐸᑦ ᑕᐃᓐᓇ 
ᐃᓕᓐᓂᐊᕐᓇᖅ ᐃᓱᓕᓐᓇᓱᐊᕐᓂᖓᓂ. 
 
ᐅᖃᖅᑎ, ᓄᓇᕗᒻᒥ ᓯᓚᑦᑐᓴᕐᕕᐅᔪᖅ ᐱᓕᕆᖃᑎᖃᖅᑐᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒃᓱᐊᓗᒃ ᐅᐱᒍᓱᒃᐳᑦ 
ᑕᒪᒃᓱᒥᖓ ᐃᓕᓐᓂᐊᕐᓂᐅᔪᒥᒃ ᐊᒻᒪᓗ ᓂᕆᐅᓐᓂᖃᖅᐳᒍ ᑕᐃᒪᐃᑦᑐᓴᐃᓐᓇᕐᒥ ᓇᓗᓇᐃᒃᑯᑕᖅᑖᕈᑕᐅᔪᓐᓇᖅᑐᒥᒃ 
ᐃᓕᓐᓂᐊᕐᓂᖃᓚᕐᓗᓂ ᐅᑭᐅᖓ 2003-2004. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᖅᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ 
 
ᒥᓂᔅᑕᐃᑦ ᐅᖃᐅᓯᖓᑦ 132-1(6): ᑮᓇᐅᔭᓕᐅᕋᓱᐊᓐᖏᑐᓐᓄᑦ ᓴᓇᓐᖑᐊᒐᐅᔪᓄᑦ ᐊᑭᑦᑐᕋᐅᑎᓂᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᒫᑦᓯ 2-ᖑᑎᓪᓗᒍ, ᑮᓇᐅᔭᓕᐅᕋᓱᐊᓐᖏᑦᑐᓄᑦ 
ᓴᓇᓐᖑᐊᒐᐅᔪᓄᑦ ᐊᑭᑦᑐᕋᐅᑎᑎᑦᑎᔪᖃᓚᐅᕐᒪᑦ ᑐᕌᓐᑐᒥ. ᑕᒪᓐᓇ ᐱᒋᐊᖅᑎᑕᐅᓚᐅᖅᑐᖅ 
ᐃᑲᔪᖅᑕᐅᕕᓕᕆᔨᐅᔪᓂ ᑲᓇᑕᒥ ᐊᒻᒪᓗ ᐋᖅᑭᒃᓱᖅᑕᐅᓪᓗᓂ ᕕᐊᓐᐳᕈᒃ ᑎᒍᔭᐅᒪᕕᖓᓂᒃ ᐊᒻᒪᓗ ᑕᒪᒃᑯᐊ 
ᐊᓯᖏᑦ ᐃᓚᐅᖃᑕᐅᓚᐅᕐᒥᔪᑦ ᐃᒪᐃᑦᑐ ᑯᐊᐸᒃᑯᑦ ᐃᓚᒌᓴᒃᑯᖏᑦ. ᐃᓄᐃᑦ ᑎᒍᔭᐅᓯᒪᔪᑦ ᕕᐊᓐᐳᕈᒃᒥ 
ᑐᓂᓯᓚᐅᖅᑐᑦ ᐅᔭᕋᓐᓂᒃ ᓴᓇᓐᖑᐊᕐᓯᒪᔪᓂᒃ ᑖᒃᓱᒧᖓ. ᑕᐃᒃᑯᐊ ᑎᒍᔭᐅᓯᒪᔪᑦ ᓂᕈᐊᕈᓐᓇᓚᐅᖅᑐᑦ ᓇᓕᐊᓐᓄᑦ 
ᑮᓇᐅᔭᓕᐅᕋᓱᐊᓐᖏᑦᑐᓄᑦ ᐃᑲᔪᕐᓂᐊᕐᒪᖔᕐᒥᒃ ᐊᒻᒪ ᓂᕈᐊᓚᐅᖅᑐᑎᒃ ᐃᓪᓕᑎᑦ ᑲᑐᑦᔨᖃᑎᒌᑦ ᓄᓇᕗᒻᒥ. 
 
(ᑐᓵᔨᑎᒍᑦ): ᑲᑎᑦᑐᒋᑦ 43 ᓴᓇᓐᖑᐊᒐᐅᔪᑦ ᓂᐅᕕᐊᕆᔭᐅᓚᐅᖅᑐᑦ ᐊᑭᖏᑦ ᖁᕝᕙᐸᓪᓕᐊᔭᐅᖃᑦᑕᖅᑐᑎᒃ. 
ᑕᐃᒃᑯᐊ ᐱᔭᐅᔪᑦ ᐃᒪᓐᓇᐅᔪᑦ $14,000.00 ᑐᓂᔭᐅᓚᐅᖅᑐᑦ ᑕᐃᒃᑯᓄᖓ ᐃᓕᑦᑎᑦ ᑲᑐᑦᔨᖃᑎᒌᖏᓐᓄᑦ. 
ᑕᐃᒃᑯᐊ ᐃᓪᓕᑎᑦ ᑲᑐᑦᔨᖃᑎᒌᖏᑦ ᓄᓇᕗᒻᒥ ᑎᒥᐅᔪᑦ ᑮᓇᐅᔭᓕᐅᕋᓱᐊᓐᖏᑦᑐᑦ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᑕᐃᒃᑯᓄᖓ ᓱᒃᑯᓄᑦ ᑕᒫᓂ ᓄᓇᕗᒻᒥ. 
 
ᐅᖃᖅᑎ. ᒪᓕᒐᓕᐅᖅᑎᐅᔪᑦ ᐃᓚᐅᖁᕙᒃᑲ ᐃᓕᑕᕐᓯᓂᕐᒥᒃ ᐃᓄᓐᓂᒃ ᑎᒍᔭᐅᓯᒪᔪᓂᒃ ᕕᐊᓐᐳᕈᒃᒥ ᐊᓐᓄᓚᒃᓯᕕᒻᒥ. 
ᐱᔪᓐᓇᕐᓂᖏᓐᓄᑦ ᐊᒻᒪᓗ ᐊᔪᓐᖏᓐᓂᖏᓐᓄᑦ ᑕᐃᒃᑯᐊ ᐅᑎᖅᑎᑦᑎᒻᒪᑕ ᓄᓇᓕᐅᔪᓄᑦ ᐱᔭᐅᔭᕆᐊᖃᒻᒪᕆᑦᑐᓂᒃ. 
ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᐃᒃ ᐅᖃᐅᓯᒃᓴᖃᖅᐸᑦ? ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 429-1(6): ᐅᖃᓕᒫᒐᖅ `ᐅᒪᓐᖓᑦ ᐆᕐᓂ ᓚᐃᐅᓪ - “ᐅᑭᐅᖅᑕᖅᑐᒥᐅᑕᖅ 
ᐊᖑᑦ” 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᐅᓂᒃᑳᒥᓂᑦ ᐅᖃᐅᓯᖃᑦᑎᓪᓗᒍ, 
ᓇᓗᓚᐅᕈᓐᓃᖅᑐᖓ ᓄᔭᖅᑖᖅᑎᑕᐅᒍᓐᓇᓂᑦᑎᓐᓂᒃ ᑕᐃᑲᓂ ᓄᑖᒥ ᐃᓪᓗᒥ. 
 
>>ᐃᓪᓚᖅᑐᑦ 
 
ᐅᖃᖅᑎ, ᐅᓪᓗᑐᐃᓐᓇᐅᓚᐅᖅᑐᒥ ᐅᖃᕐᓂᐊᓚᐅᕋᓗᐊᕐᕋᒪ ᑲᑎᒪᔩᑦ ᐅᖃᐅᓯᖏᓐᓂᑦ ᑭᓯᐊᓂ 
ᐊᑲᐅᑦᑎᐊᓚᐅᖏᓐᓇᒪ, ᑕᐃᒪᓕ ᓴᖅᑮᓂᐊᓕᕋᒪ ᑲᑎᒪᔩᑦ ᐅᖃᐅᓯᖏᑦᓂ. 
 
ᓇᖏᖅᓯᔪᖓ ᐅᓪᓗᒥ ᐱᕚᓕᑎᑦᑎᔪᒪᓪᓗᖓ ᑖᒃᓱᒥᖓ ᐅᖃᓕᒫᒐᐅᔪᒥᒃ ᐊᖏᖅᑕᐅᓚᐅᖅᑐᖓ ᓂᐱᒃᑯᑦ 
ᕿᑐᓐᖓᖏᓐᓄᑦ. ᑕᓗᖅᔪᐊᕐᒥᑦ ᓵᓕ ᓚᐃᐅᓪ, ᔮᓐ ᓚᐃᐅᓪ, ᐊᒻᒪᓗ ᑎᐊᓂᔅ ᓚᐃᐅᓪ ᐊᖏᓚᐅᕐᒪᑕ 
ᓂᓕᕈᓐᓇᑎᑦᑎᓪᓗᑎ ᐅᖃᓕᒫᒐᐅᑉ ᒥᒃᓵᓄᑦ ᑖᒃᓱᒪᓐᖓᑦ ᐆᕐᓂ ᓚᐃᐅᓪ, ᐃᓅᔪᒥᓂᖅ ᓛᐸᑐᐊᒥ ᑕᐅᒎᓯᓕᒃ 
“ᐅᑭᐅᖅᑕᖅᑐᒥᐅᑕᖅ ᐊᖑᑦ”. ᑖᓐᓇ ᐅᖃᓕᒫᒐᖅ ᐃᓕᑕᕆᔪᒪᒐᒃᑯ ᐱᑦᔪᑎᒋᓪᓗᒍ ᐃᓄᐃᑦ ᐃᓕᖅᑯᓯᖓᓂᑦ 
ᐃᓅᓇᓱᐊᕐᓂᕐᒧᑦ ᓇᓗᓇᐃᖅᓯᒻᒪᑦ ᐃᓄᓐᓄᑦ ᓄᓇᕗᑦ ᐃᓗᐊᓂ ᐊᒻᒪᓗ ᓯᓚᑖᓂ, ᐊᒻᒪᓗ ᐅᕙᓂ ᑲᑎᒪᕕᑦᑎᓐᓂ. 

ᑖᓐᓇ ᐅᖃᓕᒫᒐᖅ ᓈᒻᒪᓈᖅᓯᓯᒪᓂᖅᐹᖅ, ᖃᓂᖅᓂᖅᐹᖑᖏᒃᑯᓂ ᓇᓗᓇᐃᖅᓯᓂᖓᓄᑦ ᐅᑭᐅᖅᑕᖅᑐᒥᒃ ᐊᒻᒪᓗ 
ᐃᓄᖏᓐᓂᑦ. ᐱᑦᔪᑎᖃᑦᑐᖅ ᐃᓄᐃᖅ ᐃᓅᓯᖏᓐᓂᑦ ᑎᑎᕋᖅᑕᐅᓯᒪᓪᓗᑎᒃ ᐊᖑᒻᒧᑦ ᓄᓇᖃᓚᐅᖅᑐᒧᑦ ᐊᒻᒪᓗ 
ᐃᓚᒋᔭᐅᓕᖅᑐᓂ ᐃᓄᓐᓄᑦ ᖃᑕᓐᖑᑎᒌᑦᑐᓄᑦ ᐊᕐᕌᒍᓄᑦ 65-ᓄᑦ ᓄᓇᖃᖅᓯᒪᓪᓗᓂ ᐅᑭᐅᖅᑕᖅᑐᒥ, ᐊᒻᒪᓗ 
ᐊᖑᑎᐅᓪᓗᓂ ᓄᓇᖃᕈᒪᓚᐅᖅᑐᖅ ᐃᓄᐃᑦ ᐃᓕᖅᑯᓯᖓᑎᒍᑦ. 
 
ᑕᓐᓇ ᓇᓗᓇᐃᖅᓯᓯᒪᑦᑎᐊᓂᖅᐹᖑᕙᓪᓚᐃᔪᖅ ᖃᓄᐃᖅᑑᓚᐅᕐᒪᖔᖅ ᐃᓅᓯᐅᓚᐅᖅᑐᖅ ᑕᐃᒃᓱᒪᓂ ᖃᐅᑕᒫ 
ᐱᓕᕆᖃᑦᑕᖅᑐᓂ ᑲᓇᑕᐅᑉ ᐱᖓᓐᓇᖓᓂ. ᓇᓗᓇᐃᖅᓯᓯᒪᔪᖅ ᐊᒃᓱᕈᓐᓂᐅᓚᐅᖅᑐᑦ, ᐃᓅᓯᐅᓚᐅᖅᑐᑦ ᐊᒻᒪᓗ 
ᐱᒡᒐᓇᖅᑐᖅᓯᐅᕈᑕᐅᕙᓚᐅᖅᑐᑦ ᑕᐃᒃᓱᒪᓂ ᐃᓄᐃᑦ ᐃᓅᓇᓱᐊᖅᑎᓪᓗᒋᑦ ᐊᓯᔾᔨᐸᓪᓕᐊᓕᖅᑎᓪᓗᒍ. 
 
ᐅᖃᖅᑎ, ᐅᖃᓕᒫᒐᓃᑦᑐᖅ ᐅᖃᐅᓯᕆᕙᕋ, “ᐅᖃᓕᒫᒐᓕᐅᕈᑎᒋᓗᐊᕈᒪᓚᐅᖅᑕᕋ ᐃᓅᓯᕆᓚᐅᖅᑕᓐᓂᒃ 
ᐅᑭᐅᖅᑕᖅᑐᒥ ᖁᕕᐅᒋᔭᖃᕈᓐᓃᓚᐅᕐᕋᒪ ᐅᖃᓕᒫᒐᓕᐅᖅᑕᐅᕙᑦᑐᓂᒃ ᐅᑭᐅᖅᑕᖅᑑᑉ ᒥᒃᓵᓄᑦ ᓱᓕᖏᑦᑑᓪᓗᑎᒃ.” 
ᓇᓗᓇᐃᖅᓯᒍᓐᓃᖅᑯᖅ. 
 
ᐅᖃᖅᑎ, ᐱᐅᓂᕋᑦᑕᕋ ᑖᓐᓇ ᐅᖃᓕᒫᒐᖅ ᐅᖃᓕᒫᒐᒃᓴᑦᑎᐊᕙᒻᒪᕆᒃ ᖁᕕᐊᒋᔭᖃᑦᑐᓄᑦ ᐅᑭᐅᖅᑕᖅᑑᑉ ᒥᒃᓵᓄᑦ 
ᐊᒻᒪᓗ ᐃᓄᖏᓐᓄᑦ, ᖃᐅᔨᒍᒪᒍᓂ ᖃᓄᐃᓚᐅᕐᒪᖔᓕ ᐃᓄᒃᒧᑦ ᑕᐃᒃᓱᒪᓂ. ᐅᖃᖅᑎ, ᐱᐅᓂᕋᑉᐸᕋ ᑖᓐᓇ 
ᐅᖃᓕᒫᒐᖅ ᐅᑭᐅᖅᑕᖅᑐᒥᐅᓂᑦ ᐱᐅᒃᓴᖅᑐᓄᑦ. 
 
ᐅᖃᖅᑎ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ ᐱᔭᕇᓂᐊᕐᒪᑦ. 
 
ᐅᖃᖅᑎ: ᑲᑎᒪᔨᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᒃᔭᖓ ᐱᔭᕇᓐᓂᐊᕐᒪᑦ. ᐋᒡᒑᖅᑐᖃᖅᑳ? ᐱᑕᖃᖏᑦᑐᖅ. ᑲᔪᓯᒋᑦ. 
ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑳ. ᐅᖃᖅᑲᐅᒐᒪᐃᓛᒃ ᐱᐅᓂᕋᑦᑐᒍ 
ᐅᖃᓕᒫᒐᖅ ᐅᖃᓕᒫᖅᑕᐅᓗᓂ ᑕᐃᒃᑯᓄᖓ ᖁᕕᐊᒋᔭᓗᓐᓄᑦ ᐅᑭᐅᖅᑕᖅᑐᒥᐅᑦ ᒥᒃᓵᓄᑦ ᐃᓄᖏᓐᓂᓪᓗ, 
ᖃᐅᔨᒍᒪᔪᓄᑦ ᖃᓄᓪᓕ ᐃᓅᕙᓚᐅᕐᒪᖔᑕ ᑕᐃᒃᓱᒪᓂ. ᐅᓇ ᐅᖃᓕᒫᒐᖅ ᑐᕌᖅᑎᑕᐅᓚᐅᖅᑐᖅ 
ᐃᖅᑲᐅᒪᔭᐅᓂᖓᓄᑦ ᖃᕙᕙᐅᖅ ᐊᒻᒪᓗ ᓂᐱᓴ, ᐊᒻᒪᓗ ᐃᓚᒋᔭᒃᑲ ᐱᖃᓐᓂᕆᔭᒃᑲᓗ ᐃᓄᐃᑦ ᓄᓇᖓᓐᓂ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, 65-ᓂᑦ ᐊᕐᕌᒍᓂᒃ ᑲᓇᑕᒥ ᐅᑭᐅᖅᑕᖅᑐᖓᓂ ᓄᓇᖃᓕᓚᐅᖅᑐᒥᒃ ᐃᓄᐃᑦ 
ᓄᓇᖓᓐᓂ, ᐅᑭᐅᖅᑕᖅᑐᒥᐅᑕᖅ ᐊᖑᑦ, ᐆᕐᓂ ᓚᐃᐅᓪ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 430-1(6): ᑕᑯᒃᓴᐅᑎᑦᑎᓂᖅ ᓇᓪᓕᒍᓱᓐᓂᕐᒥᒃ ᐃᓅᓱᒃᑐᓄᑦ 
 
ᐊᓚᑲᓐᓂᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᖁᕕᐊᒋᔭᖃᕈᒪᕗᖓ ᐃᓄᖏᓐᓂᑦ ᓇᐅᔮᒥᐅᑕᓂᒃ 
ᐋᖅᑭᒃᓱᐃᓂᖏᓐᓂᑦ ᓄᑖᒥᒃ ᓈᓚᐅᑎᒃᑰᓂᕐᒥᒃ. ᑐᓴᓚᐅᖅᓯᒪᖏᑦᑐᑦ ᓱᓕ ᓰᕖᓰᒃᑯᓐᓂᑦ ᐅᑭᐅᓕᒫᖅ. 
 
>>ᐸᑦᑕᑐᖅᑐ 
 
ᐅᖃᖅᑎ, ᐃᓅᓱᒃᑐᐃᑦ ᐅᖃᐅᑎᒍᒪᔭᒃᑲ ᐱᒻᒪᕆᐅᓂᖅᐹᖑᔪᖅ ᓯᓚᔾᔪᐊᕐᒥ ᐃᓅᓯᖅ, ᐊᒻᒪᓗ ᐊᑖᑕᐃᑦ, ᐊᓈᓇᐃᑦ, 
ᐊᓂᖕᓅᕕᑦ, ᓇᔭᓐᓅᕕᑦ, ᐃᓚᒋᔭᖅᓅᕕᑦ ᐊᒻᒪ ᐃᓚᓪᓇᕆᔭᖅᓅᕕᓪᓗ, ᐃᑉᐱᒋᔭᐅᑦᓯᐊᕐᐳᑎᑦ ᑕᒪᐃᓄ 
ᓇᓪᓕᒋᔭᐅᕗᑎᓪᓗ. 

ᐅᖃᖅᑎ, ᐅᖃᐅᑎᔪᒪᑦᓱᒋᑦ ᓄᓇᕗᒥᐅᑦ, ᑕᑯᒐᐃᒐᑦᓯ ᓄᑲᖅᑎᐅᓂᕐᓴᐅᔪᓂ, ᑐᖓᓱᑦᑎᓪᓗᒋ ᓇᓪᓕᒋᓗᒋᓪᓗ. 
ᓱᓕᔪᓐᓇᕐᕕᒋᓗᒋ ᐅᖃᐅᑎᕙᓪᓗᒋ ᐃᑉᐱᒋᒋᐊᑦᓴᑦᓯᐅᕕ ᐱᔾᔪᑎᖓᓗ ᓱᓕᓂᖅ ᐊᒻᒪ ᓱᓕᔪᓐᓇᕐᓱᐅᔪᕐᓗ 
ᐊᖏᓛᖑᒻᒪᑎ ᓴᓂᐊᓂ ᑮᓇᐅᔭᐃᑦ ᐊᒻᒪ ᓱᓇᒃᑯᑎᑐᐃᓐᓇᐃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓄᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 431–1(6): ᒪᓕᒐᓕᐅᖅᑏᑦ ᑲᑎᒪᔨᖏᑕ ᒪᓕᒐᖏᑦ ᒪᓕᑦᑕᕆᐊᓕᖏᓪᓗ  
 
ᐊᓄᕈᐊᖅ (ᑐᓵᔨᑎᒍ) ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᑕᐅᓯᖅ ᐃᓱᒫᓘᑎᐅᔪᖅ ᐅᖃᐅᑎᕕᒋᓯᒪᓕᕐᓱᒍᓗ 
ᐊᑯᓂᕈᓘᓕᕐᑐ ᐅᖃᖅᕕᒋᔪᒪᑲᓂᕐᓱᒍᓗ ᓱᓕᒃᑲᓐᓂᖅ. ᐱᑕᖃᓂᐊᕐᒥᔪᖓ ᐊᐱᖁᑎᑦᓴᓄ ᐊᐱᖅᓱᓇᓐᓂᖃᓕᖃᑕ. 
 
ᐃᓅᔪᖓ, ᓇᓗᓇᕋᓂᓗ, ᐅᓪᓗᕈᓴᑦ ᐊᓂᒍᕐᓯᒪᓕᕐᑐᐃᑦ, ᐅᖃᐅᓯᖃᕐᑎᓪᓗᑕ ᑖᑦᓱᒧᖓ ᐃᓱᒫᓘᑎᒧ, 
ᖃᓄᐃᓕᓂᐊᔪᔪᐃᓪᓗ ᓯᕗᓂᕆᓯᒪᓕᕐᑕᑎᖕᓂ ᐊᓂᒎᑎᓯᒪᖏᑦᓱᑎᓪᓗ ᓱᓕ. ᓇᓗᓇᕈᓐᓃᕐᓱᓂᓗ ᓯᕗᓕᐅᖅᑎᐅᑉ 
ᑭᐅᔾᔪᑎᒋᔭᖓ ᐃᒪᐃᒻᒪ ᑲᑎᒪᕕᖕᒥ ᓈᒻᒪᓴᖅᓯᒪᖏᒋᐊᖏᓐᓄ ᓱᓕ ᑐᓴᐅᒻᒪᓪᓗᑕᓗ ᖃᐅᔨᓴᖅᓂᖃᕐᓂᐊᕐᒪᑕ. 
 
ᖃᐅᔨᒪᓇᓕᕐᓱᓂᓗ ᑕᐃᒪᖓᓂ ᓴᕿᑎᑕᐅᓚᐅᕐᓯᒪᒻᒪᓂ ᓄᓇᕗ, ᐅᑯᑎᒎᓇᓂ ᓄᓇᕗ ᓄᓇᑖᕋᓱᐊᓐᓂᒃᑯ 
ᐊᖏᕈᑎᒋᔭᖏᑎᒍᑦ, ᐃᓄᐃᓪᓗ ᓂᕈᐊᖅᓯᒪᓂᑰᓕᕐᑎᓪᓗᒋ ᑕᒪᓐᓇᓗ ᓴᕿᓪᓚᑦᑖᑦᓱᓂ. ᐃᓚᖓᓐᓂ ᐊᔾᔨᐸᓗᖓᓄ 
ᑕᒪᑐᒧᖓ ᖃᓄᐃᑑᓂᕆᔭᖏᓄ ᓴᕿᓯᒪᓇᓂᓗ. ᐃᓄᐃᑦ ᑐᓴᕆᐊᖃᕐᒪᑕ ᓱᓕᔪᓂᑦ. ᑕᒪᓐᓇᓗ ᐃᓱᒪᒋᓗᒍ, 
ᐊᐱᖁᑎᖃᕆᐊᑲᓂᕐᓂᐊᕋᒪ ᐊᐱᖁᑎᑦᓴᓄ ᐃᓕᖓᔪᓂ ᑕᒪᑐᒧᖓ ᐃᓱᒫᓘᑎᐅᔪ, ᐃᒻᒪᖃ ᐊᑑᑎᓂᐊᕈᑦᑕ 
ᒪᓕᒐᕆᔭᖏᓄ ᐊᒻᒪ ᐊᑐᐊᒐᕆᔭᖏᓄ ᐅᕝᕙᓗ ᐃᒻᒪᖃ ᓴᕿᐅᑎᓐᓂᐊᕈᑦᑎᒍ ᐊᑲᐅᓈᓯᑐᐊᖃᑦ ᐅᕙᑎᖕᓄ. 
 
ᐅᖃᐅᔾᔭᐅᓯᒪᑦᓱᖓᓗ ᐃᒪᐃᒻᒪ ᐊᑭᕋᕐᑐᖁᖓ ᐃᓱᒪᖅᓴᕐᓯᐅᕈᑎᓄ ᑲᑎᒪᕕᖕᒥ ᐊᒻᒪ ᐅᖃᐅᔾᔭᐅᓯᒪᑦᓱᖓᓗ ᐃᒪᐃᒻᒪ 
ᓯᖁᒥᑦᓯᓯᒪᒋᐊᒪ ᒪᓕᒐᖅᒥ ᑭᓯᒥ ᐅᖃᐅᓯᕆᕕᒋᓂᐊᕈᑦᑎᒍ ᑕᒪᓐᓇ ᐃᒪᐃᑑᓯᒪᓪᓗᓂ ᐊᖏᕈᑎᐅᓯᒪᓇᓂᓗ 
ᑲᑎᒪᕕᖕᒥ ᑲᑎᒪᔨᖏᓄ ᐅᖃᐅᔾᔭᐅᓯᒪᑦᓱᖓᓗ ᐃᒪᐃᒻᒪ ᓯᖁᒥᑦᓯᔪᒥᓂᐅᒋᐊᒻᒪ ᒪᓕᒐᖅᒥ; ᐃᒻᒪᖃ ᐊᑑᑎᓂᐊᕈᑦᑕ 
ᑕᒪᑐᒥᖓ ᐃᒪᐃᓂᐊᕐᒪᑕᓗ ᐃᓄᐃᑦ ᓱᓕᔪᖅᓴᓕᕈᓐᓇᐃᓕᓂᐊᕐᑐᐃᑦ ᒐᕙᒪᕆᔭᑎᖕᓂ. ᐃᒪᐃᒐᓗᐊᕐᓱᓂ ᐃᒻᒪᖃ 
ᐃᓄᐃᑦ ᑕᖃᔪᑦᓴᐅᕗᑦ ᑕᓴᖃᑕᕆᐊᒧ ᑖᒃᑯᓂᖓᑦᓴᐃᓐᓇ ᐅᑎᖅᑖᕆᔭᓂ, ᓴᕿᐅᑎᖏᓐᓇᓂᐊᕐᓱᒍᓗ 
ᐅᖃᐅᑎᓴᐅᖏᓂᓕᒫᓐᓂ ᓱᓕᔪᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 

 
ᐅᖃᖅᑎ: ᒪᓕᒐᓗᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 432–1(6): ᐃᖕᓇᐃᑦ ᒪᒃᑯᑦᑐᐃᓪᓗ ᐱᔭᑦᓴᕆᔭᖏᓄ ᑮᓇᐅᔭᑦᓴᒫᑦ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᐅᓪᓗᒥ ᓇᖏᕐᓯᕗᖓ ᐅᖃᐅᑎᖃᓂᐊᕐᓗᖓ ᐃᓱᒫᓘᑎᐅᔪᒥ ᐅᑯᓇᓂ 
ᑲᔪᓯᖏᓐᓇᕐᑐᓂ ᐃᓱᒫᓘᑎᐅᔪᒥ. ᐅᖃᖅᑎ, ᑖᓐᓇ ᑲᔪᓯᖏᓐᓇᕐᑐ ᐃᓱᒫᓘᑎᐅᔪᖅ ᑲᔪᓯᖏᓐᓇᓚᕿᔪᖅ 
ᐱᔾᔪᑎᒋᔭᖓ ᑮᓇᐅᔭᑦᓴᒫᖏᑦ ᑲᔪᓯᖏᓐᓇᐸᖏᒻᒪᑕ. 

ᐅᖃᖅᑎ, ᐊᒥᓱᐃᑦ ᓄᓇᓕᐅᔪᓂ ᒪᒃᑯᑦᑐᓄ ᓇᔪᖅᕕᖕᓂ ᐱᑕᖃᕐᑐᐃᑦ ᑲᔪᓯᖏᓐᓇᕋᓱᐊᕐᐸᑦᓱᑎᓪᓗ ᑕᐃᒪᖓᑦ 
ᐊᕐᕌᒍᒥ ᐊᕐᕌᒍᒧᑦ. ᐊᓯᓱᐃᓪᓗ ᑕᒪᒃᑯᐊ ᓇᔪᖅᕕᐅᔪᐃᑦ ᐱᓕᑕᐅᕙᑦᓱᑎ ᒐᕙᒪᑕᖃᑯ ᑮᓇᐅᔭᑦᓴᒫᖏᓐᓂ ᐊᕐᕌᒍᒧ 
ᐊᒻᒪ ᐃᒪᐃᓕᓯᒪᓂᖃᕐᐸᒐᑦᑎ ᑲᔪᓯᒃᑲᓂᕐᓂᐊᒪᖔᑕ ᓇᓗᓇᕐᐸᑦᓱᑎ. ᖃᓄᐃᑦᑑᓂᕆᔭᖏᓄ, ᐅᖓᓯᒃᑐᒧᑦ 
ᐊᑑᑎᓂᐊᖅᓂᖏᓄ ᐸᖅᓇᐅᑎᒧ ᐱᔭᕆᐊᑐᔪᒋᓪᓚᒃ. 
 
ᐅᖃᖅᑎ, ᑲᔪᓯᑎᒐᓱᐊᕐᓂᐊᓗᒋᑦ ᐱᔨᑦᓯᖅᓂᐊᓗᒋ ᑲᔪᓯᑦᓯᐊᕐᐸᓪᓗᑎ ᐱᔭᑦᓴᕆᔭᖏᓄ, ᐱᔭᕆᐊᖃᕐᓱᑎ ᐊᑯᓃᖅᑐᒥ 
ᓴᐳᑎᒍᑎᖏᓐᓄ, ᐱᔭᕆᐊᖃᓂᐊᕐᓱᑎᓪᓗ ᑲᔪᓯᖏᓐᓇᕐᑐᓂ ᑮᓇᐅᔭᑦᓴᒫᓂ ᐃᒪᐃᒻᒪ ᐸᖅᓇᐅᑎᖃᕈᓐᓇᓂᐊᕐᕋᑦᓯ 
ᐊᕐᕌᒍᒧ ᐊᓯᐊᓄᓪᓗ ᖃᐅᔨᒪᑦᓱᑎᓪᓗ ᐃᒪᐃᒻᒪ ᑲᔪᓯᓂᕆᔭᖏᓐᓄ ᐃᓱᒪᒋᔭᐅᓯᒪᓗᐊᕐᓱᑎ. 
 
ᐆᑦᑑᑎᒋᓗᒍ, ᖁᓪᓗᖅᑑᖅ, ᒪᒃᑯᑦᑐᐃᑦ ᑲᑐᑎᖃᑎᒌᖏᑦ ᐊᒻᒪ ᐃᖕᓇᐃᑦ ᑲᑐᔾᔨᖃᑎᒌᖏᑦ ᐱᔪᒪᓯᒪᒻᒪᑕ 
ᑲᑎᖃᑎᒌᓪᓗᑎ ᐱᖑᐊᖅᕕᖓᓐᓂ ᓄᓇᓕᖓᓐᓂ ᑲᑎᖓᓂᐊᕐᓗᑎ. ᑐᑭᓯᐅᒪᖃᑎᒌᓐᓂᐅᔪᖅ ᑖᒃᑯᓇᓂ ᒪᖅᕉᓐᓂ 
ᑲᑐᔾᔨᖃᑎᒌᓐᓂ ᓯᕗᒨᑎᐅᕗᖅ ᖃᓄᐃᒋᐊᖅᓂᕆᔭᖏᓄ ᐅᕙᒍᑦ ᐃᓄᐃᓐᓇᖅᑐᑦ ᐅᖃᐅᓯᖅᑕᖏᓄ. ᑭᓯᒥ 
ᐱᑕᖃᕐᑎᓐᓇᒍ ᑲᔪᓯᖏᓐᓇᕐᑐᓂ ᑮᓇᐅᔭᑦᓴᒫᓂ, ᐱᔭᕆᐊᑐᔪᒋᐊᓪᓚ ᐸᖅᓇᓐᓇᓱᐊᕐᓱᓂ ᓇᓪᓕᐊᓅᖓᓂᐊᕐᑐᓄ 
ᖃᓄᐃᑑᓂᐅᔪᓄ. 
 
ᐅᖃᖅᑎ, ᐊᔾᔨᒌᓐᖏᑦᑐᑦ ᓄᓇᓕᐅᔪᑦ ᐊᔾᔨᒌᓐᖏᑦᑐᓂᒃ ᑭᖑᒪᔭᖃᕐᒪᑕ ᐊᒻᒪᓗ ᑐᕌᒐᖃᖅᑐᑎᒃ, ᑭᓯᐊᓂᓕ 
ᑲᒪᓇᓱᐊᖅᑐᓂᒃ ᑮᓇᐅᔭᖃᖅᑎᑕᐅᖏᓐᓇᕈᓐᓇᑎᓐᓇᒋᑦ ᑕᒪᓐᓇ ᐃᓱᒪᓗᒍᑎᒋᔭᐅᒐᔪᒻᒪᑦ. ᓄᓇᓕᐅᔪᑦ 
ᐃᑲᔪᖅᑕᐅᑦᑎᐊᕈᓐᓇᕋᓗᐊᕐᒪᑕ ᐊᖏᖅᑕᐅᓯᒪᔪᓂ ᑮᓇᐅᔭᓂᒃ ᑕᒪᒃᑯᓄᖓ ᐃᓐᓇᐅᔪᑦ ᐊᒻᒪᓗ ᐅᕕᒃᑲᐅᔪᓄᑦ 
ᐱᓕᕆᐊᓄᑦ, ᑮᓇᐅᔭᐃᑦ ᐱᓕᕆᐊᓄᑦ ᐊᐅᓚᑦᑎᔨᐅᔪᓄᑦ, ᐃᑲᔪᕈᑕᐅᔪᓐᓇᕋᔭᖅᑐᑦ ᑕᒪᒃᑮᓐᓄᑦ ᐊᕐᕌᒍᑕᒫᑦ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐊᑭᑐᔪᑎᓄᑦ. 
 
ᐅᖃᖅᑎ, ᐃᓕᑕᕐᓯᔪᖓ ᐊᑐᐃᓐᓇᖅᑕᕋᕐᒪᑦ ᑮᓇᐅᔭᓂᒃ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ ᐊᖅᑯᑎᖃᕐᓗᑎᒃ 
ᐃᓕᖅᑯᓯᓕᕆᔨᒃᑯᓐᓂᑦ. ᑭᓯᐊᓂᓕ ᑕᒪᓐᓇ ᑮᓇᐅᔭᖃᖅᑎᑕᐅᓂᐅᔪᖅ ᑕᐅᕗᖓᓕᒫᓐᖏᒻᒪᑦ ᐊᒻᒪᓗ ᑕᒪᒃᑯᐊ 
ᐊᕐᕌᒍᑕᒫᑦ ᑐᒃᓯᕋᒃᑕᐃᓐᓇᕆᐊᖃᕐᓂᖏᑦ ᑕᒪᓐᓇ ᐊᕝᕕᐊᕈᑕᐅᓕᖃᑦᑕᕐᒪᑦ 
ᐱᔭᕆᐊᑭᓪᓕᑎᑕᐅᖓᕆᐊᖃᕋᓗᐊᖅᑎᓪᓗᒋᑦ. 
 
ᐃᓐᓇᐃᑦ ᐊᒻᒪᓗ ᐅᕕᒃᑲᐅᔪᑦ ᐅᐸᓗᖓᐃᔭᐃᔪᒪᖃᑦᑕᕋᓗᐊᕐᒪᑕ ᖃᓄᐃᓕᐅᕐᓂᐊᖅᑕᒥᓂᒃ ᓯᓚᑦᑎᐊᕙᐅᑎᓪᓗᒍ, 
ᐅᑕᖅᑭᖏᓪᓗᑎᒃ ᐊᑲᕐᕆᓕᖅᐸᑦ ᑭᓯᐊᓂ ᐊᓪᓚᕝᕕᒻᒥ ᐃᖅᑲᓇᐃᔭᖅᑎᐅᔪᒧᑦ ᕿᒥᕐᕈᓇᓪᓗᑎᒃ ᑐᒃᓯᕋᐅᑎᖏᓐᓂᒃ. 
ᑕᐃᒪᓕ ᐃᓱᒪᔪᖓ ᑕᒪᓐᓇ ᑐᒃᓯᕋᖃᑦᑕᕐᓂᐅᔪᖅ ᐊᑐᖅᑕᐅᕙᒃᑐᑦ ᐋᖅᑭᒃᓱᖅᑕᐅᑲᓐᓂᕆᐊᖃᖅᑐᖅᑦ. 
 
ᐅᖃᖅᑎ, ᑎᓕᐅᒃᑲᓐᓂᕈᒪᕙᕋ ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᑲᔪᓯᖁᓪᓗᒍ ᐃᑲᔪᐃᓐᓇᕐᓗᓂ ᐃᓐᓇᐅᔪᓂᒃ 
ᐊᒻᒪᓗ ᐅᕕᒃᑲᐅᔪᖁᐅᓂᒃ ᐊᔪᕐᓇᖏᑉᐸᑦ. 
 
(ᑐᓵᔨᑎᒍᑦ ᐱᒋᐊᖅᑐᖅ): ᐊᐱᖅᓱᒃᑲᓐᓂᕐᓂᐊᕐᒥᔪᖓ ᑕᒪᒃᓱᒧᖓ ᐊᐱᕐᓱᕐᓇᕈᑐᐊᖅᐸᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 433-1(6): ᖃᓕᕋᓕᓐᓂᐊᕐᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐅᐸᓗᐃᒐᕕᓐᖓ. ᐸᓂᖅᑑᒥ ᐅᓪᓗᒥ ᐅᑎᕋᑖᖅᑲᐅᒐᒪ 
ᐊᒻᒪᓗ ᑐᓴᖅᑎᑦᑐᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᒪᓕᒐᓕᐅᖅᑎᐅᔪᑦ ᑕᒪᒃᓱᒪ ᒥᒃᓴᓄᑦ, 
ᑐᓴᖃᑦᑕᖅᑐᒃᓴᐅᒐᑦᓯ ᖃᓕᕋᓕᓐᓂᐊᕐᓂᕐᒥᒃ ᐸᓐᓂᖅᑑᒥ. 
 
ᑕᒫᓂ ᐊᕐᕋᒍᒥ, ᐱᓗᐊᖅᑐᒥᒃ ᑕᖅᑭᐅᓚᐅᖅᑐᒥᒃ, ᓯᑯᕗᑦ ᐱᐅᓯᓪᓚᕆᑕᐃᓐᓇᕐᒪᑦ ᑕᑉᐸᓂ ᐃᑭᖓᓂ ᐊᒻᒪᓗ 
ᑕᐃᒃᑯᐊ ᖃᓕᕋᓕᓐᓂᐊᖅᐸᒃᑐᑦ ᐅᖓᓯᓐᓂᕐᓴᒧᕈᓐᓇᓕᕐᒪᑕ ᖃᓕᕋᓕᓐᓂᐊᕐᓗᑎᒃ. ᓯᑯ ᐊᕐᕌᓂᓂᑦ 
ᐱᐅᓂᕐᓴᒻᒪᕆᐅᒻᒪᑦ ᐊᕐᕌᒍᓐᓂᒃ ᒪᕐᕈᓐᓂᒃ ᐊᓂᒍᖅᑐᓐᓂᒃ. ᐊᔾᔨᐅᑎᒃᑯᑦᑎᒍᑦ ᐊᕐᕋᓂᒧᑦ, ᕖᕝᕗᐊᕆ ᕿᑎᖓᓄᑦ ᒪᑦᓯ  

ᕿᑎᐊᓄ, ᐱᓯᒪᓕᖅᑐᒍᑦ 50,000 ᐸᐅᓐᓯᓂᒃ. ᐊᒻᒪᓗ ᑕᐃᒪᐃᑎᓪᓗᒍ ᒪᑦᓯ 15-ᒧᑦ, ᐱᓯᒪᓕᖅᑐᒍᑦ 120,000 
ᐸᐅᓐᓯᓂᒃ, ᐱᔾᔪᑎᒋᓪᓗᒍ ᐃᖃᓗᒐᓱᕝᕕᐅᔪᓄᑦ ᐊᖅᑯᑎᖃᑦᑎᐊᕐᓂᖓᓄᑦ. 
 
ᐊᒥᓱᐊᓗᓐᓂᒃ ᖃᓕᕋᓕᓕᖅᑎᓪᓗᒋᑦ, ᐃᖅᑲᓇᐃᔭᖅᑎᑦᑎᔪᓐᓇᖅᐸᒃᑐᑦ 46-ᓂᑦ 50-ᓄᑦ ᐃᖃᓗᓕᕆᕕᒻᒥ 
ᐃᖅᑲᓇᐃᔭᖅᑎᑐᓂᒃ, ᐊᒥᓱᓂᖏᓐᓂᒃ ᖃᓕᕋᓕᑦᑎᓪᓗᒋᑦ ᒪᓕᑦᑐᑎᒃ ᑕᒪᒃᑯᐊ ᐃᖅᑲᓇᐃᔭᖅᑐᑦ 
ᐊᒥᓱᑲᓪᓚᐅᔪᓐᓇᕐᒪᑕ ᐃᖃᓗᓕᕆᕝᒻᒥ ᑕᐃᑲᓂᑐᓐᖏᑦᑐᖅ ᓯᓚᑖᓂᑦᑕᐅᖅ. ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᒪᔭᒃᑲ 
ᑕᐃᒃᑯᐊ ᖃᓕᕋᓕᓐᓂᐊᕐᓂᐊᕐᒪᑕ ᓯᑯᖓ ᐱᐅᑐᐊᖅᐸᑦ. 
 
ᑕᒪᓐᓇ ᑭᓇᐅᔭᑎᒍᑦ ᐊᒃᓱᐊᓗᒃ ᐱᐅᔪᖅ ᓄᓇᑦᑎᓐᓄᑦ ᐃᖃᓗᒐᓱᐊᖅᑐᖃᖅᑎᓪᓗᒍ, ᑕᐃᒪᓕ ᑕᐃᒃᑯᐊ 
ᐃᖃᓗᒐᓱᒃᑎᐅᔪᑦ ᓯᓚᑦᑎᐊᕙᒃᓯᐅᖁᕙᒃᑲ ᐊᒻᒪᓗ ᓯᑯᖓ ᐱᐅᔪᓗᓂ ᑕᐃᒃᑯᐊ ᑮᓇᐅᔭᓕᐅᑦᑎᐊᕈᓐᓇᕐᓂᐊᕐᒪᑕ 
ᐊᑭᓕᕆᐊᖃᖅᑕᖏᑦ ᐊᑭᓕᕐᓯᒪᓕᖅᑎᓪᓗᒋᑦ. 
 
ᐅᖃᖃᑎᒋᖃᑦᑕᓚᐅᕋᒃᑭᑦ ᖃᓕᕋᓕᓐᓂᐊᖅᑎᐅᔪᑦ, ᐃᓄᖏᑦ, ᐊᒻᒪᓗ ᐃᓚᒋᔭᒃᑲ ᐸᓐᓂᖅᑑᒥᑦᑐᖓ, ᑕᐃᒪᓕ 
ᑲᔪᓯᑦᑎᐊᖁᕙᒃᑲ. ᖁᔭᓐᓇᒦᒃ ᐊᖏᕐᕋᕐᓯᒪᑦᑎᐊᓚᐅᕋᒪ ᐸᓐᓂᖅᑑᒥ. ᖁᔭᓐᓇᒦᒃ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 434-1(6): ᐃᔾᔪᐊᕋᒃᓴᑦᑎᐊᕙᐅᔪᖅ ᐅᕕᒃᑲᕐᓄᑦ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕐᓂᐊᕐᓗᖓ ᐃᔾᔪᐊᕋᒃᓴᑦᑎᐊᕙᐅᔪᓂᒃ 
ᐅᕕᒃᑲᐅᔪᓄᑦ. ᐅᖃᖅᑎ, ᐃᓱᐊᒐᒃᓴᑦᑎᐊᕙᐅᔪᑦ ᓇᑭᑐᐃᓐᓈᕈᓐᓇᕐᒪᑕ. ᐃᔾᔪᐊᒐᒃᓴᑦᑎᐊᕙᐅᔪᑦ ᓯᓚᕐᔪᐊᓕᒫᒥ 
ᖃᐅᔨᒪᔭᐅᔪᓐᓇᖅᑐᑦ ᓲᓴᓐ ᐊᒡᓗᑲᖅᑎᑐᑦ, ᐅᕝᕙᓘᓐᓃᑦ ᐃᒪᐃᑦᑐᑐᐃᓐᓇᕆᐊᖃᖅᑐᑦ ᐃᓕᓴᐃᔨᐅᔪᑦ 
ᐃᓕᓐᓂᐊᕐᕕᒻᒥ, ᐃᓕᒃᓯᓐᓄᑦ ᐱᑦᑎᐊᖃᑦᑕᕐᓂᑯᔪᑦ. 
 
ᐅᖃᖅᑎ, ᐱᓇᓱᐊᕈᓯᕐᒥ ᒪᕐᕈᓐᓂ ᐅᒻᒪᑎᒃᑎᓃᓐᖓᖅᑐᓂᒃ ᐅᖃᐅᓯᖃᖃᑦᑕᕐᓯᒪᒐᑦᑕ ᖃᓄᖅ ᑕᒪᒃᑯᐊ 
ᓯᕗᓂᒃᓴᖃᑦᑎᐊᓂᕐᓴᐅᔪᓐᓇᕐᒪᖔᑕ ᓄᓇᑦᑎᓐᓂ. ᐃᓚᖓ ᐱᔾᔪᑕᐅᓪᓗᐊᑐᖅ ᑕᑯᒃᓴᐅᔪᖅ ᑕᒪᒃᑯᐊ ᐃᔾᔪᐊᒐᒃᓴᐅᔪᑦ 
ᐅᕕᒃᑲᕆᔭᑦᑎᓐᓄᒃ. ᐱᒻᒪᕆᐅᒻᒪᑦ ᑕᒪᒃᑯᐊ ᐅᕕᒃᑲᐅᔪᑦ ᑕᑯᖃᑦᑕᖅᐸᑕ ᐃᔾᔪᐊᕈᓐᓇᖅᑕᒥᓐᓂᒃ. 
ᐃᓕᖅᑯᓯᖃᖃᑎᒥᓂᑦ, ᐊᑐᕐᓯᒪᔪᑦ ᐊᔾᔨᒌᕈᔪᓐᓂᒃ ᐊᒻᒪ ᐊᔾᔨᐸᓗᖏᓐᓂᒃ ᐊᒃᓱᕈᐊᖃᕐᓯᒪᔪᓂᒃ. 
 
ᐅᖃᖅᑎ, ᑕᒪᒃᑯᐊ ᐅᕕᒃᑲᐅᔪᑦ ᐃᔾᔪᐊᒐᒃᓴᑦᑎᐊᕙᕈᖑᕋᐃᒐᒥᒃ, ᐳᐃᒍᕆᐊᖃᓐᖏᒻᒥᔪᑦ ᐃᓄᑐᐃᓐᓇᐅᒻᒪᑕᒪ., 
ᑕᒪᒃᑯᐊ ᐅᕕᒃᑲᕆᔭᕗᑦᑕᐅᖅ ᐅᒃᐱᒋᑦᑎᐊᕆᐊᖃᕋᑦᑎᒍᑦ. ᓂᑲᒋᓐᖏᐊᓗᓪᓗᒋᑦ ᐱᔭᕆᐊᖃᓐᖏᑕᕗᑦ ᓱᕐᓗ 
ᐃᓄᑐᐃᓐᓇᐅᖏᑦᑐᑎᑐᑦ. ᐅᖃᖅᑎ. ᑕᒪᓐᓇ ᐅᖃᐅᓯᕆᔭᕋ ᖃᐅᔨᓯᒪᒐᒃᑯ. ᑕᒪᒃᑯᐊᑦᑕᐅᖅ 
ᐃᔾᔪᐊᒐᒃᓴᑦᑎᐊᕙᐅᔪᒐᓗᐊᑦ ᐅᕙᑦᑎᓐᓄᒃ ᐃᑲᔪᖅᑐᖅᑕᐅᔭᕆᐊᖃᕐᒥᔪᑦ. 
 
ᐅᖃᖅᑎ, ᐅᓪᓗᒥ ᐅᖃᐅᓯᕋ ᐃᓱᓕᓪᓗᒍ ᐅᖃᕐᓗᑕ ᐃᔾᔪᐊᒐᕆᔭᕐᓂᒃ ᐅᕙᓐᓄᑦ ᖃᓂᑦᑐᒥᒃ, 
ᐃᔾᔪᐊᒐᒃᓴᑎᐊᕙᑐᐃᓐᓇᐅᖏᑦᑐᖅ, ᑭᓯᐊᓂ ᑕᐃᓐᓇ ᐃᔾᔪᐊᒐᒃᓴᑦᑎᐊᕙᕈᕐᓯᒪᔪᖅ. 
 
ᐅᖃᖅᑏ, ᐃᒻᒪᖃ ᐅᖃᓕᒫᕈᓐᓇᑎᔾᔮᓐᖏᑕᕋᓗᐊᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᑭᓯᐊᓂ ᐅᓇ ᕿᑐᕐᖓᓐᖑᐊᖅ 
ᓂᐊᖁᖓ ᐊᐅᓚᓲᖅ ᔪᐊᑕᓐ ᑐᑐ-ᖑᐊᖅ ᑐᓂᒍᒪᒐᒃᑯ ᓯᕗᓕᐅᖅᑎᒧᑦ. ᐅᖃᖅᑏ, ᐅᕙᓐᓂᑦ  

ᓄᑲᖅᑎᐅᑐᐃᓐᓇᖏᒻᒪᑦ, ᓄᑲᖅᑎᖅᑕᖃᕐᒪᑦ ᐊᑕᐅᓯᕐᒥᑦ ᐅᕙᓐᓂᑦ ᒪᓕᒐᓕᐅᕐᕕᒻᒥ, ᑭᓯᐊᓂ ᐅᕙᒃᑯᑎᑐᑦ 
ᑕᑯᓐᓇᒐᐅᒻᒪᑦ ᒪᒃᑯᑦᑐᖁᑎᑦᑎᓐᓄᑦ. 
 
ᐅᖃᐅᓯᖃᕈᒪᕗᖓ ᐊᒻᒪ ᖁᕕᐊᒍᓱᑦᑐᖓ ᔪᐊᑕᓐ ᑐᑐ ᓂᕈᐊᖅᑕᐅᓚᐅᕐᒪᑦ ᕗᕌᓐᑕᓐ ᕖᑦ ᑭᖕ-ᓄᑦ 
ᐱᓐᖑᐊᖅᑎᐅᓂᐊᓕᕐᓗᓂ ᑕᕝᕙᓂ ᐊᕐᕌᒍᒥ ᒪᕐᕉᓂᐊᓕᖅᑐᑎᒃ ᐊᕐᕌᒎᒃ, ᐊᒻᒪ ᖁᕕᐊᒋᑦᑎᐊᖅᑐᒍ 
ᐱᓐᖑᐊᖅᑎᐊᖃᑦᑕᖁᓪᓗᒍᓗ ᐱᒃᑲᐅᓂᖅᓴᐅᖃᑦᑕᑎᓪᓗᒍ ᐱᓐᖑᐊᖅᑎᓕᒫᓂᑦ ᐊᕐᕌᒎᑉ ᐃᓗᐊᓂ 
ᐱᓐᖑᐊᖅᑎᑦᑎᐊᕙᐅᓛᖑᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 435-1(6): ᐃᓅᓇᓱᐊᕐᓂᕐᒧᑦ ᐊᑭᖏᑦ 
  
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 1999-ᖑᑎᓪᓗᒍ ᐱᒋᐊᓕᕋᑖᖅᑐᑕ 
ᒪᓕᒐᓕᐅᖅᑏᑦ ᑲᑎᒪᔨᖏᑦ, ᑐᓐᖓᓱᑦᑎᑕᐅᓚᐅᕋᑦᑕ ᐃᖅᑲᓇᐃᔭᖅᑎᓄᑦ ᐅᖃᐅᔾᔭᐅᓪᓗᑕᓗ 
ᐅᖃᓕᒪᖃᑦᑕᕐᓂᐊᕈᑦᑕ ᑎᑎᕋᖃᑦᑕᖁᔭᐅᓪᓗᑕ ᐅᖃᓕᒪᑦᑎᐊᖃᑦᑕᖁᓪᓗᑕ. 
 
ᐊᐃᐳᕈ 1999-ᒥᓂᑦ ᓂᑯᕕᖃᑦᑕᖅᓯᒪᒐᒪ ᐅᖃᐅᓯᖃᖅᑐᖓ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ 
ᖃᐅᔨᒪᒐᓱᐃᓐᓇᖅᐸᑦᑐᖓᓗ ᑎᑎᕋᖅᓯᒪᔭᓐᓂᑦ ᐱᓯᒪᒐᓗᐊᕐᒪᖔᕐᒪ, ᑐᒃᓯᕌᖑᓚᐅᖅᓯᒪᔫᔮᓐᖏᒻᒪᑕ. 
ᐅᖃᓕᒫᖅᐸᑦᑐᒋᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓃᓕᕋᐃᒐᑦᑕ ᐅᑎᖅᑎᐸᑦᑐᒋᓪᓗ ᐅᕙᖓ ᐊᓪᓚᕝᕕᖓᓄᑦ. 
ᐱᔪᒪᔪᖃᓚᐅᖅᓯᒪᓐᖏᒻᒪᑦ ᐊᒥᓱᓕᐅᖅᓯᒪᔪᓂᑦ ᐅᖃᓕᒫᖃᑦᑕᖅᑕᕐᓂᒃ ᒪᓕᒐᓕᐅᕐᕕᒻᒥ ᐊᒻᒪ 
ᓱᖁᑎᒃᓴᖅᑐᖃᖅᑰᔨᒐᓂ ᐅᖃᐅᓯᒃᓴᒃᑲ ᐅᐸᓗᖓᐃᖅᓯᒪᒐᓗᐊᕐᒪᖔᕐᒪ ᐋᒡᒐᓘᓐᓃᑦ. 
 
ᖃᐅᔨᒪᓐᖏᓚᖓ ᓇᒧᓐᖓᖅᑕᐅᕙᒻᒪᖔᑕ ᐅᖃᐅᓯᐅᓯᒪᔪᑦ ᑕᑯᕙᓐᖏᓇᒃᑭᑦ ᐅᖃᐅᓯᖃᕇᕋᐃᒐᒪ. ᑕᒪᓐᓇ 
ᐱᔾᔪᑎᒋᓪᓗᒍ ᐊᒻᒪ ᐊᓯᖏᑦ ᓇᓗᓇᐃᖅᓱᖅᓯᒪᑦᑎᐊᕐᓂᖅᓴᕆᕙᓕᕋᒃᑭᑦ ᐅᕙᖓ ᐃᓅᓯᖓᓂᑦ ᐱᔾᔪᑎᖃᕐᒪᑕ ᐅᕙᒍᑦ 
ᒐᕙᒪᖓᓐᓂᑦ ᐊᐅᓚᑦᑎᓂᕐᒥᑦ ᐊᒻᒪ ᒪᓕᒐᓕᐅᕐᕕᑦᑎᓐᓂᑦ. 
 
ᑕᐃᒃᓱᒪᓂᓕ ᓄᓇᕗᑖᓚᐅᖅᑎᓐᓇᑕ ᓱᓕᓗ ᓄᓇᑦᓯᐊᕐᒥ ᒐᕙᒪᒃᑯᓐᓃᑎᓪᓗᑕ, ᐱᓕᕆᐊᖑᕙᓪᓕᐊᓕᖅᑎᓪᓗᒍ 
ᕼᐋᒻᒪᓚᐅᔪᑦ ᖃᑦᑏᓐᓇᒻᒪᕆᓐᓂᒃ ᐱᓕᕆᐊᒃᓴᖃᖅᑎᑕᐅᓚᐅᕐᒪᑕ ᐊᒻᒪ ᐱᔪᓐᓇᕐᓂᖃᖅᑎᑕᐅᓗᐊᓚᐅᓐᖏᒻᒪᑕ. 
 
ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᕼᐋᒻᒪᓚᒃᑯᑦ ᐊᒻᒪ ᐃᓪᓗᓕᕆᔨᕐᔪᐊᒃᑯᑦ ᓈᒻᒪᖏᑦᑐᓂᒃ 
ᑮᓇᐅᔭᖅᑖᖅᑎᑕᐅᕙᓚᐅᕐᒪᑕ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᒐᕙᒪᓕᒫᒧᑦ. ᓄᓇᓖᑦ 
ᑐᓂᔭᐅᖏᓐᓇᖃᑦᑕᕐᒪᑕ ᓈᒻᒪᖏᑦᑐᓂᑦ. 
 
ᑕᒪᒃᑯᐊ ᐊᔾᔨᒌᓐᖏᑦᑐᑦ ᑲᑐᔾᔨᖃᑎᒌᑦ ᑮᓇᐅᔭᖅᑖᕈᓯᐊᖅᐸᑦᑐᑦ ᒐᕙᒪᒃᑯᓐᓂᑦ ᐊᐱᕆᔭᐅᓚᐅᖅᓯᒪᓐᖏᒻᒪᑕ 
ᑮᓇᐅᔭᖏᑦ ᓈᒻᒪᑦᑎᐊᕋᓗᐊᕐᒪᖔᑕ ᐊᒻᒪ ᑎᒥᐅᔪᑦ ᓲᕐᓗ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᕼᐋᒻᒪᓚᐅᔪᑦ 
ᐊᓯᖏᓪᓗ ᑲᑐᔾᔨᖃᑎᒌᑦ ᑮᓇᐅᔭᖅᑖᕈᓯᐊᕆᕙᑦᑕᖏᑦ ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ ᒪᓕᑦᑐᒋᑦ 
ᐊᑭᑦᑐᖅᐸᓪᓕᐊᔪᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ. 
 
ᑕᐃᒪᐃᓕᖓᔅᓴᐃᓐᓇᕐᒪᑕ ᐅᓪᓗᒥ. ᐊᑭᑦᑐᕆᐊᖅᓯᒪᕗᓪᓕ ᐃᓅᓇᓱᐊᕐᓂᕐᒧᑦ ᐊᑭᐅᔪᑦ ᐊᒻᒪ ᐊᐅᓚᑦᑎᓂᕐᒧᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑭᐅᔪᑦ ᑕᒪᒃᑯᓄᖓ ᐊᑭᑦᑐᕆᐊᖅᓯᒪᒻᒪᑕ ᑭᓯᐊᓂ ᑮᓇᐅᔭᐃᑦ ᑕᐃᒪᐃᔅᓴᐃᓐᓇᐃᓐᓇᕐᒪᑕ 
ᑕᐃᒪᓐᖓᓂᑦ ᒐᕙᒪᐅᓚᐅᕋᑦᑕ ᓄᓇᑦᓯᐊᕐᒥ. 

ᓂᕆᐅᑉᐳᒍᑦ ᑕᑯᓂᐊᕆᐊᖓ ᐊᑭᑦᑐᕆᐊᖅᑎᑕᐅᔪᓂᒃ ᐊᒻᒪ ᐃᓛᓐᓂᒃᑯᑦ ᐊᒃᓱᕈᖅᑐᒻᒪᕆᐅᖃᑦᑕᕋᑦᑕ 
ᐱᔭᕇᖅᓯᒐᓱᐊᖅᑐᑕ ᐱᓕᕆᐊᑦᑎᓐᓂᑦ. ᐅᖃᖅᑏ, ᐊᖏᕈᑕᐅᑲᐃᓐᓇᕈᒪᕗᖓ ᐅᖃᓪᓚᐅᓯᕆᔭᕐᓂᒃ ᐱᔭᕇᕈᒪᓪᓗᖓ. 
 
ᐅᖃᖅᑎ: ᐃᒃᑲᕐᕆᐊᓗᒃ ᐊᖏᖅᑕᐅᔪᒪᕗᖅ ᐱᔭᕇᖅᓯᔪᒪᓪᓗᓂ ᐅᖃᐅᓯᕆᔭᒥᓐᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᓪᓛᑦ ᐃᓄᓕᕆᔨᒃᑯᑦ ᐃᑲᔫᓯᐊᖃᑦᑕᖅᑐᑦ ᑐᓂᔭᐅᕙᑉᐳᑦ 
ᐃᓪᓗᒨᕋᒃᓴᒥᓐᓂᑦ ᐊᓯᖏᓐᓄᓪᓗ ᐊᑭᓕᕋᒃᓴᓄᑦ ᑭᓯᐊᓂ ᐃᑲᔪᖅᑕᐅᕙᓐᖏᒻᒪᑕ ᐊᑭᑐᔪᓂᒃ ᓂᐅᕕᕐᓂᐊᖅᑎᓪᓗᒋᑦ, 
ᓲᕐᓗ ᐊᖑᓇᓲᑎᓂᒃ ᖃᑦᑏᓐᓇᕈᕆᐊᕈᑕᐅᔪᓐᓇᖅᑐᓄᑦ ᐊᑭᖏᓐᓄᑦ ᐃᓅᓇᓱᐊᕐᓂᕐᒧᑦ, ᐃᑲᔪᖅᓱᖅᑕᐅᕙᓐᖏᒻᒪᑕ 
ᐊᖑᓇᓱᓐᓂᕐᒧᑦ ᓱᓇᒃᑯᑖᓂᒃ. ᐃᖅᑲᓇᐃᔮᖅᑖᕋᐃᒐᒥᓪᓗ ᐊᑭᓕᖅᓱᖅᑕᖏᑦ ᐃᓪᓗᒧᑦ 
ᐊᑭᑦᑐᕆᐊᖅᑕᐅᑦᑕᐅᑎᒋᕙᑦᑐᑎᒃ ᒪᓕᑦᑐᒋᑦ ᑮᓇᐅᔭᓕᐊᕆᓕᖅᑕᖏᑦ. 
 
ᐃᓄᐃᑦᑕᐅᖅ ᐱᓗᐊᖅᑐᒥᑦ ᓄᓇᓕᕋᓛᖑᓂᖅᓴᓂᑦ ᐃᖅᑲᓇᐃᔭᖅᓯᒪᔪᑦ 30-ᓂᒃ ᐊᕐᕌᒍᓂᒃ 
ᐊᑭᑦᑐᕆᐊᕐᕕᐅᑦᑎᐊᓚᐅᖅᓯᒪᓐᖏᒻᒪᑕ ᑮᓇᐅᔾᔭᔅᓵᖏᑦ ᐱᓪᓗᒍ ᑮᓇᐅᔭᖅᑕᖃᓐᖏᓗᐊᕐᒪᑦ 
ᐊᑭᓕᐅᑎᐅᒍᓐᓇᕋᔭᕐᑐᖅ ᐊᐅᓚᔪᓐᓇᐅᑎᑦ ᐃᖏᕐᕋᔪᓐᓇᐅᑎᓪᓗ ᐃᓚᖓᓂᒃ. 
 
ᖃᐅᔨᒪᔪᐃᓐᓇᐅᔪᒍᑦ ᖃᓪᓗᓈᓂᒃ ᑎᑭᑎᑦᑎᖃᑦᑕᕋᑦᑕ ᕼᐊᒻᓚᒃᑯᓐᓂ ᐊᓯᖏᓐᓄᓪᓗ ᐃᖅᑲᓇᐃᔭᕆᐊᕐᓗᑎᒃ. 
ᕿᑲᕆᐊᖅᑐᖅᓯᐅᑎᓂᓪᓗ ᐊᐅᓪᓚᕈᓐᓇᐅᑎᓂᒃ ᑐᓂᕙᒃᑕᕗᑦ, ᑮᓇᐅᔾᔭᒃᓴᖅᑎᑦᑎᐊᖃᑦᑕᖅᑕᕗᑦ 
ᐃᑲᔫᓯᐊᕐᑎᑦᑎᐊᖃᑦᑕᖅᑕᕗᑦ, ᑭᓯᐊᓂ ᒪᕐᕉᒃ ᓄᓇᓕᐅᔫᓐᓂ ᑭᒡᒐᖅᑐᐃᕝᕕᒋᔭᒃᑲ, ᑲᒋᖅᑐᒑᐱᒃ ᐊᒻᒪᓗ 
ᕿᑭᖅᑕᕐᔪᐊᖅ, ᐊᒥᓲᓂᖅᐹᕆᔭᐅᔪᑦ ᐃᓄᒃᑎᑐᑦ ᐅᖃᓪᓚᖃᑦᑕᕐᒪᑕ. 
 
ᐱᓕᕆᓂᑰᑦᑎᐊᕐᑐᑦ, ᑭᓯᐊᓂ ᐃᖅᑲᓇᐃᔭᖅᑎᑖᕆᔭᐅᓯᒪᖏᒻᒪᑕ ᐊᖓᔪᖅᑳᖏᑦ ᖃᓪᓗᓈᓂ ᑐᑭᓯᐅᒪᖏᒻᒪᑕ 
ᐃᓄᐃᑦ ᐱᖅᑯᓯᖓ ᖃᓄᐃᑦᑑᒻᒪᖔᑦ. ᑕᒪᓐᓇ ᓯᕗᓪᓕᐅᑎᔭᕆᐊᖃᖅᑕᕗᑦ ᓄᓇᓕᐅᔪᓂ ᐋᓐᓂᐊᕖᑦ, ᐃᓕᓐᓂᐊᕐᕖᑦ 
ᐊᒻᒪᓗ ᐊᓯᖏᑦ ᐃᓄᒃᑎᑐᑦ ᐅᖃᓪᓚᒍᓐᓇᕐᓂᖏᓐᓄᑦ ᐊᐅᓚᓂᖃᕐᒪᑕ. ᑕᐃᒫᒃ ᐅᖃᕈᒪᑐᐃᓐᓇᕋᑖᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᒪᓕᒐᓕᐅᖅᑎᓄᑦ ᐃᖅᑲᐃᓯᔾᔪᑎᑐᐃᓐᓇᖅ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂ ᑖᔅᓱᒥᖓᑦᑕᐃᓐᓇᖅ 
ᐅᖃᐅᓯᖃᕆᐊᖃᑦᑕᕐᓗᓯ ᐅᖃᖅᓯᒪᖕᒪᑦ ᑲᑎᒪᕕᐅᑉ ᒪᓕᒐᖏᓐᓂ. ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 436–1(6): ᐊᑐᕆᐊᑦ ᖃᓄᐃᓕᖓᓂ ᐃᖃᓗᖕᓂ 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᐊᕕᕐᓗᖓ, ᐊᖏᖃᑎᒋᔪᒪᕙᕋ ᐳᑭᕐᓇᒃ ᐆᕐᓂ ᓚᐃᔪᓪᒥᒃ 
ᐅᖃᐅᓯᖃᖅᑎᓪᓗᒍ, ᐅᖃᓕᒫᒐᑦᑎᐊᕚᓗᒃ ᐊᒥᓲᖏᑦᑐᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ ᑎᑎᕋᖅᑕᐅᓚᐅᕐᓯᒪᔪᖅ 
ᐊᒻᒪᓗ ᐃᓄᖕᓄᓪᓗᖃᐃ ᐅᖃᓕᒫᖅᑕᐅᒃᑲᓐᓂᖁᕙᕋ. 
 
ᐅᖃᖅᑏ, ᐊᒥᓱᓄᑦ ᓂᕈᐊᖅᑎᒋᓯᒪᔭᓐᓄᑦ ᐅᐸᒃᑕᐅᖃᑦᑕᕐᓯᒪᒐᒪ, ᑖᒃᓯᓄᑦ ᐊᖁᑎᓄᑦ ᓄᓇᓯᐅᑎᓄᑦ ᐊᖁᑎᓄᑦ, 
ᐃᓱᒫᓗᒍᑎᖃᖅᑐᑦ, ᐅᖃᖅᑏ, ᐃᒻᒪᖄ ᐊᑦᑕᕐᓇᕐᓂᖅᐹᖑᓪᓗᓂ ᐊᑐᕆᐊᑦ ᓄᖅᑲᖅᑕᕐᕕᖏᑦ ᐊᒃᑐᐊᖓᔪᑦ 
ᐃᖃᓗᖕᓂ. ᐅᖃᖅᑏ, ᐊᑐᕆᐊᑦ ᓄᖅᑲᖅᑕᕐᕕᖏᑦ ᐊᒃᑐᐊᖓᒻᒪᑕ, ᐊᒃᑐᐊᖓᓪᓗᓂ ᐃᒪᕐᒥᐅᑕᓕᕆᔨᒃᑯᑦ 
ᐃᒡᓗᖁᑎᖓ ᓂᐊᖁᓐᖒᓯᐊᕆᐊᒧᓐᖓᐅᔪᖅ ᐊᑦᑎᓐᓂᕐᓴᒥ. 

ᐅᖃᖅᑏ, ᓄᖅᑲᖅᑕᕐᕕᖓᓄᐊᖅᐸᓪᓕᐊᓕᕐᓗᓂ ᑲᓇᖕᓇᖓᓄᓐᖓᐅᕙᓪᓕᐊᓗᓂ, ᓄᖅᑲᕐᕕᖃᖅᑐᖃᖏᒻᒪᑦ. 
ᐃᒪᕐᒥᐅᑕᓕᕆᔨᒃᑯᑦ ᐃᒡᓗᖁᑎᖓ ᓇᒻᒥᓂᖅ ᐊᒡᕕᐊᕈᑎᐅᓕᖅᓯᒪᖕᒪᑦ ᐊᒻᒪᓗ ᑕᑯᒃᓴᐅᑎᑦᑎᓇᓂ 
ᐱᖓᓐᓇᒧᓐᖓᐅᖓᔪᒧᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᕆᐊᖓᓄᑦ ᐊᒃᑐᐊᖓᔪᖅ. 
 
ᐅᖃᖅᑏ, ᐊᔭᐃᓈᖅᑐᖃᑲᓴᖃᑦᑕᕐᓂᑰᒻᒪᑦ ᐊᒃᑐᐊᖓᔪᒥ ᐊᑐᕆᐊᒃᑯᑦ. ᒪᐃᔭᒧᑦ ᑎᑎᕋᖅᓯᒪᒐᓗᐊᖅᑐᖓ ᐊᒻᒪᓗ 
ᓄᓇᓕᐸᐅᔭᐃᑦ ᐊᐱᕆᓯᒪᔭᒃᑲ ᐊᑕᐅᓯᑐᐊᒨᖓᔪᒥᒃ ᐊᑐᕆᐊᓕᖅᑕᐅᔪᓐᓇᖅᓯᒐᔭᕐᒪᖔᑦ ᐅᕝᕙᓘᓐᓃᑦ ᑕᓕᖅᐱᒧᑦ 
ᓴᖑᔭᕆᐊᖃᓕᖅᑎᓯᒪᖏᑦᑎᐊᒻᒪᕆᓪᓗᓂ, ᐃᒪᕐᒥᐅᑕᓕᕆᔨᒃᑯᑦ ᐃᒡᓗᖁᑎᖓᑦᑕ ᓵᖓᓂ. 
 
ᐅᖃᖅᑏ, ᐱᓇᓱᐊᕈᓯᒋᔭᑦᑎᓐᓂ, ᓱᕈᓰᑦ ᖃᓂᒋᔭᖓᓂ ᐊᒃᑐᐊᖓᔪᒥ ᐊᑐᕆᐊᒧᑦ ᖃᓂᒋᔭᖓᓂ 
ᐱᓐᖑᐊᕐᑐᖃᓚᐅᕐᒪᑦ ᐊᒻᒪᓗ ᖃᓄᐃᓕᐅᖅᑐᖃᓚᐅᖏᑉᐸᑦ, ᐱᕐᕈᓗᐊᕿᒐᔭᓚᐅᕐᑐᑦ. 
 
ᐅᖃᖅᑏ, ᖁᔭᓐᓇᒦᕈᒪᕙᒃᑲ ᐃᖃᓗᖕᒥᐅᑦ ᑕᒪᑐᒥᖓ ᐱᔾᔪᑎᒃᓴᒥᒃ ᓴᖅᑭᑦᑎᔪᓐᓇᖃᑦᑕᕐᒪᑕ ᐊᒻᒪᓗ ᓂᕆᐅᒃᐳᖓ 
ᑭᐅᔭᐅᓂᖃᑦᑎᐊᕈᒪᓪᓗᖓ, ᒫᓐᓇᑦᑎᐊᕈᓗᒃᑯᑦ ᓄᓇᓕᐸᐅᔭᐃᑦ ᐊᒡᓚᕝᕕᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐊᓯᖓᓂᒃ ᑲᑎᒪᔩᑦ ᐅᖃᐅᓯᒃᓴᖃᖅᑐᖃᖅᐹ? ᑲᑎᒪᔾᔪᑎᒃᓴᖅ 4. ᐅᑎᕐᓗᑕ 
ᐅᖃᐅᓯᒃᑯᑦ ᐊᐱᖅᑯᑎᒃᓴᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓄᑦ. 
ᐱᒋᐊᓚᐅᖏᓐᓂᑦᑎᓐᓂ, ᖃᐅᔨᒃᑲᐃᔪᒪᕗᖓ ᐊᒻᒪᓗ ᐃᓕᓴᖅᓯᓗᖓ ᑲᒥᓴᓇᐅᑉ ᑐᒡᓕᖓ, ᕌᐳᑦ ᑖᓐᐳᕆ. 
ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ 
 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᑲᐅᒐᒪᐃᓛᒃ ᓯᕗᓂᐊᓂ ᓄᔭᓕᕆᓂᕐᒧᑦ 
ᐃᓕᓐᓂᐊᕐᓂᕐᒥᒃ ᑕᒫᓂ ᐃᖃᓗᖕᓂ, ᒪᓕᒐᓕᐅᖅᑎᐅᖃᑎᒐ ᖃᐅᔨᑎᑦᑐᒪᓪᓗᒍ ᓄᔭᓕᖅᓱᐃᖃᑦᑕᖏᒻᒪᑕ ᐊᒻᒪᓗ 
ᑕᐃᒪᐃᑦᑐᒥᒃ ᐃᓕᓐᓂᐊᖅᑎᑕᐅᒐᑎᒃ. 
 
>>ᐃᓪᓚᖅᑐᑦ 
 
ᐅᖃᖅᑏ, ᐃᓕᓴᖅᓯᔪᒪᕗᖓ, ᓯᕗᓪᓕᕐᒥᑦ, ᐃᓕᓐᓂᐊᖅᑎᑦᓯᔨ, ᓲᓵᓐ. ᐊᒻᒪᓗᑦᑕᐅᖅ, ᓇᖏᖅᓯᖃᑦᑕᕈᔅᓯ ᐊᑎᖅᓯ 
ᑕᐃᔭᕌᖓᒃᑭᑦ, ᓯᓯᐅᓪ ᒋᕕᐊᓐᔅ, ᓈᓐᓯ ᓴᐃᒥ, ᐃᓕᓴᐱ ᖁᐊᓴ, ᑭᐅᕈᓚᐃᓐ ᔫᓇ, ᑕᐃ-ᓘᓯ ᐱᑦᓯᐅᓛᖅ, ᓴᐅᓪᓗ ᑰᑑ, 
ᓕᐊ ᒪᓕᑭ, ᒫᓐᓇ ᑕᕝᕙᓃᖏᑦᑐᖅ, ᑎᓚᐃᓚ ᑲᓪᓕᕋᖅ, ᖁᔭᓐᓇᒦᒃ, ᐅᖃᖅᑏ. 
 
ᐃᓕᓴᖅᓯᔪᒪᒋᕗᖓ ᓄᔭᓕᕆᓂᕐᒧᑦ ᐃᓕᓐᓂᐊᖅᑎᓂᒃ, ᐃᓕᓴᐱ ᐊᒻᒪᓗ ᑎᓚᐃᓚ ᔭᓗᓇᐃᕝᒧᓐᖓᐅᓛᕐᒪᑎᒃ 
ᐱᖅᑯᓴᐅᑎᔭᖅᑐᕐᓗᑎᒃ ᐊᒻᒪᓗ ᖁᔭᓐᓇᒦᒃ ᐅᓪᓗᒥ ᑲᑎᒪᕕᒻᒧᑦ ᖃᐃᔪᓐᓇᕋᔅᓯ. ᖁᔭᓐᓇᒦᒃ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ. ᑲᑎᒪᐅᑎᑦᓴ 5. ᐃᓕᑕᕆᐅᔭᖏ ᐳᓛᕆᐊᖅᓯᒪᔪᑦ ᑲᒪᑎᕕᖕᒧ. ᐳᑭᕐᓇᖅ. 

ᐳᑭᕐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᒐᔪᐃᑦᓱᒍ ᐃᓕᑕᖅᓯᓂᕆᔭᕐᓄ ᑭᒡᒐᑐᖅᑕᒃᑲᓄ ᐱᔾᔪᑎᒋᑦᓱᒍᓗ 
ᐅᖓᓯᑦᑐᒋᐊᓪᓚᐅᒐᑦᑕ ᑕᒫᖓᑦ. ᑐᖓᓱᑦᑎᒍᒪᓪᓗᒍ ᒥᐊᖓᑦ ᑕᓗᖅᔪᐊᑉ, ᑕᐃᕕᑦ ᐊᕐᓴᖅ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᒪᑎᕕᖕᒧ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᓂᖃᖃᐅᔪᖓ ᐅᓪᓗᒥᒋᐊᖅ ᐃᓱᒪᒃᑯ ᑭᓯᒥ 
ᑲᔪᓯᒋᐊᖅᓗᖓ. 
 
ᐊᓂᒐ ᓗᐃ ᕘᔅ ᑕᒫᓂᖃᐅᔪᖅ ᐅᓪᓗᒥᒋᐊᖅ ᑭᓯᒥ ᐊᓂᔭᕆᐊᖃᓕᖃᐅᒻᒪ ᐊᐅᓪᓚᕆᐊᖃᖃᐅᒻᒪ. 
ᐅᔾᔨᕐᓱᕈᓐᓃᕐᑐᒥᓂᐅᔪᖓ ᑕᕝᕙᓃᒍᓐᓂᕋᓗᐊᕐᒪ. ᐃᓕᑕᖅᓯᔪᒪᑦᓱᖓᑦᑕᐅᖅ ᑭᓇᒥ ᐱᓕᕆᓯᒪᓂᑰᔪᒥ ᓄᔭᒃᑲᓂ, 
ᓇᐅᓪᓚᖅ. ᐱᓕᕇᖅᓯᑦᓱᓂ ᐃᓕᓐᓂᐊᖅᓂᕆᔭᕐᒥᓄ. ᖃᐅᔨᒪᓂᖃᕐᓯᐊᕐᓱᓂ ᓄᔭᓕᕆᒋᐊᒧ ᐱᓕᕆᖃᑎᖃᕐᓱᓂᓗ 
ᓲᓵᓐᒥ. ᐃᒻᒪᖃ ᓂᑯᕕᒍᓐᓇᕈᕕ ᓇᐅᓪᓛ. ᓄᔭᓕᕆᔨᑦᓯᐊᕙᖑᓪᓗᓂ ᓄᔭᓕᕆᕕᐋᓂ ᓲᓵᓐ ᓄᔭᓕᕆᕕᑯᕕᖓᓂ. 
ᐊᒻᒪᓗᑦᑕᐅᖅ, ᓲᓵᓐ. ᐱᓕᕆᓂᖃᕐᐸᑦᑐ ᐊᑦᓱᕈᖅᓱᓂ. ᐃᓱᒪᖅᓱᕈᓐᓇᕋᒪ ᖃᓄᐃᑦᑐᒥ ᐊᒥᐊᖓᓄ ᓄᔭᕆᔭᒪ 
ᐱᔾᔪᑎᒋᑦᓱᒋ ᑕᐃᒃᑯᐊ. ᖁᔭᓐᓇᒦᒃ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᐅᖃᒃᑯᑦ 
ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 7. ᑲᑎᒪᐅᑎᑦᓴ 6. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 426–1(6): ᐃᑲᔪᖅᑐᕐᓂᖅ ᑕᓗᖅᔪᐊᕐᒥᐅᓂᑦ ᕿᓚᓗᒐᕐᓂᐊᕈᓐᓇᐅᑎᖏᓐᓄᑦ 
 
ᐳᑭᕐᓇᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᔪᖅ ᒥᓂᔅᑖᓄ ᐃᑯᐱᕕᓕᕆᔨᑯ. 
ᐃᓚᒋᔭᖓᓐᓂ ᑭᒡᒐᑐᖅᑕᒃᑲᓂ, ᓄᓇᓕᒋᔭᖓ ᑕᓗᖅᔪᐊᕐᒥ, ᒥᐊᖓ ᑕᓗᖅᔪᐊᑉ, ᐅᕙᖓᓗ ᒪᓕᒐᓕᐅᖅᑎᐅᓗᖓ 
ᑕᐃᑦᓱᒧᖓ ᓄᓇᓕᖕᒧ, ᐱᑕᖃᕐᓱᑕ ᐃᓱᒫᓘᑎᐅᔪᓂ ᐃᓕᖓᔪᓂ ᐃᒪᐃᑦᑑᓯᒪᓪᓗᑎ ᐊᑭᓕᑦᓴᓕᐅᖅᑕᐅᓂᕐᒪᑕ 
ᐊᓪᓚᖑᐊᓂᐊᕐᓂᕆᕙᑦᑕᖏᓐᓄ ᖃᓄᑦᓯᐅᒋᐊᖃᓂᖏᓄ. 
 
ᐃᒪᐃᑑᑦᓱᓂᓗ ᐱᔪᓐᓇᓂᕆᔭᑎᖕᓄ ᐊᖑᓇᓱᒍᓐᓇᕐᓗᑕ ᐃᒻᒥᓂᖅᓱᕈᓐᓇᕐᓱᑕᓗ ᐅᕙᒍᑦ. ᐱᑕᖃᕐᓱᑎ 
ᐱᔪᓐᓇᓂᕆᔭᖏᓄ ᐊᖑᓇᓱᒍᓐᓇᕐᓗᑎ ᐃᒪᐃᒻᒪ ᐃᓄᐃᑦ ᐊᓪᓚᖑᐊᖅᒪᑕᓗ, ᑭᓯᒥ ᐊᑭᓕᑦᓴᓕᐅᖅᑕᒥᓂᐅᓪᓗᑎ 
ᐱᓕᕆᕕᐊᓄ ᐃᒪᒻᒥᐅᑕᓕᕆᔨᑯ ᐊᑑᑎᓂᕆᔭᖏᓄ ᖃᑦᓯᐅᒋᐊᖃᕐᓯᒪᓂᕆᔭᖏᓄ. 
 
ᐊᑭᓕᑦᓴᐅᓕᐅᕐᑕᐅᓂᐊᕐᓕᕐᓱᑎ ᑲᑦᓯᕋᓴᓄ ᑖᒃᑯᓄᖓ ᐊᑑᑎᓯᒪᓂᕆᔭᖏᓄ. ᐊᐱᕆᔪᒪᑦᓱᒍ ᒥᓂᔅᑖ ᐃᑯᐱᕕᓕᕆᔨᑯ, 
ᑭᒡᒐᖅᑐᐃᔨᐅᓗᓂ ᐃᓄᖕᓄ ᐱᔪᓐᓇᐅᑎᖃᕐᑐᓄ ᐊᖑᓇᓱᓐᓂᐅᔪᓄ ᑕᒪᐃᓂ ᓄᓇᕗᒥ, ᐃᓅᓪᓗᑎ, 
ᐱᑕᖃᑲᓂᖏᑦᓱᑎᓪᓗ ᐊᓯᒃᑲᓂᖏᓐᓄ ᑮᓇᐅᔾᔭᐅᑎᑦᓴᖏᓄ ᐊᒻᒪ ᐊᖑᓇᓱᓐᓂᐅᔪᖅ ᐃᓅᔪᑎᑑᕙᑦᓱᓂᓗ ᐊᒥᓱᓄ 
ᐃᓄᖕᓄᑦ, ᑕᐃᒪᐃᒧ ᐊᐱᕆᔪᒪᑦᓱᒍ ᒥᓂᔅᑖ ᐃᑯᐱᕕᓕᕆᔨᑯ, ᖃᓄᒋᐊᑲᓐᓂᖅ ᐱᓕᕆᕕᒋᔭᖓ 
ᐃᑲᔪᕆᐊᑲᓐᓂᕈᓇᓂᖏᓄ ᑖᒃᑯᓄᖓ ᐃᓄᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 

 



ᓇᒃᑲᔾᔭᐅ, ᒫᔾᔨ 17, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2746

ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒃᑯᑦ ᑕᓚᕖᓴᒃᑯᑦ ᑕᐅᑐᑦᑐᓄ. ᖁᔭᓐᓇᒦᒃ. ᓯᕗᓪᓕᐹᒥ, 
ᐃᒪᒻᒥᐅᑕᓕᕆᔨᑯ ᐊᑑᑎᓂᖃᕐᑐᐃ ᒪᓕᒐᕆᔭᖏᓄ. ᐅᕙᒍᑦ ᒐᕙᒪᐅᓗᑕᑦᑕᐅᖅ, ᓄᓇᕗᒥ ᐆᒪᔪᓕᕆᔨᑯ ᐊᐅᓚᑦᓯᔨᑦ 
ᑲᑎᒪᔨᖏᑦ ᐊᒻᒪ ᑐᖓᕕᒃᑯᑦ, ᑕᐃᒃᑯᐊᖑᕙᓪᓚᐃᔪᐃᑦ, ᐱᓕᕆᖃᑎᒌᔪᓐᓇᕐᑐᐃᑦ ᐅᖃᖃᑎᒌᓐᓂᖃᕐᓗᑎ ᖃᓄᖅ 
ᐃᓄᐃᑦ ᐱᓕᕆᐊᖑᔪᓐᓇᕐᒪᖔᑕ ᑰᑕᓂᒃ ᐋᖅᑮᓚᐅᖅᑎᓪᓗᒋᑦ, ᐃᓄᐃᑦ ᐸᓯᔭᒃᓴᕈᖅᑎᑕᐅᒐᐃᒻᒪᑕ ᐃᖃᓗᓕᕆᔨᒃᑯᑦ 
ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᒪᓕᒐᖏᑦ ᑖᒃᑯᓂᖓᓗ ᐱᓕᕆᐊᖃᖅᑐᑎᒃ ᒪᓕᒐᕐᓂᒃ. 
 
ᐅᖃᖅᑏ, ᐅᖃᖃᑎᖃᕋᓱᐊᕐᓂᐊᖅᐳᖓ ᐃᖃᓗᓕᕆᔨᒃᑯᓐᓂᒃ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᒃ ᐊᒻᒪ ᓄᓇᕗᒻᒥ 
ᐆᒪᔪᓕᕆᓂᕐᒥᑦ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓂᑦ. 
ᐱᒡᒐᓇᑐᐃᓐᓇᕆᐊᖃᕋᓗᐊᖅᑐᓂ ᐅᖃᖃᑎᒋᓇᓱᒋᐊᖓ ᑭᓯᐊᓂ ᐆᑦᑐᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ, ᐳᕐᑭᕐᓇᖅ. 
 
ᐳᕐᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᖃᑦᑎᐊᓛᖁᕙᒋᑦᓱ ᑕᐃᒃᑯᓂᖓ ᐊᓯᖏᓐᓂᑦ 
ᑲᑐᔾᔨᖃᑎᒌᓂᒃ ᐅᖃᖃᑎᖃᕈᓐᓇᓕᖁᓪᓗᓯ ᐃᖃᓗᓕᕆᔨᒃᑯᓐᓂᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᑦ ᐱᔾᔪᑎᒋᓪᓗᒋᑦ 
ᑕᒪᒃᑯᐊ ᐃᖅᑲᖅᑐᕋᔅᓴᕈᖅᑎᑕᐅᕙᑦᑐᑦ. 
 
ᑕᒪᓐᓇ ᐃᖅᑲᐅᒪᒐᓗᐊᖅᑐᒍ, ᐅᖃᖅᑏ, ᑕᐃᒃᑯᐊ ᓱᕋᐃᕙᑦᑐᓂᒃ ᒪᓕᒐᕐᓂᒃ ᐱᔮᖅᑯᑕᐅᓐᖏᑦᑐᒥᑦ ᓱᕋᐃᕙᒻᒪᑕ. 
ᐃᓅᓯᕆᒻᒪᔾᔪᑦ ᑕᐃᒫᓪᓗ ᐃᓅᓇᓱᐊᖅᐸᑦᑐᑎᒃ. ᑕᒪᑐᒧᖓ ᑐᓴᖅᓯᒪᒐᑦᑕ ᑭᖑᓪᓕᕐᒥ ᐃᖅᑲᖅᑐᐃᓛᓕᕐᒥᒻᒪᑕ ᔫᓂᒥᑦ 
ᑕᒪᒃᑯᐊᓗ ᐊᑭᑐᔪᒻᒪᕆᓐᓂᒃ ᐊᑭᓖᔾᔪᑕᐅᔪᓐᓇᖅᑐᑎᒃ. 
 
ᖃᐅᔨᓇᓱᐊᖅᐳᖓ ᒥᓂᔅᑕᒥᑦ ᔫᓂ 2003-ᕈᕋᓱᐊᕐᓂᖓᓂ ᑕᒪᓐᓇ ᑭᖑᕙᕆᐊᖅᑎᒐᓱᐊᕈᓐᓇᕐᒪᖔᖅᐱᐅᒃ 
ᐅᖃᖃᑎᖃᕈᓐᓇᖅᓯᖁᓪᓗᑎᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᐃᖃᓗᓕᕆᔨᒃᑯᓐᓂᑦ ᐃᒪᕐᒥᐅᑕᓕᕆᔨᒃᑯᓐᓂᓪᓗ. 
 
ᐊᐱᕆᕙᒋᑦ ᑕᒪᓐᓇ ᑭᖑᕙᕆᐊᖅᑎᑕᐅᔪᓐᓇᕐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ: ᐃᓂᖅᑎᕈᒪᕙᕋ ᒪᓕᒐᓕᐅᖅᑎ ᑕᐃᒃᑯᐊ ᐃᖅᑲᖅᑐᐃᕕᒃᑰᕈᑕᐅᔪᑦ ᐅᖃᐅᓯᐅᒋᐊᖃᓐᖏᒻᒪᑕ 
ᒪᓕᒐᓕᐅᕐᕕᒻᒥ ᑕᕝᕙᓂ. ᒥᓂᔅᑕᐅ ᑭᐅᔪᓐᓇᖅᑰᓐᖏᓛ ᑕᒪᓐᓇ, ᐊᐱᖅᑯᑏᑦ ᐊᓯᐊᒍᑦ ᐅᖃᐅᓯᕆᔪᒪᒍᕕᒃ, ᐳᕐᑭᕐᓇᖅ. 
 
ᐳᕐᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᐳᖓ ᑎᑎᖅᑲᐅᓯᐊᕆᓚᐅᖅᑕᕐᓂᒃ ᑕᓗᕐᔪᐊᕐᒥᑦ. 
 
ᐊᐱᕆᕙᕋ ᒥᓂᔅᑕ, ᐅᖃᐅᓯᖃᖅᑲᐅᒻᒪᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᐃᓗᐊᓂ ᐊᖏᕈᑦ 24, ᓄᓇᕗᑖᕐᓂᕐᒧᑦ 
ᐊᖏᕈᒻᒥᑦ, ᐅᖃᐅᓯᖃᕐᓂᐊᕐᓂᕋᖅᑐᓂ ᑕᒪᑐᒥᖓ ᑖᒃᑯᓂᖓ ᒪᕐᕉᓐᓂᒃ ᑲᑐᔾᔨᖃᑎᒌᓐᓂᒃ 
ᐅᖃᖃᑎᖃᓕᕐᓂᐊᕐᓂᕋᖅᑐᑎᑦ ᐃᑲᔪᖅᓱᖁᓪᓗᒋᑦ ᑕᒪᒃᑯᐊ ᐊᖑᓇᓱᑦᑏᑦ ᒪᓕᖃᑦᑕᖏᑦᑐᑦ ᒪᓕᒐᕐᓂᑦ 
ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᓂᒃ. 
 
ᐅᖃᖅᑲᐅᒐᕕᑦ ᐱᓕᕆᐊᖃᕐᓂᐊᕐᓂᕋᖅᑐᑎᑦ ᓴᐳᔾᔨᓂᕐᒥᑦ ᐱᔪᓐᓇᐅᑎᖏᓐᓂᑦ ᐃᓄᐃᑦ ᑖᒃᑯᐊ ᐊᓯᖏᒃ 
ᑲᑐᔾᔨᖃᑎᒌᒃ ᐱᓕᕆᖃᑎᒋᓗᒋᒃ. ᐊᐱᖅᑯᑎᒐᓕ ᐃᒻᒪᖃ ᖃᓄᐃᒋᐊᕈᓐᓇᖅᐱᓯ ᒥᓂᔅᑕᖃᕐᕕᓐᓂᑦ ᓱᔭᐅᓗᐊᖁᓇᒋᑦ 
ᑕᐃᒃᑯᐊ ᐊᖑᓇᓱᑦᑏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑲᐅᒐᒪ ᑕᒪᓐᓇ ᐱᒡᒐᓇᖅᑐᒃᑰᓐᓇᕐᓂᐊᕐᒪᑦ. 
ᐅᖃᖅᓯᒪᒐᑦᑕ ᐱᔪᓐᓇᕐᓂᖃᓐᖏᓐᓇᑦᑕ ᐃᖅᑲᖅᑐᐃᕕᒃᑯᑎᒍᑦ ᓇᐅᒃᑰᖁᒻᒪᖔᖅᑎᒍᑦ. 
 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᒪᓕᒐᖃᖅᐳᑦ ᐊᑐᐊᕆᐊᓕᒻᒥᓂᒃ ᐊᒻᒪ ᐊᒥᓱᐊᖅᑎᖅ ᐊᒃᓱᕈᕐᓇᖅᐸᑉᐳᖅ 
ᐊᑦᑐᐃᓂᖃᕆᐊᖓ ᑕᒪᒃᑯᓂᖓ ᒪᓕᒐᕐᓂᒃ. ᑕᒪᓐᓇ ᐱᒡᒐᓇᕐᓂᐊᖅᐳᖅ ᐱᓕᕆᐊᕆᓇᓱᐊᕆᐊᖓ ᑭᓯᓂᐊ 
ᖃᐅᔨᓇᓱᐊᕐᓂᐊᖅᐳᖓ ᐅᓪᓗᖓ ᔫᓂ ᓄᑦᑎᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ, ᐳᕐᑭᕐᓴᖅ. 
 
ᐳᕐᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᓱᒧᖓ ᒥᓂᔅᑕᖃᕐᕕᒻᒧᑦ, ᐅᖃᖅᑲᐅᒐᒪ ᐃᓄᐃᑦ 
ᐱᔪᓐᓇᕐᓂᖃᕐᒪᑕ ᓴᐳᔾᔭᐅᔪᒥᑦ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ. 
 
ᐃᒪᐃᒃᓯᒪᔪᖃᖅᐹᑦ ᑭᒃᑯᑐᐃᓐᓇᐃᑦ ᐃᖅᑲᖅᑐᕋᒃᓴᕈᖅᑎᑕᐅᓪᓗᑎᒃ ᐊᖑᓇᓱᓐᓂᕐᒧᑦ ᑰᑕᓂᒃ ᐱᔾᔪᑎᖃᖅᑐᑎᒃ. 
ᐊᓯᐊᒍᑦ ᐱᕕᖃᓐᓂᖅᑲᑦ ᐃᓄᐃᑦ ᐃᖅᑲᑦᑐᕋᒃᓴᖑᖅᑎᑕᐅᖃᑦᑕᕐᓂᖏᓐᓄᑦ ᒪᓕᒐᖅᑎᒍᑦ? 
ᑲᒪᒋᔭᖃᕆᐊᖃᖅᓯᒪᓚᐅᖅᑮᑦ ᑕᐃᒪᐃᑦᑐᖃᓐᓂᖅᑲᑦ ᐱᓕᕆᕕᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓯᒪᖏᑕᕋ ᖃᐅᔨᒋᐊᕈᑎᖓ ᑖᒃᓱᒧᖓ ᐱᓕᕆᕕᕗᑦ 
ᑕᑯᓯᒪᒻᒪᖔᑦ ᑕᐃᒪᐃᑦᑐᖃᑦᑎᓪᓗᒍ, ᑭᓯᐊᓂ ᐅᖃᖅᑲᐅᒐᒪ, ᐃᓱᒪᒃᓴᖅᓯᐅᕈᓘᔭᖃᑎᖃᕋᔭᖅᑐᖓ 
ᐃᖃᓗᓕᕆᔨᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᑕᐃᑲᓂ ᑭᓯᐊᓂ ᖃᐅᔨᒐᔭᖅᑐᔅᓴᐅᔪᖓ 
ᐊᑦᔨᐸᓗᖏᓐᓂᑦ ᖃᓄᐃᒍᑎᒥᓂᕐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 427-1(6): ᐃᑲᔪᕐᓂᖅ ᐃᓅᓱᒃᑐᓄᑦ ᐱᓇᓱᐊᒐᓄᑦ ᐃᓅᓯᖃᑦᑎᐊᕐᓂᕐᒧᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐆᒧᖓ ᐱᓕᕆᕕᐊᓄᑦ ᐃᓕᖅᑯᓯᓕᕆᔨᒃᑯᑦ 
ᐱᑦᔪᑎᖃᑦᑐᖅ ᐅᖃᐅᓯᓕᕆᓂᕐᒧᑦ ᐃᑲᔪᖅᑐᖅᑕᐅᓂᖓ ᐃᓅᓱᒃᑐᓄᑦ. ᖃᓄᐃᑦᑐᓂᒃ ᐱᓕᕆᐊᒃᓴᓂᒃ ᐱᓕᕆᕕᒃ 
ᓴᖅᑭᖅᓯᓯᒪᕙ ᒪᑐᒧᖓ ᖃᓄᐃᖏᑎᐊᖅᑐᒥᒃ ᐃᓅᓯᖃᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᑦ ᓄᓇᕗᑦᒥ ᐃᓅᓱᒃᑐᓂᒃ ᑲᑐᔾᔨᖃᑎᒌᖑᔪᓂᒃ, 
ᐱᑕᖃᒻᒪᑦ $2,000 ᐊᑐᐃᓐᓇᐅᔪᓂᒃ ᐱᒋᐊᕈᑎᐅᒍᓐᓇᖅᑐᓂᒃ ᐊᒻᒪᓗ ᐊᑦᔨᒌᖏᑦᑐᓄᑦ ᐱᓕᕆᐊᒃᓴᓄᑦ 
ᐱᑕᖃᑦᑎᑦᑎᒍᓐᓇᖅᑐᒍᑦ ᒪᑯᐊ ᐃᓄᑐᖃᐃᑦ ᑮᓇᐅᔭᖅᑖᖅᑎᑕᐅᒍᓐᓇᖅᑐᑦᑕᐅᖅ ᑐᒃᓯᕋᐅᑎᖃᕈᑎᒃ 
ᐱᓕᕆᕕᑦᑎᓐᓂᒃ. 
 
ᐊᑦᔨᒌᖏᒻᒪᑕ ᑮᓇᐅᔭᖃᑦᑎᑕᐅᓂᖏᓐᓄᑦ ᑲᑐᔾᔨᖃᑎᒌᖑᔪᑦ ᐱᓇᓱᐊᕈᓐᓇᖅᑕᖏᑦ ᓄᓇᓕᓐᓂ. 
ᖃᐅᔨᒪᓪᓚᑖᖏᑦᑐᖓ ᐊᐱᖅᑯᑎᒋᔭᖓ ᐱᑦᔪᑎᖃᒻᒪᖔ ᓇᓕᐊᓐᓄᑦ ᐱᓕᕆᐊᒃᓴᒧᑦ ᑕᕝᕙᓂ ᐱᓕᕆᕕᐅᔪᒥ, ᑭᓯᐊᓂ  

ᑲᑎᒪᔨᐅᔪᖅ ᑐᓂᓯᒍᓐᓇᖅᑕᕋ ᑐᑭᓯᒋᐊᕈᑎᓂᒃ ᐊᑦᔨᒌᖏᑦᑐᓂ ᐱᓕᕆᐊᒃᓴᓂᒃ ᑮᓇᐅᔭᖏᑦᑎᒍᑦ 
ᐊᑐᐃᓐᓇᐅᑎᑕᐅᔪᑦ ᓄᓇᓕᓐᓄᑦ ᐃᑲᔫᑕᐅᒍᓐᓇᖅᑐᓄᑦ ᐃᓅᓱᒃᑐᓂᑦ ᐊᒻᒪᓗ ᐃᓄᑐᖃᓐᓄᑦ. 
 
ᑮᓇᐅᔭᐅᔪᖅ ᐊᖏᔫᖏᑦᑑᒐᓗᐊᖅ ᐊᑐᐃᓐᓇᐅᑎᑕᕗᑦ. ᐱᓕᕆᐊᖃᒻᒥᔪᒍᑦ ᖃᓄᖅ ᐱᐅᓂᖅᓴᒥᒃ 
ᐋᖅᑭᒃᓯᒪᓂᖃᕈᓐᓇᕐᒪᖔᖅ ᐃᓅᓱᒃᑐᓄᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑭᐅᔾᔪᑎᒋᔭᐃᑦ, ᐊᑦᔨᒌᖏᒻᒪᑕ ᐱᓕᕆᐊᒃᓴᐅᔪᑦ 
ᐱᓕᕆᕕᒻᒥ. ᖃᓄᐃᑦᑐᑦ ᖃᑐᔾᔨᖃᑎᒌᖑᔪᑦ ᑐᒃᓯᕋᕈᓐᓇᖅᑐᑦ ᑮᓇᐅᔭᓂᒃ ᓄᓇᓕᖓᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓗᐊᓂ ᐱᓕᕆᕕᐊᓂ ᐃᓕᖅᑯᓯᓕᕆᔨᒃᑯᑦ, 
ᑐᒃᓯᕋᕈᑎᐅᕙᑦᑐᖅ ᐱᔭᓐᓂᓂᖅᓴᐅᓕᖅᑎᓐᓇᓱᐊᖅᑕᕋᓗᐊᕗᑦ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᒻᒪᓗ 
ᓇᓗᓇᐃᖅᑎᒐᓱᐊᖅᑐᒋᑦ ᑮᓇᐅᔭᖏᑎᒍᑦ ᐊᑐᐃᓐᓇᐅᓂᖏᒍᑦ ᐱᓕᕆᕕᐅᑉ ᐃᓗᐊᓂ ᐊᒻᒪᓗ ᑕᓐᓇ ᑐᑭᓯᓇᖅᓯᑉᐸᑦ 
ᐊᑐᐃᓐᓇᐅᓕᖅᑎᑕᐅᓗᓂ ᐱᔪᒪᔪᓄᑦ ᓄᓇᕗᑦᒥ, ᑭᓯᐊᓂ ᐊᐱᖅᑯᑎᒋᔭᖓ ᑐᒃᓯᕋᐅᑎᐅᔪᓄᑦ ᑮᓇᐅᔭᓄᑦ 
ᐃᓄᑐᖃᓐᓄᑦ ᐊᒻᒪᓗ ᐃᓅᓱᒃᑐᓄᑦ. 
 
ᐱᑕᖃᒻᒥᒻᒪᑦ ᐱᓕᕆᐊᖑᔪᒥᒃ ᒪᑯᓄᖓ ᐃᓄᑐᖃᓐᓄᑦ ᐊᒻᒪᓗ ᐃᓅᓱᒃᑐᓄᑦ ᑲᑎᓐᓂᐅᕙᑦᑐᐃᑦ ᐊᒻᒪᓗ 
ᐅᖃᖃᑎᒋᒍᒪᔭᕋ ᐃᒃᓯᕙᖃᑎᒋᓗᒍ ᑐᑭᓯᑎᑦᑎᐊᕐᓗᒍ ᐱᐅᓂᖅᓴᓂᒃ ᐊᑐᖅᑕᐅᒍᓐᓇᖅᑐᓂᑦ ᐊᑐᐃᓐᓇᐅᔪᑦ 
ᓄᓇᓕᓐᓂ ᑐᒃᓯᕋᑦᑕᐅᓗᑎᒃ ᑮᓇᐅᔭᖃᑦᑎᑕᓂᖅ ᐊᒻᒪᓗ ᓴᖅᑭᐅᒪᑎᑦᑎᓛᖅᐳᖓ ᓇᓗᓇᐃᖅᑎᑦᓯᒪᔪᓂᒃ 
ᐊᑦᔨᖏᓐᓂᑦ ᑐᒃᓯᕋᐅᑎᓂᑦ ᑕᒪᒃᑯᓄᖓ ᐱᓕᕆᐊᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᒍᑎᓅᕕᑦ. ᐅᖃᐅᓯᖃᖃᐅᒻᒪ ᑮᓇᐅᔭᑦᓴᒫᓄ 
ᑐᑦᓯᕋᕈᑎᓄ ᐊᒻᒪ ᖃᓄᐃᒋᐊᓂᐊᕐᓗᒋ ᑕᒪᒃᑯᓄᖓ ᑐᑦᓯᕋᕈᑎᐅᓯᒪᔪᐃᑦ. ᖃᖓᒃᑯᓪᓕ ᑕᒪᒃᑯᐊ 
ᖃᓄᐃᒋᐊᑕᐅᓂᐊᕐᒪᑕ ᑐᑦᓯᕋᕈᑎᐅᓯᒪᔪᑦ ᐱᕙᓪᓕᐊᑎᑕᐅᓂᐊᕐᓂᖏᓄ ᓴᕿᑎᑕᐅᕙᓐᓂᐊᓂᐊᖃ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱ. 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐱᑎᒍᓐᓇᕈᒃᑯ ᑎᑎᕋᖅᓯᒪᓂᖏᓄ ᖃᐅᑉᐸᑦ. 
ᖃᓄᐃᒋᐊᓯᒪᔪᐃᑦ ᑐᑦᓯᕋᕈᑎᒧ ᐱᕙᓪᓕᓯᒪᔪᐃᑦ ᐊᑐᐃᓐᓇᐅᓕᕐᓱᑎ ᐱᓕᒍᓐᓇᕐᓱᒍᓗ ᑲᑎᒪᔨ ᐊᔾᔨᖏᓐᓄ ᐅᓪᓗᒥ, 
ᐅᕝᕙᓗ ᖃᐅᑉᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐊᓄᕈᐊᖅ. 

ᐊᐱᖅᑯᑦ 428–1(6): ᑭᖑᓪᓕᖅᐹᒥ ᐃᓱᒪᒋᐅᓯᒪᔪᓂ ᐊᖏᕈᑎᐅᔪᓄ ᖃᓄᐃᑦᓯᒪᓂᐅᔪᒧ 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒥᒋᐊᖅ ᐅᖃᖃᐅᑦᓱᖓ ᐃᓕᖓᔪᓂ ᖃᓄᐃᑦᓯᒪᓂᐅᔪᓂ 
ᐅᓪᓗᕋᓴᐅᔪᓂ, ᐱᔭᕆᐊᖃᕋᑦᑕ ᑐᑭᓯᓐᓇᓯᐊᓂᕐᓴᐅᔪᓂ ᑖᒃᑯᓄᖓ ᑭᒃᑯᑐᐃᓐᓇᖅᓄ ᑕᒪᑐᒧᖓ ᐃᓱᒫᓘᑎᒧ. 
ᐊᐱᖁᑎᒋᔪᓐᓇᓂᐊᕐᑕᕋ ᖃᓪᓗᓈᑎᑐ ᓇᐃᑦᑑᒐᓗᐊᒥ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑎ, ᐅᓇ ᓇᐃᑦᑐ ᐊᐱᖁᑎ. ᐊᐱᖁᑎᒐᓕ ᓯᕗᓕᐅᖅᑏ ᓈᒻᒪᓴᖃ ᐃᒪᐃᒻᒪ 
ᐊᖏᕈᑎᒋᔭᐅᔪᓄ ᐃᒪᐃᑑᒋᐊᖓᓄ ᑭᖑᓪᓕᖅᐹᒥ ᐃᓱᒪᖅᓴᕐᓯᐅᕈᑎᐅᓚᐅᕋᓂ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐊᖏᕈᑎᐅᔪᖅ ᖃᓄᐃᒋᐊᓂᖏᓄ ᐱᓕᑦᓯᔪ 
ᖃᓄᐃᑑᓂᕆᔭᖏᓄ ᐅᑯᓇᓂ ᑭᖑᓪᓕᖅᐹᒥ ᐊᖏᕈᑕᐅᔪᓄ ᐊᑑᑎᔭᐅᒍᓐᓇᓂᐊᕐᓱᓂ. ᖃᓄᐃᑑᓂᕆᓪᓚᕆᑕᖏᓄ 
ᓇᓗᓇᐃᖅᓯᒪᓂᖏᓄ ᐃᓗᐊᓃᖏᑦᑐᐃᑦ ᐊᖏᕈᑎᐅᔪᓂ ᖃᓄᐃᑑᓂᕆᔭᖏᓄ, ᑭᓯᒥ ᖃᓄᐃᑑᓂᕆᔭᖏᓄ 
ᐃᒪᐃᓯᒪᓪᓗᑎ ᑲᔪᓯᑎᑕᐅᒍᓐᓇᓂᐊᕐᓗᑎ ᐃᓗᐊᓃᑦᓱᑎ ᐊᖏᕈᑎᐅᔪᓂ ᖃᓄᐃᑑᓂᕆᔭᖏᓄ. ᑐᖔᒍᑦ 
ᓇᓗᓇᐃᖅᓯᒪᓂᕆᔭᖏᓄ ᐱᓕᕆᔭᐅᓚᐅᕐᑎᓪᓗᒋ, ᐱᔪᓐᓇᖅᓯᕙᑦᓱᑕ ᑭᖑᓪᓕᐹᒥ ᐊᖏᕈᑎᐅᓯᒪᔪᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓄᕈᐊᖅ. 
 
ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ. ᐄᖕ ᐃᒪᐃᒻᒪᓪᓗ ᓇᓗᓇᕈᓐᓃᕐᓯᒪᓂᖃᕐᓱᓂ ᐃᒪᐃᒻᒪ ᐱᑕᖃᕐᓯᒪᖏᑦᑐ ᓱᓕ 
ᑭᖑᓪᓕᖅᐹᒥ ᐃᓱᒪᖅᓴᖅᓯᐅᕈᑎᒋᔭᖏᓄ ᐃᒪᐃᒐᓗᐊᕐᓱᓂᓗ ᐅᖃᖃᐅᑦᓱᓂ ᐃᒪᐃᒻᒪ ᐊᖏᕈᑎᐅᔪᓂ 
ᖃᓄᐃᓐᓂᕆᔭᖏᓄ ᐃᓗᐊᓃᑦᓱᑎ, ᐃᒪᐃᒻᒪᓪᓗ ᓇᓗᓇᐃᖅᓯᒪᓂᕆᔭᖏᓄᓪᓗ, ᐱᓕᕆᔭᖃᕐᑐᓂ ᑕᒪᑐᒧᖓ 
ᐃᓱᒫᓘᑎᐅᔪᒧ ᓯᕗᖓᒍᑦ ᑭᖑᓪᓕᖅᐹᒥ ᐃᓱᒪᖅᓴᖅᓯᐅᕈᑎᐅᓂᐊᕐᑎᓪᓗᒍ ᐃᓕᖓᔪᐃᑦ ᓅᑕᐅᓂᕆᔭᖏᓐᓄ ᑖᒃᑯᐊ 
ᐃᖃᓇᐃᔮᑦᓴᐅᔪᐃᑦ ᐊᓯᐊᓄ ᓄᓇᓕᖕᒧ. 
 
ᒪᖓᑦᓯᔾᔭᖏᑦᑑ ᑕᒪᒃᑯᓄᖓ ᐃᓄᖕᓄ ᐃᒪᐃᓕᑦᓱᓂ ᐅᖃᐅᓯᕆᔭᒥᓂᕆᒋᐊᖏᓐᓄ ᑕᒪᒃᑯᐊ ᐅᖃᐅᓯᕆᓯᒪᔭᖏ, 
ᓯᕗᖓᒍᓪᓘᓐᓃᑦ ᐊᑑᑎᔪᓴᐅᓐᓂᑰᑎᓪᓗᒋ ᑭᖑᓪᓕᖅᐹᒥ ᐃᓱᒪᖅᓴᖅᓯᐅᓂᕐᓄ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ: ᐊᓄᕈᐊᖅ. ᐊᐱᕆᑲᓂᕐᓱᒋ ᐊᐱᖁᑎᒋᑲᓂᕐᑕᐅᖁᓪᓗᒍ ᑕᐃᓐᓇᓴᐃᓐᓇᖅ ᐊᐱᖁᑎ. ᐊᖁᑎᒋᔭᖓ 
ᔭᒐᑲᐃᓐᓇᖅᒪ ᑐᓴᕈᓐᓇᖏᑲᐃᓐᓇᕋᑦᑕ ᐊᐱᖁᑎᒋᔭᖅᓅᕕᑦ. ᐅᖃᑲᓐᓂᕈᓐᓇᕿᒌᑦ ᐊᐱᖁᑎᒋᔭᐃᑦ?  
 
ᐊᓄᕈᐊᖅ (ᑐᓵᔨᑎᒍ): ᑐᓴᐅᒪᑦᓱᑕ ᐃᒪᐃᒻᒪ ᐊᖏᕈᑎᐅᓯᒪᔪ ᖃᓄᐃᑐᓂᕆᔭᖏᓄ ᐃᒪᐃᑑᑦᓱᓂ ᑭᖑᓪᓕᖅᐹᖏᓐᓂ 
ᐃᓱᒪᖅᓴᖅᓯᐅᕈᑎᓃᖏᑦᑐᐃᑦ. ᐃᒪᐃᑑᒻᒫᑦ ᐊᖏᕈᑎᐅᔪᓄ ᓯᕗᖓᒍᑦ ᑖᒃᑯᓇᓂ ᑭᖑᓪᓕᐹᒥ ᐃᓱᒪᖅᓴᖅᓯᐅᕈᑎᒥ, 
ᐃᒪᐃᒻᒪᓪᓗ ᑕᐃᒫᒃ ᑐᑭᖃᕐᑐ. ᑕᐃᒪᐃᒧ ᒪᒥᐊᑉᐳᖓ ᐃᒪᐃᓕᒋᐊᒧ ᐊᖏᕈᑎᐅᔪᓂ ᖃᓄᐃᑑᓂᕆᔭᖏᓄ 
ᖃᓪᓗᓈᑎᑑᕆᐊᖏᓐᓄ. 
 
ᐆᑦᑑᑎᒋᓗᒍ, ᓄᓇᑖᕋᓱᐊᖅᓂᕐᓄ ᐊᖏᕈᑎᐅᔪᖅ, ᐱᓂᑰᓯᒪᓪᓗᑕ ᐊᖏᕈᑎᐅᔪᒥ ᖃᓄᐃᑑᓂᕆᔭᖏ ᐅᑯᐊᓗ 
ᑐᖓᕕᒃᑯ ᐊᒻᒪ ᐃᓄᐃᑦ ᓂᕈᐊᕆᐊᖃᕐᓱᑎ ᖃᓄᐃᒋᐊᕐᓗᑎ ᐊᖏᕈᑎᐅᔪᓄ ᖃᓄᐃᑐᓂᕆᔭᖏᓄ ᐅᑯᓄᖓ 
ᓄᓇᑖᕋᓱᐊᖅᓂᕐᓄ. 
 
ᓯᕗᓕᖅᑎ ᐅᖃᖅᓯᒪᒻᒪᑦ ᑕᐃᓐᓇ ᐊᖏᖃᑎᒌᒍᑕᐅᑲᐃᓐᓇᖅᑐᖅ ᑭᖑᓪᓕᖅᐹᖅᓯᐅᑕᐅᖏᒻᒪᑦ. ᑕᐃᒪᓕ, 
ᐊᐱᖅᑯᑎᒋᔭᕋ, ᐃᓄᐃᑦ ᑕᖅᑳᓃᑦᑐᑦ ᑐᓴᖅᓯᒪᒻᒪᑕ ᑭᖑᓪᓕᖅᐹᖓᓂ ᐃᓱᒪᓕᐅᕈᑕᐅᓂᕐᒪᖔᖅ ᐊᒻᒪᓗ 
ᖁᕕᐊᒋᔭᐅᒐᓂ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᓂᖓ ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗᒍ ᓵᓚᐅᓚᐅᖅᑐᖓ 
ᒥᓂᔅᑕᖃᕝᕕᐅᔪᒥᒃ. ᐊᖏᖃᑎᒌᒍᑕᐅᑲᐃᓐᓇᖅᑐᖅ, ᑐᑭᓯᑲᒻᒪᑎᑦᑎᖏᒻᒫᑦ ᐃᓄᓐᓂᒃ ᑖᓐᓇ 
ᐊᖏᖃᑎᒌᒍᑕᐅᑲᐃᓐᓇᖅᑐᖅ ᐊᖏᕈᑎᓪᓚᑦᑖᖑᖏᓐᓂᖓᓂ. ᑐᑭᓯᑲᒻᒪᑎᑦᑎᖏᓚᒎᑦ ᐃᓄᓐᓂᑦ? ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᓕᕆᐊᕆᓚᐅᖅᑕᕗᑦ ᑖᓐᓇ ᒥᓂᔅᑕᖃᕝᕕᐅᔪᒥ, 
ᓂᕆᐊᕈᑎᒋᓚᐅᖅᑕᕗᑦ ᐊᖏᖃᑎᒌᒍᑕᐅᑲᐃᓐᓇᖅᑐᖅ ᑭᓯᐊᓂ ᑐᓴᖅᑐᓕᕆᔨᐅᔪᑦ ᐃᓗᓕᖏᓐᓂᑦ ᖃᐅᔨᔪᒥᓂᐅᒐᒥᒃ 
ᐊᒻᒪᓗ ᑖᓐᓇ ᑕᐃᒪᐃᓕᐅᓂᐊᔪᖅ ᐱᑎᓪᓗᒍ, ᐊᖏᕈᑎᒋᓯᒪᔭᖓ ᐊᑐᕈᓐᓃᓚᐅᕐᒪᑦ ᐊᒻᒪᓗ ᖁᔭᓐᓇᒦᖅᑕᒃᑲ 
ᑲᑎᒪᔨᐅᖃᑎᒃᑲ ᐃᓚᐅᓂᕆᓚᐅᖅᑕᖏᓐᓄᑦ ᐊᒻᒪᓗ ᐱᖃᑕᐅᒍᓐᓇᕐᓂᕆᓚᐅᖅᑕᖏᓐᓄᑦ. 
 
ᑕᐃᒃᓱᒪᓂ, ᐅᖃᐅᖅᑎᒍᓐᓇᑕᒃᑲ ᑲᑎᒪᔩᑦ ᐅᕙᓂ ᐊᒻᒪᓗ ᑲᑎᒪᔨᐅᖃᑎᒃᑲ ᒥᓂᔅᑕᖃᕝᕕᐅᔪᒥ ᐊᑲᐅᒋᔭᖃᓕᖅᑐᑎᒃ 
ᐊᒻᒪᓗ ᐃᓱᒪᑲᒻᒪᓐᓂᐅᔪᖅ ᐱᑕᖃᕈᓐᓃᕐᒪᑦ ᐊᒻᒪᓗ ᖁᔭᒋᕙᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐃᓱᒪᓕᐅᕈᑕᐅᔭᕇᓚᐅᕐᒪᑦ ᓯᕗᓕᖅᑎ ᖁᔭᓐᓇᒦᖅᑐᖅ 
ᑲᑎᒪᔨᐅᖃᑎᒥᓂᒃ ᐃᓚᐅᓂᖃᓚᐅᕐᒪᑕ ᑲᑎᒪᔨᓕᒫᑦ. ᓯᕗᓕᖅᑎᐅᓚᐅᕐᕈᒪ, ᑐᓂᒐᔭᓚᐅᖅᑕᕋ ᑲᑎᒪᔨᐅᖃᑎᓐᓄᑦ 
ᐃᓱᒪᖅᓲᑕᐅᓗᓂ ᖃᓄᐃᒋᐊᖅᒍᒪᒍᑎᓪᓘᓐᓃᑦ. 
 
ᑭᓯᐊᓂᓕ ᐅᖃᕋᓱᐊᖅᑐᖓ ᐆᒥᖓ ᓯᕗᓕᖅᑎᓘᓐᓃᑦ ᐅᖃᕋᑖᕐᒪᑦ ᑭᖑᓪᓕᖅᐹᖓᓂ ᐃᓱᒪᓕᐅᕈᑎᐅᓚᐅᕐᒪᑦ. 
ᖃᐅᔨᒪᔪᖓ ᐃᓚᖏᑦ ᑲᑎᒪᔨᐅᔪᑦ ᓂᕈᐊᓚᐅᖅᑐᑦ ᐱᖁᔨᕗᔭᖓᕈᒻᒧᑦ ᑐᑭᓯᑦᑎᐊᖏᒃᑲᓗᐊᖅᑐᑎᒃ ᐃᓗᓕᖏᓐᓂᑦ. 
 
ᐅᖃᐅᔾᔭᐅᓕᕋᑦᑕ ᑕᒪᓐᓇ ᐅᖃᕈᑎᒋᔭᐅᔭᕇᓐᓂᕐᒪᑦ ᑭᓯᐊᓂ ᐱᐊᓂᖏᑕᕗᑦ ᓱᓕ. ᐃᓚᒋᔭᐅᔪᑦ ᓄᓇᓕᓐᓂ ᐊᒻᒪᓗ 
ᒪᓕᒐᓕᐅᖅᑎᐅᔪᑦ ᖃᐅᔨᒪᔭᕆᐊᓖᑦ ᓱᓕᔪᒥᒃ. 
 
ᐱᑦᔪᑎᒋᓪᓗᒍ ᑖᓐᓇ, ᓯᕗᓕᖅᑎ ᐅᖃᖅᑳ ᓴᖅᑮᓯᓂᐊᕋᒥ ᒪᓕᒐᕐᓂᒃ ᒪᓕᑦᑐᒋᑦ ᕿᒪᑦᑕᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᒥᓂᔅᑕ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᑐᖅᑕᐅᒐᔪᒃᑐᖅ ᓂᕈᐊᖅᑕᐅᓯᒪᔪᓕᒫᓄᑦ 
ᓇᒥᑐᐃᓐᓈᕋᓗᐊᕈᑎᒃ ᐱᔪᓐᓇᕐᓂᖃᕝᕕᒋᔭᒥᓂ. ᑲᑎᒪᔨᐅᔪᖅ ᒥᓂᔅᑕᖃᕝᕕᐅᔪᒥ ᐊᖏᖃᑎᖃᖏᒃᑯᓂ 
ᒥᓂᔅᑕᖃᕝᕕᐅᔪᒥ ᑲᑎᒪᔨᐅᔪᓂᒃ, ᐱᔪᓐᓇᕐᓂᖃᑦᑐᑦ ᕿᒪᐃᒍᒪᒍᑎᒃ ᒥᓂᔅᑕᖃᕝᕕᐅᔪᒥᒃ ᐊᖏᖃᑎᖃᖏᒃᑯᑎᒃ 
ᒐᕙᒪᒃᑯᓐᓂᑦ ᐅᕝᕙᓘᓐᓃᑦ ᒥᓂᔅᑕᖃᕝᕕᐅᔪᒥᒃ. 
 
ᐃᓱᒪᓕᐅᕈᑕᐅᔪᖅ ᑎᑭᑕᐅᔪᒪᓚᐅᖅᑐᖅ, ᖃᐅᔨᒪᓚᐅᖅᑐᒍ ᐱᐊᓂᒃᓯᓂᐊᕋᑦᑕ ᑕᕝᕙᑦᑕᐅᑎᒋ ᐱᑦᔪᑎᒋᓪᓗᒍ 
ᐊᖏᖃᑎᒌᒍᑕᐅᑲᐃᓐᓇᖅᑐᓂ ᐊᒻᒪᓗ ᐃᓗᓕᖏᑕ ᖃᓄᐃᓕᖓᓂᒃᓴᖏᑦ ᐱᓕᕆᐊᕆᔭᐅᓪᓗᑎᒃ 
ᐊᖏᔪᖅᑲᐅᑎᑦᑎᓐᓄᑦ ᐊᒻᒪᓗ ᑕᒪᓐᓇ ᐊᑐᕋᓱᐊᕐᓕᕋᑦᑎᒍ ᒫᓐᓇᐅᒧᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓂᖅᑎᕈᑎᐅᔪᖅ ᐊᓇᕈᐊᒧᑦ ᐊᒻᒪᓗ ᓯᕗᓕᖅᑎᒧᑦ, ᒪᓕᒐᑦᑎᓐᓂ, ᒪᓕᒐᕆᒥᔭᓯ, 23, ᒪ, ᐅᖃᒻᒪᑦ, 
“ᐊᐱᖅᑯᑎᐅᔪᖅ ᑐᑭᓕᐅᔾᔮᖏᑦᑐᖅ ᓂᕈᐊᕈᑎᒥᓂᐅᔪᒧᑦ ᒪᓕᒐᓕᐅᖅᕕᒻᒥ ᑭᓯᐊᓂ ᐲᖅᓯᔪᖃᕐᓂᐊᖅᑲᑦ.” 
 
ᑕᐃᒪᓕ, ᑕᒪᒃᑮᒃ ᑲᑎᒪᔨᐅᔫᒃ ᐃᖅᑲᐅᒪᓂᐊᖅᑰᒃ. ᐊᓇᕈᐊᖅ. ᐃᓚᒋᐅᕈᑎᐅᔪᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. 
 

 



ᓇᒃᑲᔾᔭᐅ, ᒫᔾᔨ 17, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2751

ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐃᓕᖅᑯᓯᕆᔭᐅᒐᔪᒃᑐᖅ ᒐᕙᒪᕆᔭᐅᔪᓄᑦ ᐊᒻᒪᓗ 
ᒐᕙᒪᑖᕈᒪᓕᕋᑦᑕ ᓄᓇᕗᑦᒥ, ᐊᑦᔨᐅᖏᑦᑐᒥᒃ ᒐᕙᒪᖃᕈᒪᓚᐅᕐᕋᑦᑕ. 
 
ᐱᔪᒫᕆᓚᐅᖅᑕᕗᑦ ᑕᒪᓐᓇ. ᓯᕗᓕᖅᑎ ᐅᖃᒻᒪᑦ ᕿᒪᐃᒍᒪᒐᒥ ᐊᑐᖅᑕᐅᕙᓚᐅᖅᑐᒥᒃ ᑭᓯᐊᓂ ᓯᕗᓕᖅᑎ 
ᐊᑐᖅᑐᓂ ᒐᕙᒪᒃᑯᑦ ᐱᓕᕆᔾᔪᑎᖓᓂ. 
 
ᐅᓇ ᐊᑑᑎᒋᓐᖑᐊᕐᓗᒍ, ᐊᑐᕈᑦᑕ ᐳᕆᑎᔅ ᒐᕙᒪᓕᕆᕙᓪᓕᐊᓂᖓᒍᑦ, ᐅᐊᔅᑦᒥᓐᔅᑐ ᐱᐅᓯᖓ ᒐᕙᒪᖓᒍᑦ. ᑑᓂ 
ᕕᓕᐅ ᐄᖓᓚᒥᐅᑕᖅ ᐊᑭᕋᖅᑐᓚᐅᕐᒪᓪᓘᓐᓃᑦ ᐊᑕᐅᓯᖅ ᒥᓂᔅᑕᐅᔪᒥᒃ ᐊᒻᒪᓗ ᒪᓕᒐᓕᐅᖅᑎᕐᔪᐊᖅ 
ᒪᓕᒐᓕᐅᕐᕕᔾᔪᐊᕐᒥ ᓱᓕ ᒥᓂᔅᑕᐅᔪᖅ ᒪᓕᒐᓕᐅᕐᕕᔾᔪᐊᕐᒥ. 
 
ᐊᑐᕐᓂᐊᕈᑦᑕ ᐅᐊᔅᑦᒥᓐᔅᑐ ᐱᐅᓯᖓ ᒐᕙᒪᒃᑯᓐᓂᒃ, ᓂᕈᐊᖃᑦᑕᑐᐃᓐᓇᕐᓂᐊᖅᐱᑖ ᑕᒪᒃᑯᓂᖓ ᓄᖅᑲᖓᑎᑕᐅᔪᓂᒃ 
ᐅᕝᕙᓘᓐᓃᑦ ᐊᑐᓕᕐᓂᐊᖅᐱᑕ ᐊᑕᖏᖅᑐᒥᒃ ᐱᐅᓯᐅᔪᒥᒃ ᐱᐅᓯᕆᓕᖅᑕᑦᑎᓐᓄᑦ ᐅᕝᕙᓘᓐᓃᑦ ᐱᖅᑯᓯᑎᒍᑦ 
ᐊᑐᖅᑕᐅᔪᓐᓇᑦᑎᐊᓕᖅᑎᓐᓇᓱᐊᕐᓂᐊᖅᐸᕘᑦ ᐃᓄᖕᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᒪᓕᒐᓕᐅᖅᑎᓄᑦ ᐃᖅᑲᐃᓯᔾᔪᑎᑐᐃᓐᓇᖅ ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᐃᑦ, 
ᒪᑐᐃᖅᓯᔾᔪᑎᒋᕋᑖᖅᑕᐃᑦ ᓈᒻᒪᕋᑖᕐᑐᖅ, ᑭᓯᐊᓂ ᓅᖁᕙᒋᑦ ᐊᓯᖏᓐᓄᑦ ᐊᐱᖅᑯᑎᒃᓴᓄᑦ, ᒪᑐᐃᖅᓯᔾᔪᑎᒋᔭᐃᑦ 
ᑕᒻᒪᕐᓯᒪᔭᕆᐊᖃᖏᑦᑐᖅ ᐊᒻᒪᓗ ᑐᕌᑦᑎᐊᕐᓗᓂᓗ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᖓᑦ ᒪᓕᒐᓕᐅᖅᑎᕐᔪᐊᖅ ᒪᓕᒐᓕᐅᕐᕕᔾᔪᐊᕐᒥ 
ᐲᖅᑎᓚᐅᕐᑐᖅ ᐱᔾᔪᑎᒋᓪᓗᒍ ᐊᖏᖃᑎᖃᓚᐅᖏᒻᒪᑦ ᐅᓇᑕᕕᔾᔪᐊᕐᐸᓪᓕᐊᓇᓱᐊᕐᑐᓂᒃ ᐊᒻᒪᓗ ᑕᒪᓐᓇ 
ᐱᐅᔫᓪᓗᓂ ᐊᑑᑎᓐᖑᐊᑦᑎᐊᕙᐅᔪᖅ ᐱᔾᔪᑎᒋᓪᓗᒍ ᑲᑎᒪᔨᖁᑎᕗᑦ ᐊᖏᖃᑎᖃᓚᐅᖏᒻᒪᑦ 
ᒪᓕᒐᓕᐅᖅᑎᐅᖃᑎᒋᔭᖏᓐᓂᒃ. 
 
ᐃᒻᒥᓂᒃ ᐲᖅᑎᓕᓚᐅᕐᑐᖅ ᒐᕙᒪᖁᑎᒋᔭᒥᓂᒃ ᐊᖏᖃᑎᖃᕈᓐᓇᓚᐅᖏᒻᒪᑦ. ᑕᐃᒪᐃᒻᒪᑦ, ᐊᐱᕆᓚᐅᕐᑎᓐᓇᑕ, 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᓚᐅᖅᑎᓐᓇᒍ, ᓂᕈᐊᖅᓯᒪᓕᖅᑎᓪᓗᒋᑦ, ᖃᓄᐃᑦᑐᓂᒃ ᐱᕙᓪᓕᐊᓂᖃᕐᓂᐊᖅᐱᑕ? 
ᐊᐅᓚᑕᐅᓂᐊᖅᐱᑖ ᑲᑎᒪᔩᑦ ᒥᓂᔅᑕᖏᓐᓄᑦ? 
 
ᐄ, ᑕᐃᒪᓐᖓᓕᒫᖅ ᐃᓗᐊᖏᔾᔪᑎᖃᐃᓐᓇᖃᑦᑕᕐᓂᐊᕋᑦᑕ, ᐊᑐᕋᓱᐊᖃᑦᑕᖅᑕᕗᑦ ᐃᓄᐃᑦ ᐱᖅᑯᓯᖓᑦ, ᑭᓯᐊᓂ 
ᐊᔪᕐᓇᖃᑦᑕᕐᒪᑦ ᐃᓄᐃᑦ ᐱᖅᑯᓯᖏᑦ ᐊᑐᓕᖅᑎᓐᓇᓱᐊᕐᓗᑎᒍᑦ ᐱᐅᓯᐅᔪᒧᑦ ᐱᔾᔪᑎᒋᓪᓗᒍ ᓯᕗᓕᕕᓂᖅᐳᑦ 
ᑕᒪᑐᒥᖓ ᒐᕙᒪᐅᓯᖃᓚᐅᖏᒻᒪᑕ. 
 
ᑕᐃᒪᓐᖓᑕᒫᖅ ᐊᑐᕆᐊᖃᓕᕌᖓᑦᑎᒍᑦ, ᐊᑐᕋᓱᐊᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 429-1(6): ᑲᑎᒪᕕᔾᔪᐊᕐᓂᐅᔪᑦ ᑲᖏᖅᖠᓂᕐᒥ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑉᐸᕋ ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ. ᒪᑐᐃᖅᓯᔾᔪᑎᒋᖅᑲᐅᔭᖓᓂ, ᐅᖃᖅᑲᐅᒻᒪᑦ ᑲᑎᒪᕕᔾᔪᐊᕐᓂᖅᑕᖃᓛᕐᒪᑦ ᐄᐳᕈ 16-ᒥᑦ 
18-ᒧᑦ, 2003-ᒥ, ᑲᖏᖅᖠᓂᕐᒥ, ᐊᒻᒪᓗ ᑲᑎᒪᕕᔾᔪᐊᕐᓂᖅᑕᖃᓛᕆᓪᓗᓂ ᒫᔨ 24-ᒥᑦ 28-ᒧᑦ. 

ᑕᐃᒪᐃᒻᒪᑦ, ᑐᑭᓯᑦᑎᐊᖅᑲᐅᖏᓐᓇᒪ. ᑲᑎᒪᓂᖅᑕᖃᒃᑲᓐᓂᓛᖅᐹ ᐄᐳᕈᒥ ᐊᒻᒪᓗ ᐄᐳᕈᓐᖑᓯᒋᐊᖅᐸᑦ, 
ᑲᑎᒪᓂᖅᑕᖃᒃᑲᓐᓂᓛᕆᓪᓗᓂ. ᖃᐅᔨᔪᒪᔪᖓ ᑕᒪᑐᒧᖓ ᑐᑭᓯᑎᒋᐊᕈᓐᓇᕐᒪᖔᕐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑐᑭᓯᓇᑦᑎᐊᖅᑲᐅᖏᒃᑯᒪ. ᑕᒪᑐᒪᓂ 
ᑕᖅᑭᕆᔭᑦᑎᓐᓂ, ᒫᔨ 24-ᒥᑦ 28-ᒧᑦ, 2003-ᒥ, ᖃᒪᓂᖅᑐᐊᒥ, ᑲᓇᑕᒥ ᓯᑯᓯᐅᖅᑎᑦ ᐃᓕᓐᓂᐊᖅᑎᑦᑎᓛᕐᒪᑕ. 
ᑐᐊᕕᕐᓇᖅᑐᓕᕆᔨᒃᑯᑦ ᑕᒪᑐᒧᖓ ᐱᓇᓱᐊᖅᑕᐅᔪᒧᑦ ᐱᓇᓱᐊᖃᑕᐅᓂᐊᕐᒥᔪᑦ. 
 
ᐊᒻᒪᓗ, ᐅᖃᖅᑏ, ᐄᐳᕈ 16-ᒥᑦ 18-ᒧᑦ, 2003-ᒥ, ᑲᑎᒪᕕᔾᔪᐊᕐᓂᖅᑕᖃᓛᕐᒪᑦ ᑲᖏᖅᖠᓂᕐᒥ, 
ᐋᖅᑭᒃᓱᖅᑕᐅᓯᒪᔪᖅ ᓄᓇᕗᒻᒥ ᕿᓂᕐᓴᖅᑎᓄᑦ. ᖁᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᕐᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ ᑕᑕᑎᕋᒃᓴᐅᔪᑦ ᐊᔾᔨᒌᓐᖏᒻᒪᑎᒃ. 
ᑐᑭᓯᔭᕋᓗᐊᕋ ᑭᒡᒍᓯᖓ. ᑕᐃᒪᓕᖃᐃ ᒥᓂᔅᑕᐃ ᐅᖃᐅᓯᖏᓐᓂ, ᐃᒪᐃᑦᑐᔭᕐᒪᑦ ᐃᐳᕈᓪ ᓯᕗᓪᓕᐅᔭᕐᒪᑦ ᒪᑦᓯᒥᒃ, 
ᑕᐃᒪᓕᖃᐃ ᑕᒪᐅᓇ ᑕᒻᒪᕐᓯᒪᕗᖅ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓄᒃᑎᑐᖓᔪᖅ ᐊᔾᔨᑐᐃᓐᓇᖓ ᖃᓪᓗᓈᑎᑐᖓᔪᓂ 
ᑕᐃᓐᓇ ᑲᖏᖅᖠᓂᕐᒥ ᕿᓂᖅᑐᓕᕆᓂᕐᒧᑦ ᑲᑎᒪᓂᐅᔪᖅ ᐱᒋᐊᓛᖅᑐᖅ ᐄᐳᕈᓪ 16-ᒥᑦ 18-ᒧᑦ, 2003 ᐊᒻᒪᓗ 
ᒫᑦᓯ 24-ᒥᑦ 28-ᒧᑦ, 2003 ᖃᒪᓂᑦᑐᐊᕐᒥ. ᑕᐃᒪᐃᓕᖓᔪᒐᓗᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋ. 
 
ᓄᑕᕋᖅ (ᑐᓵᔨᑎᒍᑦ): ᐄ, ᐃᓚᒋᐊᕈᑎᒃᑲ ᐊᐱᖅᑯᑎᑦ ᐊᑐᖅᑕᐃᓐᓇᒃᑲ. ᖃᐅᔨᒪᔪᖓ ᑕᒪᓐᓇ ᑎᑎᖅᑲᐅᔪᖅ 
ᐊᑐᖅᑕᐅᓂᐊᖅᑐᖅ. ᑕᐃᒪᓕᖃᐃ ᐅᓇ ᑎᑎᕋᕐᓯᒪᓂᖓ ᐊᓯᑦᔨᕈᓐᓇᖅᐳᖅ, ᒫᑦᓯ ᓯᕗᓪᓕᐅᑎᓪᓗᒍ. ᐅᖃᕐᓯᒪᒻᒪᑦ 
ᒫᑦᓯ 24-ᒥ 28-ᒧᑦ ᖃᒪᓂᑦᑐᐊᕐᒥ. ᑐᑭᓯᔪᓐᓇᕐᓯᕙᕋ. ᓇᓗᓇᐃᕐᕆᐊᒃᑲᓐᓂᕐᓗᒍ, ᖃᐅᔨᔪᒪᕋᑖᖅᑐᖓ ᒥᓂᔅᑕᐅᔪᖅ 
ᑭᐳᑦᑎᔪᒪᒻᒪᖓᖅ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐄ, ᑕᒪᓐᓇ ᐃᓚᖓᑦ ᐃᓱᒫᓗᒍᑎᒋᓗᐊᖅᑕᕋ, 
ᐅᐱᓐᓇᕋᓂ ᖃᓄᐃᒻᒪᒃᑭᐊᖅ ᐄᐳᕈᓪ 16 ᓯᕗᓪᓕᐅᑎᓐᓂᕋᒃᑯᑦ, ᐊᒻᒪᓗ ᒫᑦᓯ ᑭᖑᓪᓕᐅᑎᑦᑐᒍ, ᑕᐃᓐᓇ ᒪᑦᓯ 
ᓯᕗᓪᓕᐅᑎᒋᐊᓕᒥᓂᕋᓗᐊᕋ ᐃᐳᕈᓪᒥ.ᑦ 
 
>>ᐃᓪᓚᖅᑐᑦ 
 
ᑕᒪᓐᓇ ᓇᓗᓕᕈᑕᐅᓂᐊᖅᐸᑦ. ᒫᑦᓯ ᓯᕗᓪᓕᐅᒐᔪᒻᒪᑦ ᐄᐳᕈᓪᒥ ᑕᒪᓐᓇ ᓇᓗᓇᐃᕆᐊᕈᒪᔭᕋ ᓄᓇᓕᐅᔪᓄᑦ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 430-1(6): ᐃᒡᓗᓄᑦ ᐃᑲᔫᑎᑦ ᑎᑭᑲᐃᓐᓇᑐᐃᓐᓇᖅᑐᓄᑦ ᐊᒻᒪ ᑖᕗᓐᖓᓕᒫᖅ ᐃᖅᑲᓇᐃᔭᖅᑎᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᓚᓕᐅᑎᓪᓗᒍ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᖃᖅᑎᓪᓗᖓ. ᓯᕗᓪᓕᖅᐹᒥᒃ, ᐊᐱᕆᔪᒪᔪᖓ, 
ᓄᓇᓕᐅᔪᓂ, ᐊᓐᓂᐊᕐᓯᐅᖅᑎᐅᔪᓂᒃ, ᐃᓕᓴᐃᔨᐅᔪᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔪᓂᒃ ᓄᓇᓕᐅᔪᓂ. 
ᑕᐃᒃᑯᐊ ᐃᒻᒥᓂᒃ ᐊᑭᓕᖅᓱᐃᖃᑦᑕᐸᓪᓚᐃᒻᒪᑕ ᐆᒻᒪᖅᑯᑎᒥᓄᑦ ᐅᕝᕙᓘᓐᓃᑦ ᐅᖅᓱᐊᓗᒻᒧᑦ ᐃᑲᔪᖅᑕᐅᓇᑎᒃ. 
ᐃᓱᒪᒋᓪᓗᒋᑦ ᑕᐃᒃᑯᐊ ᓄᓇᓕᓐᓂ ᓄᓇᖃᕐᐅᒪᑕ. 
 
ᐊᐱᕆᔪᒪᔭᕋ, ᑕᒪᒃᑯᐊ ᑕᒪᐅᓐᖓᑲᐃᓐᓇᕐᓯᒪᒧᑦ ᖃᓪᓗᓈᑦ ᓄᓇᖓᓐᓂᑦ ᐃᖅᑲᓇᐃᔭᕆᐊᖅᐸᒃᑐᑦ ᓄᓇᑦᑎᓐᓄᑦ 
ᑕᐃᒃᑯᐊ ᖃᓄᑐᐃᓐᓇᖅ ᐃᑲᔪᖅᑕᐅᕙᒃᐸᑦ, ᐅᕝᕙᓘᓐᓃᑦ ᐃᑲᔪᕈᑕᐅᔪᑦ ᓯᓚᑖᓂᑦᑐᓂᒃ ᐃᑲᔪᑕᐅᒐᔪᒃᑐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐃᑲᔪᕈᑎᒋᒐᔪᒃᑲᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑐᑭᓯᔭᕋ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓ, ᓇᒧᓪᓗ 
ᐱᓇᓱᐊᕐᒪᖔᖅ, ᑭᓯᐊᓂᓕ ᐱᔾᔪᑎᖓᓄᑦ ᐃᑲᔪᖅᑕᐅᔾᔪᑎᖓᓄᑦ ᐊᑐᖅᑐᐊᓂᕐᒧᑦ, ᒪᓕᒐᓕᐅᖅᑎᐅᖃᑎᒐ 
ᑲᒪᒋᔭᖃᖅᑐᑦ ᐃᓪᓗᒧᑦ ᐃᑲᔪᖅᑕᐅᓂᕐᒧᑦ, ᑕᐃᓐᓇ ᐊᐱᖅᑯᑎᖓ ᓇᒻᒪᒃᑐᒧᑦ ᒥᓂᔅᑕᒧᑦ ᑭᐅᔭᐅᑎᓐᓂᐊᕋᒃᑯ. 
ᖁᔭᓐᓇᒦᒃ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᐅᔪᖅ ᑲᒪᒋᔭᖃᖅᑐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 
ᐊᒻᒪᓗ ᖃᐅᔨᒪᓪᓗᖓ ᖃᐅᔨᒪᑦᑎᐊᖅᐸᓪᓚᐃᒐᕕᑦ ᖃᓄᐃᑦᑐᓂᒃ ᐱᓕᕆᐊᓂᒃ, ᐃᑲᔪᕈᑕᐅᔪᓂᒃ ᐊᒻᒪᓗ 
ᐃᑲᔪᕈᑕᐅᕙᒃᑐᓂ ᐊᑭᖏᓐᓄᑦ ᐊᑐᐃᓐᓇᐅᑎᑕᐅᔪᑦ ᐃᖅᑲᓇᐃᔭᖅᑎᐅᔪᓄᑦ, ᑕᒻᒪᖏᒃᑯᒪ. ᑕᒻᒪᕈᒪᓗᑭᐊᖅ, 
ᓇᓗᓇᖓᓗ ᖃᐅᔨᒪᒃᑲᓂᐊᕐᑕᖓᓗ ᐅᖃᖅᑎ. 
 
ᓄᓇᓕᖕᒥᐅᑕᓪᓚᕆᖏᓪᓗ ᐱᓕᑕᐅᓯᒪᓇᑎ ᐃᑲᔪᕈᑎᐅᔪᓄ. ᐃᓄᐃᑦ ᐱᑕᖃᓂᕐᓴᐅᓪᓗᑎ ᐃᑲᔪᖅᓱᕈᑎᓄ 
ᐃᑲᔫᑎᓄᓪᓗ ᑕᐃᒫᓪᓗ ᐱᐅᓈᕐᓯᒪᓇᓂ. ᐊᐱᕆᔪᒪᓚᕿᑦᓱᖓᓗ ᐊᐱᖁᑎᒥ ᐃᒻᒪᖃ ᑕᐃᒪᐃᑦᑑᑉᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᖃᐅᔨᒪᒐᓗᐊᕐᓱᖓ ᓇᓪᓕᐊᓃᖔᕆᐊᖏᓄ 
ᐃᖃᓇᐃᔭᖅᑎᐅᔪᐃᑦ ᑭᓇᓗ ᒥᓂᔅᑕᕆᒋᐊᖏᓐᓄ, ᖃᐅᔨᒪᑦᓱᖓᓗ ᐃᖃᓇᐃᔭᖅᑎᐅᔪᐃᑦ ᐅᑯᓄᖓ ᐃᑲᔫᑎᐅᔪᓄ 
ᐃᑲᔫᑎᖏᓄᓪᓗ, ᖃᐅᔨᒪᔭᒃᑲ ᐱᑕᖃᕐᑐᐃᑦ ᒥᓂᔅᑕᓂ. 
 
ᖃᐅᔨᒪᔪᖓ ᑭᐅᔭᕆᐊᑐᖏᑦᑐᖓ ᐊᐱᖁᑎᒧ ᑭᒡᒐᑐᖅᓗᖓ ᐊᓯᐊᓂᒃᑲᓐᓂᖅ ᒥᓂᔅᑕᒥ. ᐃᒪᐃᓕᖃᐅᑦᓱᖓᓗ 
ᐅᓪᓗᒥᒋᐊᖅ, ᐅᖃᖅᑏ, ᑐᕌᖓᑎᒍᓐᓇᕐᑕᖓ ᐊᐱᖁᑎᒋᔭᖓ ᑖᑦᓱᒧᖓᓪᓗᐊᖅ ᒥᓂᔅᑕᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗ. ᐃᓛᖃᐄ ᒥᓂᔅᑕ ᑭᐅᔪᓐᓇᓯᐊᕋᔭᕐᑐ ᐊᐱᖁᑎᖕᓅᕕᑦ ᑕᕝᕙᓃᖏᒻᒪ ᑲᑎᒪᕕᖕᒥ 
ᒫᓐᓇᐅᔪᖅᑎ. ᐃᒻᒪᖃ ᐃᓱᒪᒍᕕᑦ, ᑐᕌᖓᑎᔪᓐᓇᕐᑕᐃᑦ ᐊᐱᖁᑏᑦ ᓯᕗᓕᐅᖅᑎᒧ ᑭᓯᒥ ᓱᓕᔪᕆᑦᓱᒍᓗ  

ᐱᔭᕆᐊᑐᓇᔭᕐᑐ ᒥᓂᔅᑕᒧ ᑭᐅᒋᐊᒧ ᑖᑯᒧᖓᓱ ᐊᐱᖁᑎᐅᔪᒧ ᑐᑭᓯᓐᓇᓯᐊᕐᓯᒪᓪᓗᒍ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᒪ ᐃᓄᖕᓄ ᐱᑕᖃᖏᓐᓇᓂᐊᕐᒪ ᖃᓄᐃᑑᓂᕆᔭᐅᔪᓄ. 
ᑕᖔᒍᑦ ᒥᓂᔅᑕ ᖃᐃᓚᐅᕐᑎᓪᓗᒍ ᑲᑎᒪᕕᖕᒧ, ᐊᐱᖁᑎᒋᓂᐊᖃᕋ ᐊᑲᓈᓕᖃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᑲᕐᕆᐊᓗ. ᐅᖃᒃᑯᑦ ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 431–1(6): ᑎᑎᖃᖅᐅᓯᐊᕐᓂᖅ ᒪᓕᒐᕐᓄ ᐃᓱᒪᒋᔭᐅᓯᒪᔪᓄ ᐅᐃᕖᒃᑯᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐃᓕᖓᔪᖅ ᒥᓂᔅᑖᓄ ᐱᓕᕆᔪᖅ ᐃᓕᓐᓂᐊᖅᑐᓕᕆᔨᑯ. 
 
ᐅᖃᖅᑎ, ᐱᒋᐊᓕᕋᑖᖅᑎᓪᓗᒍ ᑖᓐᓇ ᐊᕐᕌᒍ, ᐱᓕᑕᐅᓚᐅᖅᓯᒪᒐᒪ ᐊᔾᔨᖓᓂ ᒪᓕᒐᖅᓄ ᐃᓱᒪᒋᔭᐅᓯᒪᔪᓄ 
ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᑯᖏᑦᑕ ᑲᑎᒪᔨᖏᓂ ᐊᔾᔨᖏᓐᓂᓪᓗ ᐱᑦᓱᓂ ᒥᓂᔅᑕ. ᐊᐱᕆᔪᒪᑦᓱᒍ ᒥᓂᔅᑕ 
ᒫᓐᓇᐅᔪᖅ ᐃᒻᒪᖃ ᑎᑎᖃᐅᓯᐊᓂᕋᓗᐊᖅᒪᖔᖅ ᐊᒻᒪ ᖃᐅᔨᓴᖅᓯᒪᒐᓗᐊᕐᒪᖔᖅ ᑕᒪᑐᒧᖓ ᐃᓱᒪᒋᔭᐅᓯᒪᔪᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔪᒪᔪᖓ ᐊᔾᔨᖏᓐᓂ ᑎᑎᖃᐅᔪᐃᑦ 
ᐃᒪᐃᑦᓯᒪᓂᑰᔪᐃᑦ ᐊᐅᓪᓚᑎᑕᐅᓯᒪᓂᑰᔪᐃᑦ ᐊᒻᒪ ᓇᓪᓕᐊᑐᐃᓐᓇᖅ ᑎᑎᖃᖅᓄ ᐅᕝᕙᓗ ᑎᑎᖃᐅᔪᓄ 
ᑎᑎᖃᐅᓯᐊᕆᔭᐅᓯᒪᔪᓄ ᐊᓪᓚᕕᖕᓃᒐᔭᖅᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᐅᖃᖅᓯᒪᑦᓱᓂ ᐱᕙᒋᐊᖏᓐᓄ ᑎᑎᖃᐅᔪᐃᑦ ᑕᐃᒪᐃᒧ ᐊᐃᑉᐸᕆᔭᖓ 
ᐊᐱᖁᑎᒋᔭᕐᒪ ᐃᒪᐃᑦᑑᑦᓱᓂ ᖃᐅᔨᓴᖅᓯᒪᓂᖃᖐᑦ ᐃᒪᐃᒻᒪ ᐃᓱᒪᒋᔭᐅᓯᒪᔪᓄ ᑎᑎᖃᐅᔪᒥ ᑖᒃᑯᓇᖓ ᐅᐃᕖᑯᑦ 
ᐃᓕᓐᓂᐊᖅᑐᓕᕆᔨᑯᖏᑦᑕ ᑲᑎᒪᔨᖏᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐃᒪᐃᒻᒪ ᐃᖃᓇᐃᔭᖅᑎᖁᑎᒃᑲ 
ᑲᐅᔨᒃᑲᐃᓯᒪᔪᐃᑦ ᐅᑯᓄᐊ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᑯᖏᓂ ᖃᐅᒪᑦᓱᖓᓗ ᐃᒪᐃᒻᒪ ᐱᑕᖃᕐᓯᒪᒋᐊᖓᓄ 
ᑭᐅᔾᔪᑎᓄ ᑖᒃᑯᓄᖓ ᑎᑎᖃᐅᔪᓄ. 
 
ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏ ᐊᖁᑎᖅᑕᕆᔭᐅᓪᓗᑎ ᖃᓄᐃᓐᓂᐅᔪᓄ ᖃᐅᔨᓴᖅᓂᐅᔪᓄ ᐊᒻᒪ 
ᐃᒪᐃᒍᓐᓇᕐᓱᑎᓪᓗ ᐊᑐᓕᖁᔭᖏᓐᓄᓗ ᐊᓯᔾᔨᕆᐊᓕᖕᓄ ᑖᒃᑯᓄᖓ ᐃᓕᓐᓂᐊᖅᑐᓕᕆᓂᖅᓄ ᒪᓕᒐᖅᒧ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓱᓕᒍᒪ ᑐᑭᓯᒍᒃᑯ ᒥᓂᔅᑕ ᑭᐅᒍᑎᓄ ᐊᒻᒪ ᐃᒪᐃᓕᓯᒪᓂᑰᑦᓱᓂ ᐃᒪᐃᒻᒪ 
ᐱᓕᕆᕕᐅᔪᖅ, ᐊᖁᑎᒋᓗᒍ ᐱᓕᕆᕕᒋᔭᖏᓐᓂ ᐃᖃᓇᐃᔭᖅᑎᒋᔭᖏ ᑭᐅᓯᒪᓪᓗᑎ ᖃᐅᔨᓴᖅᓯᒪᓪᓗᑎ ᐊᒻᒪ 
ᑭᐅᓂᑰᑦᓱᑎ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᓄ ᑖᑦᓱᒧᖓ ᐃᓱᒪᒋᔭᐅᔪᒧ. ᒥᓂᔅᑖ ᐅᖃᕈᓐᓇᖃ 
ᖃᖓᐅᓇᔭᖅᓂᖏᓄ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᔾᔭᖏᑦᑐᖓ ᒫᓐᓇᐅᔪᖅ ᐃᒪᐃᒻᒪ ᑭᐅᓯᒪᓂᕋᔾᔭᖏᑦᑐᖓ 
ᑕᐃᑦᓱᒧᖓ ᑎᑎᖃᖅᒧ ᐱᔾᔪᑎᒋᑦᓱᒍ ᑐᑭᓯᓐᓇᑦᓯᐊᕈᒪᑦᓱᖓᓗ, ᒫᓐᓇᐅᔪᖅᓕ, ᐃᓱᒪᖅᓴᖅᓯᐅᕈᑎᒋᔭᐅᒻᒪ 
ᐅᖃᖃᑎᒌᓐᓂᖃᕐᓱᑎ ᐃᓕᓐᓂᐊᖅᑐᓕᕆᔨᑯ ᑲᑎᒪᔨᖏᑦ, ᐅᐃᕖᒃᑯ ᐃᓕᓐᓂᐊᖅᑐᓕᕆᔨᑯᖏᑦ ᐊᒻᒪᓗ 
ᐱᓕᕆᕕᒋᔭᖓ ᐃᓕᓐᓂᐊᖅᑐᓕᕆᔨᑯ. ᑕᒪᓐᓇᓗ ᓱᓕ ᖃᔨᓴᖅᑕᐅᓂᖃᕐᑐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᓕ, ᐃᓛᖃᐄᑦ ᒥᓂᔅᑕ ᑭᐅᓚᐅᖅᓯᒪᔾᔭᖏᑦᑐ ᓱᓕ, ᐃᒪᐃᒻᒪ 
ᑭᐅᓚᐅᖅᓯᒪᖏᑦᑐ ᓱᓕ ᑖᑯᓄᖓ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᑯᖏᓄ ᑕᒪᑐᒧᖓ ᐃᓱᒪᒋᔭᐅᓯᒪᔪᒧ, ᑖᑦᓱᒧᖓ 
ᑎᑎᖃᐅᔪᒧ ᐃᒻᒪᖃᓗ ᒥᓂᔅᑕ ᐃᒪᐃᓕᓯᒪᑉᐸ ᐃᒪᐃᒻᒪ ᐃᖃᓇᐃᔭᖅᑎᖁᑎᖏ ᐱᓕᕆᖃᑎᖃᕐᓯᐊᕐᓗᑎ ᑖᒃᑯᓂᖓ 
ᐅᐃᕖᒃᑯ ᐃᓕᓐᓂᐊᖅᑐᓕᕆᔨᑯᖏᓂ, ᐃᒪᐃᓕᒍᓐᓇᖄ, ᐱᔾᔪᑎᒋᑦᓱᒍ ᖃᐅᔨᒪᒐᒪ ᐅᑕᕿᒻᒪᑕ ᑭᐅᔾᔪᑎᓄ ᐊᒻᒪ 
ᓂᕆᐅᑦᓯᒪᓂᖃᕐᒪᑕᓗ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᖃᓄᐃᓐᓂᕆᔭᐅᔪᓄ ᐃᒪᐃᒻᒪᓪᓗ 
ᐅᖃᖃᑎᒌᑦᓯᒪᓂᑰᓪᓗᑕ ᐃᓱᒫᓘᑎᓪᓚᕆᐅᑦᓱᓂ ᑕᒪᐃᓄ ᓇᓪᓕᐊᓄ ᐃᓚᐅᔫᓐᓄ ᐊᒻᒪ ᐱᐅᓇᔭᔾᔭᖏᒻᒪ ᐅᕙᓐᓄ 
ᐃᒪᐃᓕᒋᐊᒧ ᐃᓚᖓᓐᓂ ᐃᒪᐃᓐᓂᐊᑎᓪᓗᖓ ᓴᕿᐅᑎᓂᐊᕐᓗᒍ ᑭᐅᒍᑎᒐ ᐅᐃᕖᒃᑯᑦ ᐃᓕᓐᓂᐊᖅᑐᕆᔨᑯᖏᑦᑕ 
ᑲᑎᒪᔨᖏᓄ. 
 
ᐃᒪᐃᓕᖃᐅᑦᓱᖓᓗ ᐅᓪᓗᒥᒋᐊᖅ, ᑖᓐᓇ ᓱᓕ ᐱᓕᕆᓂᖃᕐᑕᕗᑦ ᖃᐅᔨᓴᖅᓱᑎᒍ ᐃᓚᒋᑦᓱᒋ 
ᐃᖃᓇᐃᔭᖅᑎᖁᑎᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 432–1(6): ᑎᑎᖅᑐᒐᖅᓯᒪᔪᓄ ᐊᑭᑦᑐᕋᐅᑎᓂᐅᔪᖅ - ᐱᓕᑕᐅᓂᖏᓐᓄ ᑮᓇᐅᔭᑦᓴᒫᓄ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᒥᓂᔅᑖᓄ 
ᐃᖃᖅᑐᐃᓂᓕᕆᔨᑯ ᐃᓕᖓᓂᖃᕐᓱᓂ ᓂᓪᓕᐅᑎᒋᖃᐅᔭᖓᓄ, ᐅᖃᖃᐅᑦᓱᓂ ᐃᒪᐃᒻᒪ ᐱᑕᖃᕐᒪ 43ᓂ 
ᓴᓇᖑᐊᒐᖅᓂ ᐊᑭᑦᑐᕋᐅᑎᒥᓂᐅᔪᓂ ᓇᓪᓕᐅᓂᕐᓯᐅᓂᕐᒥ ᐊᒻᒪ ᐃᒪᐃᒻᒪᓪᓗ ᑲᑎᑦᑐᐃᑦ ᑲᑎᑦᑐᓂ 14,000 ᑕᐅᓴᓐ 
ᑖᓚᓂ ᑐᓐᓂᕈᑎᑦᓴᐅᓂᐊᖅᓱᑎ ᓄᓇᓕᐊᓄ ᐃᑲᔪᕈᑎᑦᓴᐅᓗᑎ ᑕᐃᒍᖅᑕᐃᑦ ᐃᓪᓕᑏᑦ ᓯᓴᐃᐊᑎᒃᑯᖏ ᓄᓇᕗᒥ, 
ᓇᔫᑎᑦᓱᑎ ᑕᒫᓂ ᐃᖃᓗᖕᓂ. 
 
ᐊᒻᒪ ᐃᒪᐃᓕᖓᓂᖃᕐᓱᑎᓪᓗ ᐃᒪᐃᓂᐊᕐᒪᑕ ᑐᓐᓂᕈᑎᑦᓴᐅᓗᑎ ᑮᓇᐅᔭᑦᓴᒫᓄ ᐅᓄᖓ ᓇᓪᓕᐊᓄ ᑲᑐᔾᔨᖃᑎᒌᓄ 
ᐱᔭᕆᐊᖃᓂᐊᕐᑐᓄ. ᖃᓄᖅᓕ ᐱᓕᕆᓂᖃᓂᐊᕿᓯ ᑖᒃᑯᓄᖓ 14,000 ᑕᐅᓴᓐ ᑖᓚᓄ ᖃᓄᖅᓗ ᐊᕕᑦᑐᓯᐊᕿᓯᐅ 
ᑮᓇᐅᔭᑦᓴᒫᑦ ᑖᒃᑯᓄᖓ ᓂᐊᖁᖃᕐᕕᐅᔪᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ ᐃᖃᖅᑐᐃᓂᓕᕆᔨᑯ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᖏᑦᑐᖓ ᒫᓐᓇᐅᔪᖅ ᖃᓄᖅ ᑖᒃᑯᐊ 
14,000 ᑕᐅᓴᓐ ᑖᓚᐃᑦ ᐱᓕᑦᓯᒍᑎᐅᓂᐊᕐᓂᖏᓄ ᑖᒃᑯᓄᖓ ᓇᓪᓕᐊᓄ ᑲᑐᔾᔨᖃᑎᒌᓄ, ᑭᓯᒥ ᐱᑕᖃᕐᒪᑕ 
ᓄᓇᓕᖕᒥ ᑲᑎᒪᔨᖏᓐᓂ ᐊᐅᓚᑦᓯᓂᖃᕐᑐᓂ ᐊᐅᓚᓂᕆᔭᖏᓄ, ᑕᐃᒪᐃᒧᑦ ᐅᖃᐅᑎᔪᓐᓇᖏᑦᑕᒋ 
ᖃᓄᐃᑕᐅᓂᐊᕐᓂᖏᓄ ᑖᒃᑯᐊ 14,000 ᑕᐅᓴᓐ ᑖᓚᐃᑦ ᖃᓄᖅ ᓴᒃᑯᑕᐅᓂᐊᕐᓂᖏᓄ. 

ᐊᑑᑎᒍᑎᐅᕙᑦᑐ ᐃᒪᐃᑑᑦᓱᓂ ᑐᓐᓂᕈᑎᐅᓗᑎ ᒪᑯᓄᖓ ᐊᖏᖅᕋᖃᖏᑦᑐᑯᕕᖕᒧ ᐊᓯᖏᓐᓄᓪᓗ ᑭᖒᒪᑦᓯᓗᐊᕐᑐᓄ 
ᑲᑐᑎᖃᑎᒌᓄ ᓄᓇᓕᐊᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᖓᓂᖃᕐᑐ ᒥᓂᔅᑕᐅᓕᕆᔭᖓᓄ ᐅᖃᐅᓯᕆᔭᖏᓐᓄ, 
ᐃᒪᐃᓕᖃᐅᑦᓱᓐᓗ ᐃᒪᐃᒻᒪ ᐱᑕᖃᓂᐊᕐᒪ ᐊᓯᖏᓐᓄ ᑐᓐᓂᕈᑎᑦᓴᓄ ᐱᓕᑦᓯᒍᑎᐅᔪᓄ ᓇᓪᓕᐊᓄ 
ᐊᑦᑕᕕᖃᕐᕕᐅᔪᓄ ᑖᒃᑯᓇᖓ 14,000 ᑕᐅᓴᓐ ᑖᓚᓂ. ᓇᓗᖏᑦᓱᖓᓗ ᖃᐅᔨᒪᔪᑎ ᓇᓪᓕᐊᓄ 
ᐱᓕᑦᓯᒍᑎᒋᓯᒪᔭᖅᓯᓐᓄᑦ. 
 
ᐱᕕᖃᖅᑐᑦᓴᐅᔪᖅ ᒥᓂᔅᑕ ᐅᖃᕆᐊᒧ ᓇᓪᓕᐊᓄ ᑲᑐᔾᔨᖃᑎᒌᑦ ᐱᓕᑕᐅᓂᐊᖅᓂᖏᓄ ᐃᓚᒋᔭᖏᓐᓂ ᑖᒃᑯᐊ 
ᑐᓐᓂᕈᑎᐅᔪᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᒍᒪᔪᖓ ᑭᓯᐊᓂ ᒫᓐᓇ ᐊᔪᖅᑐᖓ. 
ᐅᖃᖃᑎᖃᓐᓂᐊᖅᑯᖓ ᑖᒃᓱᒥᖓ ᑲᑐᔾᔨᖃᑎᒌᒍᔪᓂᒃ ᐱᑦᔪᑎᒋᓪᓗᒍ ᓇᒻᒥᓂᖅ ᐸᕐᓇᑎᕆᓕᕋᑦᑕᕐᒪᑕ ᐊᒻᒪᓗ 
ᓇᒻᒥᓂᕐᓗ ᑮᓇᐅᔭᖁᑎᒥᓂᑦ ᐋᖅᑭᒃᓱᐃᓕᖃᑦᑕᕐᒪᑕ. 
 
ᐱᒍᒃᑭᑦ ᖃᐅᔨᒪᔾᔪᑎᐅᔪᑦ, ᑐᓂᓛᑉᐸᒃᑲ ᑲᑎᒪᔨᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᐅᒪᔪᐃᓐᓇᐅᓕᕐᒪᑕ, $14 ᑕᐅᓴᓐ ᑐᓂᔭᐅᓂᐊᕐᒪᑕ ᓄᓇᓕᓐᓂ 
ᑮᓇᐅᔭᓕᐅᕋᓱᐊᓐᖏᑦᑐᑦ ᐊᒻᒪᓗ ᖃᐅᔨᒪᔪᒍᑦ ᑎᒍᔭᐅᓯᒪᔪᖃᒻᒪᑦ ᖃᓪᓗᓈᓂ ᐃᖃᓗᓐᓃᓐᓇ ᐱᓯᒪᖏᑦᑐᓂᒃ. 
 
ᐊᒥᓱᓂᒃ ᐃᑲᔪᖅᑕᐅᕕᒻᒦᑦᑐᖃᑦᑐᖅ ᑭᕙᓪᓕᐊᒻᒥᑦ, ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᒻᒥᑦ ᐊᒻᒪᓗ ᐊᐱᕆᔾᔪᑎᒋᔭᕋ ᐅᑯᐊ 
ᐃᓪᓕᑏᑦ ᑲᑎᔾᔨᖃᑎᒌᖏᑦ ᓄᓇᕗᑦᒥ ᐃᖃᓗᓐᓂᒥᐅᑕᐅᒻᒪᑕ. ᐊᔪᓐᓇᖏᓚᖃᐃ ᑐᓂᓯᒋᐊᒃᓴᖅ ᐊᓯᖏᓐᓄᑦ 
ᐊᕕᑦᑐᖅᓯᒪᔪᓂ ᐃᑲᔪᖅᑕᐅᕕᒻᒦᑦᑐᓕᒫ ᖃᓪᓗᓈᓃᑐᑦ ᐃᖃᓗᓐᓂᒥᐅᑕᐃᓐᓇᐅᖏᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᒍᔭᐅᓯᒪᔪᑦ ᓇᒻᒥᓂᖅ ᐃᑲᔪᕈᒪᓚᐅᖅᑐᑦ ᑐᓂᓯᓗᑎᒃ 
ᐃᓪᓕᑏᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᑦᒥ. 
 
ᑕᐃᒃᑯᐊ ᓇᒻᒥᓂᖅ ᐃᓱᒪᓕᐅᓚᐅᖅᑐᑦ, ᐃᒻᒪᖃ ᑖᓐᓇ ᐃᓪᓕᑦᑏ ᑲᑐᔾᔨᖃᑎᒌᖏᑦ ᓄᓇᕗᑦᒥ ᓄᓇᕗᑦᒥᐅᓕᒫᒧᑦ 
ᐱᓕᕆᔨᐅᒪᑦ. ᓇᒻᒥᓂᖅ ᑎᒥᒋᒻᒪᑕ. ᐃᒻᒥᒃᑯᑦ ᑐᓂᕐᕈᑎᖃᑉᐸᒻᒪᑕ ᐊᒻᒪᓗ ᓇᒻᒥᓂ ᑮᓇᐅᔭᓕᕆᕙᑦᑐᑎᒃ. 
 
ᐊᒻᒪᑕᐅᖅ, ᐃᒪᐃᒍᓐᓇᖅᑐᖓ, ᑎᓕᓗᒋᑦ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓗᒋᑦ ᐱᑕᖃᒻᒪᖔᖅ ᓄᓇᕗᑦᓕᒫᒧᑦ 
ᑲᑐᔾᔨᖃᑎᒌᖏᑦ ᐱᑯᑦᑐᑦᑕᐅᔪᒥᓂᕐᓄᑦ ᐊᒻᒪᓗ ᐃᓱᒪᔪᖓ ᐊᑐᕐᓂᖃᒻᒪᕆᒃᑲᔭᒻᒪᑦ ᓄᓇᕗᓕᒫᒧᑦ ᑎᒍᔭᐅᓯᒪᔪᑦ 
ᐃᓱᒪᖃᕆᐊᖅᑲᑕ ᑐᓂᕐᕈᑎᖃᕐᓂᕐᒥᒃ ᑖᒃᑯᓄᖓ ᑎᒥᐅᔪᓄᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕼᐊᕕᐅᔭ. 

ᐊᐱᖅᑯᑦ 433-1(6): ᐃᓱᒪᖃᕐᓂᖅ ᑮᓇᐅᔭᖃᖅᑎᑦᑏᓐᓇᕐᓂᕐᒥᒃ ᐊᐅᓚᔾᔪᑎᓄᑦ ᐃᓅᓱᒃᑐᓄᑦ ᐱᓕᕆᕕᓐᓄᑦ 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑕᖅᑭᕋᑖᕋᒪ ᐱᕕᖃᓕᕈᒪ ᐊᐱᕆᔪᒪᓪᓗᖓ. ᐃᓱᒪᓕᕋᑖᖅᑐᖓ 
ᓈᒻᒪᓯᓚᐅᔾᔮᖏᓚᖃᐃ. 
 
ᐊᐱᕆᔪᒪᔭᕋ ᒥᓂᔅᑕᖓ ᐃᑯᐱᑦᑐᓕᕆᔨᒃᑯᑦ ᒪᑐᒧᖓ ᑲᑎᒪᔩᑦ ᐅᖃᐅᓯᖃᑦᑎᓪᓗᒋ ᐅᖃᐅᓯᕆᖅᑲᐅᔭᓐᓄᑦ 
ᐱᑦᔪᑎᖃᑦᑐᒥᒃ ᐃᓅᓱᒃᑐᐃᑦ ᐃᓪᓗᖁᑎᖏᓐᓂᒃ ᒫᓐᓇᐅᔪᖅ ᐊᒻᒪᓗ ᒪᑭᑕᑎᑕᐅᖓᐃᓐᓇᖅᑐᓄᑦ. 
 
ᐊᐱᕆᔪᒪᔭᕋ ᒥᓂᔅᑕ ᒫᓐᓇᐅᔪᖅ, ᑮᓇᐅᔭᖅ ᐊᑐᖅᑕᐅᔭᕆᐊᓕᒃ ᐊᐅᓚᓂᖓᓄᑦ ᐊᒻᒪᓗ ᒪᑭᑕᑎᑕᐅᓂᖓᓄᑦ, 
ᖃᐅᔨᓴᕐᓂᖅᑕᖃᓛᖅᑳ ᑮᓇᐅᔭᖃᑦᑎᑕᐅᖃᑦᑕᕐᓂᖏᓐᓄᑦ ᒫᓐᓇᐅᔪᖅ. ᐊᖏᓪᓕᒋᐊᖅᑕᐅᓂᐊᖅᑲᑦ 
ᐊᕐᕌᒍᑕᒫᖅᓯᐅᑎᖏᑦ. ᐃᓪᓗᖁᑎᒋᔭᐅᔪᑦ ᐊᑐᖅᑕᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ, ᑮᓇᐅᔭᓂ ᓈᒻᒪᑦᑐᓂᒃ 
ᐊᐅᓚᓂᖏᓐᓄᑦ ᐱᑕᖃᖏᒻᒪᑕ, ᓈᒻᒪᒐᑎᒃ ᐊᐅᓚᓂᖓᓄᑦ ᐊᒻᒪᓗ ᒪᑭᑕᑎᑕᐅᓂᖏᓐᓄᑦ ᐃᓗᖁᑎᒋᔭᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᓐᓂ ᐅᖃᐅᓯᖃᖅᑲᐅᒐᒪ ᑮᓇᐅᔭᖃᕐᑎᑦᑎᕙᑦᑐᓂᑦ 
ᒪᒃᑯᑐᒃᑯᕕᐅᔪᓄᑦ. ᐃᒻᒪᖃ ᐊᓯᐊᒍᑦ ᐊᐱᖅᑯᓯᕆᒍᒃᑯ. ᒥᓂᔅᑕᐅᔪᖅ ᒪᓕᒐᓕᐅᕐᕕᑎᓐᓄᑦ ᐅᖃᐅᓯᖃᕈᓐᓇᖅᑲᑦ 
ᐊᔾᔨᒌᓐᖏᑦᑑᑎᐅᔪᑦ ᐃᓱᒪᒋᔭᐅᓯᒪᔪᓂᑦ ᐱᓕᕆᕕᖓᓐᓄᑦ ᑕᒪᓐᓇ ᑮᓇᐅᔭᖃᕐᑎᑦᑎᓂᖅ ᑲᔪᓰᓐᓇᕈᓐᓇᓂᐊᕐᒪᖔᖅ 
ᐊᕐᕌᒎᑕᒫᖅ ᒪᒃᑯᑦᑐᒃᑯᕕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᖃᐅᔨᓵᖃᕈᓐᓇᖅᑯᒍᑦ ᐊᒻᒪᓗ ᐃᖅᑲᓇᐃᔭᖃᑎᖃᑦᑎᐊᕐᓗᑕ 
ᑲᑎᒪᔨᕋᓛᓂᑦ ᐱᓕᕆᕙᑦᑐᓂᑦ ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᒪᒃᑯᑦᑐᓄᑦ ᑲᑎᒪᔨᐅᔪᓂᑦ, ᑕᒪᒃᑯᐊ 
ᐅᖃᐅᓯᕆᒃᑲᓐᓂᕈᓐᓇᕐᓗᒋ. 
 
ᐊᒻᒪᓗ ᐱᕕᔅᓴᖅᑕᖃᖅᑲᑦ ᑕᑯᒋᐊᕈᓐᓇᖅᑯᒍᑦ ᐊᔾᔨᒌᓐᖏᑦᑐᓂᑦ ᓱᕐᓗ ᑮᓇᔭᐃᑦ ᓅᑦᑎᖅᑕᐅᓂᖏᓐᓄᑦ 
ᐱᓕᕆᕝᕕᑎᓐᓂ ᐊᒻᒪᓗ ᖃᐅᔨᒋᐊᕐᓗᑕ ᐊᖏᓪᓕᒋᐊᕈᓐᓇᕐᒪᖔᑕ ᑕᒪᒃᑯᐊ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᒪᒃᑯᑦᑐᓄᑦ. 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒍᓐᓇᖅᑲᕗᑦ ᐊᒥᓲᓂᖅᓴᓂᑦ ᐋᖅᑭᔪᓐᓇᕐᒪᖔᑦᑕ ᐊᕐᕌᒎᔪᒫᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᓚᖓ ᑐᑭᓯᓇᑦᑎᐊᕋᓗᐊᕐᒪᖔᕐᒪ. ᓱᖅᑯᐃᓱᓐᖏᓚᖓᓕ 
ᐊᐱᕆᕋᑖᕐᒪᖔᕐᒪ ᐊᒥᓲᓂᖅᓴᓂᑦ ᑮᓇᐅᔭᖃᕐᑎᑦᑎᓂᕐᒥᑦ ᐃᓚᖏᓐᓄᑦ ᐱᓕᕆᐊᕆᔭᖏᓐᓄᑦ. ᐊᐱᕆᕙᕋᓕ 
ᒥᓂᔅᑕᐅᔪᖅ ᐃᓱᒪᔅᓴᖅᓯᐅᕈᑎᒋᒍᓐᓇᕐᒪᖔᒍᑦ ᑮᓇᐅᔭᖃᕐᑎᑦᑎᖃᑦᑕᓂᕐᒥᑦ ᐊᕐᕌᒎᑕᒫᑦ ᒪᒃᑯᑦᑐᒃᑯᕕᐅᔪᓄᑦ 
ᐊᐅᓚᑕᐅᓂᖏᓐᓄᑦ. ᐅᖃᐅᓯᖃᓐᖏᓚᖓ ᐊᒥᓱᕈᖅᑎᑦᑎᓂᕐᒥᑦ ᒥᓂᔅᑕᐅᔪᓄᑦ; ᐃᓚᒋᐊᖅᑎᑦᑎᓂᕐᒥᑦ ᑮᓇᐅᔭᓂᑦ 
ᐊᐅᓚᓂᖏᓐᓄᑦ ᒪᒃᑯᑐᒃᑯᕕᐅᔪᓄᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᓂᐊᖅᑲᕗᑦ ᐊᒻᒪᓗ ᑕᕝᕙᓂ 
ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐅᖃᐅᓯᕆᓕᕈᑦᑎᒍ ᐅᖃᐅᓯᕆᒃᑲᓐᓂᕈᓐᓇᓂᐊᖅᑕᕗᑦ. ᑕᒪᓐᓇ 
ᐃᓱᒪᔅᓴᖅᓯᐅᕈᑎᒋᓂᐊᖅᑲᕗᑦ ᐅᖃᐅᓯᖃᓕᕈᑦᑕ ᑕᕝᕙᓃᑦᑐᓂᑦ ᐱᓕᕆᕕᓐᓂ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ ᑭᐅᔪᓐᓇᕋᕕᐅᒃ, ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. ᑐᑭᓯᑎᑕᐅᒋᐊᕈᒪᕗᖓ ᑕᒪᓐᓇ 
ᐃᓱᒫᓘᑎᒋᒐᑦᑎᒍᑦ ᑮᓇᐅᔭᖃᕐᑎᑦᑎᓂᕐᒥᑦ ᐊᐅᓚᓂᖓᓄᑦ ᐊᐱᖅᑯᓯᕆᔭᑦᑎᓐᓂ. 
 
ᐅᓪᓗᒥᐅᔪᖅ, ᑕᒪᓐᓇ ᐊᐅᓚᓂᕆᔭᖓ ᒫᓐᓇ ᒥᑭᔪᑯᓗᓐᓂ ᑮᓇᐅᔭᓂᑦ ᐱᕙᒻᒪᑕ ᑲᓇᑕᒥ ᒐᕙᒪᒃᑯᖏᓐᓂ. 
ᖃᐅᔨᔭᐃᓐᓇᕆᕙᕗᑦ. ᐊᐱᖅᑯᓯᕆᕙᕋᓕ ᑕᒪᓐᓇ ᑮᓇᐅᔭᖃᕐᑎᑦᑎᖃᑦᑕᓂᕐᒧᑦ ᐊᐅᓚᐃᓐᓇᕐᓂᕆᓂᐊᖅᑕᖏᓐᓄᑦ 
ᒪᒃᑯᑐᒃᑯᕕᐅᔪᓄᑦ. 
 
ᑕᒪᓐᓇ ᐅᖃᐅᓯᕆᓚᐅᖅᑎᓐᓇᑎᒍ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐅᕙᓂ. ᐊᐱᕆᒐᓱᑉᐳᖓᓕ ᒥᓂᔅᑕᐅᔪᖅ ᒫᓐᓇᐅᔪᖅ 
ᐱᔾᔪᑎᒋᓪᓗᒍ ᑮᓇᐅᔭᖃᕐᑎᑦᑎᓂᕐᒥᑦ ᐊᐅᓚᔪᓐᓇᖁᓪᓗᒋᑦ ᐋᕐᕌᒎᑕᒫᒧᑦ, ᕿᓂᕐᕈᓂᖅᑕᖃᕐᓂᐊᖅᐹ ᑕᒪᑐᒧᖓ 
ᑲᔪᓰᓐᓇᕐᓂᐊᖅᑐᓄᑦ ᑮᓇᐅᔭᓄᑦ ᓄᑖᓄᑦ ᒪᒃᑯᑦᑐᓄᑦ ᐃᓪᓗᓄᑦ ᓲᕐᓗ ᐊᓪᓚᕝᕕᓐᓄᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ. 
 
ᕿᒥᕐᕈᓂᐊᖅᐹᑦ ᑕᒪᑐᒥᖓ ᑲᔪᓰᓐᓇᕐᓂᐊᖅᑐᓄᑦ ᑮᓇᐅᔭᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᔪᓐᓇᖅᐸᕗᑦ ᖃᐅᔨᒋᐊᕐᓗᑕ 
ᐋᖅᑭᒋᐊᕋᒃᓴᐅᒻᒪᖔᖅ, ᑭᓯᐊᓂ ᐊᔪᕐᓇᕋᔭᖅᐳᖅ ᒫᓐᓇᐅᔪᖅ ᐱᓕᒻᒪᒃᓴᐃᒐᓱᐊᕆᐊᖓ ᐊᓯᔾᔩᓇᓱᐊᖅᑐᓄᑦ. 
ᐸᕐᓇᐅᑎᓕᐅᔾᔮᓐᖏᓚᖓ ᒫᓐᓇᐅᔪᖅ ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᕐᕕᒃᑯᑦ, ᑭᓯᐊᓂ ᐅᖃᕈᓐᓇᖅᐳᖓ 
ᕿᒥᕐᕈᓛᕐᓂᐊᕐᓂᕋᕐᓗᖓ ᕿᒥᕐᕈᒋᐊᖃᖅᐸᑕ ᖃᓄᖅ ᐋᖅᑮᒋᐊᕈᓐᓇᕐᒪᖔᖅᑕ ᑮᓇᐅᔭᖅᑖᕈᓯᐊᖑᕙᑦᑐᓄᑦ 
ᑕᒪᒃᑯᓄᖓ ᒪᒃᑯᑦᑐᒃᑯᕕᓐᓄᑦ ᐃᓪᓗᓄᑦ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 434-1(6): ᐃᖅᑲᖅᑐᐃᕕᓕᕆᔨᒃᑰᖅᑐᓂᒃ ᐱᓕᕆᖃᑕᐅᓂᖅ 
  
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕ ᐱᓕᕆᐊᖃᖅᑐᖅ ᓄᓇᖃᖅᑳᖅᑐᓕᕆᓂᕐᒥᑦ. 
 
ᑲᑎᒪᔨᐅᖃᑎᒐ ᓇᑦᑎᓕᒻᒥᐅᖅ ᐅᖃᐅᓯᖃᖅᑲᐅᒻᒪᑦ ᐅᐊᑦᑎᐊᕈ ᓄᓇᑖᕐᓂᐅᑉ ᒥᒃᓵᓄᑦ ᐊᒻᒪ ᐱᔪᓐᓇᐅᑎᑦᑎᓐᓂᑦ 
ᐱᓕᕆᐊᒃᓴᑎᓐᓂᓪᓗ. ᑕᒪᒃᑯᐊ ᐅᖃᐅᓯᐅᕙᑦᑐᑦ, ᑲᔪᓰᓐᓇᖅᑑᓂᐊᖅᑐᒋᔭᒃᑲ, ᐅᖃᐅᓯᐅᓚᐅᕐᒪᑕ 
ᐊᕐᕙᒐᓱᐊᕐᓂᓕᕆᑎᓪᓗᒋᑦ ᐃᓪᓗᓕᒻᒥ ᐊᖏᕈᑕᐅᖅᑳᕐᓇᑎᒃ. ᐃᖅᑲᖅᑐᕋᒃᓴᕈᖅᑎᑕᐅᑲᓴᓚᐅᕐᒪᑕ ᐆᒪᔪᓕᕆᓂᕐᒧᑦ 
ᐃᖅᑲᖅᑐᕋᒃᓴᕈᖅᑐᑎᒃ. 
 
ᖃᐅᔨᒪᓪᓚᑦᑖᓐᖏᓚᖓ ᖃᓄᓪᓚᑦᑖᖅ ᐱᓕᕆᐊᖃᕐᒃᐸᒻᒪᖔᑕ ᑕᒪᒃᑯᓄᖓ, ᑭᓯᐊᓂ ᐃᒻᒪᖃ ᒐᕙᒪᐅᓪᓗᑕ 
ᐃᑲᔪᕈᓐᓴᖅᐸᕗᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ. ᐊᐱᕆᓂᐊᕋᒪ ᖃᓪᓗᓈᑎᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᒐᕙᒪᐅᓪᓗᑕ, ᐃᖅᑲᖅᑐᐃᔪᖃᕐᒪᑦ ᑕᓗᕐᔪᐊᕐᒥ, ᒐᕙᒪᐅᓪᓗᑕ ᐱᓕᕆᖃᑕᐅᔪᓐᓇᖅᐱᑖ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑕᐅᖃᑦᑕᖅᓯᒪᒐᑦᑕ ᑭᖑᓂᑦᑎᓐᓂᑦ. ᑕᐃᒪᐃᑦᑐᑕᓗ 
ᒫᓐᓇᐅᔪᖅ ᖁᑭᐅᑎᓕᕆᓂᕐᒧᑦ ᐱᓪᓗᒍ ᐃᓱᒪᒐᑦᑕ ᓄᓇᑖᓂᕐᒧᑦ ᐊᖏᕈᑦ ᒪᓕᑦᑕᐅᓚᐅᓐᖏᒻᒪᑦ ᒐᕙᒪᑐᖃᒃᑯᓐᓄᑦ. 
 
ᑕᐃᒪᐃᒻᒪᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ ᐃᖅᑲᖅᑐᐃᕕᒃᑰᖅᑕᐃᑦ, ᐊᒻᒪ ᓇᓖᖏᑦ ᑲᑐᔾᔨᖃᑎᒌᑦ 
ᐃᑲᔪᖅᑕᐅᔪᒪᕙᒻᒪᖔᑕ ᐅᕙᑦᑎᓐᓄᑦ, ᑕᒪᒃᑯᓄᖓ ᐱᔾᔪᑎᖃᖅᑐᓄᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᑦ ᐊᒻᒪ 
ᓄᓇᕗᑖᓂᕐᒧᑦ ᐊᖏᕈᑦ ᒪᓕᑉᐸᑦᑕᕗᑦ ᐊᒻᒪ ᒪᓕᑦᑕᐅᓂᐊᕆᐊᖓ ᓂᕆᐅᒋᕙᑦᑕᕗᑦ, ᑕᐃᒪᐃᓐᓂᐊᖅᐳᒍᑦ. 
 
ᑕᒪᑐᒧᖓᓕ ᐅᖃᐅᓯᕆᔭᖅᑎᓐᓄᑦ, ᖃᐅᔨᒪᓐᖏᓚᖓ; ᐅᖃᐅᔾᔭᐅᓚᐅᓐᖏᓐᓇᒪ ᑕᒪᑐᒧᖔᖓᔪᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᐅᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ, ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓅᓪᓗᓂ ᖃᐅᔨᒪᐃᓐᓇᖃᑦᑕᖏᓐᓇᑦᑕ ᒪᓕᒐᕐᓂᒃ, ᐊᑐᐊᒐᕐᓂᒃ 
ᐊᒻᒪ ᐱᓕᕆᔾᔪᓯᐅᔪᓂᑦ ᒪᓕᒐᕐᓂᓪᓗ ᑕᒪᒃᑯᓂᖓᒐᓚᒃ. 
 
ᐃᓛᓐᓂᒃᑯᑦ ᐃᓕᕋᓱᖅᑰᖅᐸᒃᑲᑦᑕ ᐃᖅᑲᖅᑐᐃᕕᒃᑰᕆᐊᖓ. ᐱᓕᕆᖃᑕᐅᓂᐊᕈᑦᑕ ᐱᓗᐊᖅᑐᒥ ᐋᖅᑭᑦᑕᒥᓂᕐᓄᑦ 
ᐃᓄᓐᓄᑦ ᐊᒻᒪ ᐊᐱᕆᔭᐅᓐᓂᕈᑦᑕ, ᒐᕙᒪᐅᓪᓗᑕ ᑕᐃᒪᐃᖁᔭᐅᓪᓗᑕ ᑕᖅᑲᒃᑯᓄᖓ ᐃᓄᓐᓄᑦ, ᓯᕗᓕᐅᖅᑎ 
ᐊᖏᕈᑎᖃᕋᔭᖅᐹ ᐱᓕᕆᖃᑕᐅᖁᔭᐅᓐᓂᖅᐸᑦ ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᓐᓇᓐᖏᓚᖓ 
ᐊᖏᕈᑎᖃᕋᔭᕐᒪᖔᕐᒪ ᑕᑯᒋᐊᖅᑎᐊᓚᐅᕐᓇᒍ ᑕᒪᓐᓇ ᐱᓗᐊᖅᑐᒥᑦ ᐊᐱᕆᔭᐅᓚᐅᕐᓇᖓ 
ᐱᓕᕆᖃᑕᐅᖁᔭᐅᓪᓗᖓ, ᑭᓯᐊᓂ ᐱᓕᕆᑎᑕᐅᑐᐃᓐᓇᕆᐊᖃᖅᐳᒍᑦ ᐊᐱᕆᔭᐅᒍᑦᑕ ᐱᓪᓗᒍ ᑕᕝᕙᓃᒃᑲᑦᑕ 
ᓴᐳᔾᔨᓪᓗᑕ ᐱᔪᓐᓇᐅᑎᑦᑎᓐᓂᑦ ᐊᒥᓲᓂᖅᓴᓄᑦ ᓄᓇᕗᒻᒥᐅᓄᑦ. 
 
ᐃᓄᐃᑦ ᐊᒥᓲᓂᖅᓴᐅᒻᒪᑕ ᑕᒫᓂ ᓴᐳᑎᒋᐊᖃᕐᒥᒐᑦᑎᒃᑯᑦᑕᐅᖅ ᐱᔪᓐᓇᕐᓂᖏᑦ. ᖃᐅᔨᒪᒋᐊᕆᐊᖃᕋᑦᑕ ᐊᖏᕈᑏᑦ 
ᒪᓕᑦᑕᐅᒐᓗᐊᕐᒪᖔᑕ ᐱᓕᕆᖃᑕᐅᑎᑕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ, ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒋᑦᑎᐊᖅᐸᕗᑦ ᑕᐃᒃᑯᐊ ᐱᔪᓐᓇᕐᓂᕐᒥᓂᒃ ᒪᓕᑉᐸᑦᑐᑦ ᑭᓯᐊᓂ 
ᑕᐃᒃᑯᐊ ᐃᖅᑲᖅᑐᐃᕕᒃᑰᖅᑎᑕᐅᓂᐊᕐᓂᕋᖅᑕᐅᓯᒪᔪᑦ ᓱᓚᐅᖅᑎᓐᓇᒋᑦ ᐊᕙᑎᑦᑎᓐᓂᑦ ᓱᕈᐃᒐᔭᖅᑐᒥᑦ 
ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔭᒃᓴᕈᖅᓯᒪᔪᑦ ᐃᒋᑦᑎᑐᐃᓐᓇᕐᓂᕐᒧᑦ ᓂᕿᒥᑦ ᐃᒋᑦᑎᑐᐃᓐᓇᖅᑐᒥᓂᐅᑎᓐᓇᒋᑦ 
ᕿᓂᑦᒥ. 
 
ᑕᐃᒫᒃ ᑕᒪᓐᓇ ᐊᐱᖅᑯᑎᒋᕙᕋ ᐊᒻᒪ ᐊᐱᖅᑯᑎᒋᓚᕿᕙᕋ ᐃᒪᐃᒻᒪ ᐅᖃᐅᓯᖃᕋᑦᑕ ᐊᖑᓇᓱᑦᑎᓂ 
ᐊᖑᓇᓱᒋᐊᖅᐸᑦᑐᓂ ᓂᑭᑦᓴᓯᐅᖅᐸᑦᑐᓄ, ᐊᑑᑎᔪᐃᑦ ᐃᓕᖁᓯᕆᔭᖏᓐᓄ. 

ᓱᓕᔪᕆᓯᒪᑦᓱᒍᓗ ᐃᒪᐃᒻᒪ ᐱᑕᖃᕋᑦᑕ ᐃᓚᖏᓐᓄ ᐃᓕᖓᓂᖃᕐᑐᓄ ᐃᒪᐃᒻᒪᓪᓗ ᐃᓕᖓᓂᖃᕐᓂᓴᐅᓇᔭᖅᒪᑕ 
ᐃᓕᖁᓯᓅᖓᓂᖅᓴᐅᓗᑎ ᐊᒻᒪ ᓯᕘᕋᓵᖅᑕᐅᓂᐊᖏᒻᒪᑕ ᐃᖃᖅᑐᐃᔨᑎᒍ ᑕᒪᐃᓄ ᖃᓄᐃᓐᓂᐅᔪᓄ 
ᐃᓕᖓᓂᖃᖏᑦᑐᓄ ᐃᓕᖁᓯᕆᔭᖏᓄ ᐅᕙᓗ ᐃᓅᓯᕆᔭᖏᓄ ᐊᒻᒪ ᕿᒥᖅᕈᓇᓪᓗᑎ ᐊᑑᑎᒍᑎᑦᓴᐅᓂᐊᕐᑐᓄ 
ᓴᕿᑕᐅᓂᖓᓄ ᑖᓐᓇ ᑲᑎᒪᕕᖕᒥ ᐃᒪᐃᒻᒪᓪᓗ ᖃᓄᖅᑑᕈᓐᓇᓂᐊᕋᑦᑕ ᑕᒪᑐᒧᖓ ᐃᓱᒫᓘᑎᐅᔪᒧ ᐃᒪᐃᒻᒪᓪᓗ 
ᐱᓕᕆᔭᖃᓂᑎᖕᓄ ᓴᐳᔾᔭᐅᓂᖏᓄ ᐊᒻᒪ ᑭᒡᒐᑐᖅᓱᒋ ᐃᓄᖏᑦ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᑲᔪᓂᐊᖅᑐᒍᑦ, ᑭᓯᒥ ᐱᑕᖃᕐᒪ 
ᑭᒃᑯᑐᐃᓐᓇᖅᓄ ᒐᕙᒪᒥ ᐊᒻᒪ ᐃᓄᐃᓪᓗ ᐱᑕᖃᕐᒪᑕ ᓇᒻᒥᓂᕆᔭᖓᓐᓂ ᓯᕗᓂᑦᓯᐊᕆᖕᓂᕐᓄ ᑲᑐᔾᔨᖃᑎᒌᓂ 
ᐅᕝᕙᓗ ᑲᑐᑎᖃᑎᒌᓂ ᐃᓗᐊᓃᑦᑐᓂ ᑖᒃᑯᓇᓂ. 
 
ᑭᓯᒥ, ᐱᓕᑦᓯᓂᐊᖅᓱᑕ ᐃᑲᔪᖅᓱᕐᓂᑎᖕᓄ, ᑭᓯᒥᑦᑕᐅᕐᓗ ᐋᖃᓘᓇ, ᐱᑕᖃᖅᓱᓂ ᖁᑭᐅᑎᓄ ᒪᓕᒐᖅᓂ, 
ᐃᒪᐃᒻᒪᓪᓗ ᐊᐴᑎᓂᖃᕐᓱᑕᓗ ᐃᒪᐃᑦᑑᓪᓗᑕ ᒐᕙᒪᐅᓗᑕ ᐊᒻᒪ ᐱᓇᓱᐊᕈᓐᓇᓂᐊᕋᑦᑕᓗ ᓇᓪᓕᐊᓄ ᐊᓯᖏᓄ 
ᖃᓄᐃᒍᑎᒋᓯᒪᔭᖏᓄ ᐅᑯᓇᓂ ᐃᑲᔪᖅᓱᓐᓂᐅᔪᓂ ᐅᕝᕙᓗ ᓇᓪᓕᐊᓂ ᐊᐱᕆᔪᓂ ᐃᑲᔪᖅᑕᐅᔪᒪᔪᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᒃᑲᕐᕆᐊᓗ. 
 
ᐊᐱᖅᑯᑦ 435–1(6): ᒪᒃᑯᑦᑐᓄ ᐃᑲᔪᖅᑕᐅᒍᑎᑦᓴᖑᔪᓄ ᐅᖄᓚᐅᑎᑦ - ᐊᑐᐊᒐᖏᑦ ᑲᖑᓇᖅᓂᖏᓄ 
 
ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓂᕆᐅᓇᐃᓈᖃᖓ. ᐊᐱᖁᑎᑦᓴᖃᕐᑐᖓ ᒥᓂᔅᑖᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓗ ᐃᓕᖓᓂᖃᕐᓱᓂ ᐃᑲᔪᖅᑕᐅᒍᑎᑦᓴᖑᔪᓄ ᐅᖄᓚᐅᕕᐅᒍᓐᓇᓂᐊᕐᑐᒧ 
ᑲᑐᔾᔨᖃᑎᒌᓂ ᐱᓕᑦᓯᒍᓐᓇᓂᐊᕐᑐᓂ ᐃᑲᔪᖅᓱᓪᓗᑎ ᐃᓄᖕᓂ ᐊᑑᑎᔪᓂ ᑕᒪᒃᑯᓄᖓ ᐊᑲᐅᖏᓕᐅᕈᑎᓄ. 
 
ᐃᓕᖓᓂᖃᖅᑐ ᐅᖄᓚᐅᑎᒧ ᐃᒪᐃᒻᒪ ᒪᒃᑯᑦᑐᐃᑦ ᐅᖄᓚᒍᓐᓇᓂᐊᖅᒪᑕ ᑕᒪᐃᓂ ᓇᓪᓕᐅᓂ ᓄᓇᕗᒥ 
ᖃᐅᔨᒪᑦᓱᖓᓗ ᐱᓕᑦᓯᒍᓐᓇᓂᐊᕐᑐᐃᑦ ᐃᓄᑦᑎᑐᑦ ᐱᔨᑦᓯᖅᑕᐅᓗᑎ ᑖᒃᑯᓇᖓ ᐅᖄᓚᕕᐅᒍᓐᓇᖅᕕᐅᔪᓂ. 
ᐱᑕᖃᖄ ᐊᑐᐊᒐᖅᒥ ᐃᒪᐃᒻᒪᓪᓗ ᐃᖃᓇᐃᔭᖅᑏᑦ ᐊᑑᑎᒍᓐᓇᓂᐊᓂᐊᖅᒪᑕ ᑲᖑᓇᖕᓂᖏᓄ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖄᓚᕋᕝᕕᑦᓴᐅᔪᖅ ᐱᑕᖃᕐᓱᓂ ᐊᑐᐊᒐᖅᒧ ᐊᑑᑎᓗᑎ 
ᑲᖑᓇᖅᓂᖏᓄ ᐋᖃᓘᓇᑦᑕᐅᖅ, ᐱᓕᑦᓯᒍᓐᓇᕐᓱᑎ ᖃᓪᓗᓇᐅᔭᕈᓐᓇᖏᑦᑐᓄ ᐱᔨᑦᓯᖅᑕᐅᓂᖏᓄ. ᐆᑦᑑᑎᒋᓗᒍ, 
ᐅᖃᖅᑎ, ᑲᑎᒪᔨ ᐊᓄᕈᐊᖅ ᐃᓚᒋᔭᐅᑦᓱᓂ ᐃᓄᖕᓂ ᐊᑭᓕᖅᓱᕐᑕᐅᓇᓂ ᐱᓕᕆᕙᑦᑐ ᑕᐃᑲᓂ 
ᐅᖄᓚᕕᐅᒍᓐᓇᕐᑐᒥ ᐱᓕᑦᓯᕙᑦᓱᓂ ᐅᖃᖃᑎᖃᓂᖅᒥ ᐃᑲᔪᖅᓱᐸᑦᓱᓂᓗ ᐃᑉᐱᒍᓱᖃᑕᐅᕙᑦᓱᓂᓗ. 
 
ᐱᓕᕆᔭᖃᖅᑐᑦᑦ ᐃᓱᒫᓘᑎᐅᔪᓄ ᒥᑦᓴᐅᓯᓗᒋ ᐃᒻᒥᓃᕈᒪᓂᖅᓄ, ᑭᓯᒥ ᐱᓕᕆᓂᐊᕐᓱᑎ ᐃᓱᒫᓘᑎᐅᔪᓄ ᐃᒪᐃᒻᒪ 
ᐋᓐᓂᐊᖃᓐᓇᖏᑦᑐᓕᕆᓂᖅᓄ ᐊᑲᐅᖏᓕᐅᕈᑎᓄ, ᑲᑎᒪᔫᓐᓄ-ᑲᑎᑎᑕᐅᓯᒪᓇᑎ ᐊᑲᐅᖏᓕᐅᕈᑎᖏᓐᓄ, 
ᐊᖏᔪᑲᓪᓚᐃᑦ ᐊᑲᐅᖏᓕᐅᕈᑏᑦ, ᐃᓚᒌᓄ ᐊᑲᐅᖏᓕᐅᕈᑏᑦ, ᐊᒻᒪ ᑕᐃᒫᕈᓘᔭᖅᑕᐅᖅ. 
 
ᑕᐃᒪᐃᒧ, ᐅᖄᓚᕕᐅᒍᓐᓇᖅᑐ ᐊᐅᓚᓂᖃᖅᑐᖅ ᑕᒪᐃᓄ ᐃᑲᔪᖅᑕᐅᔪᒪᓂᕐᓄ, ᐅᖃᖅᑏ, ᐊᒻᒪ ᐱᓕᑦᓯᕙᑦᓱᑎ 
ᑲᖑᓇᖅᑐᓕᕆᓂᖃᕐᐸᑦᓱᑎ ᐃᒪᐃᒻᒪᓪᓗ ᑲᑎᒪᔨ ᐅᖃᐅᓯᖃᖃᐅᑦᓱᓂ ᐅᓪᓗᒥᒋᐊᖅ ᒥᑦᓵᓄ ᐊᒻᒪ ᐃᒪᐃᑑᓱᓂ 
ᐊᑭᖃᖏᑦᑐᖅ ᐅᖄᓚᕕᑦᓴᒫᖅ ᓇᓪᓕᐊᓂᑐᐃᓐᓇ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ ᐃᓚᒋᐊᕈᑏᑦ. ᐃᒃᑲᕐᕆᐊᓗ. 

ᐃᒃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᑭᐅᔾᔪᑎᖕᓅᕕᑦ. ᐃᓱᒪᒋᑦᓱᒍ ᐱᑕᖃᕆᐊᖓᓂ 
ᐊᑕᐅᓯᖅᒥ ᐅᖄᓚᕕᑦᓴᒫᖑᔪᒥ ᓄᓇᕗᒥ ᓇᔫᑎᑦᓱᓂ ᑕᒫᓂ ᐃᖃᓗᖕᓂ ᐊᒻᒪ ᐊᑐᐃᓐᓇᖅᑕᖃᕋᓂᓗ ᐊᓯᖏᓐᓂ 
ᓄᓇᓕᐅᔪᓂ. 
 
ᖃᐅᔨᒪᑦᓱᖓᓗ ᐱᔭᕆᐊᑐᑦᓱᓂ ᐅᖄᓚᕕᑦᓴᒫᓄ ᐱᔨᑦᓯᖅᑕᐅᓗᑎ ᐃᓄᖕᓄ ᓄᓇᓕᐅᔪᓂ. ᐃᓱᒪᒋᔭᖃᕐᓯᒪᓂᑰᕖᑦ, 
ᓄᓇᓕᐅᔪᓂ, ᐃᒪᐃᒻᒪ ᐃᖕᓇᕆᔭᐃᑦ ᐱᓕᑦᓯᕙᑦᓱᑎ ᐅᖃᖃᑎᒌᓐᓂᐅᔪᓂ ᐱᔨᑦᓯᖅᓱᑎ ᐃᓗᐊᓂ ᓇᓪᓕᐊᓂ 
ᓄᓇᓕᐅᔪᓂ ᐃᓗᐊᓂ ᓄᓇᕗᒥ? ᖁᔭᓐᓇᒦᒃ. ᐱᑕᖃᖅᓯᒪᕚ ᓇᓪᓕᐊᓄ ᖃᓄᖅᑑᕈᑎᑦᓴᖏᓄ ᑕᒪᑐᒧᖓ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᑕᐃᒃᑯᐊ ᓄᓇᓕᐅᔪᑦ ᐱᒋᐊᕈᒪᓂᖃᖅᐸᑕ ᐃᒻᒥᓂᒃ 
ᖃᓄᐃᑦᑐᒥᒃ ᐅᖃᖃᑎᒋᕝᕕᐅᔪᓐᓇᖅᑐᒥᒃ ᐊᑐᐃᓐᓇᐅᔪᒥ ᐅᖄᓚᐅᑎᒃᑯᑦᒃ, ᓄᓇᓕᒻᒥ, ᑕᐃᒪᐃᑦᑐᒥᒃ 
ᐃᑲᔪᖅᑐᐃᒐᔭᖅᑐᒍᑦ. 
 
ᐅᖃᖅᑎ, ᐃᖅᑲᐅᒪᔪᒃᓴᐅᕗᓯ ᖁᕐᓗᖅᑐᒥ, ᐅᒃᐱᕈᓱᒃᑐᖓ, ᐅᖄᓚᐅᑎᓂᒃ ᐊᖅᑭᒃᓯᓯᒪᔪᖃᓚᐅᕐᒪᑦ ᐊᒻᒪᓗ ᑕᐃᓐᓇ 
ᐊᐅᓚᑲᐃᓐᓇᓚᐅᖅᑐᓂᒃ ᐊᒻᒪᓗ ᑕᐃᒃᑯᐊ ᑲᒪᖃᑦᑕᓚᐅᖅᑐᒐᓗᐊᑦ ᐊᐅᓚᕆᐊᖃᓕᓚᐅᕐᒪᑕ ᓄᓇᓕᐅᔪᓂᒃ ᐊᒻᒪᓗ 
ᑕᐃᓐᓇ ᐅᖃᓚᕕᒃᓴᐅᖃᑦᑕᖅᑐᖅ ᐃᓱᒫᓗᒋᔭᐅᓕᓚᐅᕐᒪᑦ. 
 
ᑕᐃᒪᐃᑦᑐᒥᓪᓕ ᐅᖃᖅᑎ, ᑕᐃᒪᐃᑦᑐᒧᑦ ᐃᑲᔪᕈᒪᑐᐃᓐᓇᕋᔭᖅᑐᒍ ᒪᓕᒐᓕᐅᖅᑎᐅᔪᒥᒃ ᐊᒻᒪᓗ ᐅᒃᐱᕈᓱᒃᑐᖓ 
ᑲᑎᒪᔪᖃᕐᓂᐅᓴᕙᓪᓚᐃᒻᒪᑦ ᑕᐅᕙᓂ ᐅᓪᓗᓂ ᒪᕐᕈᓐᓂᒃ ᑕᐃᒃᑯᓄᖓ ᐃᑲᔪᕈᒪᔪᓄᑦ ᐅᖃᓚᕕᐅᖃᑦᑕᕐᓂᐊᖅᑐᒥᒃ, 
ᑕᒪᒃᑯᐊ ᐃᓐᓇᕆᔭᐅᔪᑦ ᐊᑐᐃᓐᓇᐅᓗᑎᒃ ᐅᖄᓚᐅᑎᒃᑯᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐃᓚᒋᐊᕈᑦ. ᐃᒃᑲᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥ, ᐅᖃᖅᑎ. ᐅᖃᖅᑎ, ᐃᓄᐃᑦ ᐃᓱᒪᒥᒍᑦ ᐊᒃᓱᕈᖅᑎᓪᓗᒋᑦ, ᐃᓅᓯᖅ 
ᐊᒃᓱᕈᕐᓇᕐᒪᑦ ᐊᒻᒪᓗ ᐃᒃᐱᓐᓇᕈᓐᓇᖅᑐᓂ ᑕᒪᒃᑯᓄᖓ ᐃᓚᒋᔭᖏᓐᓄᑦ. ᐃᓄᐃᑦ ᐊᑲᐅᓐᖏᓕᐅᕈᑎᖃᓕᕋᐃᒻᒪᑕ 
ᐃᓄᓯᕐᒥᓂ, ᐃᓚᖏᓐᓄᑦ ᐊᒃᓱᐊᓗᒃ ᐊᒃᓱᕈᕐᓇᕆᔭᐅᒻᒪᑦ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᓄᓇᓕᐅᔪᓂ, ᒥᑭᔪᒐᓗᐊᖅᐸᑕ ᓄᓇᓕᐅᔪᑦ ᓄᓇᕗᒻᒥ, ᑕᐃᒪᐃᑦᑐᒥ 
ᐃᑲᔪᖅᑐᐃᑦᑎᐊᕋᔭᕐᒪᑦ ᓄᓇᓕᐅᔪᓂ ᐊᑭᖃᓐᖏᑦᑐᒃᑯᑦ ᐅᖄᓚᕋᕐᕕᐅᒐᓗᐊᖅᐸᑦ ᐃᑲᔪᖅᑐᐃᔾᔪᑎᒃᓴᐅᔪᓂ 
ᑕᒪᒃᑯᓄᖓ ᐊᑲᐅᓐᖏᓕᐅᕈᑕᐅᔪᓄᑦ. ᐊᖏᕐᓯᒪᕙ ᑕᐃᒪᐃᑦᑐᓄᑦ. ᐅᖃᖅᑎ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐃᓚᖓᑦ ᐅᖃᖃᑎᒋᒍᑕᐅᔪᓐᓇᖅᑐᖅ ᐋᖅᑭᒃᓯᓗᓂ 
ᑕᐃᒪᐃᑦᑐᕈᔪᒻᒥᒃ ᐊᖅᑯᑎᒋᓗᒋᑦ ᓄᓇᓕᓐᓂ ᐃᓄᑦᑎᐊᕋᓱᐊᕐᓂᕐᒧᑦ ᑮᓇᐅᔭᖁᑎᒋᔭᐅᔪᑦ ᐊᑐᐃᓐᓇᐅᑎᑕᐅᕙᒃᑐᑦ 
ᐊᑐᓂᑦ ᕼᐊᒻᓚᒃᑯᓐᓄᑦ. 
 
ᑐᒃᓯᕋᐅᑎᐅᔪᒥᒃ ᐱᑕᖃᖅᐸᑦ ᓴᖅᑮᔪᖃᖅᐸᑦ, ᐆᒃᑐᑎᒋᓗᒍ, ᒪᓕᒐᓕᐅᖅᑎᐅᑉ ᓄᓇᖓᓂ, ᓇᒥ ᐊᑐᕈᒪᒐᔭᕐᒪᖔᑕ 
ᓄᓇᓕᓐᓂ ᖃᓄᐃᖏᑦᑎᐊᕐᓂᕐᒧᑦ, ᑕᐃᒪᓕ ᐅᖃᖅᑎ, ᑕᒪᓐᓇ ᕿᒥᕐᕈᔭᐅᔪᓐᓇᕋᔭᖅᐳᖅ, ᑐᒃᓯᕋᕐᓗᑎᒃ ᑕᐃᒃᑯᐊ 
ᐊᖅᑯᑎᒋᓗᒋᑦ ᐊᒻᒪ ᑐᒃᓯᕋᐅᑎᐅᔪᑎᒍᑦ. 

ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ, ᐊᒃᓱᐊᓗᒃ ᐃᑲᔪᖅᑐᕐᓂᖓᓄᑦ ᐊᒻᒪᓗ 
ᑲᔪᖏᑦᑎᐊᕐᓂᖓᓄᑦ. 
 
ᐅᖃᐅᑦᔭᐅᓂᐊᖅᑯᖓ ᑕᒻᒪᕐᓂᕈᒪ, ᐅᖃᖅᑎ, ᐃᓄᓕᕆᔨᒃᑯᑦ ᑕᒪᐅᓇ ᐃᓚᒋᕙᓪᓚᐃᒪᔾᔪᒃ, ᐊᓯᐊᒍᒐᓗᐊᖅ, 
ᐅᖃᐅᑎᔪᓐᓇᖅᐸᖓ ᑕᒪᓐᓇ ᐃᓚᒋᒻᒪᖔᒍ ᐃᓚᒃᑯᕐᒪᖓᖅ ᐅᖃᖃᑎᒋᓐᓂᐅᕙᒃᑐᑦ, ᑕᒪᓐᓇ ᐃᓚᒃᑯᑦ 
ᑲᒪᒋᔭᐅᔪᓐᓇᕐᒪᖔᖅ ᐃᓄᓕᕆᔨᒃᑯᓐᓂᑦ, ᐊᑯᐅᓯᓂᕐᓴᐅᖁᓪᓗᒋᑦ ᐃᓄᓯᖏᑦ ᓄᓇᓕᐅᔪᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓐᖏᑦᑐᖓ ᐃᓛᒃᑯᒪᒻᒪᖔᖅ. ᐊᒃᓱᐊᓗᒃ ᐊᑲᐅᔪᒐᔭᖅᑐᖅ 
ᑕᐃᒪᐃᑦᑐᒥᒃ ᐱᑕᖃᕐᓗᓂ ᐊᓯᐊᒍᓪᓗᓐᓂᑦ. ᑕᐃᒪᓕ ᐅᖃᐅᑎᔪᒪᕙᒋᑦ ᐅᖃᖅᑎ, ᐊᓯᖏᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓪᓗᒋᑦ ᓄᓇᓕᐅᔪᓂ, ᐃᒪᐃᑦᑐᒐᓗᐊᖅᐸᑕ ᐃᓱᒪᓕᕆᔨᐅᔪᑦ, ᐃᒥᐊᓗᓕᕆᔨᐅᔪᑦ, ᐃᓄᓕᕆᔨᐅᔪᑦ, 
ᐊᒻᒪᓗ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᑕᒪᓐᓇ ᕿᒥᕐᕈᕕᒃᓴᐅᕙᓪᓚᐃᔪᖅ ᐊᔪᕐᓇᕋᔭᓐᖏᒻᒪᖔᖅ ᑕᒪᒃᑭᓐᓄᑦ 
ᑎᒥᐅᔪᓄᑦ ᐊᒻᒪᓗ ᖃᐅᔨᒪᔪᓄᑦ ᐱᓕᖃᑎᒋᓪᓗᑎᒃ ᐅᖃᖅᑕᕐᕕᐅᔪᓐᓇᕐᓗᑎᒃ ᐊᑕᐅᑎᒃᑯᑦ ᒪᓕᒐᓕᐅᖅᑎᐅᔪᑦ 
ᐅᖃᐅᓯᕆᔭᖓᓂᒃ. 
 
ᐊᒻᒪᓗ ᖃᓄᐃᓕᐅᓕᖅᐸᑦ ᓄᓇᓕᐅᔪᓂ ᒫᓐᓇᐅᔪᖅ. ᑕᐃᒪᐃᓕᐅᑦᑕᐅᑎᒋᔪᒃᓴᐅᖏᑦᑐᑦ ᐅᖃᓚᐅᑎᒃᑯᑦ, ᑭᓯᐊᓂᓕ 
ᑕᒪᓐᓇ ᓄᓇᓕᐅᔪᓂᒃ ᓴᖅᑭᑕᐅᔪᒪᑐᐃᓐᓇᕆᐊᖃᖅᑐᖅ, ᐊᒻᒪᓗ ᓱᓕ ᑕᒪᓐᓇ ᐃᑲᔪᖅᑐᖅᑕᐅᒐᔭᖅᐸᓪᓚᐃᔪᖅ 
ᓄᓇᓕᓐᓂ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᐊᒃᑯᑦ ᐊᒻᒪᓗ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᑉᐸᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᒪᓕᒐᓕᐅᖅᑎᑦ ᖃᐅᔨᒪᓂᐊᖅᐳᑦ ᐊᐱᕐᓱᕐᓇᐅᔪᖅ ᐃᓱᓕᑦᑐᖅ. ᑲᔪᓯᓗᑕ 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᐅᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᓂᖓᓄᑦ. ᑲᑎᒪᐅᑎᒃᓴᖅ 10. ᑐᕌᖓᔪᑦ ᑮᓇᐅᔭᓕᕆᓂᕐᒧᑦ. ᑲᑎᒪᐅᑎᒃᓴᖅ 
11. ᐊᑎᓕᐅᖅᑕᐅᓯᒪᔪᒃᑯᑦ ᓂᕈᐊᕈᑏᑦ. ᑲᑎᒪᐅᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᖑᖅᑎᑕᐅᓯᒪᔪᓄᑦ ᐊᒻᒪᓗ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᐅᑎᒃᓴᖅ 13. ᐅᓂᒃᑳᖏᑦ ᑲᑎᒪᔨᕋᓛᒍᔪᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᐃᑦ. 
ᑲᑎᒪᐅᑎᒃᓴᖅ 14. ᓴᖅᑭᑕᐅᓂᖏᓐᓄᑦ ᑎᑎᖅᑲᐃᑦ. ᑲᑎᒪᐅᑎᒃᓴᖅ 15. ᐱᖁᔨᕗ.ᖓᕈᑏᑦ. ᑲᑎᒪᐅᑎᒃᓴᖅ 16. 
ᖃᐅᔨᒃᑲᑦᑕᐅᓂᖏᑦ ᐱᖁᔨᕗᖔᕈᑎᐅᔪᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐱᖁᔭᑦ. ᑲᑎᒪᐅᑎᒃᓴᖅ 17. 
ᐱᖁᔨᕗ.ᖓᕈᑎᑦ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᐃᑦ. 19. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ 
ᐱᖁᔭᐃᑦ. 20. ᐃᓱᒪᒋᔭᐅᓂᖏᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᐃᑦ ᐊᒻᒪᓗ ᐊᓯᖏᓐᓄᑦ. ᐱᖁᔭᖅ 22, 
ᐱᖁᔭᖅ 30, ᒥᓂᔅᑕᐅᑉ ᐅᖃᐅᓯᖏᓐᓂᑦ 126-1(6) ᐱᖃᑎᖃᓪᓗᓂ ᐳᑭᕐᓇᖅ ᐃᒃᓯᕙᐅᑕᐅᓗᓂ. 
ᑲᔪᓯᓚᐅᖏᓂᑦᑎᓐᓄ ᑲᑎᒪᔩᑦ ᑲᑎᒪᓂᑐᐃᓐᓇᖓᓄᑦ, ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᔅᒥᑦ. 
 
ᐃᖅᓱᖅᑏ. 
 
>>ᑲᑎᒪᕕᒃ ᓄᖅᑲᖓᑲᐃᓐᓇᖅᑐᑦ 3:16-ᒥ ᐅᓐᓄᓴᒃᑯᑦ ᐊᒻᒪᓗ ᐱᒋᐊᒃᑲᓂᖅᑐᑎᒃ 3:45 ᐅᓐᓄᓴᒃᑯ. 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓇᒦ. ᑕᒪᓐᓇ ᑲᔪᓯᑐᐃᓐᓇᖅᑐᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᐃᓱᒪᒃᓴᖅᓯᐅᕈᑕᐅᓂᖓ ᐱᖁᔭᖅ 22, ᐱᖁᔭᖅ 30, ᒥᓂᔅᑕᐅᑉ ᐅᖃᐅᓯᖏᑦ 126-1(6). ᖃᓄᐃᓕᖓᒍᒪᕙᑦ 
ᑲᑎᒪᔩᑦ? ᒥᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒍᑦ ᕿᒥᕐᕈᔭᐅᓂᖓᓄᑦ ᐱᖁᔭᖅ 30, ᐊᒻᒪᓗ ᑮᓇᐅᔭᐃᑦ 
ᓇᓚᐅᖅᑖᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄ. ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒃᐸᑕ, ᑲᔪᓯᓂᐊᖅᑯᒍᑦ 
ᕿᒥᕐᕈᔭᐅᓂᖓᓂᑦ ᑮᓇᐅᔭᐃᑦ ᓇᓚᐅᖅᑖᖅᓯᒪᔪᓂᑦ ᐱᖁᔭᓕᕆᓂᕐᒧᑦ. ᐱᐊᓂᒻᒥᑉᐸᑦ ᑖᓐᓇ, ᐱᕕᖃᕈᑦᑕ, 
ᑲᔪᓯᒍᒪᔪᒍᑦ ᐱᖁᔭ 22-ᒥᑦ ᐱᖃᑎᖃᓪᓗᑕ ᒥᓂᔅᑕᖓᑦᓂᑦ ᐱᖁᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ, ᐱᑐᐃᓐᓇᕆᐊᖃᓕᕈᕕᑦ 
ᑲᓄᖓᓚᐅᕐᒥᒋᑦ ᐊᐱᖅᓱᖅᑕᐅᕕᒻᒧᑦ. ᐱᖃᑎᖃᓐᓂᐊᖅᑮᑦ ᐱᓕᕆᔨᓐᓂᑦ? ᑐᓐᖓᓱᒋᑦ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖃᐅᔨᒃᑲᐃᒍᓐᓇᖅᑮᑦ ᐱᓕᕆᔨᓐᓂᒃ ᑐᓴᖅᑕᐅᓯᒪᓂᐊᕐᒪᑕ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓃᑦᑐᒧᑦ ᑖᒻ ᕆᑦᔅ, ᑐᖏᓕᕆᔭᕋ ᒥᓂᔅᑕ, ᐊᒻᒪᓗ 
ᑕᓕᖅᐱᓐᓂ ᐃᐊᓐ ᕉᔅ, ᐊᐅᓚᑦᑎᔨᖓ ᐊᑐᐊᒐᕐᓄᑦ ᐊᒻᒪᓗ ᐸᕐᓇᑎᕆᓂᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ ᐊᐱᖅᓱᖅᑕᐅᕕᒻᒧᑦ. ᐅᕙᓃᑦᑐᒍᑦ ᑮᓇᐅᔭᐃᑦ 
ᓇᓚᐅᑦᑖᖅᓯᒪᔪᓂ, ᒪᑉᐱᑦᑐᒐᖅ 9-8 ᓄᖅᑲᕝᕕᒋᓚᐅᖅᑕᑎᓐᓂ. ᑲᔪᓯᑐᐃᓐᓇᕐᓂᐊᕋᑦᑕ ᒪᑉᐱᑦᑐᒐᒻᒥ 9-8. 
ᐊᐱᖅᑯᑏᑦ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᔾᔪᑎᑦ ᓄᑖᖑᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᑦ, 
ᖃᐅᔨᒪᖏᑦᑐᖓ ᑖᓐᓇ ᓄᐃᑕᐅᒃᑲᓂᕐᓂᐊᕐᒪᖔᖅ ᐊᓯᐊᑎᒍᑦ ᓇᓗᓇᐃᖅᑎᖅᓯᒪᔪᓂ. ᑐᓴᓚᐅᕋᑦᑕ 
ᐊᑕᐅᓯᐅᖏᑦᑐᒥᒃ ᐅᓪᓗᒥᒃ ᓴᓂᖅᕙᐃᓯᒪᒻᒪᑕ ᑮᓇᐅᔭᖁᑎᓂᒃ ᓄᓇᖃᖅᑳᑦᑐᒥᓂᕐᓄᑦ ᐃᓄᓐᓄᑦ 
ᐊᑐᖅᑕᐅᓂᐊᕐᓂᖓᓄᑦ ᑐᑭᓯᔾᔪᑎᑦ ᓄᑖᖑᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᑦ ᐅᕝᕙᓘᓐᓃᑦ ᖃᕆᑕᐅᔭᑎᒍᑦ. 
ᐊᑭᓕᖅᓱᐃᓂᐊᖅᑭᑖ ᐃᓚᖓᓂ ᑖᒃᓱᒪ ᑕᕝᕘᓇ? ᒪᒥᐊᓇᖅ, ᖃᐅᔨᒪᖏᑦᑐᖓ ᐊᐱᖅᓱᕆᐊᖃᒻᒪᖔᒻᒪ ᑖᒃᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᓐᓃᑦ ᓄᓇᓕᓐᓂ ᑐᕌᖓᒐᔭᖅᑐᑦ 
ᑮᓇᐅᔭᖃᑦᑎᑕᐅᒋᐊᖃᓐᓂᖏᒍᑦ ᐅᑯᓅᓇᑎᒍᑦ ᐱᓕᕆᐊᒃᓴᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᐊᓂᒃᐲᑦ? ᐊᐱᖅᑐᑏᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᑉᐱᑖ ᒪᑉᐱᑦᑐᒐᕐᒥ 9-8? ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑮᓇᐅᔭᖁᑏᑦ ᐊᒻᒪᓗ ᑐᓂᕐᕈᑎᑦ ᑮᓇᐅᔭᐃᑦ ᑕᒪᑐᒧᖓ ᑮᓇᐅᔭᖁᑎᓄᑦ $20 ᑕᐅᓴᓐᓂᑦ ᐱᓕᕆᐊᒃᓴᖃᑦᑎᑦᑎᓂᕐᒧᑦ 
2002/2003, $44 ᑕᐅᓴᖑᓚᐅᖅᑐᑦ ᐅᑯᑎᒎᓇ ᑮᓇᐅᔭᖁᑏᑦ ᐊᒻᒪᓗ ᑐᓂᕐᕈᑎᑦ ᑮᓇᐅᔭᐃᑦ 
ᒥᑭᓪᓕᒋᐊᖅᓯᒪᓕᖅᑐᑦ. ᑕᒪᓐᓇ ᑐᕌᖓᕙ ᖃᐅᔨᒪᔾᔪᑎᑦ ᓄᑖᖑᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᑦ, ᐅᕝᕙᓘᓐᓃᑦ 
ᑐᕌᖑᔪᖑᓈ ᑕᕝᕗᖓ ᑮᓇᐅᔭᖁᑏᑦ ᐊᒻᒪᓗ ᑐᓂᕐᕈᑎᑦ ᑮᓇᐅᔭᐃ ᐃᖅᑲᓇᐃᔭᖅᑐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᕌᖓᔪᖅ ᒪᑯᓄᖓ ᓄᐃᑕᔭᕇᖅᑐᓄᑦ 
ᖃᕆᑕᐅᔭᓄᑦ ᐱᐅᓯᕚᓕᖅᑎᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᑦᑐᒐᖓᓂ 9-9, ᒪᑉᐱᑦᑐᒐᖓ ᑲᔪᓯᒻᒪᑦ ᒪᑉᐱᑦᑐᒑᓄᑦ 9-9 ᐃᓅᓱᒃᑐᓄᑦ. 
ᓄᓇᓕᓐᓂ ᐊᑐᐃᓐᓇᐅᓂᕐᒧᑦ ᐱᓕᕆᐊᖑᓂᖅ, ᐅᓇ $5 ᑕᐅᓴᓐ ᑐᕌᖓᔪᖅ ᐃᖅᑲᓇᐃᔮᒃᓴᓄᑦ, ᐅᖃᐅᓯᖃᑦᑑᔮᕋᑦᑕ 
ᒪᕐᕉᓐᓂᒃ ᐱᑕᖃᕇᑦᑐᓄᑦ ᖃᕆᑕᐅᔭᓄᑦ ᐊᒻᒪᓗ ᐃᓅᓱᒃᑐᐃᑦ ᐃᖅᑲᓇᐃᔭᕐᓂᖏᓐᓄᑦ ᑕᒪᑐᒧᖓ $20 ᑕᐅᓴᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 420 ᑕᐅᓴᓐ ᐊᑐᐊᖓᔪᒥ ᑐᕌᖓᔪᖅ 
ᓄᓇᕗᑦᒥ ᓄᓇᓕᓐᓂ ᖃᕆᑕᐅᔭᓄᑦ ᐊᑐᐃᓐᓇᖃᓂᕐᒧᑦ ᐱᓕᕆᓂᐅᔪᖅ ᐃᓅᓱᒃᑐᓄᑦ. ᐃᖅᑲᓇᐃᔮᒥᒃ 
ᓄᐃᑎᑦᑎᖏᑦᑐᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᖅᓯᒪᒻᒪ ᐅᕙᓂ ᓇᓗᓇᐃᖅᑕᐅᓯᒪᓂᖓᓂ ᒪᑉᐱᑦᑐᒐᖓᓂ 9-9, ᐅᖃᖅᓯᒪᒻᒪ 
ᐃᓅᓱᒃᑐᐃᑦ ᐃᖅᑲᓇᐃᔭᕐᓂᖏᑦ. ᖃᓄᐃᒻᒪᑦ ᐱᑕᖃᖅᑭᑦ ᐃᓅᓱᒃᑐᐃᑦ ᐃᖅᑲᓇᐃᔭᕐᓂᖏᑦ 
ᐱᑕᖃᑦᑎᑦᑐᓂᐊᖅᑐᓪᓗᒍ ᓄᓇᓕᓐᓂ ᖃᕆᑕᐅᔭᓂᒃ ᐊᑐᐃᓐᓇᖃᑦᑎᑎᓂᕐᒥᒃ ᐊᒻᒪᓗ ᖃᐅᔨᒪᔾᔪᑎᑦ ᐱᓕᕆᓂᐅᔪᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐋᖅᑭᒋᐊᕆᐊᓕᒃ ᓇᓗᓇᐃᖅᑎᑦᓯᒪᓂᖓ 
ᑕᓐᓇ. ᐱᑯᑦᑐᔅᓯᒪᑐᐃᓐᓇᕆᐊᓕᒃ ᑭᓯᐊᓂ ᖃᐅᔨᒪᒋᐊᕐᓂᐊᖅᑯᒍᑦ ᑭᖑᓪᓕᕐᒥ ᑮᓇᐅᔭᐃᑦ ᓈᓚᐅᖅᑖᖅᓯᒪᔪᓂ ᑕᓐᓇ 
ᐅᖃᐅᓯᖅ ᐲᖅᓯᒪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᑦᑐᒐᖅ 9-8. ᒥᔅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᒪᑉᐱᑦᑐᒐᖓᓂ 9-8. ᐊᑖᓂ ᑳᓐᑐᕌᒃᓯᓂᕐᒧᑦ, 
ᐊᖏᔪᒻᒪᕆᐊᓗᒻᒥᑦ ᐃᓚᒋᐊᖅᓯᒪᒻᒪᑦ. $54 ᑕᐅᓴᐅᓚᐅᕐᒪᑦ, ᒫᓐᓇᓕ ᓈᓚᐅᑦᑖᖅᓯᒪᔪᓂ ᑮᓇᐅᔭᓂ $103 
ᑕᐅᓴᖑᓕᖅᑐᖅ. ᐃᓱᒪᑲᐃᓐᓇᕋᒪ ᒥᓂᔅᑕ ᐅᖃᐅᑎᒍᓐᓇᕐᒪᖔᒪ ᐊᖏᓪᓕᒋᐊᖅᓯᒪᒻᒪᖔᖅ ᐅᕙᓂ ᑳᓐᑐᕌᒃᓯᓂᕐᒧᑦ 
ᐊᖏᖅᑐᒥᒃ ᐊᕐᕌᒍᐊᓂ ᑮᓇᐅᔭᖅᑐᕈᑎᐅᑉ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᑦ, ᐃᒃᓯᕙᐅᑕᖅ. ᐄ, ᐊᐱᖅᑯᑎᐅᓚᐅᕐᒥᔫᒐᓗᐊᖅ. ᑕᐃᒃᓱᒪᓂ 
ᓇᓗᓇᐃᖅᓯᓚᐅᖅᑐᖓ ᐊᐅᓛᖅᓯᓯᒪᓂᕋᑦᑐᖓ ᐃᓚᖏᓐᓂ ᑮᓇᐅᔭᐃᑦ ᐊᒥᓱᓕᐅᓂᕐᒧᑦ. ᓅᑕᐅᓚᐅᖅᑐᑦ ᐅᕗᖓ 
ᑎᑎᕋᖅᕝᒋᔭᖓᓄᑦ ᐊᒥᓱᓕᐅᕐᓂᕐᒧᑦ, ᐊᒻᒪᓗ ᐊᓯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᑲᓐᓂᖁᑐᐃᓐᓇᖅᑐᒍ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ 
ᓱᓇᒐᓚᓐᓄᑦ, ᒥᑭᓪᓕᒋᐊᖅᓯᒪᒻᒪᑦ. ᖃᓄᐃᒻᒪᑦ ᐃᓕᔭᐅᖔᓐᓂᖅᑲ ᐅᕗᖓ ᑳᑐᕌᓯᓂᕐᒧᑦ? ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᐊᑐᖅᑐᐊᕈᑎᐅᔪᓂᑦ ᐊᒻᒪᓗ 
ᐃᓗᓕᖏᓪᓐᓄᑦ, ᑕᒪᒃᑯᐊ ᑭᓲᓂᖏᓐᓂ ᐅᖃᐅᓯᕆᒍᓐᓇᓐᖏᓚᒃᑲ, ᑭᓯᐊᓂᓕ ᐊᐱᕆᓂᐊᖅᑲᕋ ᑐᖏᓕᕆᔭᕋ 
ᑭᐅᖁᓗᒍ ᐊᐱᖅᑯᓯᐅᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕆᔅ. 
 
ᕆᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑕᑯᔅᓴᐅᓂᖃᖅᑯ ᐊᑐᖅᑐᐊᓂᖅᓴᐅᕙᓕᕋᑦᑕ ᐱᔨᑦᑎᕋᖅᑕᐅᓂᐅᔪᓂᑦ ᓱᕐᓗ 
ᐊᒥᓱᓕᐅᕈᑎᐅᔪᓂᑦ, ᐊᓯᖏᓐᓂᓪᓗ.., ᓂᐅᕕᐊᕆᑦᑕᐅᑎᒋᓐᓇᒍ ᐊᑐᖅᑕᐅᕙᑦᑐᓂᑦ, ᐱᓗᐊᖅᑐᒥ ᐊᒥᓱᓕᐅᕈᑎᐅᔪᑦ, 
ᐊᑲᐅᓂᖅᓴᐅᕙᑉᐳᖅ ᐋᖅᑭᒋᐊᖅᑕᐅᔭᕆᐊᖃᓕᕐᓂᖅᑲᑕ ᐊᒥᓱᒻᒪᕆᐅᔪᓂᑦ ᐊᒥᓱᓕᐅᕆᐊᖃᕐᑐᓂᑦ. 
 
ᐊᒻᒪᓗᑦᑕᐅ ᐊᑕᐅᑦᑎᒨᖅᓯᓯᒪᓕᕆᕗᒍᑦ ᐊᑐᖅᑕᐅᕙᑦᑐᓂᑦ ᐊᓯᖏᓐᓃᑦᑐᓂᑦ ᐱᓕᕆᕕᐅᔪᓂᑦ ᐊᒻᒪᓗ 
ᐊᑦᑕᐅᓯᕐᒦᑎᓕᖅᑐᒋᑦ ᑕᐃᒫᒃ ᐊᑭᑭᓂᖅᓴᐅᓕᖃᑦᑕᖅᑯᑦ ᐊᑕᐅᓯᕐᒦᑎᑐᐃᓐᓇᕐᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕆᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ, ᑭᖑᓪᓕᖅᐹᕆᓗᒍ ᐊᐱᖅᑯᓯᕆᓂᐊᖅᑲᕋ. 
ᖁᔭᓐᓇᒦᖅᑲᒋᑦ ᑐᑭᓯᓇᑦᑎᐊᕋᑖᖅᑐᒧᑦ ᑭᐅᔾᔪᑎᒋᔭᕐᓄᑦ. ᑭᓯᐊᓂᓕ ᑕᒪᓐᓇ ᑐᕌᓗᐊᖅᑑᔮᖅᑯ ᐃᖃᓗᓐᓂ 
ᐊᖏᔪᖅᑳᖃᕐᕕᐅᔪᓂᑦ, ᑕᕝᕙᓐᖓᑦ ᑐᕌᖅᑐᖃᕐᓂᐊᖅᑲ ᓄᓇᓕᓐᓅᖓᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕗᖓᑐᐊᖅ ᐊᖏᔪᖅᑳᖃᕐᕕᐅᔪᓂᑦ 
ᐊᐅᓚᓂᖏᓐᓄᑦ ᐱᔭᕆᐊᓕᖏᓐᓄᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖏᓐᓄᑦ ᐊᒻᒪᓗᑦᑕᐅ ᐊᕕᑦᑐᖅᓯᒪᔪᓃᑦᑐᖅ 
ᐃᓛᒃᑯᑦ ᑮᓇᐅᔭᖃᕐᑎᑕᐅᕗᑦ ᐊᐅᓚᓂᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 9-8. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒻᒪ ᐊᐱᖅᑯᓯᕆᒌᕋᑖᖅᑳ 
ᐊᐱᖅᑯᓯᕆᒍᒪᖅᑲᐅᔭᕋ, ᒫᓐᓇ ᐊᐱᕆᓐᖏᑲᐃᓐᓇᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 9-8. ᑲᑎᑦᑐᒋᑦ ᐊᐅᓚᓂᖏᓐᓄᑦ, $2,098,000, ᐊᖏᖅᑭᓰ? ᖃᓂᑦᑐᓄᑦ 
ᐃᒡᒑᒃᑲ ᐊᑐᕋᑖᕋᒃᑭ ᐅᖓᓯᑦᑐᒧᑦ ᑕᑯᒍᓐᓇᕋᑖᓐᖏᓚᖓ. ᒪᒥᐊᓇᖅ, ᑐᑐ. 
 
ᑐᑐ: ᖃᓄᐃᓐᖏᑦᑐᖅ, ᐃᒃᓯᕙᐅᑖᖅ. ᐱᐅᕗᕐᓕ ᐊᓪᓚᑦᑎᖃᑦᑎᐊᕋᕕᑦ ᑕᑉᐹᓂ ᓴᓂᓐᓂ, ᐃᒡᒐᖃᕆᐊᖃᓐᖏᑐᖅᓱᓕ 
ᖃᓂᑦᑐᓯᐅᑏᓐᓂ. ᐃᒃᓯᕙᐅᑖᖅ, 9-8 ᑎᒥᐅᔪᒥᑦ ᐱᔨᑦᓯᕋᐅᑎᐅᔪᓂᑦ ᐊᒻᒪᓗ ᐃᒻᒪᖃ ᑕᕝᕙᓐᖓᑦ  

ᓄᖅᑲᐅᓯᖃᓚᐅᖅᑯᒍᑦ ᐱᓇᓱᐊᕈᓯᐅᓚᖅᑐᒥ, ᑖᓐᓇᐅᓚᐅᕐᒪᖔᖅ ᐋᖅᑭᔅᓯᕙᑦᑐᑦ ᐃᓕᓐᓂᐊᕕᓐᓄᑦ 
ᐊᐅᓚᑕᐅᓂᖏᓐᓄᑦ ᑮᓇᐅᔭᖏᓐᓄᑦ. 
 
ᖃᐅᔨᒪᕗᖓᓕ ᑕᒪᓐᓇ ᐃᓱᒫᓘᑎᐅᓚᐅᕐᖓᑦ, ᐊᒻᒪᓗ ᑕᕝᕙᓂ ᒪᓕᒐᓕᐅᕐᕕᑎᓐᓂ ᐊᐱᖅᑯᓯᐅᓚᐅᖅᓯᒪᕗᑦ 
ᑐᐊᕕᕐᓂᖏᓐᓄᑦ ᑐᑭᓯᒋᐊᕈᑎᐅᔪᓂᑦ ᐃᓕᓐᓂᐊᕐᕕᓐᓅᓯᓂᐅᔪᖅ. 
 
ᐊᐱᕆᔪᒪᕙᕋ ᒥᓂᔅᑕᐅᔪᖅ ᖃᓄᐃᓕᐅᕈᑎᖃᕐᓯᒪᒻᒪᖔᖅ ᑕᒪᓐᓇ ᐋᖅᑭᑦᑕᐅᓂᖓᓂ ᐊᑲᐅᓐᖏᓕᐅᕈᑎᐅᔪᖅ 
ᐃᓕᓐᓂᐊᕐᕕᐅᔪᖅ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᓂᑦ ᑐᓂᓯᔭᐅᑦᑕᐅᑎᒋᖃᑦᑕᓂᐊᕐᖓᑕ ᐃᓕᓐᓂᐊᕐᕕᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓᓕ ᐅᖃᐅᔾᔨᒋᐊᔅᓴᖅ ᐱᐅᓯᕚᓪᓕᖅᓯᒪᒻᒪᕆᑦᑐᓂᑦ 
ᐋᖅᑮᓯᒪᓕᖅᑯᒍᑦ ᖃᓄᖅ ᐊᒻᒪᓗ ᖃᖓᒃᑯᑦ ᑮᓇᐅᔭᐃᑦ ᑐᓂᔭᐅᓂᖏᓐᓄᑦ ᓄᓇᓕᓐᓂ ᐃᓕᓐᓂᐊᕐᑐᓕᕆᔨᒃᑯᓐᓄᑦ 
ᑲᑎᒪᔨᐅᔪᓂᑦ ᐅᕝᕙᓘᓐᓃᑦ ᑮᓇᐅᔭᖃᕐᑎᑦᑎᓂᐅᔪᖅ ᑲᑎᒪᔨᐅᔪᓄᑦ ᐱᔭᐅᓂᖏᓐᓄᑦ. 
 
ᐊᒻᒪᓗ ᑕᐃᒪᐃᓚᐅᖅᑎᓪᓗᒍ, ᑕᒫᓂ ᐊᕐᕌᒎᒥ ᔫᓂᐅᓕᖅᑲᑦ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐋᖅᑭᑦᑕᐅᓯᒪᔪᑦ 
ᓄᓇᓕᓐᓄᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓕᓐᓂᐊᕐᕕᓄᑦ ᐊᒻᒪᓗ ᓄᓇᓕᐅᔪᓄᑦ. ᖁᔭᓐᓇᒥᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᑐᓂᓯᕚ ᐃᓕᓐᓂᐊᕐᕕᓄᑦ ᐱᔪᓐᓇᕐᑎᖃᕐᑎᑎᐊᕐᓗᒋᑦ 
ᐃᓕᓐᓂᐊᕐᕕᐅᔪᑦ ᐱᔭᕇᓚᐅᖅᑎᓐᓇᒋᑦ ᐊᒻᒪᓗ ᖃᐅᔨᒪᔪᐃᓐᓇᐅᒐᑦᑕ ᐃᓕᓴᐃᔨᐅᔪᑦ ᐃᖅᑲᓇᐃᔭᖅᐸᓐᖏᒻᒪᑕ 
ᐃᓕᓐᓂᐊᕐᕕᓐᓂ ᐃᓕᓐᓂᐊᕐᓂᐅᔪᖅ ᐱᔭᕇᖅᓯᒪᓕᕋᓗᐊᖅᑎᓪᓗᒍ. ᖃᐅᔨᒪᓐᖏᓚᖓᓕ ᑕᒪᓐᓇ ᓱᒻᒪ 
ᐊᕕᑦᑐᖅᑕᐅᒍᒪᒐᔭᕐᒪᖔᖅ ᐃᓚᒋᐊᕈᑎᐅᔪᖅ. ᕿᑲᑲᐃᓐᓴᕈᒪᒐᔭᕐᒥᒐᒪ ᓄᖅᑲᖓᓕᖅᑎᓪᓗᒋᑦ. 
 
ᑎᑭᓴᐃᔪᓐᓇᕐᓂᐊᕐᓗᑎᒃ ᑕᐃᒪᐃᑦᑐᕈᔪᓐᓂᒃ ᐱᔭᕆᐊᖃᓚᐅᖅᑕᖏᓐᓄᑦ ᐊᕐᕋᓂᐅᓚᐅᖅᑐᒧᑦ, ᐅᒥᐊᕐᔪᐊᒧᑦ 
ᐅᓯᔭᐅᔪᓐᓇᕐᓯᓂᐊᕐᒪᑦ ᐅᑭᐊᒃᓴᖑᓛᖅᑐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓕᓐᓂᐊᕐᓇᐅᔪᖅ ᓄᖑᓚᐅᖅᑎᓐᓇᒍ, 
ᐆᒃᑐᙱᒍᓗ, ᖃᐅᔨᒪᒐᔭᖅᑐᒃᓴᐅᔪᒍᑦ ᖃᑦᓯᓂᒃ ᐃᓕᓴᐃᔨᖃᕆᐊᖃᕐᓂᐊᕐᒪᖔᑕ ᐊᒻᒪᓗ ᖃᐅᔨᒪᓪᓗᑎᒃ ᖃᓄᑎᒋ 
ᑎᑭᓴᐃᔭᕆᐊᖃᕐᓂᐊᕐᒪᖔᑕ ᐅᐱᓐᓇᕋᓂ ᖃᐅᔨᒪᒐᒥᒃ ᑕᐃᒪᓐᓇᓴᐃᓐᓇᐸᓗᒃ ᑎᑭᓴᐃᔭᕆᐊᖃᕐᓂᐊᖅᑐᑦ 
ᐊᕐᕌᓂᑎᑐᑦ. 
 
ᑕᐃᒪᓕ ᐊᑐᖅᐸᒃᑐᑦ ᒥᒃᓴᐅᓴᒃᓯᓪᓗᑎᒃ ᐊᕐᕋᓂ ᑎᑭᓴᐃᔾᔪᑎᒥᓂᐅᔪᓂᒃ. ᐊᑭᑐᕆᐊᖅᑐᒥᓂᐅᑉᐸ ᑕᐃᒃᑯᐊ 
ᑎᑭᓴᕆᔭᕆᐊᓕᖏᑦ, ᑕᐃᒃᑯᐊ ᐃᓚᖏᑦ ᑮᓇᐅᔭᐃᑦ ᐊᕐᕌᓂᓴᐃᑦ ᐊᑐᖅᑕᐅᔪᓐᓇᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐊᑭᑦᑐᕆᐊᕐᓂᖅᑕᖃᖅᐳᒃ ᑮᓇᐅᔾᔭᓵᓂᑦ ᐃᑲᔫᓯᐊᓂᓪᓕ ᑕᐃᑲᓂ ᐊᒻᒪ 
ᑐᓴᕈᒪᑐᐃᓐᓇᖅᑐᖓ ᐊᑭᑦᑐᕆᐊᕐᓂᑐᐃᓐᓇᐅᒻᒪᖔᖅ ᐊᖏᖃᑎᒌᒍᑕᐅᓚᐅᖅᑐᒦᓐᖔᖅᑐᒥᒃ ᐅᕝᕙᓘᓐᓃᑦ 
ᐃᓚᒋᐊᕐᓂᖃᓚᐅᕐᒪᖔᑕ ᐃᖅᑲᓇᐃᔮᑦ ᑕᐃᒃᑯᓇᓂ. ᖁᔭᓐᓇᒦᒃ ᐃᒃᓯᕙᐅᑖ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᕈᕆᐊᕈᑎᖏᑦ ᐊᑭᓕᕐᓱᑦᑕᐅᔾᔪᑎᖏᓐᓄᑦ 
ᐃᑲᔪᖅᑕᐅᔾᔪᑎᖏᓐᓄᑦ, ᒪᒥᐊᓇᖅ ᐃᒃᓯᕙᐅᑖᖅ, ᑕᒪᒃᑯᐊ ᐊᒥᓱᕈᕆᐊᕈᑕᐅᔪᑦ, ᑭᓇᐅᔭᓕᕆᔨᐅᔪᖅ ᐊᕐᕕᐊᓂ 
ᐊᒻᒪᓗ ᐅᕙᒍ ᐱᓕᕆᕕᖓᓐᓂᒃ, ᐃᖅᑲᓇᐃᔭᖅᑎᓄᑦ ᐃᑲᔪᖅᑎᐅᔪᓂᒃ ᐱᑕᕐᓯᒪᒐᑦᑕ ᑕᐃᒪᓕ ᑕᒪᒃᑯᐊ 
ᐊᒥᓱᕈᕆᐊᒐᓛᒃᓯᒪᕗᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᒥᓱᕈᕆᐊᕐᓂᖅᐸᑦ ᐃᖅᑲᓇᐃᔭᓐᓂᒃ ᒪᕐᕈᓐᓂᒃ ᒥᓂᔅᑕᐅᔪᑉ 
ᐅᖃᐅᓯᕆᔭᖓᓂᒃ ᐊᑕᐅᓯᕙᓗᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᕐᕈᒃ ᐃᖅᑲᓇᐃᔮᖑᔪᒃ ᐃᓚᒃᑯᖓᔪᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᒪᕐᕈᒃ ᐃᖅᑲᓇᐃᔮᖑᔪᑦ ᓄᑖᖓᕙᒃ? ᒥᓂᔅᑕᐅᓇ ᑕᐃᒪᐃᓕᐅᕋᓱᐊᖅᑐᖅ?. 
ᑕᐃᒪᐃᒃᐸ, ᖃᐅᔨᒍᒪᑐᐃᓐᓇᖅᑐᖓ ᑕᕝᕙᓂ ᐱᓕᕆᓂᕐᒧᑦ ᐸᕐᓇᒍᑎᖏᓐᓂᒃ, ᐃᓚᖓᓂ ᐃ, ᐅᖃᕐᓯᒪᒻᒪᑦ 
ᐊᑕᐅᓯᕐᒥ ᐃᓚᒋᐊᖅᑐᖅ. 
 
ᑕᐃᒪᓕ ᖃᐅᔨᒪᔪᒪᔪᖓ ᖃᑦᓯᓚᕆᐅᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᒃᓴᖏᑎᒍᑦ, ᐃᖅᑲᓇᐃᔭᑲᐃᓐᓇᖅᑐᖅ, 
ᐊᒻᒪᓗ ᐃᑲᔪᖅᑎᐅᓗᓂ ᐊᑕᐅᓯᕐᒧᑦ ᐊᒻᒪᓗ ᑕᐃᓐᓇ ᐃᑲᔪᖅᑎᐅᔪᖅ ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᕐᓗᓂ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᐃᑦᑐᒥ 
ᐃᖅᑲᓇᐃᔭᖑᑲᐃᓐᓇᖅᑐᒥᒃ ᐃᑲᔪᖅᑎᐅᓂᐊᕐᓗᓂ ᑭᓱᒧᑦ ᐊᒻᒪᓗ ᖃᓄᑎᒋ ᑕᐃᓐᓇ 
ᐃᖅᑲᓇᐃᔭᑲᐃᓐᓇᕐᓂᐊᕐᒪᖔᖅ. 
 
ᑕᐃᒪᓕ ᐃᓱᒪᓇᕐᒪᑦ ᐊᕐᕋᒍᒧᑦ ᐃᓕᓯᒪᔪᖃᖅᐸᑦ, ᖃᓄᐃᒻᒪᑦ ᐃᓕᔭᐅᓚᐅᖅᐸᑦ ᐅᕝᕙᓘᓐᓃᑦ 
ᐃᖅᑲᓇᐃᔭᐃᓐᓇᓕᖅᑎᑕᐅᓗᑎᒃ ᐃᖅᑲᓇᐃᔭᑲᐃᓐᓇᖏᖓᕐᓗᑎᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑎᐅᔪᖅ, ᑕᒪᓐᖏᒃᑯᒪ, ᑕᕝᕙᓐᖓᑦ 
ᐃᓚᖓᓂ $20 ᑕᐅᓴᓐ, ᐃᑲᔪᖅᑎᒧᑦ, ᑭᐅᓗᒍ ᐊᐱᖅᑯᑏᑦ. ᑕᐃᒪᓕᖃᐃ ᐊᐱᕆᒍᒪ ᒥᓂᔅᑕᒧᑦ ᑭᐅᓂᐊᖁᓪᓗᒍ 
ᖃᓄᖅ ᓴᕿᕐᑐᒥᓂᐅᒋᐊᖏᓄ ᖃᓄᐃᑑᓂᒥᓂᖏᓐᓄᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐅᕇᔅ. 
 
ᐅᕇᔅ: ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇᓗᐊᖅ ᐃᓇᖏᐅᑎᑲᐃᓐᓇᐸᑦᑐᒧ ᐃᓂᑦᓴ ᐱᓕᕆᔭᐅᔪᖅ 
ᐃᖃᓇᐃᔭᖅᑐᓕᕆᔨᑯᑎᒍ ᐃᓗᐊᓂ ᑯᐊᐳᕇᓴᑦ ᐱᔨᑦᓯᖅᑕᐅᓂᖏᓄ ᐊᒻᒪ ᐃᓕᖓᓗᐊᖅᓱᓂᓗ, ᕿᒥᖅᕈᓗᒋ 
ᐱᓕᕆᔭᐅᓂᕆᔭᖓᓄ ᐸᖅᓇᐃᒐᓱᐊᕐᓱᑕ ᑕᒪᐃᓄ ᑎᑎᕋᖅᓯᒪᓂᖃᖅᑐᓄ ᐃᓕᖓᔪᓂ ᑕᐃᒪᐃᑐᕈᓘᔭᓄᑦ ᐃᓄᐃᑦ 
ᐃᖃᓇᐃᔭᖅᓂᖏᓄ ᐸᖅᓇᐅᑎᒧ. ᐊᒻᒪᓗᑦᑕᐅᖅ, ᑕᒪᖅᒥ ᐃᖃᓇᐃᔭᖅᓯᒪᓂᖅᓄ ᓇᓗᓇᐃᖅᓯᒪᓂᖏᑦ 
ᐱᓕᕆᕕᐅᔪᒥ, ᐱᑕᓕᒋᐊᓪᓚᐅᒻᒪᑕ ᐸᐃᐹᓂᑦ ᐱᓕᕆᔭᑦᓴᓂ ᐃᓱᒪᒋᓗᐊᖏᑕᑦᓯᖕᓄ. 
 
ᐱᓕᕆᔪᖅ ᑕᒪᑐᒧᖓ. ᐃᒪᐃᑑᓇᔭᕐᒪ ᖃᓄᐃᒋᐊᕐᑕᐅᓗᓂ ᐱᓕᕆᔭᑦᓴᐅᔪᖅᓗ ᐊᑑᑎᓂᖃᕋᔭᕐᓱᓂ ᓯᑕᒪᓄ 
ᐱᖓᓲᔪᖅᑐᓄ ᑕᕿᓄᑦ. ᒫᓐᓇᖃᒻᒥ ᐳᖅᑐᓯᒋᐊᕐᓯᒪᔭᕗ ᖃᓄᐃᑑᓂᕆᓯᒪᔭᖏᓄ ᐱᓇᓱᐊᖅᓯᒪᓪᓗᑕ ᐱᔨᑦᓯᖅᓗᑕ 
ᐃᖃᓇᐃᔭᖅᑐᓕᕆᔨᑯ ᐱᔨᑦᓯᖅᓂᕆᔭᖏᓄ ᑕᒪᐃᓂ ᐱᓕᕆᕕᐅᔪᓂ ᑕᒪᓐᓇᓗ ᐱᓕᑦᓯᓂᖃᕐᓯᒪᑦᓱᓂ 
ᐃᑲᔪᖅᓱᕐᓂᐅᔪᓄ ᑖᒃᑯᓄᖓ ᐃᖃᓇᐃᔭᖅᑐᓕᕆᔨᑯ ᐊᐅᓚᑦᓯᔨᐊᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᕇᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᓇᓗᒋᓇᒋᑦ ᐃᓄᐃᑦ ᐃᖃᓇᐃᔭᖅᑐᓕᕆᔨᑯᓂ ᖃᓄᐃᑦᓴᓂᖃᕋᔭᖏᒻᒥᔪᐃᑦ 
ᖃᑦᓯᐅᓂᕆᔭᖏᓄ ᐃᖃᓇᐃᔭᕋᑦᓴᐅᔪᐃᑦ ᐊᑑᑎᓯᒪᔪᐃᑦ ᑕᐃᑯᖓ. ᐅᖃᖃᐅᑦᓱᑎᓪᓗ ᐃᒪᐃᒻᒪ ᑕᐃᒃᑯᐊ 
ᐃᓂᑦᓴᐅᔪᖅ ᐳᖅᑐᓯᓂᖏᓐᓄ ᐅᑯᓇᓂ ᑮᓇᐅᔭᓕᕆᔨᒋᔭᖏᓐᓄᑦ, ᐱᓕᕆᕕᐅᔪᖅᓖ ᐱᑕᖃᖅᔭᖏᑦᑐᖅ 
ᑮᓇᐅᔭᓕᕆᔨᓂ ᐃᓗᐊᓂ ᖃᓄᐃᑑᓂᕆᔭᖏᓄ ᐊᑐᐊᒐᕆᔭᖓᓄ ᓯᕗᖓᒍᑦ ᑖᑦᓱᒪ? 
 
ᓱᒻᒪᓪᓕ ᐱᔭᕆᐊᑐᕙᑦ, ᓂᕆᐅᓇᐃᓈᑲᓪᓚᑦᓱᓂᓗ, ᐱᑕᖃᖅᓗᑎ ᑮᓇᐅᔭᓕᕆᔨᐅᔪᒥ? ᐃᓱᒪᒋᓇᔭᕋᕕᐅᓪᓕ ᑕᒪᓐᓇ 
ᐱᑕᖃᕋᔭᕆᐊᖓᓄ ᐃᓗᐊᓃᑦᓴᐅᑎᒋᓂᐊᕐᓗᓂ ᐱᒋᐊᖓᖅᓂᕆᔭᖓᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᐃᓂᑦᓴ ᐃᒪᐃᑦᑐ ᐃᓗᐊᓃᑦᑐ…ᒪᒥᐊᓇᖅ. 
 
ᑖᓐᓇ ᐃᓂᑦᓴ ᐃᓂᖃᓂᐊᕐᓱᓂ ᐊᖅᕕᐊᒥ ᐃᒻᒪᖃᓗ ᖃᓄᐃᒋᖏᒃᑯᕕᐅ ᐃᑦᓯᕙᐅᑕ, ᐱᕕᖃᑎᒍᒪᑦᓱᒍ ᒥᓂᔅᑕᒐ 
ᑭᐅᑎᖕᓂᐊᖅᓗᒍ ᑖᑦᓱᒧᖓ ᐊᐱᖁᑎᒧ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᐅᕇᔅ. 
 
ᐅᕇᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓂᑦᓴᖅ ᐃᒪᐃᑑᑦᓱᓂ ᑮᓇᐅᔭᓕᕆᔨᑦᓴᐅᓗᓂ ᐃᓂᑦᓴ ᐊᖅᕕᐊᕐᒥ ᐊᒻᒪ ᐃᓂᑦᓴᒧ 
ᐱᓕᕆᖃᑎᖃᕐᓗᑎ ᑯᐊᐳᕇᓴᑦ ᐱᔨᑦᓯᖅᑕᐅᓂᖏᓄ ᐱᔾᔪᑎᖓᓗ ᖃᑦᓯᐅᓂᖏᓄ ᐃᖃᓇᐃᔭᖅᑏᑦ ᐊᖅᕕᐊᕐᒥ 
ᐊᓪᓚᕕᒋᔭᑎᖕᓂ, ᐊᑐᐊᒐᕆᔭᖓ ᐊᒻᒪ ᐃᓕᓐᓂᐊᖅᕕᖕᒥ ᐱᔨᑦᓯᖅᑕᐅᓂᖏᓄ ᐃᖃᓇᐃᔭᖅᑎᖏᓐᓄ, ᐃᖕᓇᐃᓪᓗ 
ᐃᓕᓐᓂᐊᖅᕕᖏᓐᓂ, ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᖏᓐᓄ ᐃᑲᔫᓯᐊᖏᓐᓄ ᐊᒻᒪ ᐊᓯᖏᓐᓄ ᐃᖃᓇᐃᔭᖅᑎᐅᔪᓄ, 
ᐱᑕᖃᕆᐊᓪᓚᑦᓱᑎ ᐊᒥᓱᒋᐊᓪᓚᖕᓂ ᑮᓇᐅᔭᓕᕆᔨᓂᖅᓄ ᐊᐅᓚᓂᕆᔭᖏᓐᓄ. 
 
ᐊᐅᓚᓂᖃᕐᓯᒪᓕᕐᑐᒍ ᐊᑑᑎᓪᓗᑕ ᐃᓇᖏᐅᑎᑲᐃᓐᓇᐸᑦᑐᒥ ᐃᓄᖕᒥ ᒫᓐᓇᐅᔪᖅ. ᓇᓗᓇᕈᓐᓃᔪᑦᓱᓂᓗ ᐃᒪᐃᒻᒪ, 
ᐱᓕᑦᓯᓂᐊᖅᓗᑎ ᑖᑦᓱᒧᖓᓪᓗᐊᖅ ᐊᒻᒪ ᐃᑲᔪᖅᓱᓂᖃᕐᓯᐊᕐᓗᑎ ᐃᑲᔪᖅᓱᓪᓗᑎ ᐊᓪᓚᕕᒋᔭᖏᓄ, ᐱᔭᕆᐊᖃᕐᒪᑕ 
ᐅᓪᓗᒥᒫᖅᓯᐅᕐᑐᒥ ᐱᓕᕆᔪᓐᓇᕐᑐᒥ ᑮᓇᐅᔭᓕᕆᔨᐅᓂᐊᕐᓗᓂ. ᑕᐃᒪᐃᒧᓪᓗ ᑖᓐᓇᐅᔪᖅ ᐃᓂᑦᓴᐅᔪᖅ 
ᓈᒻᒪᒋᔭᐅᓯᒪᓂᑰᔪᖅ ᑖᑦᓱᒧᖓ ᐃᓕᖓᔪᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᕇᔅ. ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐱᓕᑕᐅᓯᒪᓂᑰᓪᓗᑎ ᑕᒪᑐᒧᖓ ᐃᒪᐃᒻᒪ ᐊᖓᔪᖄᖃᕕᒋᔭᐅᔪᓂ 
ᓇᓪᓕᐊᓃᑐᓂ, ᐃᒪᐃᓕᕖᑦ ᐱᑕᖃᓚᐅᖅᓯᒪᖏᒋᐊᖏᓐᓄ ᑮᓇᐅᔭᓕᕆᔨᒥ ᐃᓚᒋᓂᐊᕐᓱᓂᐅ ᐊᓪᓚᕕᒋᔭᖓᓄ? 
 
ᐊᒻᒪ, ᐃᒻᒪᖃᓗ ᑕᐃᒪᐃᓐᓂᖃᑦ, ᓇᓪᓕᐊᓂᓪᓕ ᑕᒪᖅᒥ ᑎᑎᕋᖅᓯᒪᔪᐃᑦ ᐱᓕᕆᔭᐅᕙᓪᓕᐊᕙᓂᖕᓄ ᐃᓕᖓᔪᐃᑦ 
ᑮᓇᐅᔭᓕᕆᔨᐅᓂᕐᒧ ᐊᖅᕕᐊᕐᒥ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ ᑐᑐ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓛ, ᒫᓐᓇᐅᔪᖅᓕ, ᓇᓪᓕᐊᑕ ᐃᓂᑦᓴᖓ 
ᐃᓗᐊᓃᓐᓂᑰᓪᓗᓂ ᐊᖓᔪᖄᖃᕕᒋᔭᖏᓐᓂ ᐊᒻᒪ ᑖᓐᓇ ᓄᑖᖅ ᑮᓇᐅᔭᓕᕆᔨᒧ ᐃᓂᑦᓴ ᐱᓕᕆᔭᖃᓂᐊᕐᓱᓂ 
ᐱᓕᕆᔭᕆᐊᓕᖏᓄ ᐱᔭᑦᓴᕆᔭᖏᓐᓄ ᐊᖅᕕᐊᕐᒥ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᖓᔪᖄᖃᖅᕕᐅᔫ ᑕᐃᑲᓂᑦᓴᐃᓐᓈᖄ ᐅᕝᕙᓗ ᓄᑦᑎᖅᑕᐅᓂᐅᓴᕙ ᐊᖅᕕᐊᕐᒧ? 
ᑕᐃᒪᐃᓕᔪᐃᓐᓈ ᒥᓂᔅᑕ ᐅᕝᕙᓗ ᖃᓄᖅ? ᓇᓗᓕᕋᒪ ᓇᓗᓕᖅᑎᒻᒫᖓ ᑭᐅᔾᔪᑎᖓᓄ. 
 
ᐃᓱᒪᑐᐃᓐᓇᕋᑖᕋᒪ ᐃᒻᒪᖃ ᐅᖃᕆᐊᕈᓐᓇᑲᓐᓂᖃ ᐃᒻᒪᖃ ᓱᓕᒃᑲᓐᓂᐅᑉᐸ ᐊᓯᒃᑲᓐᓂᖓ ᓄᑦᑎᑕᐅᔪᖅ ᐃᓂᑦᓴ 
ᐃᖃᓗᖕᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑖ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐋᒡᒐ, ᐊᑑᑎᓂᐊᖏᒻᒪᑕ ᓇᓗᓕᖅᓂᐅᔪᓄ ᑖᒃᑯᓄᖓ ᑲᑎᒪᔨᓄ, 
ᐱᔨᑦᓯᖅᑕᐅᓂᖏᓄ ᐱᓕᑦᓯᒍᑎᐅᔪ ᐊᖓᔪᖄᖃᕕᒋᔭᖏᑦᑕ ᐃᖃᓇᐃᔭᖅᑎᖏ ᐱᓕᕆᔭᖃᕐᑐᐃᑦ ᐃᓂᑦᓴᐅᔪᒧ 
ᐊᖅᕕᐊᒥ. 
 
ᑕᐃᒪᐃᒧ, ᐱᕙᓪᓕᐊᖏᑦᑐᒍ ᐃᓂᑦᓴᐅᔪᓂ ᐃᖃᓗᖕᓂ. ᐃᒪᐃᑐᑐᐃᓐᓇᖅ ᐱᔨᑦᓯᖅᑕᐅᓂᖏᓐᓄᑦ 
ᐱᑕᖃᕆᐊᖃᖅᑐᓄᑦ ᕿᒥᕐᕈᒍᑦᓯᐅᑦ ᓇᒥᓐᓂᖏᑦ ᐊᓪᓚᕝᕕᖏᑕ ᐊᒻᒪᓗ ᑕᐃᒃᑯᐊ ᒫᓐᓇᐅᔪᖅ 
ᐃᖅᑲᓇᐃᔭᖑᔭᕆᐊᖃᕐᓂᖏᑦ, ᐊᑲᐅᓂᖅᐸᐅᓱᒋᓚᐅᕋᑦᑎᒍᑦ ᐊᕐᕕᐊᓂᑉᐸᑦ, ᑕᐃᒃᑯᐊ ᒐᕙᒪᖃᕐᕕᐅᔪᒥ 
ᐃᖅᑲᓇᐃᔭᖅᑎᐅᔪᑦ ᑐᕚᕆᓐᖏᖓᕐᓗᒋᑦ ᐃᖃᓗᓐᓂ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᖅᐱᑦ. ᑎᒥᐅᔪᒥ ᐱᔨᑦᑎᕋᐅᑎᑦ. 9-8, ᒪᒃᐱᒐ 9-8, ᐃᓕᓐᓂᐊᖅᑐᓕᕆᔨᒃᑯᑦ, 
ᓇᐃᓪᓕᒋᐊᕐᓯᒪᔪᑦ. ᑎᒥᐅᔪᒥ ᐱᔨᑦᑎᕋᐅᑎᑦ, ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ, $2ᒥᓕᐊᓐ, 98, 
ᐊᖏᖅᐱᓯ?. ᒪᒃᐱᒐᖅ 9-8, 9-10. 9-10. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ, ᑐᑭᓯᒋᐊᒃᑲᓐᓂᕈᒪᔪᖓ ᑐᐊᕕᕐᓂᕋᒪᓗᑭᐊᖅ, ᑭᓯᐊᓂ ᒪᑯᐊ 
ᐃᑲᔪᕈᑕᐅᔪᑦ ᑭᒃᑯᑐᐃᓐᓇᕐᓄᕙ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᖃᐅᔨᒪᔭᐅᒋᐊᖅᐸᒃᑐᑦ 
ᐃᖅᑲᓇᐃᔭᖅᑎᐅᔪᓄᑦ ᓱᒃᑯᓗᐊᕿᑎᑦᑎᔨᐅᔪᓂ ᑭᓯᐊᓂᓕ ᐊᕙᓂᒃᑲᓐᓂᖅ ᓇᓗᓇᐃᕐᓯᒪᔪᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᐊᐃᒃᐸᕆᔭᐃᑦ ᑭᓇᐅᓂᖓᓂ ᐅᖃᐅᓯᕆᔪᓐᓇᕈᕕᐅᒃ. ᖁᔭᓐᓇᒦᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ, ᓵᓐᑎ ᑏᒪᓐ ᐊᐅᓚᑦᓯᔨᓕᐅᔪᖅ 
ᐃᑲᔪᕈᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ, ᐃᖏᕐᕋᓂᕐᒧᑦ 
ᖃᖓᑦᑕᐅᑎᓄᑦ ᖃᑦᑎᓐᓇᐅᓂᕐᓴᐅᕋᕐᔪᒻᒪᑦ ᐊᕐᕌᓂᓂᑦ. ᖃᓄᐃᒻᒪᓄᓇ ᑕᐃᒪᐃᒃᐸ?, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᖃᖓᑦᑕᐅᑎᓄᑦ ᐊᐅᓪᓚᕈᑎᓄᑦ $11 
ᑕᐅᓴᓂᒃ ᖃᑦᓯᓇᕈᕆᐊᕐᓯᒪᔪᑦ ᑕᐃᒃᑯᐊ ᐊᓯᖏᓐᓄᖓᖅ ᐃᓕᓯᒪᒐᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᑕᐃᒪᓕ ᐃᒪᐃᓕᖓᕙ ᐃᖏᕐᕋᖏᓐᓂᕐᓴᐅᖃᑦᑕᕐᓂᐊᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐅᖃᓐᖏᑦᑐᖓ ᑕᒪᒃᑯᐊ ᖃᑦᑎᓐᓇᕈᕆᐊᕐᓂᐊᕐᒪᑕ. 
ᐃᖏᕐᕋᔾᔪᑕᐅᔪᑦ ᓱᒃᑯᐊᕿᑎᑦᑎᔨᒃᑯᓄᑦ ᐃᖅᑲᓇᐃᔭᖅᑎᐅᔪᓄᑦ. ᐅᖃᐅᑎᔾᔭᖏᑕᕗᑦ ᑕᒪᒃᑯᐊ ᓇᑲᑎᕐᓂᐊᕐᓂᕋᕐᓗᒋᑦ 
ᑭᓯᐊᓂᓕ ᑕᒪᓐᓇ ᖃᑦᓯᓐᓇᕈᕆᐊᕐᓯᒪᔭᕗᑦ ᑕᐃᒃᑯᐊ ᐊᓯᖏᓐᓄᖓ ᐃᓕᓂᐊᕋᑦᑎᒍᑦ ᐱᓕᕆᕕᒋᔭᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᖁᔭᓐᓇᒦᒃ, ᐊᓚᑲᓐᓄᐊᖅ. ᐅᕙᓃᖅᑲᐅᔪᒍ 10. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓇᓗᓇᐃᖅᓯᒋᐊᒃᑲᓐᓂᕈᑦ. ᖃᐅᔨᒪᔪᖓ ᐊᖏᕈᑎᑕᖃᕐᒪᑦ ᐅᕝᕙᓘᓐᓃᑦ 
ᑳᓐᑐᕌᒥᑦ ᕼᐋᒻᒪᓚᐅᔪᓂᑦ ᐃᖅᑲᓇᐃᔮᓄᑦ ᓄᖅᑲᖅᑎᑕᐅᓯᒪᔪᓄᑦ ᐃᓄᓕᕆᔨᒃᑯᓐᓄᑦ ᐃᑲᔫᓯᐊᖅᑐᓕᕆᔨᓄᑦ. 
ᑕᕝᕙᓃᑉᐹ ᒪᑉᐱᖅᑐᒐᕐᒥᑦ ᓯᕗᓪᓕᖅᐹᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᖓᓄᑦ, ᐋᒡᒐᐃ ᑕᕝᕙᓃᓐᖏᓚᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᑐᐊᖅ? ᑕᕝᕙᑑᕚ ᕼᐊᕕᐅᔮᖅ? 9-10, ᓄᑕᕋᖅ. 

ᓄᑕᕋᖅ (ᑐᓵᔨᑎᒎᖅᑐᖅ): ᐱᔾᔪᑎᒋᓪᓗᒍ ᐃᑲᔫᓯᐊᖅᑐᓕᕆᔨᒃᑯᑦ, ᑖᒃᑯᐊ ᑮᓇᐅᔭᐃᑦ ᐃᖅᑲᓇᐃᔭᖅᑎᓄᐃᓐᓇᐅᕚᑦ 
ᐅᕝᕙᓘᓐᓃᑦ ᐃᓚᖃᖅᐸᑦ ᐊᓯᖏᓐᓂᑦ? ᐊᓪᓚᕝᕖᓐᓇᕐᓅᕙᑦ ᐸᓐᓂᖅᑑᒥᑦ, ᑲᖏᖅᖠᓂᕐᒥᑦ ᐊᒻᒪ ᐃᖃᓗᑦᑑᑦᑎᐊᕐᒥᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᐅᓚᑦᑎᓂᕐᒨᖓᕗᑦ ᐊᓪᓚᕝᕕᒻᒪᕆᓐᓄᑦ. 
ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᓗᐊᓂ ᐃᑲᔫᑏᑦ ᐊᒻᒪ ᐊᑭᓕᐅᑏᑦ, ᑖᓐᓇ ᐊᖏᓪᓕᒋᐊᕐᓂᖅ ᐱᔾᔪᑎᖃᖅᐸ 
ᐃᓅᓇᓱᐊᕐᓂᕐᒧᑦ ᐊᑭᑦᑐᕆᐊᖅᑐᓅᖓᒻᒪᖔᖅ ᐅᕝᕙᓘᓐᓃᑦ ᐊᒥᓱᕈᕆᐊᖅᑎᒃᓯᒪᕕᓯᐅᒃ ᐃᖅᑲᓇᐃᔭᖅᑏᑦ ᐃᓕᔅᓯ 
ᒥᓂᔅᑕᖃᕐᕕᖓᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓂᒋᔮᓂᑉᐳᑦ $12-ᑕᐅᓴᓐ ᐃᑲᔫᑎᓄᑦ ᐊᒻᒪ 
$75,000 ᐊᕐᕌᒍᒧᑦ ᐃᖅᑲᓇᐃᔮᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᐃᖅᑲᓇᐃᔮᒃᓴᕐᒧᑦ ᐊᖏᓪᓕᒋᐊᖅᑕᐅᒃᑲᓐᓂᖅᓯᒪᔪᓄᑦ ᐊᓯᐊᓄᑦ 
ᐊᕕᑦᑐᖅᓯᒪᔪᒧᑦ ᐊᖏᓪᓕᒋᐊᖅᓯᒪᒻᒪᑦ ᐊᕐᕌᒍᒧᑦ ᐃᖅᑲᓇᐃᔮᖅ. ᑭᓲᕙ ᐊᕐᕌᒍᒧᑦ ᐃᖅᑲᓇᐃᔮᖅ, ᖃᓄᐃᑦᑑᕙ 
ᐃᖅᑲᓇᐃᔮᖅ ᐊᒻᒪ ᖃᑦᑎᓂᒃ ᐃᓚᒋᐊᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐊᐅᓚᑦᑎᓂᕐᒧᑦ ᐊᓪᓚᑦᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᖃᕋᑖᕋᒪ ᑕᒪᑐᒧᖓ. ᐊᐃᑉᐸᖓ ᓇᒦᒃᑲᔭᕐᒪᖔᖅ ᐅᕝᕙᓘᓐᓃᑦ 
ᑕᒫᓃᒃᑲᔭᖅᑐᒃᓴᐅᒻᒪᑦ ᐃᖃᓗᓐᓂᑦ ᑖᒃᓱᒧᖓ ᐊᓪᓚᕝᕕᒻᒪᕆᓐᓄᑦ ᐊᒻᒪ ᖃᓄᖅ ᐱᔾᔪᑎᖃᖅᐸᑦ, ᑕᒪᓐᓇ 
ᐱᕈᖅᐸᓪᓕᐊᓂᕐᒨᕙ ᓅᕝᕕᐅᖃᑦᑕᖅᑐᓄᑦ ᐃᖅᑲᓇᐃᔮᓂᒃ ᐱᑕᖃᒃᑲᓐᓂᕆᐊᖃᖅᐸᑦ ᐱᓕᕆᐊᓄᑦ ᐊᐅᓚᑦᑎᔨᒥᑦ 
ᐊᓪᓚᑦᑎᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᑭᐅᑎᓐᓂᐊᕋᒃᑯ ᒥᔅ ᑏᒪᓐ 
ᐊᐱᖅᑯᑎᒋᔭᕐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ ᒥᔅ ᑏᒪᓐ. 

ᑏᒪᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᓂᒃ ᐊᐅᓚᑦᑎᓂᕐᒧᑦ ᐊᓪᓚᑦᑎᐅᑉ ᐃᖅᑲᓇᐃᔮᖓ ᓴᖅᑭᑕᐅᓚᐅᖅᐳᖅ 
ᐊᓪᓚᕝᕕᒻᒪᕆᒻᒥᑦ ᐃᑲᔪᖁᓪᓗᒋᑦ ᑮᓇᐅᔭᓕᕆᓂᕐᒥᑦ ᐱᓕᕆᐊᕆᒋᐊᖃᖅᐸᑦᑕᑎᓐᓂᒃ ᐃᑲᔫᓯᐊᖅᑐᓕᕆᕕᒻᒥᑦ. 
 
ᑐᓂᓯᕙᒃᑭᕗᒍᑦ ᑖᒃᓰᔭᕐᕕᒻᒧᑦ ᓇᓕᖅᑲᓂᒃ (T-5) ᐃᑲᔫᓯᐊᖅᐸᑦᑐᓕᒫᓄᑦ ᓄᓇᕗᒻᒥ ᑲᑎᑦᑐᒋᑦ 5-ᑕᐅᓴᓂᒃ ᐊᒡᒐᒃᑯᑦ 
ᑎᑎᕋᕆᐊᖃᖅᐸᑦᑕᑎᓐᓂᒃ. ᐱᓕᕆᐊᓂᒃ ᐊᐅᓚᑦᑎᓂᕐᒧᑦ ᐊᓪᓚᑦᑎ ᖃᐅᔨᓴᖅᐸᒃᑭᕗᖅ ᐃᖅᑲᖅᑐᐃᕕᓕᕆᔨᒃᑯᑦ 
ᐱᓕᕆᐊᓂᒃ ᐊᓪᓚᕝᕕᑎᒎᖅᐸᑦᑐᓂᒃ ᐃᑲᔫᓯᐊᖅᑐᓕᕆᔨᒥᒃ ᑎᒃᑯᐊᖅᓯᒐᐃᒻᒪᑕ. ᐱᓕᕆᐊᖃᕆᐊᖃᖅᐳᒍᖑᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ ᑕᒪᒃᑯᐊᓕᒫᑦ ᐃᖅᑲᖅᑐᐃᕕᒃᑯᑎᒎᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑭᓇᐅᒐᓗᐊᑭᐊᖅ ᐊᒃᓱᒻᒪᕆᒃ ᐱᓕᕆᐊᒃᓴᖃᖅᐳᖅ. 
 
ᑕᒪᓐᓇ ᓱᓕ ᐊᖏᓪᓕᒋᐊᕐᓂᐅᕙ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᑕᒪᓐᓇ ᖃᐅᔾᔩᑦᑑᓐᓂᖅᐸ 
ᐸᕐᓇᐅᑎᐅᒋᐊᕐᖓᓚᐅᖅᑐᓂᑦ ᐃᓚᓕᐅᔾᔭᐅᒋᐊᖃᓚᐅᖅᑐᒥᑦ ᑕᒃᑯᐃᑦᑐᒥᓂᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒦᑉᐱᑕ? ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᐳᒍᖅᑲᐃ ᑕᒪᒃᑮᓐᓃᓐᖔᕆᐊᖓ. ᐊᐃᑉᐸᖓ 
ᐃᒻᒪᖃ ᐱᒋᐊᕋᑖᖅᑎᓪᓗᒍ ᐃᖅᑲᓇᐃᔮᖅ ᑕᐃᑲᓃᓚᐅᓐᖏᒻᒪᑦ ᑭᓯᐊ ᓂ ᐱᓕᕆᐊᒃᓴᐃᑦ ᐊᖏᓪᓕᕙᓪᓕᐊᑎᓪᓗᒋᑦ 
ᓴᖅᑮᒋᐊᖃᓕᓚᐅᕋᑦᑕ ᐃᖅᑲᓇᐃᔮᒥᑦ ᓇᓗᓇᓐᖏᑦᑐᒻᒪᕆᐅᒻᒪᑦ ᐱᓕᕆᐊᒃᓴᐃᑦ ᐊᖏᓪᓕᕚᓪᓕᖅᑐᑦ ᑖᓐᓇᓗ 
ᐃᖅᑲᓇᐃᔭᖅᑎ ᑕᒪᑐᒥᖓ ᐱᓕᕆᐊᖃᕐᓂᐊᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᒻᒪᑕ ᐱᕈᖅᐸᓪᓕᐊᓂᕐᒧᑦ ᐃᖅᑲᓇᐃᔮᒃᑲᓐᓃᑦ ᓴᖅᑭᐊᒋᐊᓖᑦ. 
ᐅᒡᒍᐊᕐᓇᐅᒐᓗᐊᖅ ᐃᑲᔫᓯᐊᖅᑐᓕᕆᕕᒻᒨᒻᒪᑦ. 
 
ᐊᐱᖅᑯᑎᒃᓴᒃᑲᓐᓂᕋᓕ ᐱᔾᔪᑎᖃᖅᐳᖅ ᐃᑲᔫᓯᐊᖅᑐᓕᕆᓂᕐᒥᑦ, ᑖᓐᓇ ᐊᕕᑦᑐᖅᓯᒪᔫᕚ ᒪᓕᒐᕐᓂᒃ 
ᐱᕙᓪᓕᐊᑎᑦᑎᔨᐅᓪᓗᓂ ᑕᒪᒃᑯᓂᖓᒐᓚᓪᓗ ᐃᑲᔫᓯᐊᖅᑐᓕᕆᓂᕐᒧᑦ. ᑕᒪᒃᑯᐊ ᒪᓕᒐᐃᑦ ᐊᒻᒪ ᐱᓕᕆᐊᑦ, 
ᐊᓪᓚᕝᕕᒻᒪᕆᒃᑯᑎᒎᖅᐸᑉᐹᑦ ᓄᓇᕗᒻᒥ ᐅᕝᕙᓘᓐᓃᑦ ᑕᒪᒃᑯᐊ ᐱᔾᔪᑎᖃᕆᕙᑦ ᓇᓕᐊᒃᑯᑐᐃᓐᓇᖅ ᒐᕙᒪᑐᖃᒃᑯᓐᓂᒃ 
ᑮᓇᐅᔭᖅᑖᕈᓯᐊᕐᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒥᓂᔅᑕ.  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᒋᓗᒍ, ᐱᓕᕆᖃᑎᖃᕆᐊᖃᖅᐸᑉᐳᒍᑦ 
ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ ᑭᓯᐊᓂ ᑭᐅᑎᓐᓂᐊᕋᒃᑯ ᒥᔅ ᑏᒪᓐ ᓇᓗᓇᐃᖅᓯᒃᑲᓐᓂᖁᓪᓗᒍ 
ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑏᒪᓐ. 

ᑏᒪᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᓯᐊᖅᑐᓕᕆᕕᒻᒥᑦ ᐊᓪᓚᕝᕕᒻᒪᕆᖓᓐᓂᑦ ᒪᓕᒐᖃᖅᐳᒍᑦ ᐊᑐᐊᒐᕐᓂᓪᓗ 
ᓄᓇᕗᒻᒥ. ᐱᓕᕆᖃᑎᖃᑦᑎᐊᖅᐸᑉᐳᒍᑦ ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᑦ ᐱᓕᕆᖃᑎᖃᑦᑎᐊᖅᑐᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᑲᓇᑕᒥ ᑎᑭᑉᐸᑦᑐᓄᑦ ᖃᐅᔨᓴᕐᕕᒻᒥᑦ ᐊᒻᒪ ᑖᒃᓯᓕᕆᔨᒃᑯᓐᓂᑦ ᐱᓪᓗᒍ 
ᓇᓕᖅᑲᐃᑦ ᐃᑲᔫᓯᐊᖅᐸᑦᑐᓄᑦ ᐅᓂᒃᑳᓕᐊᖑᒋᐊᖃᖅᐸᑦᑐᑦ ᐱᓕᕆᐊᖑᒋᐊᖃᕐᒪᑕ ᐅᓂᒃᑳᓕᐊᒃᑯᑦ ᐃᑲᔫᑎᓄᑦ 
ᓄᓇᕗᒻᒥ. 
 
ᐱᓕᕆᖃᑎᖃᑦᑎᐊᕆᐊᖃᖅᐸᑉᐳᒍᑦ ᑲᓇᑕᒧᑦ ᑎᑭᑉᐸᑦᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᓇᓗᓇᐃᖅᓯᒃᑲᓐᓂᕈᓐᓇᖅᐸᑎᒃ, ᖁᔭᒋᒐᔭᖅᐸᒃᑲ ᑭᐅᔾᔪᑎᖏᑦ. ᒪᓕᒐᖅᑕᖃᖅᐹ, ᐊᑐᐊᒐᕐᓂᒃ ᐸᕐᓇᐅᑎᓂᒃ 
ᑕᐃᒪᐃᑦᑐᒐᓚᓐᓂᒃ ᐊᑐᕆᐊᓕᑦᑎᓐᓂᑦ ᒐᕙᒪᑐᖃᒃᑯᑎᒍᑦ? ᑮᓇᐅᔭᐃᑦ ᐊᒥᓱᑦ ᑕᐃᑲᓐᖔᖅᐸᒻᒪᑕ ᐱᓕᕆᐊᓄᑦ 
ᐅᖃᖅᑐᑎᒃ ᐅᕝᕙᐅᑯᐊ ᐊᑐᐊᒐᐅᓂᐊᖅᑐᑦ, ᒪᓕᒐᐅᓂᐊᖅᑐᑦ ᐅᕝᕙᓘᓐᓃᑦ ᓇᒻᒥᓂᖅ ᑕᒪᒃᑯᓂᖓ 
ᐱᓕᕆᐊᖃᖅᐸᑉᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑏᒪᓐ. 
 
ᑏᒪᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᓂᑦ ᑲᓇᑕᒥ, ᐱᓕᕆᖃᑎᖃᖅᐸᑉᐳᒍᑦ ᑖᒃᓯᓕᕆᔨᐅᔪᓂᒃ ᐊᒻᒪ 
ᐃᖅᑲᓇᐃᔭᖅᑐᓕᕆᔨᐅᔪᓂᑦ ᑭᓯᐊᓂ ᓇᒻᒥᓂᖅ ᓴᖅᑮᔪᓐᓇᓚᐅᖅᐳᒍᑦ ᒪᓕᒐᑦᑎᓐᓂᑦ ᐊᒻᒪ ᐊᑐᐊᒐᖅᑎᓐᓂᑦ 
ᓄᓇᕗᒻᒥ. ᑕᐃᒪᐃᒻᒪᑦ ᑕᒪᓐᓇ ᐱᐅᔪᒻᒪᕆᐅᕗᖅ. 
 
ᑕᐃᒪᓕ ᑕᕝᕙᓂ ᒪᓕᒋᐊᖃᖅᑕᕗᑦ ᓱᒃᑯᐊᕿᕙᒃᑐᓄᑦ ᐱᓕᕆᐊᓂ ᐃᓱᓕᕝᕕᒋᔭᕆᐊᖃᖅᑕᖏᑦ T5 
ᓇᓗᓇᐃᒃᑯᑕᐅᔪᑦ ᕖᕝᕗᐊᕆ 28 ᐃᓱᓕᕝᕕᖓ ᑕᒪᓐᓇ ᑲᓇᑕᓕᒫᒥ ᒪᓕᒃᑕᐅᔭᕆᐊᖃᖅᑐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᑕᐅᓯᒃᑯᑦ ᑮᓇᐅᔭᖃᖅᑎᑕᐅᖃᑦᑕᕋᑦᑕ ᐊᒻᒪᓗ ᓇᒻᒥᓂᖅ 
ᐊᖅᑭᒃᓯᔪᓐᓇᖅᑐᑕ ᒪᓕᒐᒃᓴᑎᓐᓂᒃ ᐊᒻᒪᓗ ᐊᑐᐊᒐᒃᓴᑎᓐᓂᒃ ᑭᒃᑯᑦ ᐊᔪᓐᖏᒻᒪᖔᑕ ᐊᒻᒪ ᖃᑦᓯᓂᒃ 
ᐱᖃᑦᑕᕐᓂᐊᕐᒪᖔᑕ. ᑕᒪᒃᑯᐊ ᐃᓪᓗᒧᑦ ᐊᑐᖅᑐᐊᕈᑕᐅᔪᑦ ᐱᖃᓯᐅᔾᔭᐅᓯᒪᒃᐸᑕ. ᐅᑯᐊ ᑕᕝᕙᓂ ᑖᒃᓱᒥᖓ 
ᓇᓗᓇᐃᕐᓯᔪᑦ? ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐄ, ᑕᐃᒪᐃᑦᑐᑦ, ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑐᑐ. 
 
ᑐᑐ: ᑕᕝᕙᓂ, ᖃᐅᔨᒪᔪᖓ ᑕᒪᓐᓇ ᖃᐅᔨᓴᖅᑕᐅᓚᐅᕐᒪᑦ ᓱᒃᑯᐊᕿᔪᓕᕆᓂᖅ, ᑭᓯᐊᓂᓕ ᑭᓇᒃᑯᑦ ᑕᐃᒪᐃᑦᑐᒧᑦ 
ᐱᔪᓐᓇᖅᐸᑦ ᐅᕝᕙᓘᓐᓃᑦ ᖃᓄᐃᑦᑐᑦ ᐃᓗᐊᓂ ᐱᖃᓯᐅᔾᔭᐅᓯᒪᕙ ᐱᓕᕆᐊᒥ? ᓲᕐᓗ ᐃᓪᓗᒃᓴᐅᔪᒥ 
ᓇᓂᓯᔪᖃᕆᐊᖃᕐᓂᖅᐸᑦ, ᐊᒻᒪᓗ ᑮᓇᐅᔭᖃᓐᖏᒃᑯᑎᒃ ᐃᓪᓗᒧᑦ ᐊᑭᓕᐅᑎᒃᓴᒥᒃ ᐊᑭᓕᑲᐃᓐᓇᕈᑎᒥᓪᓗᓐᓂᑦ, 
ᑕᒪᒃᑯᐊ ᐱᖃᓯᐅᑦᔭᐅᓯᒪᔪᓐᓇᕋᔭᕐᒪᖔ ᐊᒃᑲᓘᓐᓃᑦ? ᑕᐃᒪᓕ ᑕᐃᒪᐃᓐᖏᑉᐸᑦ ᑕᒪᒃᑯᐊ ᐋᖅᑭᒍᓐᓇᕋᔭᖅᐸᕗᑦ. 
ᐊᒻᒪᓗ ᐱᔪᓐᓇᕋᔭᕐᒪᖔᑕ ᐱᔪᓐᓇᕋᔭᓐᖏᒻᒪᖔᑕ? ᑕᐃᒪᐃᓕᐅᖅᑐᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᕿᒥᕐᕈᓇᒃᑕᐅᖃᓯᐅᔾᔭᐅᓚᐅᖅᐸᑦ ᕿᒥᕐᕈᓂᖃᖅᑎᓪᓗᒋᑦ 
ᓱᒃᑯᐊᕿᓕᕆᓂᕐᒧᑦ? ᐊᒻᒪᓗ ᑕᐃᒪᐃᓐᓂᖅᐸᑦ, ᖃᓄᐃᑦᑐᓂ ᐊᖏᖃᑎᒋᒍᑎᖃᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. ᓇᐃᓇᕐᓗᒍ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᓂᑦ ᐃᓱᒪᓕᐅᕈᑕᐅᓚᐅᖅᐸ ᑕᐃᓐᓇ ᐊᐃᒃᐸᖓ ᐊᐱᖅᑯᑎᒋᕋᑖᖅᑕᒪ? 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᒥᔅ ᑏᒪᓐ ᓇᓗᓇᐃᔭᐃᑎᓐᓂᐊᖅᐸᕋ 
ᑕᒪᒃᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒪᒥᐊᓇᖅ. ᐅᖃᒃᑲᓐᓂᑲᐃᓐᓇᕆᑦ? 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅ ᑏᒪᓐ ᓇᓗᓇᐃᕐᔭᐃᑎᓐᓂᐊᖅᐸᕋ ᑖᒃᓱᒥᖓ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᔅᑕ ᑏᒪᓐ. 
 
ᑏᒪᓐ: ᓱᒃᑯᐊᕿᓕᕆᓂᕐᒧᑦ ᕿᒥᕐᕈᓂᐅᓚᐅᖅᑐᖅ ᐊᕐᕋᒍᒃ ᒪᕐᕈᓕᖅᑐᑦ ᐊᒥᓱᑲᓪᓚᐅᔪᓂ ᐃᓗᓕᖃᓚᐅᕐᒪᑦ. ᑕᐃᒃᑯᐊ 
ᕿᒥᕐᕈᓪᓗᑎᒍᑦ ᐊᒥᓱᓐᖏᑦᑐᑦ ᐊᓯᑦᔨᖁᔨᓚᐅᕐᒪᑕ ᐊᑐᐊᒐᖏᓐᓄᑦ ᒫᓐᓇᐅᔪᖅ ᐊᑕᔪᓄᑦ. ᑕᐃᓐᓇ ᕿᒥᕐᕈᓪᓗᑎᒍᑦ 
ᒪᓕᒐᐅᔪᖅ ᐊᒻᒪᓗ ᐊᑐᐊᒐᕆᔭᖏᑦ ᓄᓇᑦᓯᐊᕐᒥ ᒐᕙᒪᒃᑯᖏᓐᓂᑦ. ᐊᖏᓂᕐᓴᐅᔪᖅ, ᐃᓄᐃᑦ ᓇᓗᓇᐃᕐᓯᓚᐅᖅᑐᑦ 
ᖃᓄᐃᒃᓴᖏᓐᓂᕋᖅᑐᑎᒃ ᐃᓗᓕᖏᓐᓂᒃ. 
 
ᕿᒥᕐᕈᓯᒪᔭᕗᑦ ᐊᒻᒪᓗ ᐊᓯᑦᔨᓯᒪᓪᓗᑕ ᒪᑯᓂᖓ ᖃᑦᓯᐅᓂᖏᓐᓄᑦ ᑮᓇᐅᔭᓕᐊᕆᔭᐅᖃᑦᑕᖅᑐᑦ, ᐅᐱᓐᓇᕋᓂ ᐊᒥᓱ 
ᓄᓇᕗᒻᒥᐅᑦ ᐅᖃᖃᑦᑕᓚᐅᕐᒪᑕ ᑕᒪᒃᑯᐊ ᑮᓇᐅᔭᓕᐊᕆᔭᐅᖃᑦᑕᖅᑐ ᐊᖅᐸᓯᓗᐊᕐᒪᑕ ᑕᐃᒪᓕ ᑕᐃᒃᑯᐊ 
ᐊᒥᓱᕈᕆᐊᓯᓚᐅᖅᐸᕗᑦ. 
 
ᑲᓐᑐᕌᖑᔪᑦ ᐱᔭᕆᐊᑭᓪᓕᑎᕐᓯᒪᓪᓗᑎᒍᑦ, ᓄᓇᓕᓐᓂ ᑳᓐᑐᕋᖑᔪᑦ ᕼᐊᒻᓚᒃᑯᓐᓄᑦ. ᐱᓪᓗᐊᑕᕐᓯᒪᔭᕗᑦ ᓄᓇᓕᓐᓂ 
ᑐᑭᓯᒋᐊᕈᑎᒃᓴᐅᔪᓄᑦ ᑕᑯᔭᐅᖃᑦᑕᕐᓯᒪᔪᑦ ᒪᓕᒐᓕᐅᕐᕕᒻᒥ, ᖃᐅᔨᒪᖁᓪᓗᒋᑦ ᓄᓇᕗᒻᒥᐅᑦ ᑭᓱᒥᒃ ᑕᒪᓐᓇ 
ᐱᔾᔪᑎᖃᕐᒪᖔᖅ, ᐊᒻᒪᓗ ᖃᓄᖅ ᐃᑲᔪᕈᓐᓇᕐᓂᖃᕐᒪᖔᖅ ᓱᒃᑯᐊᕿᖏᓐᓄᑦ. 

ᑕᒪᓐᓇ ᐊᖏᓂᖅᐸᐅᓪᓗᐊᑕᓚᐅᖅᑐᖅ ᐅᖃᐅᒃᔪᓯᐊᕗᑦ ᐃᓄᓐᓂ. ᐃᓄᐃᑦ ᑐᑭᓯᓐᖏᒻᒪᑕ ᖃᓄᖅ ᑕᒪᓐᓇ 
ᑐᑭᖃᕐᒪᖔᖅ, ᐊᒻᒪᓗ ᑕᒪᒃᑯᐊ ᑲᒪᒋᓯᒪᔭᕗᑦ. ᓇᓗᓇᐃᕐᓯᒪᓂᖏᑦ ᐃᓪᓗᓕᕆᓂᕐᒧᑦ, ᐊᒻᒪᓗ ᑕᐃᒪᐃᑦᑐᕈᔪᐃᑦ, 
ᐊᒥᓱᓂᕐᓴᐅᔪᑦ ᐃᓗᐊᓃᖅᐸᒋᖅᑐᑎᒃ ᐊᑐᐊᒐᖏᑕ. ᑭᒃᑯᑐᐃᓐᓇᕐᓄᑦ ᐃᓪᓗᓕᕆᔨᖁᑎᖃᖅᑐᑕ, ᐊᑐᐊᒐᖃᖅᑐᑎᒃ 
ᐃᓪᓗᒧᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᖑᔪᒥ, ᐊᑐᐊᒐᖃᕆᓪᓗᑕ ᑕᒪᒃᑯᓄᖓ ᓇᒻᒥᓂᖅ ᐃᓪᓗᖃᖅᑐᓄᑦ 
ᐊᑭᓕᕐᓱᐃᓂᕐᒧᑦ. 
 
ᑕᐃᒪᓕ ᑕᒪᒃᑯᐊ ᐊᑕᖏᐸᓗᑦᑐᒋᑦ ᑕᕝᕙᓂ ᐱᖃᓯᐅᑎᓯᒪᔪᑦ ᑕᐃᒪᐃᓕᖓᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᖃᐅᔨᒪᒻᒪᑕ 
ᐃᖅᑲᓇᐃᔭᖃᑦᑕᓚᐅᖅᓯᒪᔪᖓ ᐃᓪᓗᓕᕆᔨᒃᑯᓐᓄᑦ ᐊᒻᒪᓗ ᐃᓚᒋᔭᐅᓚᐅᖅᑐᖓ ᐃᓪᓗᓕᕆᓂᕐᒧᑦ 
ᐱᓕᕆᔨᐅᑲᐃᓐᓇᖅᑐᓄᑦ ᐊᒻᒪᓗ ᐊᓯᐊᓄᑦ, ᐊᒻᒪᓗ ᒥᔅ ᑎᒪᓐ ᐅᖃᖅᑲᐅᒻᒪᑦ ᐃᓄᓐᓄᑦ ᐃᓪᓗᒋᔭᐅᕙᑦᑐᑦ, 
ᖃᐅᔨᒪᔪᐃᓐᓇᐅᒐᑦᑕ ᐃᑲᔫᓯᐊᑉᐸᑦᑐᓄᑦ ᐃᓄᓕᕆᔨᒃᑯᓐᓂᑦ ᐊᑭᓖᖃᑦᑕᕐᒪᑕ $32 ᑖᓚᒥᑦ ᑕᖅᑭᑕᒫᑦ 
ᐃᓪᓗᒨᖅᑕᖓᓂᑦ ᐊᒻᒪᓗ ᐊᓯᖏᓐᓄᑦ ᐱᓕᕆᔭᐅᓂᖓᓄᑦ ᐊᓯᖏᓐᓄᓪᓗ ᑕᕝᕘᓈᖓᔪᑦ. 
 
ᐃᓚᖓ ᐊᑲᐅᖏᓕᐅᕈᑎᐅᔪᖅ ᖃᐅᔨᖃᑦᑕᖅᑕᕗᑦ ᓄᓇᑦᑎᐊᓕᒫᒥ ᐊᒻᒪᓗ ᐃᓄᐃᑦ ᐃᓪᓗᖃᑦᑐᑦ, 
ᐃᖅᑲᓇᐃᔭᓕᕋᐃᒻᒪᑕ, ᐃᓪᓗᒨᖅᑕᖏᑦ ᐊᖏᓪᓕᒋᐊᑉᐸᒻᒪᑕ. ᐅᖓᑖᓃᑦᑐᓄᑦ $32, ᑖᒃᓱᒪ ᐅᖓᑖᓃᑦᑐᒧᑦ 
ᑮᓇᐅᔭᖅᑖᓂᕆᕙᑦᑕᖓᓄᑦ. ᒫᓐᓇᐅᔪᖅ, ᐃᓱᒪᒋᕙᕋ 21% -ᖓᓂᑦ ᐃᓄᐃᑦ ᐊᑭᓖᕙᑦᑐᑦ ᑮᓇᐅᔭᓕᐊᒥᓂᑦ 
ᐊᖏᔪᔾᔪᐊᖑᒻᒪᑦ ᐊᖏᓪᓕᒋᐊᕐᓂᖓ $32-ᒥᑦ. 
 
ᐅᖃᕈᑕᐅᓯᒪᕙ ᐃᑲᔫᓯᐊᖅᐸᑦᑐᖅ ᑕᖅᑭᑕᒫᑦ ᐊᑭᓕᖅᑕᐅᓂᖏ ᖃᓄᑐᐃᓐᓇᖅ ᐱᕙᑦᑕᖏᑦ ᐃᓕᓐᓂᐊᕐᓂᕐᒧᑦ 
ᐱᓕᕆᓂᒃᑯᑦ ᖃᐅᔨᖃᑦᑕᕐᓂᐊᕐᒪᑕ ᐊᑭᓪᓚᑦᑖᕆᔭᖓᓂᒃ ᐊᒻᒪᓗ ᐃᓗᒨᖅᓯᓂᖓ $32-ᑕᓚᐅᒐᓂ 
ᐱᔨᑦᑎᕋᐅᑎᓄᓪᓗ, ᑕᒪᒃᑯᓄᖓ, ᑕᑯᑎᑕᐅᒍᓐᓇᕐᓗᑎᒃ ᐸᐃᐹᒥ ᓯᒃᑭᑖᖅᑐᑎᑐᑦ. ᐅᓇ 
ᐊᑭᓕᖅᑕᐅᔾᔪᑎᒋᒐᔭᓚᐅᖅᑕᐃᑦ ᐊᒻᒪᓗ ᐅᑯᐊ ᐲᖅᑕᑎᑦ ᐅᓇ ᑕᕝᕙ ᐊᒥᐊᒃᑯᒋᔭᐃᑦ ᒪᓕᒐᖅ ᒪᓕᑦᑐᒍ. ᑕᐃᒫᒃ 
ᐃᓄᐃᑦ ᖃᐅᔨᒪᒐᔭᖅᑐᑦ ᐊᑭᓪᓚᑦᑖᖓᓂᒃ ᐃᑲᔫᓯᐊᖅᑖᕆᕙᑦᑕᖓᑕ ᒐᕙᒪᒃᑯᓘᓐᓃᑦ ᑕᑯᕙᖏᑕᖏᓐᓂᑦ 
ᐃᑲᔫᓯᐊᖅᐸᑦᑐ ᐊᑐᐃᓐᓇᐅᕕᐅᓗᑎ. 
 
ᐃᓱᒪᑐᐃᓐᓇᖅᑐᖓ ᐃᒻᒪᖃ ᑕᒪᓐᓇ ᐊᑐᖅᑕᐅᔭᕇᖅᓯᒪᔪᖅ ᐅᖃᐅᓯᐅᓯᒪᓪᓗᓂᓗ ᐅᕝᕙᓗᑭᐊᖅ 
ᐊᑐᓕᖅᑎᑕᐅᕙᓪᓕᐊᕙ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᑐᕈᒥᓇᕋᔭᖅᑐᖅ ᐃᓄᓐᓄᑦ 
ᐃᑲᔫᓯᐊᖅᐸᑦᑐᓄᑦ ᖃᐅᔨᒪᔾᔪᑕᐅᑦᑎᐊᕐᓂᐊᕐᒪᑕ ᐊᑭᓪᓚᑦᑖᖏᓐᓂᑦ, ᐄ, ᐃᓱᒪᒋᒋᐊᕈᓐᓇᖅᑕᕗᑦ ᐃᓚᓕᐅᔾᔭᐅᖁᓗᒍ 
ᖃᐅᔨᔾᔪᑎᓄᑦ ᐃᑲᔫᓯᐊᖅᐸᑦᑐᓄᑦ. 
 
ᐊᒻᒪᓗ ᐃᒻᒪᖃ, ᑐᑭᓯᒪᐅᑎᓂ ᑐᓂᓯᐅᖅᑲᐃᒍᓐᓇᖅᑐᒍᑦ ᐃᑲᔫᓯᐊᖅᐸᑦᑐᓄᑦ ᐊᒻᒪᓗ ᑎᑎᖅᑲᓂᒃ ᓇᓗᓇᐃᖅᓯᔪᓂᑦ 
ᐱᑕᖃᕈᓐᓇᕐᒥᔪᑦ ᑐᓴᐅᒪᔭᐅᔭᕆᐊᓕᓐᓄᑦ. ᑭᓯᐊᓂᓕ, ᓇᓗᓇᐃᖅᑕᐅᓂᖏᓐᓄᑦ ᐃᓪᓗᓕᕆᔨᔾᔪᐊᒃᑯᓐᓂᑦ ᑕᒪᑐᒧᖓ, 
ᐅᓪᓗᒥᒧᑦ ᑐᓴᖅᑕᐅᔭᕆᐊᖃᑦᑐᓄᑦ ᑎᑎᖅᑲᓂᒃ ᐱᑕᖃᑦᑎᑦᑎᓛᕐᒥᔪᑦ ᐊᑦᑐᖅᑕᐅᓂᕆᔭᖓᓄᑦ ᐃᓄᓕᕆᔨᒃᑯᑎᒍᑦ 
ᐃᑲᔫᓯᐊᖅᐸᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᑐᐃᓐᓇᖑᓱᒃᑕᕋ ᒥᓂᔅᑕ ᑕᒪᓐᓇ ᕿᒥᕐᕈᔭᐅᒋᐊᕋᔭᕐᒪᖔᖅ 
ᓄᑖᖑᐸᓪᓕᐊᔪᓄᑦ ᐊᑐᖅᑕᐅᓯᒪᔪᓐᓇᖅᑐᓂᒃ ᐊᑐᐃᓐᓇᖃᖅᑲᑕ ᐋᖅᑭᒃᑕᐅᒍᓐᓇᕐᒪᖔ ᓈᒻᒪᒃᓯᒐᐃᑉᐸᑦ 
ᐱᔭᐅᖃᑦᑕᕋᔭᖅᑐᓂᒃ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᐸᑦᑐᓄᑦ, ᐃᓪᓗᒨᖅᓯᓂᖏᒍᑦ, ᐱᔨᑦᑎᕋᑦᑕᐅᓂᖏᒍᑦ, ᐃᒥᕐᒧᑦ, 
ᐊᑦᑕᖅᑕᐅᓂᖏᓐᓄᑦ ᐊᒻᒪᓗ ᐃᒋᑕᓄᑦ, ᐊᓯᖏᓐᓄᑦ ᐱᔭᐅᕙᒻᒥᔪᓄᑦ. ᐊᒻᒪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑎᑕᐅᓯᒪᓕᖃᑦᑕᕐᖓᑕ ᑕᒪᒃᑯᓄᖓ, ᐱᓗᐊᖅᑐᒥᒃ ᒐᕙᒪᒃᑯᑦ. ᐃᓕᓐᓂᐊᕐᓂᕐᒧᑦ ᐊᑐᕈᓐᓇᖅᑐᑦ ᐃᓄᓐᓄᑦ 
ᑐᑭᓯᐅᒪᑦᑎᐊᕐᓂᐊᕐᒪᑕ ᐊᑐᖅᑕᐅᕙᑦᑐᒥᒃ, ᐃᓚᒋᔭᖓ ᐱᓕᕆᔨᐅᑲᐃᓐᓇᖅᑐᑦ ᐃᓱᒪᓕᐅᕈᑎᒋᔪᓐᓇᖅᑕᖓ 
ᐃᓪᓗᓕᕆᓂᕐᒧᑦ. 
 
ᑭᓯᐊᓂᑦᑕᐅᖅ ᑕᒪᓐᓇ ᐱᒻᒪᕆᐅᒐᓗᐊᕐᒥᒻᒪᑦ ᓴᖅᑭᕐᓗᓂ ᓱᒃᑯᐊᕿᓕᕆᔨᒃᑯᓐᓂᑦ. ᑕᒪᒃᑯᐊ ᑕᑯᒍᑦᑎᒍᑦ 
ᑐᕌᒐᕆᔭᐅᔪᑦ, ᐃᑲᔪᕈᑕᐅᓇᓱᐊᖅᑐᑦ ᐃᓄᓐᓄᑦ ᐃᒻᒥᓂᒃ ᐱᔪᓐᓇᕐᓯᕙᓪᓕᐊᓂᕐᒧᑦ, ᖃᐅᔨᖃᑦᑕᕐᒪᑕ ᑕᒪᒃᑯᓂᖓ 
ᐱᓕᕆᔭᕆᐊᖃᕐᒪᑕ ᐊᑐᕐᓗᑎᒃ ᐱᓯᒪᔭᒥᓐᓂᒃ, ᐊᒻᒪᓗ ᖃᐅᔨᑦᑎᐊᕐᓂᕐᓴᐅᕙᒃᑐᑎᒃ ᖃᓄᐃᓕᐅᕆᐊᖃᕐᓂᕐᒥᓂᒃ 
ᐊᒻᒪᓗ ᐃᖅᑲᓇᐃᔭᕆᐊᕐᓂᕈᒪ ᑕᐃᒪᓗ ᑕᕝᕙᓴᐃᓐᓇᑲᓴᒃ ᐃᓪᓗᒧᑦ ᐊᑐᖅᑐᐊᕈᑎᐅᔪᑦ 500-ᒧᖅᑐᑎᒃ ᑕᖅᑭᕐᒥᑦ 32-
ᒥ, ᑕᐃᒪᒃ ᐱᐅᓗᐊᕋᔭᓐᖏᒻᒪᑦ. 
 
ᑕᐃᒪᓕ ᑕᐃᒪᑦᑐᓐᓇᖅᐸᑕ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᑦᔨᖃᑎᒌᖏᓐᓂᒃ, ᑕᐃᒃᑯᐊ ᓇᓗᓇᐃᒃᑯᑕᖃᖅᑐᒃᓴᐅᔪᑦ 
ᓇᓴᐅᑎᑎᒍ ᑕᒪᒃᑯᐊ ᓇᑭᑦ ᑐᑭᓯᒋᐊᖅᑕᐅᔪᓐᓇᕐᒪᖔᑕ. ᑭᓯᐊᓂᓕ ᑕᐃᒃᑯᐊ ᓱᒃᑯᐊᕿᑎᑦᑎᔨᒃᑯᑦ ᐱᔪᓐᓇᕐᓂᖃᖅᐸᑦ 
ᑕᒪᒃᓱᒥᖓ ᐃᓚᓕᐅᔾᔨᓂᕐᒥᒃ ᑲᒪᒋᔭᖏᓐᓂᒃ?. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ (ᑐᓵᔨᑎᒍᑦ ᐃᓱᓕᑦᑐᖅ): ᐃᒃᓯᕙᐅᑕᖅ, 
ᑎᓕᓯᔪᓐᓇᑦᑎᐊᖅᑐᒍᑦ ᐃᓄᒻᒥ ᑕᒪᓐᓇ ᕿᒥᕐᕈᔭᐅᒋᐊᖁᓗᒍ ᖃᓄᖅ ᐊᑲᐅᓂᖅᐸᐅᔪᒃᑯᑦ 
ᑐᑭᓯᑎᑦᑎᑲᓐᓂᕈᓐᓇᕐᒪᖔᑦᑕ ᑕᒪᒃᑯᓄᖓ ᓱᒃᑯᐊᕿᕙᒃᑐᓄᑦ. 
 
ᐊᑭᖏᓐᓄᓪᓕ ᐊᔾᔨᒋᓐᖏᓂᖏᓐᓄᑦ ᖃᓄᐃᑦᑐᓂ ᐃᑲᔪᖅᑕᐅᔾᔪᑎᖃᖃᑦᑕᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ 
ᐊᑭᖃᖅᐸᒻᒪᖔᑦ ᐃᓪᓗᒧ ᑮᓇᐅᔭᖃᖅᑎᑦᑎᓂᕐᒧᑦ, ᓱᓕ ᐃᒃᓯᕙᐅᑖᖅ, ᓯᑎᕙᓐ ᑕᒪᒃᓱᒧᖓ ᑎᓕᔪᓐᓇᖅᑕᕗᑦ 
ᑕᒪᒃᑯᐊ ᕿᒥᕐᕈᓇᒃᑕᐅᓗᑎᒃ ᒪᓐᓇᐅᔪᖅ ᐊᑐᖅᐸᒃᑐᑦ ᑕᒪᓐᓇ ᐊᑐᖅᑕᐅᔪᖅ ᑮᓇᐅᔭᑎᒍᑦ 
ᐊᑭᑐᓗᐊᓐᖏᒃᑲᓗᐊᕐᒪᖔᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᕙᓃᑦᑐᒍᑦ 9-10. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᖃᖅᑐᑦ ᐅᖃᐅᓯᕆᕋᑖᖅᑕᖏᓐᓄᑦ ᐃᖃᓗᐃᑦ ᕿᑎᐊᓄᑦ. 
ᖁᕕᐊᒋᓐᖏᑕᒃᑲ ᐅᖃᐅᓯᕆᔭᖏᑦ. 
 
ᑕᒪᒃᑯᓄᐊ ᓱᒃᑯᐊᕿᕙᒃᑐᓄᑦ, ᐊᒥᓱᐊᓗᐃᑦ ᐃᓄᐃᑦ ᐊᓯᖅᑯᕝᕕᖃᖏᑐᒃᑯᕐᒪᑕ. ᐊᓯᐊᒍᕐᕕᖃᓐᖏᒻᒪᑦ ᓱᒃᑯᐊᕿᕙᒃᑐᑦ 
ᐃᓄᐃᑦ. ᐊᓯᐊᒍᑦ ᑮᓇᐅᑦᔭᒃᓴᐅᑎᒃᓴᖃᓐᖏᒻᒪᑕ ᐊᓯᐊᓄᑦ ᓴᕝᕕᒃᓴᖃᓐᖏᒻᒪᑕ. ᑕᐃᒃᑯᐊ ᐊᒥᓱᓂᕐᓴᐅᔪᑦ ᐊᓯᐊᓄᑦ 
ᓴᕝᕕᒃᓴᖃᖅᐸᖏᒻᒪᑦ. 
 
ᖃᓄᕐᖏᒃᑯᐊ ᐅᖃᐅᑎᓂᐊᖅᑕᕗᑦ? ᐃᒪᐃᓕᓗᒋᑦ ᐃᒪᓐᓇᓂ ᒐᕙᒪᒃᑯᓐᓂᑦ ᐊᑭᓕᕐᓱᐃᑎᑦᑎᔪᓯ ᓱᒃᑯᐊᕿᖃᑦᑕᕋᑦᓯ 
ᐊᒻᒪᓗ ᐊᒥᓱᓗᐊᖅᑐᑦᖅ ᐃᓱᒪᓕᕋᐃᒐᒥᒃ ᐊᑭᓕᕐᓱᖅᑕᐅᓗᐊᕆᐊᒃᓴᖅ ᑭᓯᐊᓂᓕ ᐊᓯᖏᓐᓂᒃ ᓴᕝᕕᒃᓴᖃᓐᖏᓐᓇᒥᒃ 
ᓱᒃᑯᐊᕿᒧᑦ ᑭᓯᐊᓂ. ᑕᐃᒃᑯᐊᓕ ᒥᑭᓪᓕᑎᕐᓂᐊᕿᑎᒍᕗᑦ ᑕᒃᑯᓕ ᓱᒃᑯᐊᑭᖃᑦᑕᕐᒪᑕ? 

ᑭᒃᑯᑐᐃᓐᓇᐃᑦ ᓱᒃᑯᐊᕿᓇᓱᐊᓕᕋᐃᒐᒥᒃ, ᐊᓯᐊᓂᒃ ᐱᕕᒃᓴᖃᓐᖏᑦᑎᐊᓕᖃᑦᑕᕐᒪᑕ ᐅᐱᓐᓇᕋᓂ ᓇᓗᓕᖅᑐᑎᒃ 
ᓇᑭᑦ ᓂᕆᐊᓕᕋᓗᐊᕐᒪᖔᕐᒥᒃ. ᐃᒪᐃᒃᐸᑦᑐᑦ ᐊᒥᐊᓂ ᐱᕕᒃᓴᖃᓐᖏᓐᓇᒥᒃ ᓱᒃᑯᐊᕿᔭᖅᑐᓕᖃᑦᑕᖅᐳᑦ. 
 
(ᑐᓵᔨᑎᒍᑦ ᐃᓱᓕᑦᑐ) ᑕᒪᒃᑯᐊ ᓱᒃᑯᐊᕿᕙᒃᑐᑦ ᑲᓐᖑᑎᓯᒪᖁᕙᓪᒪᐃᖏᒃᑲᖃᓗᐊᕋᑦᑎᒍᑦ ᓯᒃᑭᑕᕐᓂᐊᕐᓂᖏᓐᓂᒃ 
ᓱᒃᑯᐊᕿᒥᒧᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᑕᕝᕙᓂ ᐊᐱᖅᑯᑎᒥᒃ ᑐᓴᓐᖏᑦᑐᖓ. ᐅᖃᐅᓯᑐᐃᓐᓇᐅᕙᓪᓚᐃᕋᑕᖅᑐᖅ 
ᐊᐱᕆᕙᓗᑭᐊᖅ? 
 
ᐊᑎᖓᐃ ᐅᑎᕐᓗᖓ ᑎᑎᕋᕐᓯᒪᔪᓄᑦ, ᖁᔭᓐᓇᒦᒃ, ᐊᓇᕈᐊᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇ.ᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑐᓐᖓᓱᑦᑎᑦᑐᒪᔭᒃᑲ ᐊᐱᖅᓱᖅᑕᐅᕕᒻᒥᑦᑐᑦ ᐃᓱᐊᓂᒃ 
ᐅᕙᓃᖅᑲᐅᖏᓐᓇᒪ. ᐃᖅᑲᓇᐃᔭᖃᑎᒋᖃᑦᑕᕐᓯᒪᒻᒥᔭᕋ ᒥᔅ ᑏᒪᓐ ᐊᑯᓂᒃ ᐊᕐᕋᒍᓂ ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓱᒪᓚᐅᕐᓯᒪᔪᒃᓴᐅᓚᐅᓐᖏᑦᑐᖅ ᒪᓕᒐᓕᐅᖅᑎᐅᓂᐊᕐᓂᕋᓂ 1984-ᖑᑎᓪᓗᒍ. 
 
ᐊᐱᕆᔪᒪᔭᕋ ᓱᒃᑯᐊᕿᕙᒃᑐᓄᑦ ᐊᒻᒪᓗ ᖃᓪᓗᓈᑎᑐᑦ ᐊᐱᕆᓂᐊᖅᐳᖓ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐃᒃᓯᕙᐅᑕᖅ. ᑕᒪᓐᓇ ᐊᔪᐃᓐᓇᕆᐊᑲᓐᓂᕐᓂᐅᔪᖅ. ᖃᐅᔨᒪᔪᖓ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖃᑦᑕᓚᐅᕐᓯᒪᒻᒪᑦ ᐃᓱᒪᓕᐊᕆᔭᐅᓯᒪᔪᒥᒃ ᐊᔪᐃᓐᓇᑲᓐᓂᕋᓱᐊᖅᑐᓂ ᓱᒃᑯᐊᕿᑎᑦᑎᔨᒧᑦ 
ᑕᐃᒃᓱᒪᓂᐅᑎᓪᓗᒍ ᐃᓄᓕᕆᔨᐅᔪᒧᑦ. 
 
ᑕᒪᒃᑯᐊ ᓱᒃᑯᐊᕿᓇᓱᐊᖅᑐᑦ ᐊᔪᐃᓐᓇᕆᐊᒃᑲᓐᓂᖅᑎᓪᓗᒋᑦ ᐃᓱᒪᓕᐊᕆᔭᐅᔪᒥᒃ ᑕᐃᒃᑯᐊ ᑕᑕᑎᕆᐊᓕᒻᒥ 
ᑕᑕᑎᕆᓪᓗᑎᒃ, ᐃᓄᓕᕆᔨᐅᔪᖅ ᓱᒃᑯᐊᕿᑎᑦᑎᔨᓗᓐᓂᑦ ᐊᔪᐃᓐᓇᑲᓐᓂᕐᕕᐅᔪᒐᓗᐊᖅ ᑐᑭᖃᓗᐊᖅᑐᔭᓐᖏᑦᑐᒥᒃ 
ᐅᖃᖅᑐᒥᒃ. ᐃᓚᖃᐃ, ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᐳᖅ ᖃᓄᐃᓕᖓᓕᕐᒪᖔᖅ ᑕᒪᓐᓇ 
ᐃᓕᖅᑯᓯᐅᕙᓕᖅᑐᖅ ᓄᓇᓕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒥ, ᐃᒃᓯᕙᐅᑕᖅ. ᒪᓕᒃᑕᐅᔭᕆᐊᖃᖅᑐᑦ ᐊᔪᐃᓐᓇᑲᓐᓂᕐᕕᐅᔪᓄᑦ 
ᑲᑎᒪᔨᓄᑦ, ᑭᐅᔪᓐᓇᖏᑕᕗᑦ. 
 
ᓇᐃᓈᓯᒪᓗᒍ, ᐃᒪᐃᓂᐊᕋᒪ ᐅᖃᕆᐊᑲᓐᓂᕈᓐᓇᕐᑐᖓ, ᐊᐱᖅᓲᑎᖃᓐᓂ ᐃᓱᒋᔭᐅᔪᓄ ᑲᑎᒪᔨᖏᓐᓄ 
ᐊᑑᑎᓂᖃᕐᓯᐊᕐᓗᑎ ᐊᒻᒪ ᒪᓕᓯᒪᓗᑎ ᒪᓕᓪᓗᑎᓪᓗ ᖃᓄᐃᑑᓂᕆᔭᖏᓄ ᐊᑐᐊᒐᕆᔭᖏᓄ ᑕᒪᒃᑯᓄᖓ 
ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ ᐃᒪᐃᑦᑐᓄ ᐃᓱᒪᒋᔭᐅᔪᓄ ᐃᑲᔫᑎᖃᓂᐊᕐᒪᑕᓗ ᐊᐅᓚᓂᕆᔭᖏᓄ 
ᐃᓄᓕᕆᔨᑉᐸᑦᑐᐃᑦ ᐱᔭᑦᓴᕆᔭᖏᓄ ᓄᓇᕗᒥ. 
 
ᓇᓗᓇᐃᖅᓯᒪᓂᖃᓯᐊᓂᐊᕐᓱᑎ ᐊᒻᒪ ᑐᑭᓯᓐᓇᓂᐊᕐᓱᑎᓪᓗ ᑕᒪᖅᒥ ᖃᓄᐃᑑᓂᕆᔭᖏᓄ ᐊᒻᒪ ᐊᑐᐊᒐᕆᔭᖏᓄ 
ᑕᒪᑐᒧᖓ ᐱᔭᑦᓴᐅᔪᒧ. ᐃᓚᒋᓕᐅᑎᒻᒥᔪᖅ ᑕᒪᑐᒧᖓ, ᐃᓚᒋᑦᓱᓂᐅᑦ ᐱᓕᕆᔭᖏᑦᑕ ᕿᒥᖅᕈᓇᒐᑦᓴᐅᓂᐊᕐᓱᑎᓪᓗ, 
ᖃᐅᔨᒪᓱᐊᖅᓗᑎ ᐃᒻᒪᖃ ᐱᓕᕆᓂᖃᕆᐊᖏᓐᓄ ᐱᔭᕆᔭᖏᓐᓄ ᐱᑦᑕᓯᐊᖅᓗᑎ. 
 
ᐋᖀᒍᓐᓇᖅᒥᔪᐃᑦ ᓇᒻᒥᓂᖏᓐᓂ ᐊᑐᐊᒐᖏᓐᓄ ᐊᒻᒪ ᐊᑐᓕᖁᔨᒍᓐᓇᕐᓱᑎ ᐊᓯᔾᔨᕆᐊᓕᖕᒧ ᐊᑐᐊᒐᖅᒧ, 
ᐊᖏᖅᑕᐅᒍᓐᓇᕋᔭᕋᑎ, ᓈᒻᒪᒋᔭᐅᓂᖃᕐᓗᑎ ᐅᕝᕙᓗ ᐊᓯᔾᔨᖅᓗᒋ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ,  

ᐊᑐᓕᖁᔨᒍᓐᓇᖅᓱᑎᓪᓗ ᓈᒻᒪᒋᔭᐅᓂᐊᕐᓗᑎ ᐅᕝᕙᓗ ᐊᖏᖅᑕᐅᒍᓐᓇᕋᔭᕋᑎᓪᓗ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ 
ᓯᕗᒧᑦᑎᓪᓗᒋ ᐊᒻᒪ ᐋᖀᔪᓐᓇᖅᓱᑎ ᖃᑦᓯᐅᓂᕆᔭᖏᓐᓄ ᐃᓄᓕᕆᔨᑉᐸᑦᑐᐃᑦ ᐱᓕᑕᐅᓂᖏᓄ. 
 
ᑖᓐᓇ ᐊᐱᖁᑎᐅᓯᒪᔪᖅ ᐃᓕᖓᓂᖃᖅᑐ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ ᑲᑎᒪᔨᓄ. ᐃᖃᐃᑎᒋᐊᕈᒪᓪᓗᒋ ᐃᓄᐃᑦ, 
ᐃᑦᓯᕙᐅᑖ, ᐱᑕᖃᕋᑦᑕ ᓇᓗᓇᐃᖅᓯᒪᔪᓂ ᐊᑎᖅᓂ ᐃᓄᖕᓄ ᐃᓚᒋᔭᐅᔪᒪᔪᓂ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓂ 
ᑲᑎᒪᔨᐅᓂᖅᓄ ᓄᓇᐅᓕᔪᓂ, ᑭᓯᒥ ᐱᓯᒪᓇᒋᑦ ᓵᓐᓂ ᒫᓐᓇᐅᔪᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᓐᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᖁᑎᖃᕋᑖᖏᑦᑐᖓ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓂ ᑲᒪᑎᔨᖏᓄ, 
ᐊᐱᖁᑎᖃᓗᐊᕋᑖᖅᑐᖓᓕ, ᖃᓄᐃᑑᓂᕆᓯᒪᓕᕐᑕᖏᓐᓄ ᑐᓴᕆᐊᒧ ᐃᓱᒪᒋᔭᐅᔪᓂ ᑲᑎᒪᔨᖏᓄ ᐃᓱᒪᒋᓯᒪᔭᖏᓄ. 
ᐱᑕᖃᖄ ᓄᓇᓕᖕᒥ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ ᑲᑎᒪᔨᓂ ᐱᑕᖃᖄ ᓄᓇᕗᒥ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓂ 
ᑲᑎᒪᔨᓂ? ᐃᒻᒪᖃ ᐊᐱᖁᑎᐅᔪᖅ ᑐᑭᓯᓐᓇᓂᖅᓱᐅᓕᖁ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᓇᖅ ᐃᒻᒪᖃ ᑐᑭᓯᑦᓯᐊᖏᒃᑯᒃᑯ ᐊᐱᖁᑎᒋᔭᖓ, 
ᑭᓯᒥ ᐃᓚᒋᑦᓱᓂᐅᒃ ᐊᐱᖁᑎᒋᔭᖓᓄ. ᑖᒃᑯᐊ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓂ ᑲᑎᒪᔨᖏᑦ ᑕᒪᐃᓄ ᓄᓇᕗᓕᒫᒧᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᒪᐃᒧᑦ, ᐃᒻᒪᖃ ᑖᒃᑯᐊ ᐊᐱᖅᓲᑎᖃᓐᓂ ᐃᓱᒪᒋᐅᔪᓄ ᑲᑎᒪᔨᖏᑦ 
ᓄᓇᕗᒥᑐᑦ, ᐃᒻᒪᖃᖃᐃ ᑕᒫᓃᑦᓱᑎ ᐅᕝᕙᓗ ᐃᒻᒪᖃᓗ ᖃᐅᔨᒪᖏᒃᑲᓗᐊᕐᑐᖓ ᓄᓇᐅᓕᔪᓂ. ᖃᓄᑎᒋᓕ 
ᑐᓴᖅᕕᑦᓱᐅᓲᖑᕙᑦ ᑖᒃᑯᐊ ᑲᑎᒪᔨᐅᔪᐃᑦ ᑐᓴᖅᕕᒋᓇᐊᓱᖅᓗᒋᑦ ᖃᓄᐃᓯᒪᓂᐅᔪᒧ? 
 
ᐃᓱᒪᒋᑦᓱᒋ ᒫᓐᓇᐅᔪᖅ, ᑕᐃᓐᓇ ᐃᓄᑦ ᐊᖏᖅᑕᐅᓂᖏᑦᑐ ᐃᓄᓕᕆᔨᒍᒪᒋᐊᒧ ᐱᓐᓂᖏᑦᓱᓂᓗ ᐊᒻᒪ 
ᖃᓄᖅᒋᐅᓲᖑᕙ ᑖᒃᑯᐊ ᑲᑎᒪᔩᑦ ᑐᓴᕋᓗᐊᕆᐊᒧ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑏᒪᓐ. 
 
ᑏᒪᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᐃᓕᐊᒻᔅ ᑕᒻᒪᖏᑦᑐ ᐃᒪᐃᓕᑦᓱᓂ ᐃᒪᐃᒋᐊᖓᓄ ᓇᓗᓇᕈᓘᔭᕆᐊᖏᓐᓄ 
ᖃᓄᐃᑑᓂᕆᔭᖏᓄ. ᐊᑑᑎᓯᒪᓂᑰᔪᒍ ᐱᔭᕆᐊᑑᑎᓂᐅᔪᓄ ᑕᒪᐃᓂ ᓄᓇᕗᒥ ᐱᓇᓱᐊᖅᓂᕐᓄ ᐊᐱᖅᓲᑎᖃᓐᓂ 
ᐃᓱᒪᒋᔭᐅᔪᓄ ᑲᑎᒪᔨᖏᓄ ᓴᕿᑎᑦᓯᓇᓱᐊᕐᓱᑕ ᓄᓇᓕᐅᔪᓂ. 
 
ᐱᕙᓪᓕᐊᓂᕆᔭᖏᓄ ᐃᒪᐃᑑᒐᔪᑉᐸᑦᓱᑎ ᐊᐅᓚᑕᐅᓂᕆᔭᖏᓪᓗ ᐃᓚᒋᑦᓱᒋ ᕼᐊᒻᓚᑦᓄ ᓂᕈᐊᖅᑕᐅᓯᒪᔪᐃᑦ ᐊᒻᒪ 
ᐊᐱᕆᓯᒪᓪᓗᑎᒍ ᐃᒪᐃᒻᒪ ᕼᐊᒻᓚᑦᓂ ᑕᒪᖅᒥ ᓂᕈᐊᖅᓗᑎ ᐅᑯᓂᖓ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓄ ᑲᑎᒪᔨᓂ 
ᒫᓐᓇᐅᔪᖅ ᒥᓂᔅᑕᓗ ᓈᒻᒪᑦᓴᕆᐊᖃᖅᓱᓂ ᐅᕝᕙᓗ ᓈᒻᒪᒋᖏᓪᓗᓂᒋᑦ ᐊᑎᕆᔭᖏ ᓴᕿᐅᑎᔭᐅᔪᐃᑦ. 
 
ᐊᒥᓱᐃᑦ ᓄᓇᓕᐅᔪᐃᑦ ᓄᓇᕗᒥ ᐱᓕᕆᓯᒪᓂᖃᖏᑦᑐᐃᑦ ᐅᓪᓗᒥᒧᓄᑦ. ᑕᐃᒪᐃᒧᑦ, ᖃᓄᐃᑦᓯᒪᓂᕆᔭᕗᓪᓕ 
ᒫᓐᓇᐅᔪᖅ, ᒪᓕᑦᑐᒋᑦ ᒪᓕᒐᕆᔭᖏᑦ, ᐃᒪᐃᒻᒪ ᐱᑕᖃᖅᑎᖕᓇᒋ ᐊᐱᖅᓲᑎᖃᓐᓂ ᐃᓱᒪᒋᔭᐅᔪᓂ ᑲᑎᒪᔨᓄ, 
ᐊᑑᑎᓯᒪᓂᑰᒐᓗᐊᓄ ᐊᐅᓚᓂᕆᔭᖏᓄ ᖃᐅᔨᓴᖅᓂ ᑲᑐᔾᔨᑎᖃᒌᓄ ᐋᕿᑕᐅᓯᒪᓪᓗᑎ ᑕᒪᐃᓂ ᐊᕕᑦᓯᒪᓂᖏᑎᒍ 
ᓄᓇᕗᒥ. 
 
ᐊᐅᓚᑦᓯᔨᖓ ᐃᖃᓇᐃᔭᖅᑐᓕᕆᓂᖅᓄ ᐊᒻᒪ ᐸᐃᕆᕕᐅᔪᓂ ᐱᔨᑦᓯᖅᑕᐅᓂᖏᓄ ᐊᑑᑎᓯᒪᓂᖃᓂᑰᓪᓗᑎ 
ᖃᐅᔨᓴᖅᓂᖅᒥ ᐃᓚᒋᑦᓱᒋ ᑲᑎᒪᔨᐅᔪᐃᑦ ᐃᒪᐃᒻᒪᓪᓗ ᑲᑎᒪᖃᑎᒋᓂᐊᕐᒪᒋ ᐃᓚᒋᓗᒋ ᐱᖓᓱᐃᑦ ᑲᑎᒪᔩᑦ.  

ᐃᖅᑲᐅᒪᓂᐊᕆᕗᓯ ᑭᓇᑐᐃᓐᓇᖅ ᐊᔪᐃᓐᓇᕆᐊᒃᑲᓂᖅᐸᑦ, ᐃᓱᒪᖅᓱᕋᑦᑕ ᐃᑲᔪᕈᒪᒍᑦᑎᒃᑯ ᐊᔪᐃᓐᓇᕆᐊᖅᑕᐃᑦ 
ᑐᓴᖅᑕᐅᕙᑦᑐᑎᒃ ᑮᓇᐅᔭᖃᓐᖐᓐᓇᖁᓇᒋᑦ. 
 
ᑕᒪᓐᓇ ᐋᖅᑭᒃᓱᕋᓱᐊᖅᐸᕗᑦ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᑦ ᖁᑦᑎᓂᖅᓴᐅᓪᓗᑎᓪᓗ. ᐃᑕᖃᓐᖏᑉᐸᑦ 
ᐊᔪᐃᓐᓇᕆᐊᖅᑏᑦ ᑲᑎᒪᔨᖏᓐᓂᑦ ᓄᓇᓕᒻᒥᑦ, ᑲᔪᓯᑦᑕᐅᑎᒋᒐᔭᖅᐳᒍᓪᓕ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᓐᓄᑦ. 
ᑕᒪᓐᓇ ᓂᕆᐅᒋᕙᕗᑦ ᐋᖅᑭᒃᓯᒪᓕᓛᕐᒪᖔᖅ ᐊᐃᐳᕉᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑲᓂᕐᒥᒃ ᐊᐱᖅᑯᑎᒃᓴᖃᕋᒪ ᑕᒪᑐᒧᖓ, ᐃᒃᓯᕙᐅᑖᖅ. ᓂᕆᐅᑉᐳᖓ 
ᑕᒪᒃᑯᐊᓕᒫᑦ ᐊᔪᐃᓐᓇᕆᐊᕐᓂᕐᒧᑦ ᑎᑎᕋᕐᕕᒃᓴᐃᑦ ᑕᑕᑎᕆᐊᓖᑦ, ᑭᓱᓕᒫᑦ ᐃᓄᒃᑎᑑᖓᓕᕐᒪᑕ, ᐱᓪᓗᒍ 
ᐊᒥᓲᓂᖅᓴᐃᑦ ᐃᓚᐅᖃᑕᐅᓂᐊᖅᑐᑦ ᐊᔪᐃᓐᓇᕆᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᐅᖃᓕᒫᕈᓐᓇᖏᒻᒪᑕ. 
 
ᓂᕆᐅᓇᖅᐳᖅ ᑐᑭᓯᑦᑎᐊᓛᕆᐊᖏᑕ ᐃᑲᔫᓯᐊᖅᑐᓕᕆᓂᕐᒧᑦ ᒪᓕᒐᕐᓂᒃᓱ ᐊᒻᒪ ᐊᑐᐊᒐᕐᓂᒃ, ᑕᐃᒪᐃᖃᑦᑕᓚᐅᕐᒪᑕ 
ᐃᑲᔫᓯᐊᖅᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ ᑕᐃᒃᓱᒪᓂ, ᓇᓗᓇᐃᖅᓯᕕᐅᒋᐊᖃᖃᑦᑕᓚᐅᕐᒪᑕ ᑭᓲᒻᒪᖔᑕ 
ᐊᑐᐊᒐᐃᑦ. ᑭᓲᓚᐅᖅᐸᑦ ᐊᑐᐊᒐᐃᑦ? 
 
ᓱᓕᒃᑲᓐᓂᖅ ᑕᐃᓐᓇᓴᐃᓐᓇᖅ ᐊᖏᖅᑕᓚᐅᓐᖏᑦᑐᖅ ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ, 
ᓇᓗᓇᐃᖅᓯᖃᑦᑕᕆᐊᖃᖅᑐᑕ ᐃᑲᔫᓯᐊᖅᐸᑦᑐᓄᑦ ᖃᓄᐃᑦᑑᒻᒪᖔᑕ ᐊᑐᐊᒐᐃᑦ, ᐅᕝᕙᓘᓐᓃᑦ ᖃᓄᖅ 
ᐅᖃᖅᓯᒪᒻᒪᖓᑕ. ᑕᐃᒪᐃᒻᒪᑦ ᒥᓂᔅᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐸᑎᒃ ᐅᕙᑦᑎᓐᓄᑦ, 
"ᐋᒡᒐᐃ ᑕᐃᒪᐃᑉᐸᒍᓐᓃᖅᐳᑦ. ᑕᒪᒃᑯᐊ ᑕᑕᑎᕆᐊᓕᓕᒫᑦ ᐊᒻᒪ ᐊᑐᐊᒐᐃᑦ ᐃᓄᒃᑎᑑᖓᓕᖅᐳᑦ." ᓄᓇᓕᓐᓂᑦ 
ᐊᔪᐃᓐᓇᕆᐊᕐᓂᕐᒧᑦ ᑲᑎᒪᔨᕋᓛᖏᑦ ᐅᖃᓕᒫᕈᓐᓇᓕᖅᐳᑦ ᑐᑭᓯᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑕᑎᕆᐊᓖᑦ ᐃᓄᒃᑎᑑᖓᕗᑦ. 
ᑐᑭᓕᐅᖅᑕᐅᓯᒪᓕᖅᐳᑦ ᐃᓄᒃᑎᑐᑦ, ᐊᒻᒪ ᑐᑭᓯᒋᐊᕈᑎᒃᓴᖃᖅᑐᑕ ᒪᓕᒐᕐᓄᑦ ᐊᒻᒪ ᐊᑐᐊᒐᕐᓄᑦ ᐊᒻᒪ 
ᑐᓂᐅᖅᑲᐃᓂᐊᖅᑐᑕ ᑐᑭᓯᒋᐊᕈᑎᒃᓴᓂᒃ ᐅᖃᓕᒫᒐᕋᓛᕐᓂᒃ ᑕᖅᑲᒃᑯᓄᖓ. ᐱᓕᕆᐊᖃᕐᓂᐊᕆᓪᓗᑕ 
ᐃᓕᓐᓂᐊᕋᒃᓴᓂᒃ ᐊᑐᐃᓐᓇᐅᑎᑦᑎᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9-10. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓗᐊᓐᖏᑦᑐᖓ, ᑭᓯᐊᓂ 
ᐅᖃᐅᓯᒃᓴᖃᕋᒪ. ᓇᓗᓇᐃᖅᓯᔪᒪᓪᓗᖓ ᑲᑎᒪᔨᐅᖃᑎᓐᓄᑦ. ᐱᔾᔪᑎᒋᓪᓗᒍ ᐃᑲᔫᓯᐊᖃᑦᑕᖅᑐᑦ ᐊᒻᒪ 
ᐊᑭᓕᖅᓱᖅᑕᐃᑦ ᐃᓪᓗᓄᑦ. ᐅᕙᒍᑦ ᐃᓚᒋᔭᐅᖃᑦᑕᖅᓯᒪᔪᒍᑦ ᐃᓪᓗᓕᕆᓂᕐᒧᑦ ᐱᓕᕆᑎᑕᐅᔪᓂᒃ, ᑲᑎᒪᔨᐅᖃᑎᒐ 
ᐃᓱᒫᓘᑎᖃᕐᓂᕋᕐᒪᑦ ᑕᖅᑳᓐᖓᑦ ᑐᓴᖅᓯᒪᔭᑦᑎᓐᓂᑦ. 
 
ᐊᓯᔾᔩᓇᓱᐊᕋᑦᑕ, ᑭᓯᐊᓂ ᓄᓇᕗᒻᒥᐅᑦ ᒫᓐᓇᓕᓴᕐᓂᒃ ᑐᑭᓯᒋᐊᕈᑎᒃᓴᓂᒃ ᐱᓯᒪᑦᑎᖁᕙᕗᑦ. ᐊᒻᒪ ᖃᓄᖅ ᓄᓇᕗᒻᒥ 
ᒐᕙᒪᒃᑯᑦ ᐱᓕᕆᐊᖃᖅᓯᒪᒻᒪᖔᑕ ᑕᒪᑐᒥᖓ. ᑕᖅᑲᒃᑯᐊ ᑐᑭᓯᖁᕙᕗᑦ ᑐᓴᖅᓯᒪᒐᑦᑕ. ᓗ ᑭᓯᐊᓂ 
ᖃᐅᔨᒪᑦᑎᐊᕋᓱᐊᕆᐊᖃᕋᑦᑕ ᐱᓪᓗᒍ ᐊᒥᓲᓐᖏᒻᒪᑕ ᐃᖅᑲᓇᐃᔮᒃᓴᐃᑦ ᓄᓇᓕᓐᓂᑦ. ᑕᒪᓐᓇ 
ᖃᐅᔨᒪᑦᑎᐊᕆᐊᖃᖅᐳᒍᑦ ᐃᓱᒪᖅᓴᖅᓯᐅᖃᑦᑕᕐᓂᓕᒫᑦᑎᓐᓂᑦ. 

ᓄᓇᓕᕋᓛᖑᓂᓴᓂᑦ, ᐃᖅᑲᓇᐃᔮᒃᓴᖅᑕᖃᓐᖏᑦᑐᓂᑦ ᐅᕙᖓ ᓗᓇᓕᖏᓐᓂᑦ ᐊᒻᒪ 
ᒪᑭᒪᒐᓱᐊᖁᑎᒃᓴᖅᑕᖃᓐᖏᑦᑐᓂᑦ ᓄᓇᓕᕋᓛᖑᓂᖅᓴᓂᑦ. ᑕᒪᓐᓇ ᐱᔾᔪᑎᒋᓪᓗᒍ ᐃᓱᒪᖅᓴᖅᓯᐅᕈᑎᖃᕈᒪᕗᖓ 
ᑕᒪᒃᑯᐊ ᕿᒥᕐᕈᓕᕋᐃᒍᑦᑎᒍ. 
 
ᐊᒻᒪ ᓄᓇᕗᒻᒥᐅᑦ ᐅᑭᐅᖅᑕᖅᑐᒥ ᓄᓇᖃᖅᑐᓄᑦ, ᐊᑯᓂᐅᓐᖏᑦᑐᖅ ᐃᓅᓯᒪᓕᕋᑦᑕ ᑮᓇᐅᔭᓕᕆᕙᑦᑐᑕ. ᑕᒪᓐᓇ 
ᐃᓕᖅᑯᓯᑐᕆᓐᖏᓇᑦᑎᒃᑯ, ᑭᓯᐊᓂ ᐊᓯᖏᑦ ᖃᓪᓗᓈᑦ ᑮᓇᐅᔭᓕᕆᒃᑲᒻᒪᕆᐅᒻᒪᑕ. ᐃᓅᓪᓗᑕ 
ᑐᑭᓯᒃᑲᓐᓂᕆᐊᖃᕋᑦᑎᒃᑯ ᑮᓇᐅᔭᓕᕆᓂᖅ. 
 
ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᐸᕋ. ᓇᐃᑦᑐᒻᒪᕆᒻᒥᒃ ᐊᐱᖅᑯᑎᒃᓴᖃᕋᒪ ᐱᔾᔪᑎᒋᓪᓗᒍ ᐅᖃᐅᓯᕆᔭᕋ. ᐃᒻᒪᖃ 
ᑐᕌᖅᑐᓂ ᐃᑲᔫᓯᐊᖅᑐᓕᕆᔨᓄᑦ ᑕᖅᑲᒃᑯᓄᖓ, ᐊᑦᑐᐃᓂᕐᓗᒍᓐᓇᕋᒃᓯ ᐃᓄᓐᓂᒃ ᐃᑲᔪᕋᓱᑦᑎᓪᓗᓯ ᐊᒻᒪ 
ᑐᑭᓯᑦᑎᐊᕋᓗᐊᕐᒪᖔᑕ ᐊᑦᑐᐃᓂᐅᔪᓂᒃ. ᓄ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᑕᑯᓐᓇᖅᑐᒍ ᐊᖏᕈᑎᐅᔪᖅ, ᓇᓗᓇᕈᓐᓃᓚᐅᕐᒪᑦ ᐅᖃᐅᓯᖃᕋᐃᒻᒪᑕ 
ᐃᑲᔫᓯᐊᒥᑦ, ᐃᓄᓕᕆᔨᒃᑯᓐᓂᑦ ᐃᑲᔪᖅᑐᖅᑕᐅᔾᔪᑎᖓ, ᖃᓄᐃᑦᑐᓂᒃ ᐱᔨᑦᑎᕋᑦᑕᐅᔾᔪᑎᓂᒃ ᐱᑕᖃᑉᐸᒻᒪᖔᑕ. 
ᐊᒥᓱᑦ ᐃᓄᐃᑦ ᖃᐅᔨᒪᖏᒻᒪᑕ ᑕᒪᑐᒥᖓ ᐊᒻᒪᓗ ᐊᒥᓱᑦ ᐃᓱᒫᓘᑎᖃᑦᑐᑎᒃ ᑐᓴᑦᑕᐅᔭᕆᐊᓕᓐᓂᑦ 
ᐱᑕᖃᖏᓗᐊᖃᑦᑕᕐᓂᖓᓂᒃ ᕿᒥᕐᕈᔭᐅᓂᖃᑦᑎᓪᓗᒍ. 
 
ᑐᓴᖅᑕᐅᔭᕆᐊᖃᓐᓂᖓ ᑐᓂᐅᖅᑲᑦᑕᐅᓂᖓ, ᐱᐅᓂᖅᓴᒥᒃ ᑐᓴᖅᑕᐅᔭᕆᐊᓕᓐᓂᒃ ᐃᓄᓐᓄᑦ ᑐᓂᔭᐅᓗᓂ 
ᑕᒪᒃᑯᓄᖓ ᐃᓄᓐᓄᑦ ᖃᐅᔨᒪᔾᔪᑎᒋᔭᐅᓗᑎᒃᓗ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᑦᑐᒐᖅ 9-10, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᒻᒪᖃ ᓇᓗᓇᐃᖅᓯᒍᒪᑐᐃᓐᓇᖅᑐᖓ ᑲᑎᒪᔨᒧᑦ ᑲᖏᖅᖠᓂᒥᒃ 
ᐊᒻᒪᓗ ᒥᓂᔅᑕ ᒥᑭᓪᓕᑎᕆᓇᓱᓐᖏᑦᑎᐊᕋᒪ ᑭᓇᑐᐃᓐᓇᕐᒥᒃ ᐃᑲᔫᓯᐊᖅᐸᑦᑐᒥᒃ. 
 
ᖃᐅᔨᒪᔪᖓ ᐊᔪᓐᓇᖅᓯᑦᑎᐊᕋᐃᒻᒪᑦ ᑭᓯᐊᓂ ᐊᑐᖅᑕᐅᕙᒻᒪᑦ ᐊᒥᓱᓄᑦ ᐃᓄᓐᓄᑦ ᐊᒻᒪᓗ ᐊᒥᓱᑦ ᐃᓄᐃᑦ 
ᐃᑲᔫᓯᐊᖃᑦᑕᕈᒪᖏᑦᑐᑦ. ᐃᓚᖓᑕ ᐅᖃᖅᓯᒪᔪᖅ ᐅᕙᓂ ᑎᑎᖅᑲᖁᑎᖏᓐᓂ ᖃᓄᐃᓕᐅᖅᕆᐊᖃᓐᓂᖏᓐᓂ 
ᐃᑲᔪᖃᑦᑕᕐᓗᑎᒃ ᐃᓄᓐᓂᑦ ᓇᒻᒥᓂᖅ ᐱᔪᓐᓇᖅᓯᕙᓪᓕᐊᖁᓪᓗᒋᑦ, ᑭᓇᑐᐃᓐᓇᖅ ᑲᔪᓯᑦᑎᐊᖅᑐᒥᒃ 
ᐃᓱᒪᓕᐅᕈᓐᓇᖁᓪᓗᒍ ᓱᒍᒪᔭᒥᓂᒃ ᓯᕗᓂᒃᓴᒥᓂ. 
 
ᐃᓄᐃᑦ ᐃᓱᒪᓕᐅᖃᑦᑕᕈᑎᒃ ᖃᐅᔨᒪᒋᖃᑦᑕᒥᓂᒃ ᑐᓴᐅᒪᖏᓪᓗᑎᒃ, ᐊᑲᐅᖏᓕᐅᕈᑎᑐᐃᓐᓇᐅᒐᔭᒻᒪᑦ. ᐃᓄᐃᑦ, 
ᑐᓴᐅᒪᔪᖓ, ᐱᓕᕆᔨᐅᖃᑕᐅᑲᐃᓐᓇᑎᓪᓗᖓ, ᐃᓄᐃᑦ ᐃᖅᑲᓇᔭᕆᐊᖃᑦᑕᖅᑐᑦ, ᐃᓪᓗᒨᖅᓯᓂᖏᑦ 
ᐊᖏᓪᓕᒋᐊᖅᑐᑎᒃ. ᐃᖅᑲᓇᐃᔭᕆᐊᕈᒪᖏᓚᖓ ᐃᓪᓗᒨᖅᐸᑦᑕᖃ ᐊᖏᓪᓕᑐᐃᓐᓇᕐᓂᐊᕐᒥᒻᒪᑦ. 
 
ᐊᖏᓂᖅᓴᐃᑦ ᑕᐃᒪᓐᓇᐃᑦᑐᑦ, ᐃᓄᐃᑦ ᓄᖑᑦᑕᓂᖅᓴᒥᒃ ᑮᓇᐅᔭᖅᑖᖃᑦᑕᖅᑐᑦ ᐃᓪᓗᒨᑉᐸᑦᑕᖏ 
ᖁᕝᕙᕆᐊᑉᐸᒃᑲᓗᐊᖅᑎᓪᓗᒋᑦ. ᐃᓄᐃᑦ ᖃᐅᔨᒪᒋᐊᓖᑦ ᓱᓇᒥᒃ ᐱᓕᕆᔾᔪᑎᖃᒻᒪ.ᖓᑕ. ᒐᕙᒪᒃᑯᑦ ᐃᑲᔪᕈᒪᕙᒻᒪᑕ 
ᐃᓄᓐᓂᑦ ᐃᓪᓗᒧᑦ ᓇᒻᒥᓂᖅᑖᐸᓪᓕᐊᓂᕐᒧᑦ ᐱᑕᖃᑦᑎᑦᑎᓗᑎᒃ ᐊᒻᒪᓗ ᐊᓯᖏᑎᒍᑦ ᐱᓕᕆᓂᐅᔪᒃᑯᑦ, ᐊᐱᕆᒍᕕᑦ 
ᑭᓇᑐᐃᓐᓇᕐᒥᒃ ᐃᓪᓗᒨᖁᔨᓗᑎᑦ, ᖃᐅᔨᒪᒐᔭᓐᖑᐊᖅᑐᑦ ᖃᑦᑎᕌᒻᒪᖔᖅ. 

ᑕᒪᓐᓇ ᓄᖅᑲᕆᐊᖃᑦᑐᒋᔭᕋ ᓄᖅᑲᑎᑦᑎᓯᒪᒻᒪᑦ ᐊᒥᓱᓂᒃ ᐃᓄᓐᓂᑦ ᑕᒪᒃᑯᓇᑎᒍ ᐃᓪᓗᑖᕈᒪᓂᒃᑯᑦ 
ᐃᖅᑲᓇᐃᔮᖏᑎᒍᑦ ᐊᔪᖅᑐᒋᒍᑎᒃ ᐱᔪᓐᓇᕆᐊᖅᓴᖅ ᐊᒻᒪᓗ ᐱᐅᒐᔭᑉᐸᓪᓚᐃᒻᒪᑦ ᐃᓕᓐᓂᐊᕈᑎᐅᓗᓂ ᐃᓄᓐᓄᑦ. 
ᐃᓄᐃᑦ ᖃᐅᔨᒪᒻᒪᑦ ᐆᑐᕈᒪᒍᑎᒃ ᐱᔭᕇᖅᓯᒍᒪᒍᑎᒃ ᒥᑭᔫᒐᓗᐊᒥᒃ, ᐱᑕᖃᕆᐊᖃᖅᑯᓪᓕ, ᐱᑕᖃᖏᒻᒪᑦ 
ᒪᖓᑕᐃᔪᓂᒃ ᓈᓴᐅᑎᓂᒃ ᒪᓕᑦᑕᐅᔭᕆᐊᓕᓐᓂᒃ ᐱᔪᒪᔭᓂ ᑎᑭᓐᓇᓱᐊᕐᓗᒍ. 
 
ᓇᓗᓇᐃᕈᒪᑐᐃᓐᓇᖅᑕᕋ ᒥᓂᔅᑕᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑲᑎᒪᔨᒧᑦ ᓈᓗᒻᒥᐅᒐᓗᐊᖅ 
ᑐᓵᓐᓂᖏᒻᒪᑦ ᑭᐅᔭᐅᓂᕐᒥᓂᒃ, ᓇᓗᓇᐃᖅᑕᐅᓂᖓ ᐊᒻᒪᓗ ᓂᕆᐅᑉᐳᖓ ᑕᒪᓐᓇ ᐆᑑᑎᑦᑎᐊᕙᐅᒪᑦ 
ᑐᑭᓯᑎᐊᖅᓯᒪᖏᒃᑯᕕᑦ, ᐃᓱᒪᓕᐅᕆᐊᖃᖏᑦᑐᑎᒃ ᑕᕝᕙᑦᑕᐅᑎᒋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓴᕋᑖᖏᓐᓇᒪ ᐊᐱᖅᑯᑎᒋᔭᖓᓂᒃ. ᒪᑉᐱᑦᑐᒐᖅ 9-10. ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ. ᐱᓕᕆᕕᖓᑕ ᓇᓗᓇᐃᖅᑎᑦᓯᒪᓂᖓ. ᐃᑲᔫᓯᐊᖑᕙᑦᑐᑦ. ᑲᑎᑦᑐᒋᑦ ᐊᐅᓚᓂᖓᓄᑦ 
ᐊᒻᒪᓗ ᒪᑭᒪᔾᔪᑎᖏᓐᓄᑦ. 42 ᒥᓕᐊᓐ, 186 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᑦᑐᒐᖅ 9-11, ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᕕᔾᔪᐊᑎᒍᑦ ᐃᑲᔪᕈᑏ. 
ᑲᑎᑦᑐᒋᑦ ᐊᐅᓚᓂᖓᓄᑦ ᐊᒻᒪᓗ ᒪᑭᒪᐅᑎᖏᓐᓄᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᑦᑐᒐ 9-11, $19 ᒥᓕᐊᓐ. ᑮᓇᐅᔭᖁᑎᑦ ᐊᒻᒪᓗ 
ᑐᓂᕐᕈᑎᑦ ᑮᓇᐅᔭᐃᑦ 2002/2003-ᒧᑦ, ᐃᒪᓐᓇᐅᓚᐅᖅᑐᑦ $18 ᒥᓕᐊᓐ. ᑕᒫᓂᒃᓴᐃᓐᓇᖅ ᐊᕐᕌᒍᒥ 
ᐊᖏᓪᓕᒋᐊᖅᑐᓂ ᐅᕗᖓ $19 ᒥᓕᐊᓐ ᐊᒻᒪᓗ ᐃᓗᐊᓂ ᑮᓇᐅᔭᖅᑐᓂᖓᑕ ᐊᕐᕌᒍᐊᓂ $19 ᒥᓕᐊᓐ, 504 
ᑕᐅᓴᓐ. 
 
ᐃᓱᒪᑲᐃᓐᓇᖅᑯᖓ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᐅᕙᓐᓄᑦ ᐱᑦᔪᑎᒋᓪᓗᒍ ᐊᑐᖃᑦᑕᐸᓪᓚᐅᒐᑦᑕ ᐊᖏᔪᒥᒃ 
ᑮᓇᐅᔭᒥᒃ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᔾᔪᐊᑎᒍᑦ ᐃᑲᔫᑎᓄᑦ ᐃᓕᓐᓂᐊᖅᑎᓄᑦ 
ᓯᓚᑖᓅᕆᐊᓖᑦ ᓄᓇᕗᑦ ᐃᓕᓐᓂᐊᕐᓂᕐᒥᓂᑦ ᑲᔪᓯᒍᒪᔪᓄᑦ ᖁᑦᑎᓂᖅᓴᒧᑦ. ᑕᐃᒪᓕ, ᖃᐅᔨᒍᒪᔪᖓ ᑕᐃᒪᒃ ᑕᒪᓐᓇ 
ᐊᒥᓱᕈᕆᐊᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᐊᒥᑐᕈᕆᐊᒃᑲᓐᓂᕐᓯᒪᔪᖅ ᑕᒪᓂ 
ᐊᕐᕌᒍᒥ. 
 
ᐃᒃᓯᕙᐅᑕᖅ, ᐊᒥᓱᕈᕆᐊᕈᑕᐅᔪᖅ ᐊᐅᓚᓂᖏᓐᓄᑦ ᐃᓪᓗᓄᑦ ᐅᖅᑯᔾᔪᑎᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ, 
ᐊᒥᓱᕈᒃᑲᓐᓂᕆᐊᓚᐅᕐᒪᑦ $300 ᑕᐅᓴᓐ ᐊᒻᒪᓗ ᑕᒪᒃᑯᓄᖓ ᐃᓕᓐᓂᐊᖅᑎᐅᔪᑦ ᐃᓪᓗᒋᕙᒃᑕᖏᓐᓄᑦ, $550 
ᑕᐅᓴ ᐊᒻᒪᓗ ᐃᓱᓕ, ᓄᑖᖑᔪᑦ ᑮᓇᐅᔭᐃᑦ $343 ᑕᐅᓴᓐ. ᐊᕐᕕᐊᑦ ᐊᓪᓚᕝᕕᖓᓂ, ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ, ᐊᒥᓱᕈᕆᐊᕐᓯᒪᔪᑦ ᐃᖏᕐᕋᔾᔪᑎᓄᑦ ᐊᒻᒪᓗ ᑕᐃᒪᓐᖓᓂ ᑕᐃᒃᑯᐊ ᐊᓪᓚᕝᕕᒻᒪᕆᖓ 
ᓄᒃᑎᑕᐅᓚᐅᕐᒪᑦ ᑕᐃᑯᖓ, ᑕᐃᒃᑯᐊ ᐊᒥᓱᕈᕆᐊᕐᓯᒪᓚᕿᕗᑦ $100 ᑕᐅᓴᓂᒃ, ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᓇᓗᓇᐃᓗᕐᓯᒋᐊᕈᓐᓇᕐᒪᑦ 
ᑕᐃᒃᑯᐊ ᐊᒥᓱᕈᕆᐊᖅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᖅᑐᓄᑦ ᑐᔪᕐᒥᔾᔪᑎᖏᓐᓄᑦ. ᑕᐃᒪᓕ ᐃᓗᐊᓂᒻᒪᑦ $19 ᒥᓕᐊᓐ. 
ᐊᐱᖅᑯᑎᒃᓴᖃᒃᑲᓐᓂᖅᑐᖓ. 

ᖁᓚᓐᖏᑦᑐᖓ ᑕᒪᒃᑯᐊ ᓴᖅᑭᔭᖅᐸᓐᖏᑦᑐᑦ ᐃᓕᓐᓂᐊᕐᕕᖁᑎᑦᒃᑎᓐᓂᒃ ᐊᒻᒪᓗ ᓯᕗᓂᒃᓴᒧᑦ ᐃᓱᒪᒋᓗᒍ, 
ᐱᓕᕆᕕᐅᔪᑦ ᓴᖅᑭᓂᐊᖅᐸᑦ ᐃᓕᓐᓂᐊᕐᕕᐅᔪᒥᓂ ᑕᐃᒃᑯᓇᓂ ᐃᓕᓐᓂᐊᕐᕕᖃᓐᖏᑦᑐᓂᒃ? ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕᐅᔪᖅ ᑭᐅᓚᐅᓐᖏᓂᖓᓂᒃ, ᑕᐃᓐᓇ ᐃᓄᒃ ᑕᓕᖅᑎᓐᓂᑦᑐᖅ ᓄᑕᐅᒻᒪᑦ, 
ᑭᓇᐅᒻᒪᖔᖅ ᐅᖃᐅᓯᕆᑲᐃᓐᓇᕈᒃ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒃᑎᑉᐸᑕ ᓄᓇᕗᒻᒥ ᓯᓚᑦᑐᕐᓴᕐᕕᒻᒥ 
ᐊᖓᔪᖅᑳᖑᔪᖅ, ᒪᒃ ᑭᓕᐊᓐᑎᐊᓂᖕ. ᑕᓕᖅᐱᓐᓂᒃ ᐃᒃᓯᕙᔪᖅ ᑲᒪᒋᔭᖃᖅᑎᓪᓗᑕ ᓄᓇᕗᒻᒥ ᓯᓚᑦᑐᓴᕐᕕᒻᒥ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓐᖓᓱᒃᑎᑦᑐᒪᕙᒋᑦ. ᑕᐃᓐᓇ ᐊᐱᖅᑯᑕᐅᔪᖅ ᑭᐅᔪᓐᓇᖅᑕᐃᑦ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᒧᑦ 2003/2004 ᑲᒪᒋᔭᖃᖅᑐᒍᑦ 
ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ ᐃᓕᓐᓂᐊᕐᕕᐅᔪᓄᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᒥᒃ ᐊᒻᒪᓗ 
ᖃᐅᔨᒪᒐᓗᐊᕋᑦᑕ ᑮᓇᐅᔭᖃᕆᐊᖃᖅᑐᒍᑦ ᓄᑖᖑᔪᓄᑦ ᐃᓕᓐᓂᐊᕐᕕᐅᔪᓄᑦ ᑭᓯᐊᓂᓕ ᑕᕝᕙᓂᒃᐸᖏᒻᒪᑕ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ ᒪᒃᐱᒐᖅ. 9-11. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐱᔾᔪᑎᖃᖅᑐᑦ ᐃᑲᔪᓯᐊᓄᑦ ᐊᒻᒪᓗ ᑐᓂᕐᕈᑎᓄᑦ, $19 
ᒥᓕᐊᓐ 504 ᑕᐅᓴᓐ. ᐊᐱᕆᔪᒪᔪᖓ ᑕᐃᒃᑯᓄᖓ ᐸᐃᒃᐸᑕᕐᓂᕐᒧᑦ ᐃᓕᓐᓂᐊᕐᓂᐅᔪᒧᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐊᐱᖅᑯᑎᖓ ᐱᔾᔪᑎᖃᖅᑐᖅ ᐃᓕᓐᓂᐊᑲᓐᓂᕐᓂᕐᒧᑦ ᐊᒻᒪᓗ ᖃᐅᔨᒪᖁᔨᑐᐃᓐᓇᖅᑐᖓ 
ᑕᒪᓐᓇ ᑲᔪᓯᒃᑲᓐᓂᕐᓂᐊᕐᒪᑦ. ᑕᒪᓐᓇ ᐅᖃᐅᓯᐅᓂᖓ ᐃᓕᒻᒪᕆᓕᖅᑕᕋ. ᖃᐅᔨᒪᒐᑦᓯ, ᐊᕐᕋᒍᓂ ᐊᒥᓱᑲᓪᓚᐅᔪᓂ, 
ᐊᑕᐅᓯᖅ ᐅᔭᕋᓐᓂᐊᕐᕕᐅᔪᑦ ᐃᑲᔪᖃᑦᑕᕐᓯᒪᒻᒪᑕ ᓄᓇᓕᐅᔪᓂᒃ ᐊᒻᒪᓗ ᐃᓕᒃᓯ ᐱᓕᕆᕕᒋᔭᓯ 
ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᕐᓂᕐᒧᑦ. 
 
ᖃᐅᔨᒪᔪᖓ ᑕᐃᒪᐃᓚᐅᕐᒪᑕ ᓄᓇᓕᐅᔪᓂ ᑕᐃᒃᑯᐊ ᑲᑐᑦᔨᓪᓗᑎᒃ, ᓱᕐᓗ ᓂᕿᓕᐅᖅᑎᐅᓂᕐᒧᑦ, 
ᐃᓪᓗᓕᐅᖅᑎᐅᓂᕐᒧᑦ ᐊᒻᒪᓗ ᐊᓯᖏᓐᓂᒃ, ᑕᐃᒪᐃᒃᑲᓂᕐᓂᐊᖅᐸᑦ, ᑕᐃᒪᐃᑦᑐᕈᔪᓐᓂᒃ ᐃᓕᓐᓂᐊᖅᑎᑦᑎᓂᐊᕐᓗᑎᒃ 
ᐃᓚᖏᓐᓂᒃ ᓄᓇᓕᐅᔪᓂ ᓇᓗᓇᐃᒃᑯᑕᖅᑖᕐᓂᕐᒧᑦ ᑕᒪᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᐃᓐᓇᐃᑦ 
ᐃᓕᓐᓂᐊᕐᕕᖏᑎᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᕙᖅ. ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᓄᖓ ᐃᖕᓇᖅᓄ ᐃᓕᓐᓂᐊᖅᓂᖏᓐᓄ. 
ᐃᓕᖓᓂᖃᖅᑐᑦ ᐊᐱᖁᑎᒋᔭᖓᓄ, ᐃᒪᐃᒻᒪ ᐱᑕᖃᓂᐊᓂᖓᓄ ᑲᔪᓯᖏᓐᓇᖅᑐᓂ ᐃᓕᑕᕆᔭᐅᔾᔪᑎᒧ 
ᐃᓕᓐᓂᐊᖅᓂᐅᔪᓂ ᐱᔭᑦᓴᓂ. ᐆᑦᑑᑎᒋᓗᒍ, ᐊᕐᕌᒍᖏᓐᓄ 2002-2003ᓗ, ᐱᑕᖃᖅᒪ ᒥᑦᓴᐅᓯᓗᒋ 289ᓂ 
ᐃᓄᖕᓂ ᐃᓚᐅᓯᒪᓂᑰᔪᓂ ᐃᓕᑕᕆᔭᐅᔾᔪᑎᒧ ᐃᓕᓐᓂᐊᖅᓂᐅᔪᓂ ᐱᔭᑦᓴᒥ. ᕿᑭᑦᑖᓗᐸᓯᖕᒥ ᐱᑕᖃᕐᓱᓂ 148ᓂ, 
160ᖑᓪᓗᑎ ᑭᕙᓪᓕᖅᒥ ᐊᒻᒪ 35ᖑᓪᓗᑎ ᕿᑎᖅᐅᒥᓂ. 
 
ᐊᑑᑎᓂᑰᓪᓗᑎ ᓇᓪᓕᐊᓂ ᐃᓕᑕᕆᔭᐅᔾᔪᑎᒧ ᐃᓕᓐᓂᐊᖅᓂᐅᔪᒧ. ᐅᐱᑦᑐᒋᐊᓪᓚᐅᑦᓱᖓᓗ ᑕᑯᒋᐊᒧᑦ 
ᖃᑦᓯᐅᓂᖏᓄ ᐃᓄᐃᑦ. ᑖᓐᓇᓗ ᐅᑯᑎᒎᓐᓈᕐᓯᒪᓪᓗᑎ (ᓛᐸᑐᐊᕆᒥ ᐊᑭᑦᑐᕋᐅᑎᓂᖅᓄ ᐱᕙᓪᓕᐊᓂᕆᔭᖏᓐᓄ  

ᐊᖏᕈᑎᒧ). ᓛᐸᑐᐊᕆᒥ ᐊᑭᑦᑐᕋᐅᑎᓂᖅᓄ ᐱᕙᓪᓕᐊᓂᕆᔭᖏᓄ ᐊᖏᕈᑎᐅᔪ ᑮᓇᐅᔭᑦᓴᒫᖃᑎᑦᓯᓪᓗᑎ ᑕᒪᐃᓄ 
ᐃᓕᑕᕆᔭᐅᔾᔪᑎᓕᖕᒧ ᐃᓕᓐᓂᐊᖅᓂᐅᔪᒧ. ᐱᓕᑦᓯᒍᓐᓇᓚᐅᖅᓱᑕ ᑕᐃᒪᐃᑐᓅᖓᔪᓂ ᐃᓕᑕᕆᔭᐅᔾᔪᑎᓕᖕᒧ 
ᐃᓕᓐᓂᐊᖅᓂᐅᔪᒧ ᒪᓕᑦᑐᒋᑦ ᐊᖏᕈᑎᒋᓯᒪᔭᖅᐳᑦ. 
 
ᐊᐱᖁᑎᒋᔭᖓ, ᐃᒪᐃᒋᐊᖏᓐᓄ ᑲᔪᓯᖏᓐᓇᕆᐊᖏᓐᓄ? ᐄᖕ, ᓂᕆᐅᒋᓯᒪᔭᕗᑦ ᑲᔪᓯᖏᓐᓇᓂᐊᖅᓂᖏᓄ. 
ᓂᕆᐅᒋᓯᒪᔭᕗ ᑕᒪᓐᓇ ᐃᓕᑕᕆᔭᐅᔾᔪᑎᓕᖕᒧ ᐃᓕᓐᓂᐊᖅᓂᐅᔪᖅ ᑲᔪᓯᖏᓐᓇᕐᓗᓂ. ᐃᒪᐃᒐᓗᐊᕐᓱᓂᓗ 
ᐱᓕᑦᓯᓯᒪᓂᑰᒐᓗᐊᕐᓱᖓ ᑐᑭᓯᔾᔪᑎᖏᓐᓄ ᑕᒪᑐᒧᖓ ᑲᑎᔨᖑᑲᐃᓐᓇᖅᑐᓄ. ᐃᑦᓯᕙᐅᑖ, ᕿᔪᓕᕆᔨᐅᓂᖅᒧ, 
ᑐᑭᓯᐅᖃᑎᒌᓐᓂᐅᔪᓄᓪᓗ, ᐳᓪᓚᓕᖕᓄ ᐱᓕᕆᓂᐅᔪᓄ, ᐊᐅᓚᐅᓯᕆᓂᖅᓄ, ᐊᐅᕿᑦᓯᓂᖅᓄ, ᐊᒻᒪ ᑕᒪᖅᒥ 
ᑕᒪᒃᑯᐊ ᐱᔭᑦᓴᐃᑦ ᑲᔪᓯᖏᓐᓇᓂᐊᕐᓱᑎ ᑭᓯᒥ ᐱᓯᒪᑦᓯᓇᖓᓗ ᓇᓗᓇᐃᖅᓯᒪᔪᓂ ᑐᑭᓯᔾᔪᑎᖏᓄ. 
ᖃᓄᐃᒋᐊᖃᓂᕆᔭᖏᓄ ᐃᓱᒪᒋᔭᐅᓯᒪᔪᓄ ᐅᑯᓇᓂ ᑭᒃᑯᑐᐃᓐᓇᖅᓄ ᐃᓱᒪᒋᓯᒪᔭᖏᓐᓄᓪᓗ ᐊᑑᑎᓂᐊᖅᓗᑎ 
ᐃᓕᓐᓂᐊᕋᑦᓴᐅᔪᓄ ᐱᔭᑦᓴᒧ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᕼᐊᕕᐅᔭᖅ. 
 
Hᐊᕕᐅᔭᖅ: ᐱᔾᔪᑎᒋᔭᕋ ᓴᕿᐅᑎᓪᓗᒍ ᑖᓐᓇ ᐊᐱᖁᑎᐅᔪᖅ ᐃᒪᐃᒻᒪ ᑕᑯᒍᕕᐅᒃ ᒪᑉᐱᒐᖅ 12 ᐅᕙᓂ 
ᐃᓱᓕᑦᓯᔾᔪᑎᓄ ᐱᔭᑦᓴᒥ, ᐊᖅᕌᓂ ᐱᑕᖃᔪᑦᓱᓯ 229 ᑕᐅᓴᓐ, ᐊᒻᒪ ᒫᓐᓇᐅᔪᖅᓗ ᐊᒡᒋᖅᑐᒥ ᐊᕐᕌᒍᒥ, ᐱᑕᖃᖅᓱᓯ 
148. ᑕᐃᒪᐃᒻᒪᓪᓕ ᓇᓪᓕᐊᓃᒻᒪᑕ ᓴᖐᓕᕈᑎᖏᓐᓄ. ᐃᒻᒪᖃᓗ ᑲᔪᓯᖏᓐᓇᐊᖃᑕ, ᐃᒪᐃᑑᓂᖃᖄ ᐊᑉᐸᕆᐊᓗᑎ 
ᑕᒪᑐᒧᖓ? ᖃᑦᓯᐅᓂᖏᓄ ᑖᓚᐃᑦ ᐊᑉᐸᖅᑐᓂ. ᐃᓱᒫᓘᑎᒋᕙᒃᑲᒃᑯ ᑕᒪᑐᒪ ᒥᑦᓵᓄ ᐃᒪᐃᓕᑎᓪᓗᑎ 
ᑲᔪᓯᖏᓐᓇᕐᑐᐃᑦ ᐱᔭᑦᓴᖅ, ᐊᒻᒪ ᓱᓕᒃᑲᓐᓂᖅ ᑮᓇᐅᔭᑦᓴᒫᓪᓗ ᐊᑉᐸᐸᓪᓕᐊᖏᓐᓇᖅᑐᐃᑦ. 
 
ᐃᑲᔪᖅᓱᕐᐸᒋᑦ ᐃᒪᐃᓕᑎᓪᓗᑎ ᐃᒪᐃᒻᒪ ᐊᒥᓱᒋᐊᑲᓐᓃᑦ ᐊᒥᓱᒋᐊᖅ ᐃᓄᐃᑦ ᐃᓕᓐᓂᐊᐸᓐᓂᐊᕐᑐᐃᑦ ᑖᒃᑯᓄᖓ 
ᐃᓕᑕᕆᔭᐅᔾᔪᑎᓕᖕᓄ ᐃᓕᓐᓂᐊᖅᓂᕐᓄ, ᐃᓕᑕᕆᔭᐅᔾᔪᑎᓕᖕᓄ ᐱᔭᑦᓴᐅᔪᐃᑦ. ᓱᓕᒃᑲᓐᓂᐅᕗᖅ 
ᑕᑯᔪᒪᑲᓂᕐᓱᖓᓗ ᓱᓕ, ᐅᖃᐅᓯᖃᖅᑐᖓ ᒥᑦᓵᓄ ᑲᑐᔾᔨᖃᑎᒌᓄ ᐱᔭᑦᓴᓂ, ᑕᐃᒫᕈᓘᔭᖅᓗ, ᐊᑑᑎᓂᑰᓯᒪᓪᓗᑎ 
ᐊᓂᒍᖅᓯᒪᓕᕐᑐᓂ ᐊᕐᕌᒍᕋᓴᖅᓂ ᖁᓪᓗᖅᑑᖅᒥ. 
 
ᑕᒪᓐᓇᓗ ᑲᔪᓯᓂᖃᑦᓯᐊᖅᓯᒪᔪᖅ. ᒫᓐᓇᐅᔪᖅᓗ ᐃᖃᓇᐃᔭᖅᑎᑖᖅᐸᑦᓱᑎ ᑕᒪᖅᒥᒐᓚ ᐃᓕᓐᓂᐊᖅᑎᐅᔪᓂ 
ᐊᑑᑎᓯᒪᓂᑰᔪᓂ ᐃᓕᑕᕆᔭᐅᔾᔪᑎᓄ ᐃᓕᓐᓂᐊᖅᓂᐅᔪᓂ. ᑲᔪᓯᓂᐊᖅᓯᐊᖅᑐ ᐊᑑᑎᑎᓪᓗᒋ ᑲᑐᔾᔨᖃᑎᒌᓄ 
ᐱᔭᑦᓴᒧ. ᐱᑕᖃᑲᓂᖅᓂᐊᖄ ᑕᐃᒪᐃᑦᑐᑲᓂᖅᒥ ᓱᓕᒃᑲᓐᓂᖅ? ᐅᕝᕙᓗ ᑭᓇ ᑐᑦᓯᕋᖅᓯᒪᓂᑰᕙ ᑕᒪᑐᒧᖓ? 
ᐊᑑᑎᓂᖃᖅᓯᐊᕐᒪ ᐃᓕᓐᓂᐊᑎᑦᓯᒍᑎᒋᓗᒍ ᐃᖕᓇᖅᓄ ᐃᒪᐃᒍᓐᓇᕐᓗᑎ ᓴᕿᐅᒪᑎᑦᓯᓗᑎ ᐱᔪᓐᓇᓂᕆᔭᖏᓐᓄ 
ᐊᔾᔨᒌᖏᑦᑐᓂ ᐃᓕᑕᕆᔭᐅᔾᔪᑎᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᑦᓯᕙᐅᑖ, ᐃᓕᖓᓂᖃᕐᑐ ᐊᐱᖁᑎᒋᔭᖓᓄ, 
ᐃᒪᐃᒻᒪ ᐱᑕᖃᓂᐊᕆᐊᖓᓄ ᑲᑐᔾᔨᖃᑎᒌᑐᓂ ᐅᑯᓄᖓ ᐃᓕᓐᓂᐊᖅᓂᐅᔪᓄ ᑭᒡᒐᑐᖅᑕᖏᓐᓄ, ᐅᕝᕙᓗ 
ᓄᓇᓕᒋᔭᖓᓂ. ᐄᖕ ᐱᑕᖃᖅᑐᒍᑦ ᓇᓪᓕᐊᓂ ᐊᔾᔨᒌᖏᑦᑐᓂ ᐸᖅᓇᐅᑎᓄ ᐅᑯᓄᖓ ᐃᓕᑕᕆᔭᐅᔾᔪᑎᓄ 
ᐃᓕᓐᓂᐊᖅᓂᐅᔪᓄ, ᐋᓐᓂᐊᓯᐅᖅᑎᐅᓂᖅᒧ, ᐊᒻᒪᓗᑦᑕᐅᖅ ᐃᖃᓇᐃᔭᖅᓂᐅᔪᓄ ᐱᔭᕆᐅᑦᓴᓂᖅᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐊᓕᐊᓇᐃ. ᐅᖃᕋᑖᕋᕕᑦ ᐃᓚᖏᑦ ᐃᓕᓐᓂᐊᕈᒪᓂᕋᖅᑐᒋᑦ ᑕᒪᓐᓇᓗ 
ᐱᐅᒋᑦᑎᐊᖅᐸᕋ. 
 
ᐅᖃᐃᓐᓇᖃᑦᑕᕋᒪ ᒪᓕᒐᓕᐅᕐᕕᒻᒥ ᐅᔭᕋᓐᓂᐊᖅᑏᑦ ᑲᒻᐸᓂᖏᑦ, ᐊᒥᓲᒻᒪᑕ ᐃᖅᑲᓇᐃᔮᖃᓐᖏᑦᑐᑦ 
ᐃᖅᑲᓇᐃᔮᖃᕐᓇᑎᒃ  ᐃᓕᓐᓂᐊᖅᓯᒪᓐᖏᒻᒪᑕ ᐊᒻᒪ ᐅᔭᕋᓐᓂᐊᖅᑏᑦ ᑲᒻᐸᓂᖏᑦ ᐃᖅᑲᓇᐃᔭᖅᑎᑦᑎᖃᑦᑕᖏᒻᒪᑕ. 

ᐱᓕᕆᐊᖃᓚᐅᖅᐱᓰ ᐅᔭᕋᓐᓂᐊᕐᕕᒻᒧᑦ ᐊᕐᕌᒎᐃᑦ ᓈᓕᖅᑐᓂᒃ ᖁᕐᓗᖅᑐᕐᒥ ᑕᐃᕕᒃ ᐆᑦᑑᑎᒋᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ 
ᐊᖏᔪᖅᑳᖅ ᑲᑎᒪᖃᑎᖃᓛᕐᒪᑦ ᐱᓇᓱᐊᕈᓯᐅᓛᖅᑐᒥᑦ ᐊᒻᒪ ᐊᖃᐅᓯᖃᕈᓇᓛᖅᑐᓂ ᑕᒪᑐᒥᖓ ᕿᑎᕐᒥᐅᑦ 
ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓱᓕᒃᑲᓐᓃᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᐊᐱᕆᔪᒪᕙᕋ ᒥᓂᔅᑕ ᑕᒪᑐᒥᖓ ᐅᕙᓐᓂᑦ ᖃᐅᔨᒃᑲᐃᓯᒪᔪᓐᓇᕐᒪᖔᖅ. ᑐᓴᕈᒪᑦᑎᐊᕋᔭᕋᒪ ᐊᒻᒪ 
ᖃᐅᔨᒪᒐᔭᕋᒪ ᖃᓄᐃᓕᐅᕐᒪᖔᑕ ᕿᑎᕐᒥᐅᓂᑦ, ᐱᓗᐊᖅᑐᒥᑦ ᐅᕙᖓ ᓄᓇᓕᖁᑎᖓᓄᑦ. ᑕᒪᑐᒥᖓ 
ᑐᓴᕈᒥᓇᕋᔭᖅᐳᖅ ᖃᐅᔨᒋᐊᖓ ᖃᓄᐃᓕᖓᓐᓂᕐᒪᖔᑕ ᑲᑎᒪᒌᖅᑎᓪᓗᒋᑦ ᐅᖃᐅᓯᕆᖅᑲᐅᔭᕐᓂᑦ. ᑕᒪᔾᔭᑐᐊᖅ 
ᑕᕝᕗᖓ ᒪᑉᐱᖅᑐᒐᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᐱᖅᑯᒻᒥᑦ ᑐᓴᕋᑖᓐᖏᓐᓇᒪ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᐊᐱᖅᑯᑎᖃᕈᒪᕗ ᐃᓕᓐᓂᐊᖅᑎᓄᑦ 
ᐊᑭᓕᐅᑕᐅᕙᑦᑐᓄᑦ ᓯᓚᑦᑐᓴᕐᕕᕐᔪᐊᕐᓅᖅᐸᑦᑐᓄᑦ. 
 
2003-2004-ᒥ $3-ᒥᓕᐊᓐ 642-ᑕᐅᓴᐅᓪᓗᑎᒃ. ᑖᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑕᐅᕙᑦᑐᓄᑦ. 
ᖃᓄᐃᑦᑐᓂᒃ ᐃᑲᔫᑎᖃᖅᐱᑕ ᐃᓕᓐᓂᐊᖅᑎᓄᑦ ᐋᑐᕚᒨᕈᒪᔪᓄᑦ, ᑐᕆᓐᑦ ᐲᑐᕗᕈᒥ ᐊᒻᒪ ᑕᖅᑭᕐᒥᑦ 
ᖃᑦᑎᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑎᓄᑦ ᐃᑲᔫᑕᐅᕙᑦᑐᓄᑦ ᑮᓇᐅᔭᓄᑦ, 
ᐄ, ᑖᒃᑯᐊ $3-ᒥᓕᐊᓐ 642-ᑕᐅᓴᓴᓐᓪ. ᐃᒃᓯᕙᐅᑖᖅ, ᐊᒡᒍᖅᓯᒪᔪᓂᒃ ᑐᓂᓯᔪᓐᓇᓐᖏᓐᓇᒃᑭᑦ, ᑭᓯᐊᓂ 
ᐃᖅᑲᓇᐃᔭᖅᑎᒃᑲ ᑭᐅᑎᓐᓂᐊᕋᒃᑭᑦ ᐃᕝᕕᑦ ᐊᐱᖅᑯᑎᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓂ�ᑕ ᕆᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐊᔪᕐᓇᓐᖏᑉᐸᑦ ᐊᒡᒍᕐᓗᒋᑦ, ᖃᐅᔨᔪᒪᒐᒪ ᖃᑦᑎᕌᖅᐸᒻᒪᖔᑕ ᐃᓕᓐᓂᐊᖅᑏᑦ ᖃᓪᓗᓈᓂᑦ 
ᐊᑭᓕᐅᑕᐅᕙᑦᑐᑦ. ᑕᒪᓐᓇ ᐅᖃᐅᓯᐅᔪᓐᓇᖅᐸᑦ ᐱᐅᒐᔭᖅᐳᖅ, ᑭᐅᔭᐅᔪᓐᓇᖏᑉᐸᑦ ᐊᐱᖅᑯᑎᒋᒃᑲᓐᓂᕐᓂᐊᖅᐸᕋ 
ᐅᐊᑦᑎᐊᕈ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᓯᒪᔪᓂᕐ ᐱᓯᒪᑦᑎᖏᓐᓇᑦᑕ, ᑭᓯᐊᓂ 
ᖃᐅᔨᒪᕗᒍᑦ ᐃᓕᓐᓂᐊᖅᑎ ᐊᐃᑉᐸᖃᓐᖏᑉᐸᑦ, ᐅᕝᕙᓘᓐᓃᑦ ᖃᑕᕐᖑᑎᖃᖅᐸᑕ, ᐅᕝᕙᓘᓐᓃᑦ ᕿᑐᕐᖓᖃᖅᐸᑕ. 

ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑎᒃᑯᑦ, ᑕᐃᒪᓐᓇᒃᓴᐃᓐᓇᕐᓂᒃ ᐱᕙᑉᐳᑦ ᐃᓕᓐᓂᐊᖅᑏᑦ ᑕᒫᓂ ᐅᕝᕙᓘᓐᓃᑦ 
ᖃᓪᓗᓈᑦ ᓄᓇᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᐊᕐᔪᒍᒪᒐᒃᑯ ᐃᓱᒫᓘᑎᒋᔭᕋ. ᑕᒪᓐᓇ ᐆᑦᑑᑎᒋᓗᒍ 
ᐱᔾᔪᑎᒋᓪᓗᒍ; ᐃᕐᓂᕋᕋᒪ ᐋᑑᕚᒥ ᑳᕈᓪᑕᓐ ᓯᓚᑦᑐᓴᕐᕕᕐᔪᐊᕐᒦᑦᑐᖅ. ᑕᖅᑭᑕᒫᑦ ᐃᑲᔪᖅᑐᖃᑦᑕᕋᑦᑎᒍ ᐱᑦᔪᑎᒋᓪᓗᒍ 
ᐃᓪᓗᖃᕆᐊᖃᒻᒪᑦ, ᓇᔪᒐᕆᔭᕆᐊᖃᑦᑕᖓᓂᒃ. 
 
ᐊᑐᖅᑕᑎᓐᓂᓕ, ᖃᓄᐃᓗᐊᖏᑦᑑᒐᓗᐊᖅ, ᐃᑲᔪᕈᓐᓇᕋᑦᑎᒍ. ᐃᓱᒪᑐᐃᓐᓇᖅᑐᖓ ᐃᓱᒫᓘᑎᒐ ᐊᒻᒪᓗ ᒪᒥᐊᑦᑐᖓ 
ᐃᑲᔪᓗᐊᖅᑐᒋᖏᓇᑦᑎᒍ. ᐃᓱᒫᓗᒋᔭᕋ ᐊᓯᑦᑕ ᓱᕈᓯᖓᓂᑦ ᐊᖓᔪᖅᑳᖏᑦ ᐃᖅᑲᓇᐃᔮᖃᖏᑦᑐᑦ ᐅᕙᖓᑎᑐᑦ, 
ᓄᓕᐊᕋᑎᑐᓪᓘᓐᓃᑦ, ᑭᓯᐊᓂ ᐃᑲᔫᓯᐊᖃᑦᑕᖅᑐᒥᒃ ᐃᓄᓕᕆᔨᒃᑯᑎᒍᑦ. 
 
ᐃᓱᒫᓗᒋᔭᕋ ᐃᑲᔪᖅᑐᐃᓂᖅᑕᖃᖏᑉᐸᑦ, ᒪᑯᑎᒎᓇ ᑮᓇᐅᔭᒃᑯᑦ ᐃᑲᔪᖅᑐᖅᑕᐅᓂᖓ ᐊᖓᔪᖅᑳᓐᓂᒃ, ᓈᒻᒪᑦᑐᒥᒃ 
ᐃᑲᔪᖅᑐᐃᕕᑖ ᐃᓕᓐᓂᐊᕐᕕᔾᔪᐊᒧᑦ ᐃᓕᓐᓂᐊᕐᓂᕐᒥᒃ ᓈᒻᒪᑦᑐᒥᒃ ᐃᑲᔪᖅᑐᐃᓂᖅ ᐊᒻᒪᓗ ᑮᓇᐅᔭᑦᑎᒍᑦ 
ᓱᕐᕋᑦᑕᐅᖏᓪᓗᓂ ᐊᑐᕚᒥ, ᑐᕆᓐᑕᓐ, ᐲᑐᐳᕐᕈ, ᐊᓯᖏᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᒥᓂᔅᑕ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᒥᓂᔅᑕ ᓇᓗᓇᐃᖅᓯᒋᐊᕐᓂᐊᖅᑯᖅ 
ᑐᑭᓯᓇᕐᓂᐊᕐᒪᑦ ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᒥᔅᑕ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᖁᑎᖓ ᐃᓕᓐᓂᐊᖅᑎᐅᑉ ᐱᕙᑦᑕᖏᑦ ᐃᓕᓐᓂᐊᖅᓯᒪᔪᓄᑦ 
ᐃᓕᓐᓂᐊᑲᓐᓂᕐᓂᒃ $2,500 -ᖑᒻᒪᑦ ᐊᕐᕋᒍᑕᒫᑦ, ᐅᕝᕙᓘᓐᓃᑦ $1,250 ᓯᕗᓪᓕᖅ ᐃᓱᓕᑦᑕᖅᕕᖓ. ᑖᒃᓱᒧᖓ 
ᐊᑭᓖᔾᔪᑎᒧᑦ ᐊᑕᖐᔪᖅ ᐃᓕᓐᓂᐊᕐᕕᔾᔪᐊᒧᑦ. 
 
ᑕᐃᒪᓗ ᖃᖓᑦᑕᐅᑎᖏᑕ ᐊᑭᖏᓐᓂᑦ ᐱᑦᑕᐸᒃᑭᕗᑦ ᖃᓂᕐᓂᖅᓴᒧᑦ ᓯᓚᑦᑐᖅᓴᖅᕕᒻᒧᑦ ᐊᐃᖁᓪᓗᒍ, ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᖅᓴᖅᕕᐅᑉᐸᑦ, ᖃᓪᓗᓈᓂᓘᓐᓃᑦ, ᑕᐃᔭᐅᔪᖅ ᐊᖅᑯᑎᐅᔪᖅ ᓄᓇᓕᐸᐅᔭ, ᐊᒻᒪᓗ ᑕᒪᒃᑯᐊ 
ᓯᕗᓪᓕᖅᐹᖑᔪᑦ ᐅᐸᑦᑕᐅᕙᑦᑐᑦ ᖃᓪᓗᓈᓂ ᐊᐅᓚᕋᐃᒐᒥᒃ ᓄᓇᕗᑦᒥᑦ, ᐊᑐᕚᒧᑦ, ᒪᓐᑐᕆᐊᒧᑦ, ᐅᐊᓂᐸᐃ, 
ᐅᑎᐅᑎᒌᓐᓂᒃ ᖃᖓᑦᑕᐅᑎᑖᖅᐸᑦᑐᐃᑦ. 
 
ᑕᖅᑭᑕᒫᓗ ᑮᓇᐅᔭᖅᑖᐸᒻᒥᔪᑦ ᐃᑲᔫᑎᔪᓂᒃ ᐃᓅᓇᓱᐊᕐᓂᖏᓐᓄᑦ. ᒥᓂᔅᑕ ᐅᖃᖅᑲᐅᒻᒪᑦ ᐊᑦᔨᒌᖃᑦᑕᖏᒻᒪᑦ 
ᐊᖏᔪᑲᓪᓚᒻᒥᑦ ᒪᓕᑉᐸᒻᒪᑦ ᐃᓄᑑᔪᒥᒃ, ᐃᒪᓐᓇᐅᒪᑦ $825, ᑎᑭᓪᓗᒍ ᐃᓕᓐᓂᐊᖅᑎ ᐃᓄᑑᔪᖅ ᕿᑐᓐᖓᖃᑦᑐᓂ 
ᐱᖓᓱᓂᒃ ᑎᓴᒪᓂᓪᓘᓐᓂᑦ ᐃᒪᓐᓇᓂᒃ ᑕᖅᑭᐅᔪᒥᒃ ᐱᔪᓐᓇᖅᑐᖅ 1800-ᓂᑦ. 
 
ᒪᓕᑐᐃᓐᓇᖅᑐᖅ ᐃᓚᒌᖑᔪᑦ ᐊᒥᓲᓂᖏᓐᓄᑦ ᐊᒻᒪᓗ ᖃᓄᐃᑦᑑᓂᖓᓄᑦ ᐃᓅᑉ. ᐊᒻᒪᑕᐅᖅ ᐊᓯᒃᑲᓐᓂᖏᒍᑦ 
ᐃᓚᒃᑲᓐᓂᐅᔪᑦ ᑮᓇᐅᔭᑦᑖᕆᔭᐅᕙᑦᑐᑦ ᐊᑐᐃᓐᓇᐅᒥᔪᑦ. ᐃᓚᒃᑲᓐᓂᖓᒍᑦ ᑮᓇᐅᔭᖅᑖᕆᔭᐅᕙᑦᑐᑦ ᐊᑕᖐᔪᖅ  

ᐅᖃᓕᒫᒐᓐᓄᑦ ᐱᑦᔪᑎᒃᓴᐃᑦ, ᐊᖏᓂᓕ 200 -ᓚᓂ ᑮᓇᐅᔭᖅ ᐊᑕᐅᓯᕐᒧᑦ ᐃᓱᓕᒃᕕᒻᒧᑦ. ᐃᓚᖃᒻᒥᔪᖅ ᑕᖅᑭᑕᒫᑦ 
ᐃᑲᔫᓯᐊᖑᕙᑦᑐᒧᑦ. 
 
ᐱᑕᖃᒻᒥᒻᒪᑦ ᐃᓕᓐᓂᐊᖅᑎᐅᑉ ᐊᑐᖅᑐᐊᕈᓐᓇᖅᑕᖓᓂᒃ ᐊᑐᐃᓐᓇᐅᑎᑕᐅᒥᔪᖅ ᖁᓛᓂ. ᑕᐃᒪ, ᐃᓕᓐᓂᐊᖅᑎᑐ 
ᐱᔪᒪᔭᖃᑉᐸᑦ ᖃᓄᐃᑦᑐᒥᒃᑭᐊᖅ ᐅᖓᑖᓃᑦᑐᓄᑦ ᑕᑉᐱᒃᑯᐊ, ᐊᑐᖅᑐᐊᖅᕕᒃᑕᖃᒻᒥᔪᖅ ᐃᓕᓐᓂᐊᖅᑎᓄᑦ 
ᐊᑐᖅᑕᐅᒍᓐᓇᖅᑐᒥᒃ. 
 
ᐊᑦᔨᒌᖏᑦᑐᓂ ᐃᑲᔪᖅᑕᐅᔾᔪᑎᖃᕈᓐᓇᖅᑐᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᔾᔪᐊᕌᓗᒻᒨᐸᓪᓕᐊᒍᒪᒍᑎᒃ ᖃᓪᓗᓈᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᔅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑦᔪᑎᒋᔭᕋ ᐃᓱᒫᓘᑎᒋᔭᒪ ᑕᒪᑐᒧᖓ ᐊᒥᓲᒻᒪᑕ ᐊᓯᖏᑦ ᓄᓇᖃᖅᑳᑦᑐᒥᓃᑦ 
ᐃᓅᖏᑦᑐᑦ, ᐊᑦᔨᒋᖏᑕᖏᓐᓂᒃ ᐊᖏᕈᑎᖃᐅᑦᑐᑦ ᒐᕙᒪᑐᖃᒃᑯᑎᒍᑦ ᑕᒪᑐᒧᖓ ᑮᓇᐅᔭᑎᒍᑦ 
ᐃᑲᔪᖅᑐᖅᑕᐅᓂᐅᔪᒃᑯᑦ. ᐊᑭᓕᖅᑕᐅᓯᒪᔪᑦ ᐊᑭᓕᕆᐊᓖᑦ ᒪᑯᐊ ᑐᔪᒻᒥᔾᔪᑎᐅᔪᑦ, ᐅᓪᓗ ᒪᓕᑦᑐᒍ ᓂᕆᔾᔪᑎᒃᓴᐃᑦ, 
ᐃᓚᖓᒍᓪᓗ. 
 
ᐱᑦᔪᑎᒋᔭᕋ ᓂᓪᓕᐅᑎᒋᔭᒪ ᐊᐱᖅᑯᑎᒋᔭᒪ $825 ᐊᑕᐅᓯᕐᒨᖓᒻᒪᑦ ᐃᓕᓐᓂᐊᖅᑎᒧᑦ ᕿᑐᓐᖓᖃᖏᑦᑐᒧᑦ ᐊᒻᒪᓗ 
ᐃᓪᓗᖃᕈᓐᓇᖅᑐᓂ ᐊᓯᖏᒍᓪᓘᓐᓃᑦ, ᑲᑎᒃᑲᔭᖅᑐᖃᐃ ᐃᒪᓐᓇᒧᑦ 6 ᒪᐅᖓ 800-ᓚᒧᑦ ᑕᖅᑭᒻᒥ ᐊᑭᑭᓐᓂᖅᓴᓄᑦ 
ᐃᓪᓗᒋᔭᐅᕙᑦᑐᓄᑦ ᐅᕝᕙᓘᓐᓃᑦ ᐱᐅᓂᖅᓴᓄᑦ ᐃᓪᓗᒋᔭᐅᔪᓄᑦ. 
 
ᑕᑯᓪᓗᒍ ᑖᓐᓇ $825 ᓈᒻᒪᑦᑑᔮᖏᒻᒪᑦ ᐱᔪᒪᔭᖏᓐᓄᑦ ᐃᓕᓐᓂᐊᖅᑎᐅᑉ. ᐃᓕᓐᓂᐊᖅᑎ ᐱᐊᓂᒃᑯᓂ ᒍᕋᐃᑦ 12-
ᒥᑦ, ᐊᒻᒪᓗ ᖁᑦᑎᓂᖅᓴᒥᒃ ᐃᓕᓐᓂᐊᕈᒪᒍᓂ, ᐃᓱᒪᔪᖓ ᐱᑕᖃᑦᑎᑦᑎᒋᐊᖃᑦᑐᒍᑦ ᓈᒻᒪᑦᑐᒥᒃ ᐃᑲᔪᖅᑐᐃᓂᕐᒥᒃ 
ᐱᑕᖃᕆᐊᖃᓐᓂᖓ ᒪᓕᓪᓗᒍ ᐃᓕᓐᓂᐊᖅᑎᐅᑎᓪᓗᒋᑦ ᖁᑦᑎᓂᖅᓴᒧᑦ. 
 
ᐃᓕᓐᓂᐊᖅᑎᖁᑎᕗᑦ ᐱᐊᓂᖁᒍᑦᑎᒍ ᐃᓕᓐᓂᐊᕐᕈᑎᓂᒃ, ᐃᓕᐅᖃᖃᑦᑕᕆᐊᖃᖏᓇᑦᑎᒍ ᐊᒃᓱᕈᓐᓇᖅᑐᒥ 
ᑲᔪᓯᑦᑎᐊᖁᒍᑦᑎᒍ. ᐱᓗᐊᖅᑐᒥᒃ ᐃᖅᑲᓇᐃᔭᖁᓂᐊᕈᑦᑎᒍ ᓄᓇᕗᒥ ᐱᐊᓂᓚᐅᖅᑎᓪᓗᒋᑦ ᐱᐅᓂᖅᓴᐊᒐᔭᖅᑐᖅ 
ᐊᒃᓱᕈᕐᓇᖅᑐᒃᑰᓐᖏᓂᖅᓴᐅᑉᐸᑕ ᐃᓱᐊᕐᓂᖅᓴᐅᒐᔭᖅᑐᖅ. 
 
ᐊᒻᒪᓗ ᓱᓕ, ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐊᖑᒻᒪᑎᒡᒐᐃᓇᖅᐸᑕ ᐱᔪᒪᔭᒥᓄᑦ ᓄᓇᕗᒻᒧ, ᑕᐃᒪᓕ ᐃᒪᐃᒃᑲᔭᖅᐳᖅ 
ᑕᐃᒃᑯᐊ ᑮᓇᐅᔭᖅᑖᑲᓐᓂᕈᓐᓇᕋᔭᓐᖏᑦᑐᑦ ᕿᑐᕐᖓᒥᓄᑦ. ᐅᖃᖅᑐᒍᖅᑲᐃ ᓱᒃᑯᐊᕿᕙᒃᑐᓂᒃ 
ᐃᑲᔪᕈᓐᓇᖏᑐᐃᓐᓇᕆᐊᖃᖅᑐᓂᒃᕿᑐᕐᖓᒥᓂᒃ, ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᑕᐃᒪᐃᑦᑐᓂᒃ 
ᐊᒃᓱᕈᕐᓇᖅᑐᖃᖅᑎᓪᓗᒋᑦ ᑮᓇᐅᔭᑎᒋᑦ, ᑕᐃᒃᑯᐊ ᓄᖅᑲᓚᕿᑐᐃᓐᓇᕆᐊᖃᖅᑐᑦ ᐱᔪᒪᔭᖏᑦ ᒪᓕᓪᓗᒋᑦ. 
 
ᑕᐃᒪᓕ ᐃᒪᐃᓕᐅᕋᓱᐊᖅᑲᐅᔪᖓ ᓇᓗᓇᐃᑦᑎᐊᑲᓐᓂᕋᓱᐊᕐᓗᒍ ᑕᒪᒃᑯᐊ ᐃᓕᓐᓂᐊᖅᑎᓕᒪᑦ ᑮᓇᐅᔭᓂᒃ 
ᐊᑐᐃᓐᓇᖃᖅᑐᐃᓐᓇᐅᖏᒻᒪᑕᓴ ᐊᒻᒪ ᑕᒪᓐᓇ ᐃᓱᒪᒋᔭᕆᐊᖃᐅᑎᒋᒐᑦᑎᒍᑦ. ᑕᕝᕙᓂᒃᓴᐃᓐᓴ ᒪᒃᐱᒐᕐᒥ, 
ᐃᑲᔪᕈᑎᓂᒃ ᐱᑕᖃᕐᒥᒻᒪᑦ ᓯᓚᑦᑐᓴᕐᕕᓐᒻᓄᑦ. ᐅᒃᑐᑎᒋᒃᑲᓐᓂᕐᓗᒍ ᓂᖓᐅᖃᕐᒥᒐᒪ ᐱᔭᕆᕈᒪᔪᒥ 
ᐃᓕᓐᓂᐊᕐᓂᐅᔪᒥᒃ ᒍᕆᑦ 11 ᐅᕝᕙᓘᓐᓃᑦ 12 ᑕᕝᕗᖓ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᑎᑭᕋᕐᔪᐊᓂ. 
 
ᑕᒪᓐᓇ ᕿᒥᕐᕈᓇᒋᐊᓚᐅᕋᒃᑯᑦ ᐃᓗᓕᖏᑦ ᑭᓯᐊᓂᓕ ᑮᓇᐅᔭᑎᒍᑦ ᐃᑲᔪᕈᓐᓇᔾᔭᖏᑦᑐᒍᑦ ᐃᓕᓐᓂᐊᕈᑎᒥᓂᒃ 
ᖁᕝᕙᑎᑦᑎᑲᓐᓂᕋᓱᐊᖅᑐᓄᑦ. ᐃᓄᑑᓪᓗᓂ. ᐃᓄᑐᓂᕋᖅᑐᓂ. ᐅᕙᖓ ᐸᓂᖓᓂ ᐱᖃᑎᖃᕋᓗᐊᖅᑐᓂ  

ᐃᓄᑐᓂᕋᖅᑕᐅᒻᒪᑦ ᑕᐃᒪᓕ ᐃᑲᔪᖅᑕᐅᔪᓐᓇᖏᓪᓚᕿᔾᔪᑎᒋᕙ. 
 
ᐊᐱᖅᑯᑎᒋᔭᕋ, ᑕᒪᒃᑯᐊ ᐃᓱᒪᒋᒋᐊᕈᓐᓇᖅᐱᑎᒍᑦ ᑮᓇᐅᔭᑎᒍᑦ ᐃᑲᔪᕈᓐᓇᕐᓗᑎᒃ ᓄᓇᒥᓐᓂ ᐃᓕᓐᓂᐊᕈᑎᒥᓂᒃ 
ᖁᕝᕙᑎᑦᑎᑲᓐᓂᕋᓱᐊᖅᑐᑦ ᐅᕝᕙᓘᓐᓃᑦ ᑕᐃᒪᐃᑦᑐᓄᑦ ᑮᓇᐅᔭᑎᒍᑦ ᐃᑲᔪᖃᑦᑕᖅᐱᓯ ᐃᓕᓐᓂᐊᖅᑐᓄᑦ?. 
ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑭᐅᑎᓚᐅᓐᖏᓐᓂᕐᓂ, ᑭᒡᒐᖅᑐᕋᑦᑕ ᓄᓇᕗᒻᒥᐅᓕᒫᓂᒃ, ᑕᐃᒪ 
ᐊᑲᐅᓂᕐᓴᐅᒐᖅᑐᖅ ᑕᒪᒃᑯᐊ ᑭᓇᒃᑯᓂᖏᓐᓂᒃ ᐅᖃᖏᓪᓗᒋᑦ ᐊᒻᒪᓗ ᖃᓄᖅ ᐃᓚᒋᒻᒪᖓᑦᑎᒍᑦ ᒪᓕᒐᓕᐅᕐᕕᒻᒥ. 
 
ᑕᐃᒃᑯᐊ ᑭᓇᒃᑯᓂᖏᓐᓂᒃ ᐅᖃᓐᖏᓪᓗᒋᑦ ᐅᖃᐅᓯᕆᔭᕋᓗᐊᕗᑦ ᒪᓕᒐᓕᐅᕐᕕᒻᒥ ᐅᒃᑐᑎᒋᔭᐅᓗᑎᒃ 
ᐅᖃᐅᓯᕆᔭᐅᔪᒻᒪᓐᖏᑐᐃᓐᓇᕆᐊᖃᕐᓂᖏᓐᓄᑦ ᑕᒪᒃᑯᐊ ᐅᖃᖅᑕᕗᑦ ᑲᑎᒪᔾᔪᑎᓂᒃ ᓂᐱᓕᐅᖅᑕᐅᔪᓐᓇᐅᕙᒻᒪᑕ. 
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ 
ᐃᓕᓐᓂᐊᕈᑎᒥᓂᒃ ᖁᕝᕙᑎᑦᑎᑲᓐᓂᕋᓱᐊᖅᑐᓄᑦ, ᑮᓇᐅᔭᑎᒍᑦ ᐃᑲᔪᖅᑕᐅᕙᒃᑐᑦ. ᑮᓇᐅᔭᓂᒃ ᐊᑐᐃᓐᓇᖅᑕᖃᖅᑐᑦ 
ᓱᒃᑯᐊᕿᒃᑯᑎᒍᑦ ᐃᓕᓐᓂᐊᕐᕈᑎᒥᓂᒃ ᖁᕝᕙᑎᑦᑎᑲᓐᓂᕋᓱᐊᖅᑎᓪᓗᒋᑦ ᓇᓗᓇᐃᒃᑯᑕᖅᑕᕋᓱᐊᑎᓪᓗᒋᓪᓗᓐᒻᓂ. 
ᑕᐃᒪᓕ ᖃᓄᑐᐃᓐᓇᖅ ᐃᓕᓐᓂᐊᕈᑎᒥᓂᒃ ᖁᕝᕙᑎᖅᑎᑲᓐᓂᕋᓱᐊᖅᑎᓪᓗᒋᑦ ᐃᑲᔪᖅᑕᐅᔪᓐᓇᖅᑐᑦ 
ᓱᒃᑯᐊᕿᒃᑯᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᒃᑐᑎᒋᕋᑖᖅᑕᒃᑲ ᑕᐃᒃᑯᐊ ᒪᕐᕈᒃ ᐃᓄᒃ ᐊᒻᒪᓗ ᐃᒃᓯᕙᐅᑖ 
ᑕᐃᒃᑯᐊ ᖃᐅᔨᒪᔭᐃᓐᓇᕆᓪᓗᒋᒃ ᐊᒻᒪᓗ ᖃᐅᔨᒪᓪᓗᖓ ᖃᓄᐃᒃᓴᔾᔭᖏᑦᑐᒃ ᐅᒃᑐᑎᒋᒐᓗᐊᕈᒃᑭᒃ ᐅᖃᕋᓱᑦᑕᕐᓄᑦ. 
ᐅᖃᐅᑦᔭᐅᓐᓂᕈᒪ ᑕᐃᒃᑯᐊ ᐆᒃᑐᑎᒋᖁᔭᐅᓐᖏᓪᓗᑎᒃ, ᑕᐃᒪᐃᔾᔭᖏᑦᑐᖓ. ᐃᓱᒪᔪᖓ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᑐᓴᐅᒪᑎᑕᐅᔭᕆᐊᖃᖅᐸᓪᓚᐃᒐᓗᐊᕐᒪᑕ ᑮᓇᐅᔭᑎᒍᑦ ᐃᑲᔪᖅᑕᐅᔪᓐᓇᕐᓂᖏᓐᓂᒃ. ᐃᓄᐃᑦ ᐃᓚᓐᓂᒃᑯᑦ, 
ᑕᒪᒃᑯᓂᖓ ᑕᑯᒃᓴᐅᓐᖏᑦᑐᓂᒃ ᖃᐅᔨᒪᓐᖏᑕᖏᓐᓂᒃ ᐊᕝᕕᐊᕈᑎᖃᓕᖃᑦᑕᕐᒪᑕ ᐊᒻᒪᓗ ᐅᕙᒍᑦ ᒐᕙᒪᓕᕆᔨᐅᔪᑦ 
ᑐᓴᐅᒪᑎᑦᑎᔭᕆᐊᖃᕋᑦᑕ ᑕᒪᒃᑯᐊ ᐃᑲᔪᕈᑎᒃᓴᐅᔪᑦ ᐊᑐᐃᓐᓇᐅᒐᓗᐊᕐᒪᑕ ᐃᓕᓐᓂᐊᖅᑎᐅᔪᓄᑦ 
 
ᓱᒃᑯᐊᕿᑎᑦᑎᔨᒃᑯᑦ ᑐᓴᐅᒪᑎᑦᑎᔭᕆᐊᖃᕋᓗᐊᕐᒪᑕ ᐃᓕᓐᓂᐊᖅᑎᐅᔪᓂᒃ ᐃᓕᓐᓂᐊᑲᓐᓂᕋᓱᐊᖅᑐᓂᒃ. 
ᐅᖃᖅᑲᐅᔭᖏᓐᓄᑦ ᖁᕐᓗᖅᑐᒥ ᒪᓕᒐᓕᐅᖅᑎᐅᔪᑉ, ᐃᓕᓐᓂᐊᒐᒃᓴᖅᑕᖃᕐᒪᑕ ᕿᔪᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ 
ᐊᒻᒪᓗ ᓇᒻᒪᒋᓐᖏᓇᒃᑯᑦ ᑕᒪᒃᑯᐊ ᖃᑦᓯᓐᓇᕈᕆᐊᖅᑕᐅᓂᖏᑦ ᑮᓇᐅᔭᐃᑦ ᐃᑲᔪᑕᐅᔪᓐᓇᖅᑐᑦ. 
 
ᖃᐅᔨᒪᔪᐃᓐᓇᐅᔪᒍ ᑕᒪᒃᑯᐊ ᕿᑐᕐᖓᕗᑦ ᐊᑕᖏᖅᑐᐊᓗᓗᑎᒃ ᐊᓪᓚᕝᕕᒻᒥ ᐃᖅᑲᓇᐃᔭᖅᑎᐅᔭᓐᖏᑦᑐᑦ. 
ᐃᓕᓴᐃᔨᕈᔾᔭᖏᑦᑐᑦ. ᐃᓚᖏᑦ ᐃᓕᓐᓂᐊᖃᑦᑕᕈᒪᓂᐊᖅᑐᑦ ᕿᔪᓕᕆᓂᐅᓂᕐᒧᑦ ᐊᒻᒪᓗ ᐅᐊᔭᓕᕆᓂᐅᓂᕐᒧᑦ 
ᐊᒻᒪᓗ ᐊᓯᖏᓐᓄᑦ. 
 
ᑕᐃᒪᓕ ᐃᓱᒪᔪᖓ ᑕᒪᒃᑯᐊ ᐃᓚᖏᑦ ᐃᓕᓐᓂᐊᖅᑕᐅᔪᓐᓇᖅᑐᑦ ᐃᒃᐱᒋᒃᑲᓐᓂᕆᐊᖃᕋᑦᑎᒍᑦ ᐊᒻᒪᓗ 
ᐊᑐᐃᓐᓇᐅᓂᖏᑦ ᐊᒥᓱᖅᑎᑲᓐᓂᕐᓗᒋᑦ. 
 
ᑕᐃᒪᐃᑦᑐᓄᑦ ᑐᕌᖓᔪᒃ ᓇᑉᐸᓪᓗᐊᐸᓗᖏᑦ ᓇᑲᑎᖅᑕᐅᓯᒪᒻᒪᑕ ᐱᔭᑦᓴᐅᔪᑦ ᑮᓇᐅᔭᑦᓴᖏᓂ. ᐅᖓᑎᓪᓛᐱᐊᓄ 1 
ᑖᓚᐅᑉ. ᑕᐃᒪᐃᒧ, ᖃᓄᐃᓴᑦᓇᖓᓗ ᑕᒪᑐᒧᖓ. ᐄᖕ, ᐱᑕᖃᖅᓱᓂ ᐃᓚᖏᓐᓄ ᐱᐅᔪᒻᒪᕆᓐᓂ ᐱᔭᑦᓴᓂ 
ᑕᖄᓃᑦᑐᓂ ᑭᓯᒥ ᐃᓱᒪᒋᑦᓱᒋ ᐱᑕᖃᕆᐊᖏᓐᓂ ᓇᓪᓕᐊᓂ ᐃᓕᑕᕆᔭᐅᔾᔪᑎᑦᓴᓄ ᐱᓇᓱᐊᖏᓐᓇᐸᓐᓂᐊᕐᓱᑕᓗ  

ᐊᒻᒪ ᐃᒪᐃᒻᒪ ᐃᓚᖏ ᐃᓄᐃᑦ ᐱᔪᓐᓇᓂᖃᓂᕐᓴᐅᓪᓗᑎ ᐃᖃᓇᐃᔮᓄᑦ ᐃᒪᐃᑦᑐᓄ ᕿᔪᓕᕆᓂᖅᓄ, 
ᐊᐅᓚᐅᑎᓕᕆᓂᖅᓄ ᐊᒻᒪ ᐊᐅᓚᐅᓯᕆᓂᖅᓄᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᓂᖃᖅᑐ ᑖᑦᓱᒧᖓ ᐊᑉᐸᖅᓂᐅᔪᒧ, ᐅᑯᓇᖓ 
299,000ᒥ 148,000ᓄᑦ, ᑕᒪᓐᓇᓗ ᐃᓱᒪᒋᔭᐅᓂᖃᕐᓯᒪᓂᑰᓪᓗᓂ ᑲᑎᒪᔨᓄᑦ. 
 
ᑕᒪᓐᓇ ᑮᓇᐅᔭᑦᓴᐅᔪᖅ ᐅᑯᓄᖓ ᐊᐅᓚᓂᕆᔭᖏᓐᓄ ᐃᓕᑕᕆᔭᐅᔾᔪᑎᓄ ᑲᑎᒪᔨᖏᓄ ᐅᑯᓇᖓ 2002-2003ᓗ, 
ᐊᒻᒪ ᐊᑉᐸᖅᓂᕆᔭᖏᓄ ᐃᓕᖓᑦᓱᑎ 2003-2004ᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᑉᐱᒐᖅᒦᑦᑐᒍ 9-11 ᐊᒻᒪ 9-12ᒥᓗ, ᐃᓱᒪᒋᑦᓱᒋ ᐊᔾᔨᒌᒋᐊᖏᓐᓄ. 
ᑲᑎᑦᑐ ᓇᓗᓇᐃᖅᓯᒪᓂᖏᓐᓄ ᐃᒪᐃᑑᓪᓗᑎ 19 ᒥᓕᐊᓐ 504 ᑕᐅᓴᓐ ᑖᓚᐃᑦ. ᑖᓐᓇ ᐊᐃᑉᐸᖓᓃᑦᑐ ᒪᑉᐱᒐᖅᒥ 
ᐃᓗᓕᖃᕐᓱᓂ ᐊᕕᑦᑐᖅᓯᒪᓂᖏᓐᓄ ᓇᓗᓇᐃᖅᓯᒪᔪᓂ. ᐱᑕᖃᖅᓯᒪᕚ ᓇᓪᓕᐊᓄᑦ ᖃᐅᔨᓴᖅᓂᖅᓄ 
ᐱᕙᓪᓕᐊᑎᑕᐅᓂᖏᓄ ᖃᑦᓯᐅᓂᖏᓄ ᐃᑲᔪᕈᑎᐅᔪᓄ ᐱᓕᑦᓯᒍᑎᓄ ᐃᓕᓐᓂᐊᖅᑐᓄ ᐳᖅᑐᓯᒋᐊᖅᑐᓄ 
ᐃᓕᓐᓂᐊᒐᖅᒥᓂ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᖅᓯᒪᓂᑰᓪᓗᓂ ᐱᔭᕇᖅᑕᓂ ᖃᔨᓴᖅᓂᒧ ᐊᒻᒪ 
ᐃᒻᒪᖃ ᐊᐅᓚᔨᒍᕕᑦ, ᐱᑕᖃᖅᓯᒪᓂᑰᓪᓗᓂ ᐳᖅᑐᓯᓂᖏᓄ ᖃᑦᓯᐅᓂᖏᓄ ᐃᑲᔫᑎᓄ ᐊᒻᒪ ᐃᑲᔪᖅᓲᑎᖏᓄ 
ᑖᒃᑯᓄᖓ ᐃᓕᓐᓂᐊᖅᑎᓄ. 
 
ᐃᓚᒋᑦᓱᒋᑦ ᐊᓯᔾᔨᖅᑕᐅᓂᖏᓄ ᐅᕝᕙᓗ ᐱᔭᑦᓴᐅᔪᓄ ᐃᓱᒪᒋᔭᐅᓯᒪᔪᓂ ᖁᕝᕙᕆᐊᕆᐊᓕᖕᓄ, ᐱᓇᓱᐊᓂᐊᕋᑦᑕᓗ 
ᐱᓕᕆᖃᑎᒋᓗᒋ ᐅᑯᓇᓂ ᐃᖕᓇᖅᓄ ᐃᓕᓐᓂᐊᖏᓐᓇᕐᓂᖏᓄ ᐊᒻᒪ ᓯᓚᑦᑐᓴᖅᕕᐅᔪᒥ ᐱᔭᑦᓴᓄ ᐊᒻᒪ 
ᑲᔪᓯᖏᓐᓇᓂᐊᕐᓱᑎ ᐃᓱᒪᒋᓗᒋ ᐊᑑᑎᓯᒪᓂᐅᔪᐃᑦ ᒪᒃᑯᑐᑎᖕᓄ, ᑕᐃᒪᐃᒧ ᑲᔪᓯᖏᓐᓇᓂᐊᖅᑐᒍ 
ᐱᓕᑦᓯᖏᓐᓇᕐᓗᑕ ᐃᓱᒪᒋᔭᐅᓯᒪᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᓄᑕᕋ. 
 
ᓄᑕᕋ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᓵᕋᑖᕋᒪ ᒪᖅᕉᓐᓄ ᐅᖃᓕᒪᓂᐅᔫᓐᓄ ᑕᐃᒪᐃᒧ ᑐᑭᓯᑦᓯᐊᕋᑖᖏᑦᑐᖓ 
ᑕᒪᐃᓄ ᑭᐅᔾᔪᑎᒋᔭᖏᓄ. ᐃᒻᒪᖃ ᐱᑕᖃᖃᑦ ᖃᐅᔨᓴᖅᓂᕐᒧ ᐊᒻᒪ ᐳᖅᑐᓯᓂᖏᓄ ᑮᓇᐅᔭᑦᓴᒫᓄ, 
ᐱᔪᓐᓇᕋᔭᕐᑐᑦᓴᐅᔪᒍ ᐊᔾᔨᖏᖕᓄ ᐅᑯᓇᓂ ᑭᖑᓪᓕᖅᐹᒥ ᖃᐅᔨᓴᖅᓂᓄ ᑖᒃᑯᓄᖓ ᐱᔭᑦᓴᐅᔪᓄ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓄᑕᕋ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᒐᓱᐊᓂᐊᖁᖓᐄᑦ ᐊᔾᔨᖏᓐᓄ ᐱᓕᓪᓗᒍ ᓄᑕᕋ, 
ᑭᓯᒥ ᐅᖃᕈᒪᑦᓱᖓᓗ ᐃᒪᐃᒻᒪ ᑕᐃᓐᓇ ᑎᑎᖃᐅᔪᖅ ᓴᕿᑕᐅᓯᒪᓂᑰᓪᓗᓂ ᑲᑎᒪᕕᖕᒥ ᐊᒻᒪ 
ᐊᔾᔨᓕᐅᖅᑕᐅᓯᒪᓂᑰᓪᓗᑎ ᐊᑐᐃᓐᓇᐅᓕᖅᓱᑎᓪᓗ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕿᓚᕝᕙᖅ. ᓄᑕᕋ. 
 
ᓄᑕᕋ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᓂᖃᕐᑐ ᐅᑯᓄᖓ ᕿᔪᓕᕆᓂᖅᓄ ᐱᔭᑦᓴᓄ, 
ᐅᖅᓱᐊᓗᖃᐅᑎᓕᕆᓂᖅᓄ, ᓱᓪᓗᓕᕆᓂᖅᓄ, ᐊᐅᓚᐅᓯᕆᓂᖅᓄ ᐊᒻᒪ ᐊᓯᖏᓐᓄ ᐃᓕᑕᕆᔭᐅᔾᔪᑎᓄ ᐱᔭᑦᓴᓄ,  

ᐱᓕᕆᕕᒋᔭᐃᑦ ᕿᒥᖅᕈᓇᑦᑐᐃᑦ ᖃᓄᐃᑦᑐᓄ ᓴᕿᑎᑦᓯᓂᖅᒧ ᐃᓕᑕᕆᔭᐅᔾᔪᑎᓄ ᐃᓕᓐᓂᐊᖅᕕᖕᒥ ᓄᓇᕗᒥ 
ᐅᕝᕙᓗ ᓇᓪᓕᐊᓂᑭᐊᖅ ᐃᒪᐃᒻᒪᓪᓗ ᐊᑑᑎᓂᖃᕋᔭᕐᒪ ᐃᓕᓐᓂᐊᖅᑎᓄ ᐱᔪᒪᒐᔭᖅᑐᓄ ᑕᒪᒃᑯᓄᖓ ᐱᔭᑦᓴᐅᔪᓄ 
ᐊᓯᐊᓂ ᕗᐊᑦ ᓯᒪᓯᐅᖏᑦᑐᒥ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒫᓐᓇᐅᔪᖅ ᐱᓕᕆᐊᖃᖅᐸᓪᓕᐊᓇᓱᐊᖅᑐᒍᑦ 
ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᓂᒃ ᐱᖃᓯᐅᑎᓂᐊᖅᑐᑎᒍᑦ ᓇᓗᓇᐃᒃᑯᑖᖅᑕᕐᓂᕐᒧᑦ ᐃᓕᓐᓂᐊᕐᓂᐅᔪᖅ ᐊᒻᒪᓗ 
ᑲᒪᕙᓪᓕᐊᓪᓗᑕ ᐃᓐᓇᕐᓄᑦ ᐃᓕᓴᐃᒍᑎᓂᑦ. 
 
ᓴᓇᔨᐅᓂᐊᕐᓂᕐᒧᑦ ᐃᓕᓐᓂᐊᕈᑎᖃᕐᓂᐊᕐᒥᔪᒍᑦᑕᐅᖅ ᐃᓚᖃᓯᐅᑎᔪᓂᑦ ᐃᖅᑲᓇᐃᔮᒥ ᐃᓕᓐᓂᐊᕐᓂᕐᒥᒃ ᐊᒻᒪ 
ᖁᕝᕙᓯᒋᐊᖅᑎᑕᐅᓂᕐᒥᒃ ᓴᓇᔨᐅᓂᕐᒧᑦ ᐃᓕᓐᓂᐊᕐᕕᓕᐊᓚᐅᖅᑎᓐᓇᒋᑦ. ᑕᒪᒃᑯᐊ ᐃᓄᐃᑦ ᐃᓱᒪᓗᒍᑎᖃᕐᒪᑕ 
ᑕᐃᒪᐃᑦᑐᓄᑦ ᐊᔪᓐᖏᔾᔪᑎᑕᕈᓐᓇᕐᓂᕐᒥ ᐸᐃᒃᐸᖅᑕᕐᓂᕐᒥᒃ ᐃᓕᓐᓂᐊᕐᓂᕐᒧᑦ, ᖃᓄᐃᒻᒪ ᑕᐃᒪᐃᑦᑐᓂᒃ 
ᐃᓕᓐᓂᐊᖅᕕᒃᑕᖃᓐᖏᓪᓚᖅ ᐊᖏᕐᕋᑎᓄᑦ ᖃᓂᓐᓂᕐᓴᐅᔪᓂᒃ. ᐃᓚᐅᑎᑦᑎᓂᐊᖅᑐᒍᑦ ᐊᔪᕐᓇᕋᔭᓐᖏᒻᒪᖓ 
ᖃᐅᔨᓴᖅᑕᐅᓂᖏᓐᓄᑦ ᐸᐃᒃᐹᑕᕐᓂᕐᒧᑦ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): 6:00-ᒧᓪᓚᕆᓕᖅᑎᓪᓗᒍ ᐱᔪᒥᓇᕐᓯᑐᐃᓐᓇᖅᐸᒻᒪᑦ ᓄᖅᑲᕐᓇᕈᓕᕋᐃᒻᒪᑦ. ᑕᒪᒃᓱᒧᖓ 
ᕿᒥᕐᕈᓂᕐᒧᑦ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ / ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᕐᒧᑦ. ᓱᓕ ᐊᕐᕋᒍᐃᑦ ᖃᑦᓯᐅᕙᑦ 
ᐸᐃᒃᐸ̀ᑖᕐᓂᕐᒧᑦ ᐃᓕᓐᓂᐊᕐᕕᒃᑕᖃᓕᓚᐅᓐᖏᓐᓂᖓᓂ? 
 
ᐃᒃᓯᕙᐅᑕ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᕐᓇᓐᓂᐅᔪᖅ ᐸᐃᒃᐸᖅᑕᕐᕕᒃᓴᐅᔪᒧᑦ 
ᐃᓕᓐᓂᐊᕐᕕᐅᔪᒧᑦ ᐱᒋᐊᖅᑕᐅᓚᐅᕐᓯᒪᔪᖅ ᐅᑭᐊᒃᓴᖅ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᕿᒥᕈᓂᐅᔪᑦ ᐊᑐᓕᖁᔭᐅᓯᒪᔪᑦ 
ᑲᒪᒋᔭᐅᓯᒪᓕᖅᑐᑦ ᐊᒻᒪᓗ ᑲᑎᕐᓱᐸᓪᓕᐊᔭᕗᑦ ᑕᒪᒃᑯᐊ ᐃᓱᒪᓗᒍᑕᐅᔪᑦ ᐊᒻᒪᓗ ᕿᒥᕐᕈᓂᐅᓗᔪᑦ ᐊᒻᒪᓗ 
ᐸᕐᓇᓂᐅᔪᖅ ᐅᑭᐊᒃᓴᖅ ᐱᒋᐊᖅᑕᐅᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᒃᐱᒐᖅ 9-11, 2002-2003. 20 ᒥᓕᐊᓐᖑᓚᐅᕐᓯᒪᔪᑦ ᐊᒻᒪᓗ ᓄᑖᑦ 21 ᒥᓕᐊᓐ 1-
ᒥᓕᐊᓐᒥᒃ ᐊᒥᓱᕈᕆᐊᖅᑐᑎᒃ. ᓇᓗᓇᐃᕆᐊᕈᓐᓇᖅᑭᐅᖅ ᐊᒥᓱᕈᕆᐊᕈᑕᐅᔪᖅ ᑕᕝᕙᓂ? ᖁᔭᓐᓇᒦᒃ 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᒥᓱᕈᕆᐊᕈᑕᐅᔪᖅ ᑕᕝᕙᓂ, 
ᐅᖃᖅᑲᐅᒐᒪ, ᐃᒃᓯᕙᐅᑕᖅ. ᐱᔾᔪᑎᖃᖅᑐᖅ 300 ᑕᐅᓴᓐ ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓗᒻᒧᑦ ᐊᒻᒪ 
ᐊᐅᓚᓂᖏᓐᓄᑦ, ᐊᒻᒪᓗ 550 ᑕᐅᓴᓐ ᐃᓕᓐᓂᐊᖅᑎᓄᑦ ᐊᖏᕐᕋᕆᔭᐅᕙᒃᑐᓄᑦ, 333 ᑕᐅᓴᓐ ᓄᑖᓄᑦ ᒧᐃᓪᓗᓄᑦ, 
ᐊᒻᒪᓗ ᐊᖓᔪᖅᑳᖃᕐᕕᖓᓂ ᐊᓪᓚᕝᕕᖏᓐᓄᑦ ᐊᒻᒪᓗ ᐊᐅᓚᑦᓯᕕᐅᔪᖅ ᐊᕐᕕᐊᓂ, 100 ᑕᐅᓴᓐ. ᖁᔭᓐᓇᒦᒃ. 
  
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᒐᕐᒥ 9-12, ᐊᐱᕆᔪᒪᔪᖓ ᐅᐊᑦᑎᐊᕈ ᐊᐱᖅᑯᑕᐅᖃᐅᔪᒥᒃ 
ᐱᔾᔪᑎᖃᖅᑐᓂᒃ ᐃᓕᓐᓂᐊᖅᑎᐅᔪᓂᒃ ᐱᔭᕇᕐᓯᒪᔪᓂ ᒍᕆᑦ 12, ᓯᓚᑦᑐᓴᕐᕕᒧᖅᑐᓂᒃ ᓄᓇᕗᒻᒥ ᓯᓚᑦᑐᓴᕐᕕᒻ 
ᐊᒻᒪᓗ ᐊᓯᖏᓐᓂ ᑲᓇᑕᒥ. 
 
ᐅᐊᑦᑎᐊᕈ ᑲᑎᒪᓪᓗᑕ, ᒥᓂᔅᑕᐅᔪᖅ ᐅᖃᐅᓯᖃᓚᐅᕐᒪᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᒃᑐᑦ ᐃᓕᓐᓂᐊᖅᑎᐅᔪᓄᑦ 
ᐊᒥᓱᕈᕆᐊᖅᑕᐅᓂᐊᕐᓂᕋᖅᑐᒋᑦ, ᑭᓯᐊᓂᓕ ᑕᒪᓐᓇ ᑕᕝᕙᓂ ᓴᖅᑭᔮᓐᖏᒻᒪᑦ. ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᓄᓇᕗᒻᒥ 
ᐃᓕᓐᓂᐊᖅᑎᐅᔪᓄᑦ ᐅᖃᕐᓯᒪᓂᖓ ᐊᓯᑦᔨᕐᓯᒪᓐᖏᒻᒪᑦ ᑮᓇᐅᔭᑎᒍᑦ ᖃᓄᐸᓗᒃ. 
 
ᐊᓯᑦᔨᕐᓂᐊᖅᐸᑦ ᐊᒥᓱᕈᕆᐊᕐᓂᐊᖅᐸᑦ ᑕᕝᕙᓂ ᐱᓕᕆᐊᒥ, ᓯᕗᓪᓕᖅᐹᒥᒃ?. ᐊᒻᒪᓗ ᐊᐃᒃᐸᖓᓂ, ᖃᓄᐃᒻᒪᑦ 
ᐊᒥᓱᕈᕆᐊᕈᑕᐅᔪᑦ ᑕᑯᓐᖏᓚᕗᑦ ᑕᕝᕙᓂ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ ᐅᖃᓚᐅᕐᓯᒪᒐᓗᐊᖅᑎᓪᓗᒍ ᑮᓇᐅᔭᑎᒍᑦ 
ᐃᑲᔪᖅᑕᐅᓂᕆᓂᐊᑕᖏᑦ ᐊᒥᓱᕈᕆᐊᕐᓂᐊᕐᓂᖏ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐅᖃᓚᐅᕐᓯᒪᔪᖓ ᑕᒪᒃᑯᐊ ᐃᑲᔪᕈᑕᐅᕙᒃᑐᑦ 
ᐃᓕᓐᓂᐊᖅᑎᐅᔪᓄᑦ ᐊᒥᓱᕈᕆᐊᕐᓂᐊᕐᓂᕋᖅᑐᒋᑦ ᑕᒪᒃᑯᐊ ᑕᒪᓂ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᑯᒍᕕᒋᑦ ᑕᒫᓂ 
ᐊᕐᕋᒍᒥ, ᐊᒥᓱᕈᕆᐊᖅᑕᐅᔭᕆᓚᐅᖅᑐᑦ. ᐊᒥᓱᕈᕆᐊᕐᓂᖏᑦ ᐊᑐᓕᖅᑎᑕᐅᔭᕆᓚᐅᖅᑐᑦ ᐊᒻᒪᓗ ᑕᒫᓂ ᐊᕐᕋᒍᒥ 
ᐊᒥᓱᕈᕆᐊᕈᑕᐅᔪᑦ ᐱᓕᕆᐊᒥᒃ ᐱᖃᓯᐅᑎᓯᒪᔪᔭᓐᖏᑦᑐᑦ ᐊᑐᖅᑐᒃᓴᐅᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᕕᐅᒋᐊᕈᒪᑐᐃᓐᓇᖃᐅᔪᖓ 2002-2003 
ᒥᒃᓴᐅᓴᒃᓯᒪᔪᓂ. ᑕᐃᒫᒃᓴᐃᓐᓇᐅᔮᕐᒪᑦ ᐅᕙᓐᓄᑦ 2003-2004-ᒧᑦ ᑕᐃᒫᒃ ᓇᓗᓇᐃᖅᓯᕕᐅᔪᒪᕗᖓ ᓱᒻᒪᑦ 
ᐊᑭᑦᑐᕆᐊᕐᓂᖏᑦ ᑎᑎᕋᖅᑕᐅᓯᒪᓐᖏᒻᒪᖔᑕ. 
 
ᐃᓱᒪᓚᐅᕋᒪ ᑮᓇᐃᔭᑦ ᐃᑲᔫᑕᐅᔪᑦ ᐃᓕᓐᓂᐊᖅᑎᓄᑦ ᐊᖏᓪᓕᒋᐊᖅᑕᐅᓂᐊᖅᑐᒋᓪᓗᒋᑦ. ᐊᓯᐊᒍᑦ 
ᐊᖏᓪᓕᒋᐊᖔᕐᓂᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᓐᖏᓐᓇᒃᑯ ᐊᐱᖅᑯᑎᖓ. 
ᓇᓗᓇᐃᒃᑲᓐᓂᕈᓐᓇᖅᐹ ᐊᐱᖅᑯᑎᓂᑦ. 
 
ᐊᕐᕌᒍᓄᑦ ᑕᕝᕙᓂ, ᐃᒃᓯᕙᐅᑖᖅ, ᓯᕗᓪᓕᖅᐹᖓᓂᑦ ᐊᕐᕌᒍᒥᑦ 2002-2003ᒧᑦ, ᑎᑭᓪᓗᒍ 2003-2004-ᒧᑦ, 
ᓇᓚᐅᑦᑖᖅᑕᐅᓯᒪᔪᑦ ᐊᔾᔨᒌᒻᒪᑕ. ᑭᓯᐊᓂ ᐊᒥᓱᕈᕆᐊᖅᓯᒪᕗᑦ ᑮᓇᐅᔭᖅᑖᕆᔭᐅᕙᑦᑐᓄᑦ ᐃᓕᓐᓂᐊᖅᑎᓄᑦ 
ᐊᑭᓕᐅᑕᐅᕙᑦᑐᑦ. ᐄ, ᐊᐱᕆᒃᑲᓐᓂᑲᐃᓐᓇᕐᓖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᑦᑎᐊᕈᓐᓇᖅᐱᐅᒃ ᐊᐱᖅᑯᑏᑦ, ᒪᓕᒐᓕᐅᕐᑏ ᖁᑦᑎᑦᑐᕐᒧᑦ, 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᒃᑯᑦ 2002-2003, ᐄ; ᑐᑭᓯᕗᖓ ᐊᖏᓪᓕᒋᐅᕐᒪᑕ. 
ᑭᓯᐊᓂ ᓱᒻᒪᑦ ᑕᐃᒪᐃᒃᓴᐃᓐᓇᖅᐸᑦ 2003-2004-ᒧᑦ. ᑐᑭᓯᓕᖅᐸᕋ, ᐃᒃᓯᕙᐅᑖᖅ. 

ᐊᒻᒪᓗ ᐊᐱᕆᔪᒪᓪᓗᖓ ᐱᒻᒪᕆᐅᔪᒧᑦ ᐱᓕᕆᐊᕐᒧᑦ. ᐊᑯᑭᑦᑐᐃᑦ ᓄᓇᖓᓐᓃᑎᓪᓗᑕ ᓯᓯᒥᐅᓂᑦ ᐃᑉᐸᒃᓴᖅ. 
ᐊᔾᔨᒌᓐᖏᑦᑐᓂᒃ ᑕᑯᓚᐅᕋᑦᑕ ᐱᓕᕆᐊᓂᒃ ᐃᓕᓐᓂᐊᕋᒃᓴᓂᑦ ᐃᖅᑲᓇᐃᔮᖅᑖᕐᓂᕐᒧᑦ, ᐃᓕᓐᓂᐊᖅᓯᓐᓈᑦ 
ᐃᖅᑲᓇᐃᔭᕐᓂᕐᒧᑦ. 
 
ᐃᓪᓗᓕᐅᕐᒪᑕ ᐃᓕᓐᓂᐊᖅᓯᓐᓈᑦ. ᑕᒪᒃᑯᐊ ᐃᓪᓗᐃᑦ, ᐃᓪᓗᕋᓛᑦ ᐅᕝᕙᓘᓐᓃᑦ ᕿᒫᕖᑦ ᑭᒃᑯᑐᐃᓐᓇᕐᓄᑦ.  
ᐃᓕᓐᓂᐊᖅᑎᑦᑎᓪᓗᑎᓪᓗ ᐅᖅᓱᐊᓗᒃᑰᖅᑐᓄᑦ ᐅᖅᑰᓴᐅᑎᓄᑦ. ᑐᓱᔪᒻᒪᕆᐅᓚᐅᕋᒪ ᑕᒪᒃᑯᓂᖓ 
ᐱᓕᕆᐊᖃᖅᐸᓪᓕᐊᓯᒪᒻᒪᑕ. 
 
ᑐᓴᖃᑦᑕᕋᑦᑕ, ᐅᖃᐅᓯᐅᖅᑲᐅᔪᓄᑦ ᐅᐊᑦᑎᐊᕈ, ᐊᓪᓚᑦᑏᓐᓇᐅᔾᔮᓐᖏᓐᓇᑦᑕ, ᐅᕝᕙᓘᓐᓃᑦ ᓘᑦᑖᖑᓗᑕ 
ᐃᓕᓴᐃᔨᐅᓗᑕᓘᓐᓃᑦ. ᖃᐅᔨᔪᒪᑐᐃᓐᓇᖅᐳᖓ ᓱᒻᒪᑦ ᖃᑦᑏᓐᓇᕈᕆᐊᓯᖅᒪᔪᒻᒪᕆᐅᒻᒪᑕ ᐃᖅᑲᓇᐃᔭᖅᑎᐅᓂᕐᒧᑦ 
ᐃᓕᓐᓂᐊᕋᒃᓴᐃᑦ. ᖃᑦᑏᓐᓇᕈᕆᐊᖅᑐᑎᒃ ᐊᕝᕙᑲᓴᖏᓐᓂᑦ ᑮᓇᐅᔭᑎᒍᑦ ᐸᕐᓇᐅᑏᑦ. 
 
ᕿᖓᐅᒻᒥᑦ ᐱᓕᕆᐊᒃᑯᑦ ᐅᖃᓚᐅᕋᑦᑕ ᐃᓕᓐᓂᐊᖅᑐᓕᕆᓂᖅ ᓯᕗᓪᓕᐅᑎᓂᐊᕐᓂᕋᖅᑐᑎᒃᑯ ᑕᕝᕙᓂ ᒐᕙᒪᒥ. 
ᖃᐅᔨᔪᒪᕗᖓ ᓱᒻᒪᑦ ᖃᑦᑏᓐᓇᕈᕆᐊᖅᓯᒪᒻᒪᖔᑕ ᐃᓕᓐᓂᐊᕋᒃᓴᐃᑦ ᐃᖅᑲᓇᐃᔭᖅᑎᐅᓂᕐᒧᑦ ᐊᕝᕙᓪᓗᐊᑲᓴᖓᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐊᒻᔅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᓂᕐᒧᑦ 
ᐊᓕᓐᓂᐊᕋᒃᓴᐃᑦ,. ᖃᑦᑏᓐᓇᕈᕆᐊᖅᓯᒪᕗᑦ ᐅᖃᖅᑲᐅᒐᒪ, ᓇᓗᓇᐃᖅᓯᒐᓱᐊᖅᑲᐅᒐᒪ, 
ᖃᑦᑏᓐᓇᕈᕆᐊᕋᓗᐊᑎᓪᓗᒋᑦ, ᑕᐃᒃᑯᐊ ᐃᓕᓐᓂᐊᕋᒃᓴᐃᑦ ᐃᖅᑲᓇᐃᔭᖅᑎᐅᓂᕐᒧᑦ, ᖃᑦᑏᓐᓇᕈᕆᐊᖅᓯᒪᓐᖏᓚᑦ. 
 
ᑕᒪᓐᓇ ᑐᑭᓯᔭᐅᖁᖅᑲᐅᕙᕋ ᐃᓄᓐᓄᓗᑦ ᒐᕙᒪᑐᖃᒃᑯᑦ ᐊᖏᕈᑎᖓᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᐅᓂᕐᒧᑦ ᐱᓕᕆᐊᖅ $2-ᒥᓕᐊᓐ 856-ᖑᒻᒪᑕ. ᑖᓐᓇᓗ ᐊᖏᕈᑎᓕᐊᖑᓯᒪᓪᓗᓂ ᒐᕙᒪᑐᖃᒃᑯᓐᓄᑦ. 
ᑕᒪᓐᓇ ᑕᑯᓐᓇᖅᑐᒍ ᒥᑭᔫᔮᖅᐳᖅ 9-12, $299-ᑕᐅᓴᓐ ᖃᑦᑏᓐᓇᕈᕆᐊᖅᑐᑎᒃ $148-ᑕᐅᓴᓂᒃ. 
 
ᑭᓯᐊᓂ ᐃᓕᓴᐃᔩᑦ ᐃᓕᓐᓂᐊᕋᒃᓴᕐᒥᑦ ᑮᓇᐅᔭᑎᒍᑦ ᐸᕐᓇᐅᑎᖃᕐᒥᒻᒪᑕ $2-ᒥᓕᐊᖑᓗᐊᖅᑐᓂᒃ. 
ᐅᖃᓐᖏᒃᑲᓗᐊᖅᑐᒍᑦ ᖃᑦᑏᓐᓇᕈᕆᐊᖅᓯᓂᐊᕋᑦᑕ ᐃᓕᓐᓂᐊᖅᑎᓂᒃ ᐃᓕᓐᓂᐊᕋᒃᓴᕐᒥᑦ. ᐱᔾᔪᑎᖃᖅᐳᖅ 
ᑮᓇᐅᔭᐃᑦ ᓴᓂᕐᕙᖅᑕᐅᓯᒪᓂᖏᓐᓂᑦ ᐊᓯᐊᓂᑦ ᐊᖏᕈᒻᒥᑦ ᑕᒪᑐᒥᖓ ᑮᓇᐅᔭᑎᒍᑦ ᐸᕐᓇᐅᒻᒥᑦ 
ᐱᔾᔪᑎᖃᓐᖏᑦᑐᒥᑦ. 
 
$3-ᒥᓕᐊᑲᓴᐅᒻᒪᑕ ᒐᕙᒪᑐᖃᒃᑯᑦ ᐊᖏᕈᑎᓕᐅᖅᓯᒪᓪᓗᑎᒃ ᐅᕙᑦᑎᓐᓄᑦ. ᐃᒃᓯᕙᐅᑖᖅ, ᖃᓄᒃᑲᓐᓂᑭᐊᖅ 
ᐃᓚᒋᐊᕈᓐᓇᖅᐸᕋ. ᐅᖃᖅᑲᐅᒐᒪ ᐅᐊᑦᑎᐊᕈ, ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐃᓕᓐᓂᐊᕋᒃᓴᓄᑦ, 
ᑮᓇᐅᔭᓂᒃ ᐱᓚᐅᕆᕗᒍᑦ ᑲᑎᒪᔩᑦ ᐊᐅᓚᑦᑕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᓕᑭᐊ 2 ᒥᓕᐊᓐ? ᓇᒥ ᑖᒃᑯᐊ ᑕᑯᒃᓴᐅᕙᑦ 
ᐊᑐᖅᑐᒃᓴᓂ? ᑕᑯᑎᓂᐊᖅᐸᖓ ᒪᒃᐱᒐᕐᒥ ᓇᒥᒻᒪᖓᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᑎᑭᓐᓂᐊᖅᑕᕋᓗᐊᕗᑦ, ᒪᒃᐱᒐᖅ 9-21. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 

 



ᓇᒃᑲᔾᔭᐅ, ᒫᔾᔨ 17, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2792

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᖓ ᑎᑭᒃᑯᑦᑕ ᐊᐱᕆᓂᐊᖅᐳᖓ. 
 
ᐊᐱᕆᔪᒪᔪᖓ ᒫᓐᓇᐅᔪᖅ ᐱᔾᔪᑎᖃᖅᑐᓂᒃ ᐸᐃᒃᐹᑕᕐᓂᕐᒧᑦ ᐃᓕᓐᓂᐊᕐᓂᐅᔪᒥᒃ, ᖃᓄᐃᑦᑐᓂᒃ ᐋᖅᑭᒋᐊᕈᓐᓇᖅᐸ? 
ᖁᓚᕐᓇᖏᑦᑐᖅ ᐋᖅᑭᒋᐊᕐᕕᖃᖅᑐᑦ. ᓲᕐᓗ, ᕗᐊᑦ ᓯᒥᑦᒥ, ᓇᓗᓇᐃᒃᑯᑕᖅᑖᓂᕐᒧᑦ ᐃᓕᓐᓂᐊᕐᕕᐅᔪᖅ. ᒥᓂᔅᑕᐅᔪᖅ  
ᐸᕐᓇᒍᑕᐅᔪᒥ ᐋᖅᑭᒃᓯᔪᓐᓇᖅᐸ ᐅᕝᕙᓘᓐᓃᑦ ᐃᓱᒪᓯᒪᕙ ᐱᑕᖃᕈᓐᓇᕐᒪᖔᖅ ᐸᐃᒃᐹᑕᕐᕕᐅᔪᒥᒃ ᓄᓇᕗᒻᒥ 
ᐱᑕᖃᕈᓐᓇᕐᒪᖔᖅ?. ᑕᒪᒃᑯᐊ ᓄᓇᕗᑦ ᓯᓚᑖᓄᕆᐊᖃᖃᑦᑕᕐᓂᖏᑉᐸᑕ ᐊᒥᓲᓂᕐᓴᐅᔪᑦ ᐱᔭᕇᖃᑦᑕᕐᓯᒪᓕᕋᔭᖅᑐᑦ 
ᐃᓕᓐᓂᐊᖅᑕᒥᓐᓂᒃ. 
 
ᐃᓕᓐᓂᐊᕐᕕᒃᑕᖃᕆᐊᖃᕐᒪᑦ ᐃᓪᓗᓕᐅᕐᓂᕐᒧᑦ ᓲᕐᓗᖃᐃ ᓴᓪᓕᓂ ᓇᐅᔭᓂ, ᐅᖅᓱᓴᐅᓯᕆᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑕᐃᒪᐃᑦᑐᕈᔪᓐᓂᒃ ᐃᓱᒪᓚᐅᕐᓯᒪᒻᒪᖔᑦᓯ. ᑕᒪᒃᑯᐊ ᐃᓱᒪᒋᔭᐅᓚᐅᕐᓯᒪᕙᑦ ᑕᐃᒃᑯᐊ ᓄᓇᕗᑦ ᓯᓚᑕᓄᑦ 
ᐊᐅᓪᓚᕆᐊᖃᖃᑕᓂᐊᕐᓐᖏᒻᒪᑕ ᐃᓕᓐᓂᐊᕆᐊᕐᓗᑎ?. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪ ᐅᐊᑦᑎᐊᕈ, 
ᐅᖃᒃᑲᓂᕐᓂᐊᖅᐳᖓ ᐱᔾᔪᑎᖃᖅᑐᓂᒃ ᓇᓗᓇᐃᒃᑯᑕᖅᑖᓂᕐᒧᑦ ᐃᓕᓐᓂᐊᕐᕕᐅᔪᒥᒃ, ᐃ ᐱᖃᓯᐅᑦᔭᐅᒐᔭᖅᑐᑦ 
ᕿᒥᕐᕈᓂᐅᔪᒥ 
 
ᐸᕐᓇᒍᑕᐅᔪᒥ ᐋᖅᑭᒃᓯᓯᒪᔪᖃᖅᑐᖅ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐅᖃᐅᓯᕆᓚᐅᕐᓯᒪᔭᒃᑲ ᒪᓕᒐᓕᐅᕐᕕᒻᒥ 
ᐱᑕᖃᕆᐊᖃᕐᓂᖓᓂᒃ ᐃᓕᓐᓂᐊᕐᕕᐅᔪᒥᒃ ᑕᐃᒪᐃᑦᑐᒥᒃ ᑕᒪᒃᑯᐊᓗᓐᓂ ᐃᓕᓐᓂᐊᕈᑕᐅᖃᑦᑕᖅᑐᑦ 
ᐋᖅᑭᒋᐊᖅᑕᐅᓗᑎᒃ. ᑕᒪᓐᓇ ᕿᒥᕐᕈᓂᕐᒧᑦ ᐃᓚᓕᐅᑎᓯᒪᓚᖅᑐᖅ ᐊᒻᒪᓗ ᑕᐃᒃᑯᓄᖓ ᐃᓕᓐᓂᐊᓯᓐᓇᑦ 
ᐃᖅᑲᓇᐃᔭᕐᓯᓐᓇᑦ ᐊᒻᒪᓗ ᐱᖃᓯᐅᑦᔨᒋᐊᖃᕐᓂᐊᖅᑐᑎᒃ ᐱᔪᒪᔭᐅᔪᐅᓂᒃ ᓄᓇᕗᒻᒥ ᐸᐃᒃᐸᖃᕐᓂᕐᒧᑦ ᐊᒻᒪ 
ᐋᖅᑭᒃᓯᒪᓂᕆᔭᕆᐊᖃᖅᑕᖏᓐᓄᑦ ᐊᒻᒪᓕ ᐊᓯᖏᓐᓂᒃ ᐃᓕᓐᓂᐊᕈᑎᒃᓴᐅᔪᓂᒃ. 
 
ᒫᓐᓇᐅᔪᖅ ᑕᒪᒃᑯᓂᖓᐃᓐᓇ ᑭᐅᔪᓐᓇᑲᐃᓐᓇᕋᒪ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕿᓚᕝᕙᖅ. 9-11 ᐊᒻᒪᓗ 9-12 ᑕᕝᕙᓂᒃᓴᐃᓐᓇᖅᑐᑦ ᒪᒃᐱᒐᕐᒥ ᑭᓯᐊᓂᓕ 
ᐊᔾᔨᒋᓐᖏᑦᑐᓂᒃ ᓇᓴᐅᑎᓕᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᐊᑭᖏᓐᓂᒃ ᐊᒻᒪᓗ 
ᐊᑭᓕᖃᑦᑕᕐᓂᕐᒧᑦ. ᐊᐱᖅᑯᑎᒋᔪᒪᔭᕋ ᖃᓄᐃᒻᒪᑕ ᒪᒃᑯᐊ ᐊᑭᑭᓪᓕᒋᐊᖅᑕᐅᕙᒃ ᐊᑭᓕᐅᑦᔭᐅᓗᔭᕆᐊᓕᑦ ᑮᓇᐅᔭᓄᑦ 
ᑎᑎᕋᕐᓯᒪᓂᖏᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 9-11 ᒥᓂᔅ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᒪᐅᓇ ᖃᑦᓯᓐᓇᕈᕆᐊᓚᐅᖅᑐᖅ. ᒪᒥᐊᓇᖅ. 
 
ᓄᒃᑎᕐᓯᔭᕆᐊᖃᓚᐅᕋᑦᑕ ᑮᓇᐅᔭᓂᒃ ᑕᐃᒪᐃᒻᒪᑦ ᑕᐃᒃᑯᐊ 23 ᑕᐅᓴᓐᒥ 16 ᑕᐅᓴᒧᓚᐅᖅᑐᑦ, 5 ᑕᐅᓴᓐ 
ᐊᓪᓚᕝᕕᒻᒥ ᑲᒪᒋᔭᐅᔾᔪᑎᖏᓐᓄᑦ. ᓄᒃᑎᕐᓯᓚᐅᕐᒥᔪᒍ ᑮᓇᐅᔭᓂᒃ ᓱᕈᓯᓕᕆᓂᐅᔪᐅᒥᒃ. 

ᐊᒻᒪᓗ ᓄᒃᑎᕐᓯᓚᐅᕐᒥᔪᒍ ᓇᓗᓇᐃᒃᑯᑕᖅᑖᕐᓯᓂᕐᒧᑦ ᐃᓕᓐᓂᐊᕐᓂᐅᔪᓂᒃ. ᐊᒻᒪᓗ ᓱᓕ, ᓄᒃᑎᕐᓯᓚᐅᕐᒥᔪᒍ 1 
ᑕᐅᓴᓐ ᐸᐃᒃᐸᑕᕐᓂᕐᒧᑦ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᕈᒪᑐᐃᓐᓇᖃᐅᔪᖓ ᖃᓄᐃᒻᒪᑦ 
ᖃᑦᓯᓐᓇᕈᕆᐊᖅᑕᐅᒻᒪᖔᑕ. ᐃᓚᖏᑦ ᓄᓇᓕᐅᔪᑦ ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐊᒻᒪᓗ 
ᐃᓄᒋᐊᓐᓂᕐᓴᐅᓂᐊᖅᑎᓪᓗᒋᑦ ᑕᐃᒃᑯᐊ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕈᒪᖃᑦᑕᕐᓂᐊᖅᑐᑦ. 
 
ᐊᑭᒋᒋᐊᖃᖅᑕᖏᓐᓄᑦ ᐊᒻᒪᓗ ᐊᑭᓕᐅᑦᔭᐅᔭᕆᐊᖃᖅᑐᓄᑦ, ᒪᓕᒋᐊᖃᖅᑐᒋᒐᓗᐊᕋᒃᑭᑦ 
ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᑐᑭᓯᐅᒪᔭᒃᑯᑦ ᐅᖃᐅᓯᕆᔭᖏᓐᓂᒃ ᐊᑕᐅᓯᒃᑯᑦ, ᐃᓱᒪᖃᐅᒐᒪ ᑕᒪᒃᑯᐊ 
ᐊᑭᓕᐅᑦᔭᐅᔭᕆᐊᓕᑦ ᐊᒻᒪᓗ ᐊᑭᖏᑦ ᖃᑦᓯᓐᓇᕈᕆᐊᕋᔭᕆᐊᖏᓐᓂᒃ ᐊᕐᕌᒍᑕᒫᑦ ᐱᔾᔪᑎᒋᓪᓗᒍ 
ᐃᓄᒋᐊᒃᓯᕙᓪᓕᐊᖏᓐᓄᑦ, ᑕᐃᒪᐃᒻᒪᑦ ᑕᒪᓐᓇ ᐊᐱᖅᑯᑎᒋᓚᕿᖅᑲᐅᕙᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑐᐃᓐᓇᕐᓗᒍ. ᐅᓇ $23 ᑕᐅᓴᓐ ᐅᕗᖓ 
$16 ᑕᐅᓴᒧᑦ ᒥᑭᓪᓕᒋᐊᓂᖅ, ᐆᒧᖓᐃᓐᓇᖅ ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᕐᕇᖅᑐᓄᑦ 
ᐃᓕᓐᓂᐊᑲᓐᓂᕐᓂᖅ. ᒥᑭᓪᓕᒋᐊᕈᑕᐅᖏᑦᑐᖅ ᐅᕙᓂ ᑮᓇᐅᔭᓄᑦ ᐃᑲᔫᓯᐊᖑᕙᑦᑐᓄᑦ ᐃᓕᓐᓂᐊᖅᑎᓄᑦ, ᑭᓯᐊᓂᓕ 
ᐊᐅᓚᑦᑎᓂᕈᔪᒧᑦ ᑐᕌᖓᔪᖅ ᐱᓕᕆᕕᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᒃᑲᓐᓄᐊᖅ, ᐊᒻᒪᓗ ᒥᓂᔅᑕ. 9-11. 9-12. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᓂᐊᖅᑲᐅᔭᕋ ᐊᐱᖅᑯᑎᐅᕋᑖᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᓂᐊᓕᖅᑯᖓ ᐅᕙᓂ ᐱᓕᒪᒋᐅᒃᓴᕐᓂᕐᒧᑦ ᐃᓕᓐᓂᐊᖅᕖᑦ ᓄᓇᕗᑦᒧᑦ. ᖃᐅᔨᒪᔪᖓ 
ᑐᓵᑦᑎᐊᕈᒃᑭᑦ ᑕᒻᒪᖏᓪᓗᖓ, ᕿᒥᕐᕈᒋᐊᕐᓂᐊᖅᑐᑎᑦ ᑕᒪᑐᒥᖓ. 
 
ᓄᐃᑦᑎᒍᒪᒐᒪ ᐃᓱᒪᒋᔭᓐᓂᒃ ᐃᓱᒪᒋᔭᐅᒋᐊᕈᓐᓇᖅᑐᒥᓪᓗ ᐃᓕᓐᓄᑦ ᑕᑯᓐᓇᕐᓂᐊᕈᑦᑕ ᐱᓕᓚᒋᐅᖅᓴᓂᕐᒧᑦ 
ᐃᓕᓐᓂᐊᕐᕕᓐᓂᒃ, ᐅᖃᐅᔨᒋᐊᕈᒪᔪᖓ ᐃᓘᓇᑎᒃ ᐊᕕᑦᑐᕐᓂᐅᔪᑦ ᐱᑕᖃᓪᓗᑎᒃ, ᐅᖃᑐᐃᓐᓇᖏᓪᓗᑕ ᐊᑕᐅᓯᕐᒥᒃ 
ᐱᑕᖃᓐᓂᐊᖅᑐᒍᑦ ᐊᖏᔪᖅᑳᖃᕝᕕᐅᔪᒥ, ᓇᒥᑭᐊᖅ, ᐅᖃᖅᑲᐅᒐᕕᑦ, ᖃᓂᑦᑐᒥ. ᑖᓐᓇ ᐅᖃᐅᓯᖅ ᐅᑐᓚᐅᕐᒥᒐᕕᐅᒃ 
ᓯᕗᓂᐊᒍᑦ. 
 
ᖃᐅᔨᒪᒐᕕᑦ, ᐃᓚᖏᑦ ᐃᓕᓐᓂᐊᖅᑎᐅᔪᑦ ᐊᑯᓂᐅᓚᐅᖏᒻᒪᑕ, ᐅᕙᓂ ᐆᓲᑎᒋᓗᒍ, ᐱᑦᔪᑎᖃᑦᑐᑎᒃ 
ᐅᖓᓯᑦᑐᒦᒃᑲᒥᒃ ᐊᖏᕐᕋᖓᓂᒃ ᓄᖅᑲᖓᓐᓇᐅᓕᕋᐃᒻᒪᑦ, ᕿᑲᓐᓇᐅᑎᓪᓗᒍᓗ ᓇᒻᒥᓂᖅ ᐊᑭᓖᖃᑦᑕᕐᒪᑕ 
ᐃᓛᓐᓂᒃᑯᑦ. 
 
ᖃᓂᖅᑑᓂᐊᖅᑲᑦ ᓄᓇᓕᖏᓐᓄᑦ, ᐃᓘᓇᖏᓐᓄᑦ ᓄᓇᓕᓐᓂ, ᐱᑕᖃᓪᓗᓂ ᐱᓕᒪᒋᐅᓴᓂᕐᒧᑦ ᐃᓕᓐᓂᐊᖅᕕᓂᑦ. 
ᐃᓱᒪᒋᔭᐅᒋᐊᖁᔭᕋ ᑕᒪᓐᓇ. ᐃᓱᒪᒋᒋᐊᖅᑕᐅᖁᔭᕋ ᐊᑐᖅᑕᒍᓐᓇᖅᑐᖅ ᐃᓚᖓ, ᐊᑕᐅᓯᐅᖏᓪᓗᓂ ᓄᓇᕗᑦᒥ, 
ᑭᓯᐊᓂ ᐱᑕᖃᑦᑐᐃᓐᓇᐅᓗᑎᒃ ᐊᕕᑦᑐᖅᓯᒪᕕᐅᔪᑦ ᐅᕝᕙᓘᓐᓃᑦ ᓄᓇᓕᐅᔪᑦ ᑕᒪᓐᓇ ᑕᑯᓇᒋᐊᖅᑕᐅᒍᓐᓇᖅᑲᑦ 
ᐱᑕᖃᕆᐊᖃᓐᓂᖅ ᓄᓇᕗᑦᒥ. 

ᐊᑯᓂᒧᑦ ᐸᕐᓇᑕᐅᓂᐅᒪᑦ, ᐊᑯᓂᐅᓂᐊᕐᒪᑦ, ᑭᓯᐊᓂᓗ ᐱᑕᖃᓕᕈᒫᕐᖓᑦ ᖃᖓᑭᐊᖅ ᐱᑕᖃᕆᐊᖃᓐᓂᖓ 
ᓄᓇᕗᑦᒥ. 
 
ᓇᓗᓇᐃᖅᑲᓐᓂᑐᐃᓐᓇᕐᓗᒍ. ᐅᖃᖅᑲᐅᒐᕕᑦ ᒫᓐᓇᐅᔪᖅ ᕿᒥᕐᕈᓂᐅᔪᖅ, ᐸᕐᓇᑕᐅᓂᕆᓂᐊᖅᑕᖓᓘᓐᓃᑦ 
ᐱᓕᒪᒋᐅᒃᓴᓂᕐᒧᑦ ᐃᓕᓐᓂᐊᖅᕖᑦ ᓄᓇᕗᑦᒥ. ᐃᖅᑲᐅᒪᒍᓐᓇᖏᑦᑐᖓ ᖃᓄᓪᓚᑦᑖᖅ ᐅᖃᖅᑲᐃᒻᒪᖔᐱᑦ 
ᓯᕗᓪᓕᕐᒥ, ᓇᓗᓇᐃᖅᑕᐅᑲᓐᓂᖁᑐᐃᓐᓇᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪ ᐅᐊᑦᑎᐊᕈᑦᑎᐊᖅ 
ᕿᒥᕐᕈᔭᐅᓂᑦᑕᖃᓕᕋᐃᒻᒪᑦ, ᐃᓚᒋᔭᐅᒐᔭᕐᒪᑦ ᐅᖃᕈᑎᒋᔭᐅᓂᖓᒍᑦ. ᐱᑕᖃᕆᐊᖃᓐᓂᖓ ᐱᓕᒪᒋᐅᓴᓂᕐᒥᒃ 
ᐃᓕᓐᓂᐊᕐᕕᐅᔪᑦ ᐃᓚᒋᔭᐅᒐᔭᕐᒪᑦ ᕿᒥᕐᕈᓂᐅᔪᒧᑦ ᐱᑕᖃᕈᓐᓇᖁᓪᓗᒍ ᐃᓕᓐᓂᐊᕐᕕᐅᔪᒥᒃ ᓄᓇᕗᑦᒥ. 
 
ᐅᖃᕈᒪᔪᖓᓗ ᑕᕝᕙᓂ ᐅᖃᑦᑕᕐᓂ, ᐆᑑᑎᒋᓗᒍ ᐃᖃᓗᐃᑦ, ᕿᔪᓕᕆᓂᕐᒧᑦ ᐱᔭᕇᓂᖃᑦᑐᒥᒃ ᐃᓕᓐᓂᐊᕐᓂᖅ 
ᐊᑐᖅᑕᐅᒻᒪᑦ ᐃᖃᓗᓐᓂ. ᑖᓐᓇ ᐃᓱᒪᒋᓗᒍ, ᓴᓇᔾᔪᑎᒋᔪᓐᓇᖅᑕᕗᑦ ᐊᒻᒪᓗ ᑕᑯᓇᓪᓗᑕ ᐊᑐᓕᕇᖅᑐᓂᒃ. 
 
ᓇᓗᓇᐃᖅᓯᒍᒪᓪᓗᖓᓗ ᔫᑳᓐᒥ, ᐊᒻᒪᓗ ᓄᓇᑦᑎᐊᕐᒥ ᒐᕙᒪᒃᑯᑦ, ᑲᑎᒪᖃᑎᖃᖅᓯᒪᒻᒥᒐᒪ ᐱᓕᕆᖃᑎᒋᔭᑦᑎᓐᓂᒃ 
ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ ᐊᔪᓐᓇᖅᓯᕙᓪᓕᐊᓂᖓᓂᑦ ᐊᐅᓚᑦᑎᓗᓂ ᑕᒪᒃᑯᓂᖓ ᐃᓕᓐᓂᐊᖅᕕᐅᔪᓂᒃ 
ᐱᓕᒪᒃᓴᕐᓂᒃᑯᑦ. ᒫᓐᓇᒫᖑᔪᖅ ᐃᓱᒫᓘᑎᒋᔭᐅᓕᕐᒥᔪᖅ ᐱᒡᒐᓇᕐᓂᕆᔭᖏᓐᓂᒃ ᒪᑐᐃᖓᑎᑦᑎᓗᓂ ᑕᐃᒪᐃᑦᑐᓂᒃ 
ᐃᓕᓐᓂᐊᖅᕕᐅᔪᓂᒃ. 
 
ᑕᒪᓐᓇ ᐃᓚᒋᔭᖓ ᐃᓱᒪᒋᒋᐊᖃᓐᓂᐊᕐᑕᑦᑕ ᐅᖃᕈᑎᖃᑉᐸᓪᓕᐊᓕᕈᑦᑕ ᐊᒻᒪᓗ ᐸᕐᓇᐃᕙᓪᓕᐊᓕᕈᑦᑕ ᑕᒪᑐᒥᖓ. 
ᐄ, ᐊᖏᖅᑐᖓ ᐃᓚᖏᓛᖅᑕᖓ ᕿᒥᕐᕈᔭᐅᓂᐅᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭ. 
 
ᕼᐊᕕᐅᔭᖅ: ᖁᔭᓐᓇᒦᒃ, ᐃᑦᓯᕙᐅᑕ. ᑐᓴᖅᑕᒋᑦ ᑕᐃᒪᐃᓕᑎᓪᓗᑎ ᐱᔭᕆᐊᑐᓂᐊᕐᓂᖓᓄ ᐱᓕᕆᓂᐊᖅᓗᒍ. 
ᑕᒪᓐᓇᓗ ᐊᑦᓯᒋᐊᓪᓚ ᐱᔭᕆᐊᑐᓂᐊᖅᑐ ᖃᐅᔨᓴᖅᓂᖃᕐᓗᑎ ᐊᒻᒪ ᓈᓴᖅᑕᐅᓯᒪᓂᖏᓄ ᐃᓗᐊᓂ ᒪᕐᕉᒃ 
ᐊᕕᑦᓯᒪᓂᖏᑎᒍᑦ, ᐃᓱᒪᓇᖅᓱᓂᓗ ᑲᔪᓯᓂᐊᖏᒋᐊᖓᓄ. ᐃᓱᒫᓘᑎᒋᒐᒃᑯ ᑕᒪᑐᒧᖓ. 
 
ᐱᓕᕆᔪᓐᓇᖅᑕᕗ ᓇᒻᒥᓂᖅᓱᓪᓗᑕ ᑕᒫᓂ, ᑲᔪᓯᓂᖃᑦᓯᐊᕈᓐᓇᕐᓗᑎ ᓴᓂᐊᓂ ᐊᓯᖏ ᐊᕕᑦᓯᒪᓂᖏᑎᒍ. 
ᐃᒪᐃᖁᒐᓗᐊᖅᓱᓯ ᐱᑦᑕᓯᐊᖅᓗᓯ, ᐊᒻᒪ ᐱᓕᕆᔭᖃᕐᓗᑎ ᓇᓗᓇᐃᖅᓯᒪᓂᖏᑎᒍ ᖃᐅᔨᓴᖅᓂᒧ ᑕᒪᑐᒥᖓ. 
ᐃᒪᐃᓕᑎᓪᓗᑎ ᐱᒋᐊᖅᓯᒪᓂᕋᕐᓱᒍ ᐊᒻᒪ ᐃᒻᒪᖃᓗ ᐱᒋᐊᖅᓯᒪᓕᓐᓂᕈᑦᓯᐅ, ᖃᖓᒃᑯᓪᓕ ᓂᕆᐅᒋᓪᓗᓯᐅᑦ, 
ᓴᕿᐅᑎᓂᐊᕐᓗᒋ ᐅᕙᑎᖕᓄ ᐃᒪᐃᓂᐊᕐᓗᑎᓪᓗ ᐱᔭᕇᖅᑕᐅᓗᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕼᐊᕕᐅᔭᖅ. ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕ. ᓯᕗᓪᓕᖅᐹᒥ, ᐅᖃᕆᐊᑲᓐᓂᕋᓱᐊᓚᐅᖅᓚᖓ ᐄᖕ 
ᖃᓄᐃᑑᓯᒪᓂᐅᔪᓄ ᖃᐅᔨᓴᖅᓂᖅᓄᑦ. 

ᑕᒪᑦᑕ ᕿᒥᖅᕈᓇᕈᒪᑦᓱᑕ ᐅᑯᓇᓂ ᐃᖕᓇᖅᓄ ᐃᓕᓐᓂᐊᕈᑎᑦᓴᐅᓂᐊᖅᑐᓄ ᖃᓄᐃᑑᓂᐊᖅᓂᖏᓄ. 
ᐃᓕᑕᕆᔭᐅᔾᔪᑎᓄ ᐃᓕᓐᓂᐊᖅᓂᐅᔪᐃᑦ ᐃᓕᖓᓂᖃᕐᓱᑎ ᖃᓄᐃᑑᓂᕆᔭᖏᓐᓄᑦ ᑭᓯᒥ. ᐱᑕᖃᖅᓂᐊᕐᓱᓂᓗ 
ᐊᓯᖏᓄ ᐃᓱᒫᓘᑎᐅᔪᓄ ᐃᓱᒪᒋᔭᐅᔪᓄᓪᓗ ᐅᖃᖃᑎᒌᒍᑎᐅᓯᒪᓪᓗᑎ ᖃᐅᔨᓴᖅᓂᐅᔪᒥ. 
 
ᑕᐃᒪᓕ, ᐃᒪᐃᓕᖃᐅᑦᓱᖓ ᐅᓪᓗᒥᒋᐊᖅ, ᐱᓇᓱᐊᕈᒪᒋᐊᑦᑕ ᖃᓄᐃᒋᐊᖅᓗᑕ ᑕᒪᒃᑯᓄᖓ ᖃᐅᔨᓴᖅᓂᐅᔪᓄ, 
ᐃᓚᒋᓕᐅᑎᑦᓱᑎᒍ ᖃᓄᐃᑑᓂᕆᔭᖏᓄ ᐃᓚᑰᓂᖏᓐᓄ ᐃᓗᐃᒃᑲᕈᖅᓂᐊᕐᒪᑕ. ᑕᐃᒪᐃᒧ, ᖃᐅᔨᓴᖅᓂᐅᔪᖅ 
ᐱᒋᐊᕐᓯᒪᔭᕗᑦ, ᓂᕆᐅᓐᓂᖃᖅᓱᑕᓗ ᐱᔭᕇᓐᓂᐊᕆᐊᖏᓐᓄ ᐅᑭᐊᑦᓵᖅᒥ ᑕᕝᕙᓂ ᐊᕐᕌᒍᒥ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᕿᓚᕙᖅ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᐅᔪᒻᒪᕆ ᐊᐱᖁᑎ ᐃᓕᖓᓂᖃᕐᑐ ᐃᑲᔫᓯᐊᖑᕙᑦᑐᓄ 
ᐃᓕᓐᓂᐊᖅᑎᓄ. 
 
ᓯᕗᓪᓕᖅᐹᒥ ᐊᐱᕆᔪᒪᑦᓱᒍ ᖃᖓᐅᓂᐊᕐᓂᖓᓄ ᐃᓕᓐᓂᐊᖅᑎᐅᔪᖅ ᐊᐅᓪᓚᓂᐊᖅᓂᖏᓄ ᓯᓚᑖᓄ ᓄᓇᕗᑉ 
ᓯᓚᑦᑐᓴᖅᕕᖕᒧ ᐃᓕᓐᓂᐊᕆᐊᓗᓂ, ᐃᑲᔪᖅᓱᐸᑉᐸᕘᑦ ᐊᑭᓕᖅᓱᐃᑎᓪᓗᒋᑦ ᓇᔪᖅᑕᖓᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐱᑕᖃᖅᑐ ᖃᓄᐃᑑᓂᕆᔭᖏᓄ 
ᐊᕕᑦᑐᖅᓯᒪᓂᖏᓄ ᑖᒃᑯᓇᓂ ᐊᔾᔨᒌᖏᑦᑐᓂ ᖃᓄᐃᑑᔪᓂ ᐃᑲᔪᖅᓱᕈᑎᓄ ᐱᓕᒍᑎᐅᕙᑦᑐᐃᑦ ᐃᓕᓐᓂᐊᖅᑎᓄ. 
ᐊᑭᓖᕙᒋᐊᖃᕐᒥᔪᐃᑦ ᓇᔪᑕᖓᓄ. ᐃᒻᒪᖃᓗ ᐅᖄᓚᐅᑎᖃᖃᑕ ᐱᑕᖃᕈᑎ ᐅᖄᓚᔪᓐᓇᕈᑎᓄ, ᐊᒻᒪ 
ᐱᓕᑕᐅᕙᓪᓗᑎ ᐃᑲᔪᖅᑕᐅᒍᓐᓇᕐᓗᑎ ᐃᓕᓐᓂᐊᖅᓂᕆᔭᖏᓄ ᐊᒻᒪᓗᑦᑕᐅᖅ, ᐃᓕᓐᓂᐊᕈᑎᑦᓴᖏᓄ ᓱᓇᒃᑯᑎᓄ 
ᕿᒥᖅᕈᐊᒐᖅᓄ ᐊᔾᔨᒌᖏᕈᓘᔭᕐᑐᓄᓪᓗ. ᑭᓯᒥ ᐊᑭᓕᐅᑎᖓ ᐃᓕᖓᓂᖃᓗᐊᖏᑦᑐ ᐊᑭᓕᕈᑎᖏᓄ ᐃᒪᐃᒻᒪ 
ᐊᑭᓕᖅᐸᑲᑦᑎᒍ ᑭᓯᒥᓗ ᐃᓚᒋᑦᓱᓂᐅ ᑕᒪᐃᓄ ᐃᑲᔪᖅᕈᑎᖏᓄ ᐱᓕᑦᓯᒍᑎᐅᔪᐃᑦ ᐃᓕᓐᓂᐊᖅᑎᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᓕᑦᑐᒍ ᕿᖓᐅᑦ ᐊᑐᐊᒐᖓ, ᐃᒪᐃᓕᓯᒪᓪᓗᑎ ᐃᒪᐃᒻᒪ 
ᓯᕗᓂᕆᓂᐊᖅᑕᑎᖕᓄ ᐃᓱᒪᒋᔭᐅᓯᒪᔪᓄ, ᐅᖃᖅᑕᐅᓚᐅᖅᑐᖅ ᐃᓕᓐᓂᐊᖅᑏᑦ ᓄᓇᕗᒥ ᓯᕗᓂᕆᓂᐊᕋᑦᑎᒍ 
ᐊᒻᒪᓗ ᑲᔪᓯᓂᐊᖅᐸᑕ ᒪᒃᑯᑦᑐᐃᑦ ᐊᓱᐃᓪᓛᒃ ᓯᕗᓂᒃᓴᖃᑦᑎᐊᖁᓪᓗᒋᑦ, ᐱᐅᓛᓂᑦ ᐃᓕᖅᑯᓯᕐᓂᑦ 
ᓇᓂᓯᔭᕆᐊᖃᖅᐳᒍᑦ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ ᓄᓇᕘᑉ ᐃᓗᐊᓂ. ᐅᖃᐃᓐᓇᖃᑦᑕᕋᑦᑕ ᐱᓪᓗᒍ 
ᐃᓕᓐᓂᐊᖅᑏᑦ ᓯᕗᓂᒃᓴᕆᒐᑦᑎᒃᑯ, ᐅᐸᓗᖓᐃᖅᓯᒪᑦᑎᐊᖁᒐᑦᑎᒃᑯ ᖃᓄᐃᑦᑐᑐᐃᓐᓇᕐᓄᑦ ᐃᖅᑲᓇᐃᔮᓄᑦ 
ᓄᓇᕗᒻᒥ. 
 
ᐅᖃᐃᓐᓇᖃᑦᑕᕋᑦᑕ ᐱᔾᔪᑎᒋᓪᓗᒍ ᓯᕗᓂᒃᓴᕆᒐᑦᑎᒃᑯ, ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕋᑦᑕ ᓄᓇᕗᒻᒥᐅᓂᒃ 
ᐃᓕᓐᓂᐊᕐᓂᖃᑦᑎᐊᖅᑐᓂᒃ, ᐱᓗᐊᖅᑐᒥᑦ ᒥᓂᔅᑕᓄᑦ ᑕᒪᑐᒥᖓ ᐅᖃᐅᓯᖃᖃᑦᑕᖅᓯᒪᔪᓂᒃ ᒪᓕᒐᓕᐅᕐᕕᒻᒥ. 
ᑭᓯᐊᓂ ᐊᑲᐅᓐᖏᓕᐅᕈᑎᑕᖃᖅᑐᒋᒐᒃᑯ ᐃᔾᔪᑎᒋᓪᓗᒍ ᐊᑭᑦᑐᕆᐊᕐᓂᐅᔪᑦ ᐃᓅᓇᓱᐊᕐᓂᕐᒧᑦ ᑕᒪᒃᑯᐊᓗ 
ᐃᑲᔫᑎᒋᕙᑦᑕᕗᑦ ᓈᒻᒪᖅᑰᓐᖏᒻᒪᑕ ᐊᑭᑦᑐᕆᐊᕐᓂᐅᔪᓄᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓱᒃᓴᖅᓯᐅᖅᓯᒪᕚᑦ ᐊᑐᕋᒃᓴᓕᒫᓂᑦ ᐊᑭᓕᖅᓱᖅᑕᐅᖃᑦᑕᖁᓪᓗᒋᑦ ᐃᓕᓐᓂᐊᖅᑏᑦ 
ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᖅᑐᑦ ᐃᓐᓇᐃᑦ ᐃᓕᓐᓂᐊᕐᕕᖓᓐᓂᑦ? ᑕᒪᓐᓇ ᐱᐅᒐᔭᖅᑐᒋᒐᒃᑯ ᐱᓕᕆᐊᖑᓐᓂᖅᐸᑦ 
ᐱᓕᕆᐊᖃᕐᓂᐊᕐᓂᕋᕐᓗᑕ ᐱᐅᓂᖅᐹᓂᒃ ᐱᔨᑦᓯᕐᓂᕐᓂᑦ ᐃᓕᓐᓂᐊᖅᑎᑦᑎᓐᓄᑦ. 

ᐃᓕᓐᓂᐊᖅᑏᑦ ᐃᓱᒫᓗᑦᑎᒋᐊᖃᓐᖏᓇᑦᑎᒃᑯ ᐊᑯᐅᔪᓂᑦ ᐃᓕᓐᓂᐊᕆᐊᖃᑦᑕᖅᑎᓪᓗᒋᑦ ᖃᐅᑕᒫᑦ 
ᐃᓕᓐᓂᐊᕐᓂᕐᒥᓂᒃ ᐃᓱᒪᖔᕆᐊᖃᖅᑎᓪᓗᒋᑦ. ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᕚ ᒥᓂᔅᑕᖃᕐᕕᒃᓯᓐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᐅᓂᖅᐹᖑᖅᑰᖅᑐᒥᑦ ᐱᖃᕋᑦᑕ ᐃᒻᒪᖃ 
ᑲᓇᑕᓕᒫᕐᒥᑦ. 
 
ᑕᑯᒋᐊᕈᑦᑎᒃᑯ ᐊᓯᖏᑦ ᐊᑐᖅᑕᐅᔪᑦ, ᑐᓴᖃᑦᑕᕋᑦᑕ ᐱᐅᓂᕋᖅᑕᐅᓪᓗᑎᒃ ᐃᓕᓐᓂᐊᕆᐊᖃᑦᑕᖅᑐᑦ ᖃᓪᓗᓈᓂᑦ. 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᔨᑦᓯᕐᓃᑦ ᐊᒻᒪ ᐱᓕᕆᐊᑦ ᐱᐅᓂᖅᐸᐅᒻᒪᑕ ᑲᓇᑕᓕᒫᕐᒥᑦ. ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖅᐸᒃᑦᑐᑦ ᖃᓪᓗᓈᓂᑦ ᐊᑭᓕᖅᓱᐃᕙᑉᐳᑦ ᓇᒻᒥᓂᖅ ᑮᓇᐅᔭᖏᓐᓂᑦ ᐅᕝᕙᓘᓐᓃᑦ ᐊᑐᖅᑐᐊᖅᑐᑎᒃ 
ᐅᕝᕙᓘᓐᓃᑦ ᐊᓈᓇᒃᑯᒥᓐᓄᑦ ᐊᑭᓕᖅᓱᖅᑕᐅᓪᓗᑎᒃ ᐃᓕᓐᓂᐊᕈᑎᖏᑦ. 
 
ᐊᖏᔪᖅᑳᖑᑎᒐᓱᐊᓐᖏᓚᕗᑦ ᐃᓕᓐᓂᐊᖅᑏᑦ. ᐱᐅᓂᖅᐹᒥᑦ ᐱᔨᑦᓯᖅᐳᒍᑦ ᐊᒻᒪ ᐃᑲᔪᖅᓱᕐᓂᕐᒧᑦ ᐱᓕᕆᐊᑦ 
ᐃᓕᓐᓂᐊᖅᑎᓄᑦ ᐊᒻᒪ ᓄᓇᓕᓕᒫᓄᑦ ᑲᓇᑕᒥ. ᑮᓇᐅᔭᖅᑖᖅᑎᑦᑎᕙᑦᑐᑕ ᐃᓕᓐᓂᐊᖅᑎᒃᑲᓐᓂᖁᓪᓗᒋᑦ, ᐄ, 
ᐊᑭᓕᖅᓱᖅᐸᑉᐸᕗᑦ ᑐᔪᕐᒥᔾᔪᑎᖏᑦ, ᐃᖏᕐᕋᔾᔪᑎᖏᑦ ᐊᒻᒪ ᑮᓇᐅᔭᑎᒍᑦ ᐃᑲᔫᑎᒃᑯᑦ ᐊᒻᒪ ᐃᓕᓐᓂᐊᕈᑎᖏᑦ ᐊᒻᒪ 
ᐊᑦᑕᕐᓇᐃᑦᑐᓕᕆᔾᔪᑎᖏᑦ.  
 
ᐄ, ᐊᔾᔨᐅᓐᖏᑦᑎᐊᕋᑦᑕ ᑲᓇᑕᓕᒫᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ ᓄᖅᑲᔾᔮᓇᑕᓗ. ᑕᑯᒋᐊᕐᓂᐊᖅᐳᒍᑦ 
ᓄᖅᑲᖅᑎᑦᑕᐃᓕᒐᓱᐊᕐᓂᕐᒥᑦ ᐃᓕᓐᓂᐊᖅᑎᓂᒃ ᐱᔭᕇᕋᓱᐊᕐᓂᖏᓐᓂᑦ ᐃᓕᓐᓂᐊᕐᓂᕐᒥᓂᒃ $12-ᑕᐅᓴᓐ 
ᐊᕐᕌᒎᑕᒫᑦ ᐊᑕᐅᓯᕐᒧᑦ ᐃᓕᓐᓂᐊᖅᑎᒧᑦ. 
 
ᖃᐅᔨᒪᕗᖓ, ᖃᕿᐊᕆᓐᖏᓚᒃᑲ ᒪᓕᒐᓕᐅᖅᑏᑦ ᖃᐅᔨᒪᓐᖏᒻᒪᑕ ᖃᓄᖅ ᐃᑲᔪᖅᓱᕐᒪᖔᖅᑕ ᐃᓕᓐᓂᐊᖅᑎᓂᒃ. 
ᐱᓕᕆᐊᕗᑦ ᐊᒻᒪ ᐱᔨᑦᓯᕐᓂᕗᑦ ᐃᓕᓐᓂᐊᖅᑎᓄᑦ ᐱᐅᓂᖅᐸᐅᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᐅᖃᑕᐅᓚᐅᕐᒥᒐᒪ ᕿᒥᕐᕈᔭᖅᑐᖅᑐᓂᒃ ᐊᑯᑭᑦᑐᐃᑦ 
ᓄᓇᖓᓐᓄᑦ ᑕᑯᓚᐅᖅᐳᖓᓗ ᐃᓕᓐᓂᐊᕋᒃᓴᕐᒥᑦ ᑕᒫᓂ ᑕᑯᒍᒪᒐᔭᑦᑎᐊᖅᑕᓐᓂᑦ ᐃᖅᑲᓇᐃᔭᖅᑎᐅᓂᕐᒧᑦ 
ᐃᓕᓐᓂᐊᖅᑎᑕᒥᓐᓂᑦ ᑕᐅᕙᓂ. ᐊᑕᐅᓯᕐᒥᓪᓘᓐᓃᑦ ᐃᓕᓐᓂᐊᖅᑎᓂᑦ ᐊᑭᓖᒋᐊᖃᖅᑐᖃᓐᖏᒻᒪᑦ 
ᐃᓕᓐᓂᐊᕈᑎᒥᓐᓂᑦ ᐱᓪᓗᒍ ᓇᒻᒥᓂᖁᑎᒋᔭᐅᒻᒪᑦ ᒐᕙᒪ ᐊᑭᓕᖅᓱᐃᓪᓗᓂ ᐃᓕᓐᓂᐊᕈᑎᓕᒫᖏᓐᓂᑦ. 
 
ᐃᓕᓐᓂᐊᖅᑎᑦᑎᔪᒪᒐᑦᑕ ᓄᓇᕗᒻᒥᐅᓂᒃ ᐊᒻᒪ ᓴᓐᖏᓂᖃᑦᑎᐊᖅᑐᓂᒃ ᐃᓕᓐᓂᐊᖅᑎᑦᑎᔪᒪᒍᑦᑕ, ᐄ, 
ᓇᓂᓯᒋᐊᖃᖅᐳᒍᑦ ᐋᖅᑭᒋᐊᕈᑎᒃᑲᓂᒃ ᐱᔨᑦᓯᕐᓂᕐᒧᑦ ᐱᓪᓗᒍ ᐊᑯᑭᑦᑐᕐᒥᐅᑦ ᐃᖅᑲᓇᐃᔮᖃᕐᒪᑕ 
ᑭᓱᓕᕆᔨᑐᐃᓐᓇᐅᓪᓗᑎᒃ ᒐᕙᒪᒃᑯᓐᓄᑦ ᖁᐊᒻᒪ ᑕᖅᑲᒃᑯᓄᖓ ᐱᓪᓗᒍ ᑕᐅᕙᓂᒥᐅᑕᐅᒻᒪᑕ. 
 
ᖃᓄᑐᐃᓐᓇᖅ ᓇᓂᓯᓐᓂᕈᑦᑕ ᓄᓇᕗᒻᒥ, ᐱᓕᕆᔪᓐᓇᖅᑐᒻᒪᕆᒻᒥᒃ ᕿᑐᕐᖓᑎᓐᓄᑦ ᐊᒻᒪ ᐃᓕᓐᓂᐊᖅᑎᑎᓐᓄᑦ. 
ᐱᔪᓐᓇᑦᑎᐊᖅᑐᓂᒃ ᐃᓄᖃᕈᒪᒍᑦᑕ, ᐱᔨᑦᓯᑦᑎᐊᕆᐊᖃᕋᑦᑕ ᐃᓕᓐᓂᐊᖅᑎᓪᓗᒋᓪᓗ. 
 
ᓄᓇᕗᒻᒥᐅᖑᓪᓗ ᓄᓇᕗᒻᒦᔅᓯᒪᓕᕋᓗᐊᕋᑦᑕ ᐊᑯᓂᐅᓂᖅᐹᖅ, ᓄᑖᒻᒪᕆᐅᒐᑦᑕ ᒐᕙᒪᐅᓪᓗᑕ, ᐃᓱᒪᕋᑖᕋᒪ 
ᐱᓕᕆᕕᒋᔭᐃᑦ ᐃᓱᒪᖃᕆᐊᕈᓐᓇᕐᒪᖔᖅ ᑕᐃᒪᐃᑦᑐᒥ ᐃᑲᔪᖅᑐᐃᓂᖃᓕᕐᓗᑎᒃ. ᓄᐃᑕᑎᑦᑎᒍᒪᒍᑦᑕᓕ ᐱᐅᔪᒥᒃ 
ᐃᓕᓐᓂᐊᕐᓂᕐᒥᒃ ᐃᓕᓐᓂᐊᖅᑎᓄᑦ ᖃᓄᖅᑑᕈᑎᑕᖃᓐᓂᐊᕐᒪᑦ ᐃᓕᓐᓂᐊᖅᓯᒪᔪᓄᑦ ᐃᓄᓐᓄᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑲᑎᒪᔨᐅᖃᑎᒃᑲ ᖃᐅᔨᒪᒻᒪᑕ ᕿᒪᑦᑕᑎᓐᓂ 
ᖃᐅᔨᓴᕐᓂᖃᖃᑦᑕᖅᓯᒪᒐᑦᑕ ᐊᒻᒪᓗ ᕿᒥᕐᕈᓂᐅᔪᓂᒃ, ᐊᒻᒪᑕᐅᖅ ᕿᒥᕐᕈᓯᒪᓪᓗᑕ ᐃᑲᔫᓯᐊᖑᖃᑦᑕᖅᑐᓂᒃ 
ᐃᓄᓕᕆᔨᒃᑯᑎᒍᑦ ᐊᒻᒪᓗ ᐃᓕᓐᓂᐊᖅᑏ ᑮᓇᐅᔭᖅᑖᕆᕙᑦᑕᖏᓐᓂᒃ. 
 
ᐱᑕᖃᑦᑎᑦᑎᒐᑦᑕ ᐱᐅᔪᒥᒃ ᑮᓇᐅᔭᓂᒃ ᐃᑲᔪᖅᑕᐅᔾᔪᑎᐅᔪᓂᒃ. ᐃᓚᒋᔭᐅᔪᑦ ᐊᑭᓖᒋᐊᖃᖏᑦᑐᑦ ᐃᓕᓐᓂᐊᕈᑎᒥᓂᒃ 
ᐅᖃᓕᒫᒐᓄᑦ, ᐃᓕᓐᓂᐊᖃᑕᐅᓂᕐᒥᓄᓪᓘᓐᓃᑦ, ᐊᒻᒪᓗ ᖃᖓᑦᑕᐅᑎᖏᓐᓄᑦ. ᐅᓇᑐᐊᖅ ᐊᑭᓕᖅᑕᐅᕙᑦᑐᖅ 
ᐊᖏᕐᕋᖃᓐᓂᖏᓐᓄᑦ. ᓱᓕ ᐊᓐᖑᑎᖏᑦᑐᒍᑦ ᐊᖏᕐᕋᖃᕆᐊᓕᓐᓄᑦ. ᐃᓱᒪᒋᒋᐊᕈᓐᓇᖅᑕᕋᓗᐊᕗᑦ ᐅᑯᓇᓂ 
ᑮᓇᐅᔭᓄᑦ ᓇᓚᐅᖅᑖᖅᑕᐅᓯᒪᔪᓂᑦ ᐊᕐᕌᒍᓛᖅᑐᒧᑦ, ᐊᔪᓐᓇᕋᔭᑉᐸᓪᓚᐃᖏᑦᑐᖅ. 
 
ᐅᖃᐅᔾᔨᒍᓐᓇᖅᑐᖓ ᑲᑎᒪᔨᐅᖃᑎᓐᓂᒃ ᐃᓛᓐᓂᒃᑯᑦ ᓯᕗᓂᑦᑎᓐᓄᑦ ᐃᓕᒍᒪᓂᐊᖅᑕᓄᑦ ᑮᓇᐅᔭᐃᑦ 
ᓈᓚᐅᑦᑖᖅᑕᐅᓯᒪᓂᐅᔪᓄᑦ, ᑭᓯᐊᓂ ᑮᓇᐅᔭᖃᑦᑎᑕᐅᓂᕗᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐅᑎᓄᑦ 
ᓈᒻᒪᑦᑐᐃᓇᖅᑐᒧᑦ ᐃᓕᖓᒻᒪᑕ, ᓇᓗᓕᖁᓇᒋᑦ ᐃᓄᐃᑦ, ᐃᓱᒫᓘᑎᑕᖃᑉᐸᑦ ᐃᓄᓐᓂᑦ ᐊᐱᖅᑯᑎᒃᓴᖃᑉᐸᑕᓘᓐᓃᑦ 
ᑕᒪᑐᒧᖓ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕆᔭᐅᕙᑦᑐᓄᑦ, ᓯᓚᑦᑐᖅᓴᖅᕕᒻᒧᑦ ᑕᑯᓂᐊᕈᓐᓇᖅᑐᑦ ᑐᑭᓯᒋᐊᕐᓗᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓅᑦᑎᒋᐊᖅᑯᖓ ᐅᓂᒃᑳᓂᖅ ᐃᖏᕐᕋᕙᓪᓕᐊᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᖅᑯᑦ ᓇᑎᕐᒥ, ᐊᒻᒪᓗ ᐊᔩᕋᕈᑎᐅᒋᐊᖃᖏᑦᑐᖅ. ᐅᓂᒃᑳᓄᑦ 
ᐃᖏᕐᕋᕙᓪᓕᐊᓂᖅ, ᓈᒻᒪᓴᖅᑐᐃᓐᓇᐅᕚᑦ? ᓈᒻᒪᓴᖅᑐᐃᓐᓇᐅᕚᑦ? ᓈᒻᒪᓴᖏᑦᑐᑦ? 
 
ᖁᔭᓐᓇᒦᒃ ᖃᐅᒍᓐᓇᕋᕕᑦ ᓯᕗᓂᐊᓄᑦ ᑲᑎᒪᔩ ᑲᑎᒪᑐᐃᓐᓇᑎᓪᓗᒋᑦ, ᐱᓕᕆᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐊᒻᒪᓗ ᐱᓕᕆᕕᖓᑕ ᐃᑲᔫᓯᐊᖑᕙᑦᑐᑦ ᐃᓄᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ, ᖃᐃᒍᓐᓇᖅᓯᔪᑎ ᑲᑎᒪᕕᒻᒧᑦ. 
 
ᐅᖃᖅᑎ: ᐅᑎᕐᓗᓂ ᑲᑎᒪᒡᔪᑎᒃᓴᐅᔪᓄᑦ ᐅᓪᓗᒥᒧᑦ, ᑲᑎᒪᐅᑎᒃᓴᖅ 21. ᐅᓂᒃᑳᑦ ᑲᑎᒪᔩᑦ 
ᑲᑎᒪᔨᐅᑲᐃᓐᓇᖅᑐᓄᑦ, ᐃᒃᓯᕙᐅᑕᖅ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 21: ᐅᓂᒃᑳᑦ ᑲᑎᒪᔩᑦ ᑲᑎᒪᔨᐅᑲᐃᓐᓇᖅᑐᓄᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᑎᑦ ᐅᖃᕈᑎᖃᕐᒪᑕ ᐱᖁᔭᖅ 30-ᒥᒃ ᐊᒻᒪᓗ 
ᑮᓇᐅᔭᐃᑦ ᓇᓚᐅᑦᑖᖅᑕᐅᓂᖏᓐᓂᒃ ᐊᒻᒪᓗ ᐅᓂᒃᑳᓐᓂᒃ ᐱᕙᓪᓕᐊᔪᒪᓪᓗᖓ. 
 
ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᖏ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒨᓴᓕᐅᖅᑐᖃᖅᐳᖅ. ᑭᖑᕝᕕᖅᑎᑕᖃᖅᐹ ᒫᓴᓕᐊᒧᑦ? ᑭᖑᕝᕕᖅᑎᑕᖃᖅᐹ? 
ᒨᓴᓕᐅᖅᑐᖃᕐᒪᑦ. ᐊᖏᖅᑐᓕᒫᑦ. ᐊᖏᓐᖏᑦᑐᑦ. ᒨᓴ ᑲᔪᓯᕗᖅ. ᑲᑎᒪᔾᔪᑎᒃᓴᖅ 22. ᐅᖃᓕᒫᕐᓂᖅ ᒪᓕᒐᒃᓴᓂᒃ 
ᐱᖓᔪᐊᓂᑦ. ᐱᖓᔪᐊᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑰᒃ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᕈᑦ ᑲᒪᑎᔨᕋᓛᖑᐃᓐᓇᕐᓂᐊᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᖃᐅᑉᐸᑦ ᐅᓪᓛᒃᑯᑦ 10:00 ᓇᓄᖅ ᑲᑎᒪᕕᒻᒥᑦ. 
 
ᑲᑎᒪᔾᔪᑎᑦᓴᐃᑦ ᐊᐃᕝᕕᖅ ᒫᑦᓯ 18ᒧ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 30 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ.  
 
ᒪᓕᒐᓕᐅᕐᕕᒃ ᒪᑐᑲᐃᓐᓇᖅᑐᖅ ᓇᒡᒐᔾᔭᐅᓕᖅᑭ, ᒫᔅᓯ 18-ᕈᕋᓱᐊᕐᓂᖓᓂ, 1:30 ᐅᓐᓄᓴᒃᑯᑦ.  
 
ᐃᖅᓱᖅᑏ 
 
ᐳᐳᒪᓕᒐᓕᐅᕐᕕᒃ ᒪᑐᓚᐅᖅᑐᖅ 18:02 ᐅᓐᓄᒃᑯᑦ

